
     Оқу құралы жоғары оқу орындары  халықаралық қатынастар факультетінің   дипломат, халықаралық құқық, аймақтану мамандықтарына оқитын жалғастырушы топ студенттеріне  арналған.  

    Дипломатиялық қатынаста жиі кездесетін дипломатиялық құжаттар, сол тақырыптарға байланысты терминдер мен сөздіктер, сондай-ақ бүгінгі күннің көкейтесті мәселелеріне арналған тақырыптар қамтылған. Студенттердің ой-өрісін дамытуға арналған елтану материалдары, қазақ халқының сан ғасырлық маңызы бар мақал-мәтелдері, афоризмдері, түркі ғұламаларының ұрпақтан-ұрпаққа қалдырған қанатты сөздері, өсиеттері, нақыл сөздері  әр тақырыпқа байланысты орынды берілген.  
    Халықаралық қатынастар саласында кәсіби тілді жетік меңгертуге бағытталған. 
АЛҒЫ СӨЗ
   Қазіргі таңда қай факультетте болмасын, тілді әр мамандыққа бейімдеп оқытудың маңызы зор. 

     Халықаралық қатынастар факультетінің орыс тілді аудиториясының жалғастырушы топтарына арналған бұл оқу құралы қолда бар оқулықтарды толықтыра түсу мақсатында жазылды.  

   Бұл оқу құралы болашақ дипломат, халықаралық құқық, аймақтану мамандарына арналғандықтан қажетті деген мәтіндер мамандыққа байланысты сұрыпталып, екшеліп алынды. Тақырыпқа кіріспес бұрын ой шақыру, пікірлесу, жаңа сөздермен жұмыс, өз ойын толық әрі тез жеткізе білу үшін жағдаяттық тапсырмалар, мәтінді пысықтау үшін жаттығулар, пысықтау сұрақтары, тақырыпқа байланысты дипломатиялық терминдер жүйелі түрде беріліп отырды. Бұл дегеніңіз студенттің өз мамандығына қатысты мәтіндерді оқып қана қоймай, сөздік қорларын молайтуға, есте сақтау қабілеттерін дамытуға септігін тигізеді. Сонымен бірге, оқу құралында қазақ халқының даналық сөздері, мақал-мәтелдер, түркі халықтарының афоризмдері, халық болжамдары, өлеңдер, белгілі адамдардың тақырыпқа байланысты пікірлері, шежірелі деректер  «Білгенге маржан!», «Сөзіңіз құнарлы болсын!» сияқты тақырыптармен қоса беріліп отырды. Әр тақырыптың соңындағы «студенттердің оқытушымен бірлесіп орындайтын өздік жұмыстары» студенттердің сабақта алған білімдерін оқытушы көмегімен одан әрі толықтыра түссе, «студенттердің өздік жұмыстары» студенттердің өз бетінше ізденуіне, аудиториядан тыс өз беттерінше білімдерін толықтыруға жағдай жасайды.
     Біздің негізгі мақсатымыз – студенттердің мамандыққа қатысты сөздік қорларын байыту, университет қабырғасында жүргенде болашақ саласына қатысты дипломатиялық терминдерді дұрыс түсініп, оқи-жаза білуге, өз ойларын нақты, ұтымды түсіндіре, айта  білуге үйрету.
    Біздің  елімізді басқа елдермен байланыстырушы болашақ дипломат мамандардың ой-өрісінің жан-жақты дамуына, өрелі маман иесі болып шығуына септігімізді тигізуге тырыстық.  
    Автор
1-тақырып
ТІЛ 

 ҚАЗАҚ ТІЛІ 
ТӘУЕЛСІЗ ҚАЗАҚСТАННЫҢ МЕМЛЕКЕТТІК ТІЛІ
( 1-тапсырма. Ой шақыру. Келіңіз, пікірлесейік!

· Қалай ойлайсыз, тілдің қоғамдағы ролі қандай?

· Тіл – қатынас құралы. Тілдің  тағы басқа қандай функциясы бар?

 –  Тіл болмаса, ұлт бола ма?

2-тапсырма. Дала ойшылдары не дейді. Жадыңызда тұтыңыз!
Тіл адамның даңқын асырады. Адам ол арқылы бақыт табады (Жүсіп Баласағуни).
Адамға екі нәрсе тірек-тегі:

Бірі – тіл, бірі – ділің жүректегі (Жүсіп Баласағуни).

Сөзі жоғалған жұрттың өзі де жоғалады (Ахмет Байтұрсынұлы).
Егер ертең тілім жоғалар болса,  мен бүгін өлуге даярмын (Расул Гамзатов, авар ақыны).
3-тапсырма.   Ұлы ойшылдар сөздерінен не түсінгеніңізді айтыңыз. Өздеріңіз тіл туралы айтылған қандай нақыл сөздер білесіз? (Дәптерлеріңізге жазыңыз)
–Тілімізді сақтап қалу үшін не істеуіміз керек?

–Тілімізге жанашыр болып жүрген басқа ұлт өкілдерінен кімдерді білесіз?

4-тапсырма.  Жаңа сөздермен сөздікті пайдалана отырып жұмыс істеңіз.

 Рәміз, адамзаттық құндылықтар, аяғынан тік тұру, ынтымақтастық, көпір, өмірлік  ұстанымдар, ірге, елдік,  мәдени-әдеби құндылықтар.
5-тапсырма.  Мәтінді оқыңыз.
Тіл – ұлттың жаны
    
Мемлекеттің туы, Елтаңбасы, Әнұраны сияқты «мемлекеттік тіл – еліміздің басты рәміздерінің бірі» деп елбасымыз Н.Ә. Назарбаев атап айтқандай, мемлекеттік тіл – мемлекеттің ажырамас бір бөлігі. Тіл – мемлекеттің  елдігін айқындайтын басты белгілердің бірі. 
    
Тіл – адам баласының ғана емес, ұлттың, халықтың, қоғамның болмысын көрсететін құбылыс. Адамзаттық құндылықтар қатарында тіл ғылымнан да мәдениеттен пен өнерден де бұрын аталады. Ғылым да, мәдениет те, өнер де, материалдық игіліктер де, саясат та тілдің қатысуымен жасалады.  

     
Тіл – бір мемлекеттің аяғынан тік тұруына, оның жалғасуына ықпал ететін, сол мемлекеттің тәуелсіз екенін білдіретін құрал. Тіл адамдарды бір-біріне жақындастырып, олардың арасында бірлік, ынтымақтастықты  қалыптастыратын  негізгі  ірге.  Тіл – өткен мен келешек арасындағы көпір, ол бүтін бір ұлттың мәдени-әдеби құндылықтарын, білімін, өмірлік  ұстанымдарын,   кешеден бүгінге, одан  болашаққа   жеткізеді. 
6-тапсырма. Түсінігіңізді тексеріңіз.

1. Елдіктің басты белгісі не?

2. Тіл қандай құбылыс?
3. Тіл қандай көпір?
7-тапсырма. Мәтінге сүйене отырып,  көп нүктенің орнына керекті сөздер мен сөз тіркестерін қойып шығыңыз.

1.Тіл – ...................  айқындайтын басты белгілердің бірі. 

2. Тіл – адам ......... ғана емес, ............... болмысын көрсететін құбылыс. 

3. Адамзаттық құндылықтар қатарында тіл ............ бұрын аталады.

4.  Ғылым да, мәдениет те, өнер де, материалдық игіліктер де, саясат та ......... қатысуымен жасалады.  

5.  Тіл – бір мемлекеттің .............  ықпал ететін, сол мемлекеттің тәуелсіз екенін   білдіретін    құрал.  

6. Тіл адамдарды бір-біріне жақындастырып, олардың арасында ..........   қалыптастыратын  негізгі  ірге.  

7. Тіл – ..........  арасындағы көпір, ол бүтін бір ұлттың ............,   кешеден бүгінге, одан  болашаққа   жеткізеді. 

8-тапсырма. Мәтінді оқыңыз.

Қазақ тілі – мемлекеттік тіл
    
Қазақ тілі –  қазақ халқының ұлттық тілі. Қазақ тілі – Қазақстан Республикасының мемлекеттік тілі. Қазақ тілі – Республикамыздан тыс жерлерде тұрып жатқан қазақтардың да тілі. 
    
Қазақтар шетелдерде 55 мемлекетте, соның ішінде КСРО-ның  бұрынғы барлық одақтас республикаларында және 41 алыс шет елде  тұрып жатыр. Қазақтардың басым бөлігі - Өзбекстанда, онда - 967 мың адам, Ресей Федерациясында – 687 мың адам, Түркіменстанда - 87 мың адам, Қырғызстанда – 42 мың адам, Украинада – 10 мың адам, Тәжікстанда – 10 мың адам, Әзірбайжанда – 4 мың адам, Грузияда - 3 мың адам, Молдовада – 2 мың адам, Латвияда  1 мың адам тұрады.  Алыс шет елдерде,  мысалы, Қытайда – 1 млн. 258 мың, Монғолияда – 83 мың, Ауғанстанда – 28 мың, Түркияда - 20 мың, Иранда 3 мың қазақ тұрады. 

      Қазақ  тілі  түркі  тілдерінің  қыпшақ тобына кіреді. Қазақ тілі ноғай, қарақалпақ тілдеріне өте жақын. 
      Қазақ жазуы бірнеше рет өзгеріске ұшырады.  1929 жылға дейін Қазақстанда қазақ араб жазуын пайдаланды. 20 ғ. басында Ахмет Байтұрсынұлы ұсынысымен қазақ фонетикасына негізделген араб-парсы әліппесін (төте жазу) пайдаланған, 1929 жылдан 1940 жылға дейін латын графикасы қолданылып, 1940 жылдан қазірге дейін кирилл әліпбиі қолдануда. Түркия, Өзбекстан   және  Батыс елдеріндегі қазақтар әртүрлі латын жазуына негізделген әліппелерді пайдаланады.

9-тапсырма. Түсінігіңізді тексеріңіз. Сұрақтарға жауап беріңіз.
1. Қазақ тілі түркі тілдерінің қандай тобына жатады?

2. Араб графикасы қай кезге дейін қолданылды?

3.  Қазақ тілі қай жылы мемлекеттік тіл статусына ие болды?

10-тапсырма. Өлең жаттайық!

Ал,   екінші бақытым – тілім менің,

Тас    түнекті тіліммен тілімдедім.

Кей-кейде  дүниеден  түңілсем  де,

Қасиетті  тілімнен  түңілмедім!   (Мұқағали Мақатаев).
· Ақын өлеңде не туралы айтты?

· «Қасиетті тілімнен түңілмедім» деген жолдарды қалай түсінесіз?
11-тапсырма.  Грамматикалық анықтағыш. Мұны білгеніңіз жөн!
Ілік, барыс, жатыс септіктері. 
Ілік септіктің басты грамматикалық мағынасы – меншікті заттың иесін білдіру. Сұрақтары: кімнің? ненің? Мысалы: Асанның үйі,  Алманың қаламы, Сәкеннің әні.
Ілік септік кей жағдайда жалғаусыз, нөлдік тұлғада қолданылады. 
Мысалы: ауыл Ǿ  баласы, мәдениет Ǿ үйі,  адам Ǿ баласы.
Барыс септік заттың, қимыл-әрекеттің кімге, неге, қайда бағытталғанын яғни бағытын (қалаға, мектепке),  қимылдың мақсатын (оқуға келді), мезгілін (екі айға созылды) қатысты затын білдіреді. Сұрақтары: кімге? неге?  Қайда? Мысалы: Апам қалаға кетті. Мен айнаға қарадым. Кітапты Гүлжанға бердім.
Жатыс септігі істің, қимылдың жасалу орнын, мезгілін, мекенін, көлемін білдіреді.  Кімде? Неде? Қайда? Мысалы: Батыста қызыл шапақ сәуле бозғылт тартты. Айжанда қызықты кітаптар көп. Ананың көңілі балада, баланың көңілі далада. 
12-тапсырма.  Мәтіннен ілік, барыс,  жатыс септіктің жалғаулы сөйлемдерді теріп жазыңыздар.
13-тапсырма. Жағдаяттық тапсырма.

· Тіліңіздің басына қиын жағдай   туды, қалай араша түсесіз?
14-тапсырма. Жаттығу. Қарамен жазылған сөздерге сәйкес келетін қосымшаларды қойыңыз.
1. Тіл – мәдениет...  ажырамас бөлігі, ел мәдениеті тіл...  бастау алатыны белгілі. 
2.  Тіл  ұлттық   мәдениетіміз...  үлкен бір саласы болып саналатындықтан, ана тілді құрмет  тұту – мәдениет...  қойылатын талаптар...  бірі.

3. Мемлекеттік тіл ұлтаралық тұрақтылық...  негізі болып табылады.

4. Мемлекеттік тіл – мемлекет...   бет бейнесі.

5. «Тіл – достық...  кілті, бірлік...  негізі, игілік...  бастамасы» деген сөз бар ел аузында. 

6. Дүниедегі ең ауыр қайғы –  ұлты....  тілін  жоқ  ету. (А. Исанова. Қазақ тілі).
15-тапсырма. Мақал – сөздің мәйегі. Сөзіңіз құнарлы болсын! (Жаттап алыңыз)
1. Өнер алды – қызыл тіл.

2. Тіземнен сүріндірсең сүріндір,

        Тілімнен  сүріндірме.

3.    Тіл жүйріктен де озады.

4.   Ана тілі – бәріміздің анамыз,
      Өйткені ол – ұлтымыздың анасы.

5.   Ана тілің алпыс тілге татиды.

16-тапсырма.  Аударма жұмысы. 
      1. Ты думаешь, что освоение языка – это бесконечное восхождение по эскалатору, который едет вниз? Не спеши завидовать полиглотам! Просто узнай их секреты и мысли о твоей бездарности уйдут навсегда.
      2.Чтобы общаться,  читать и просто понимать прочитанно, тебе достаточно знать 1500 слов. Ты их выучишь за каких-то три месяца, если будешь заучивать каждый день всего лишь по 15 слов.  Прибавь к ним 1500 все производные от них, и список узнаваемых слов многократное пополнится автоматически.
    3.Главное – это регулярность. Занимайся языком везде, где только можно, – дома, в автобусе ... И помни, что самая темная ночь – перед рассветом. 

    4. Правильный выбор словаря делает процесс изучения языка приятным, легким и нераздражающим. Найди милый твоим сердцу и глазу размер, цвет, шрифт, и эффективная разработка извилин тебе обеспечена.  Заглядывай в словарь почаще.

5. Одно из главных условий быстрого освоения языка – много читать вслух. Причем начинать надо с  самых простых, элементарных текстов. Радость от узнавания слов стимулирует желание двигаться дальше. Не надо пренебрежительно  говорить: «Это примитивная книжка, она намного ниже моего уровня!» Необходимо развить и закрепить в себе чувство победы на первом этапе. Это тот случай, когда важно не качество,  а количество. В общем, читать, читать и еще раз читать.

6.Выучить язык –  это все равно что взять штурмом город. Только не покидай с таким трудом завоеванное место! Чтобы не забыть усвоенное, раз в неделю открывай любую книжку на изучаемом языке. Но не стоит  переживать во время вынужденного простоя – язык, которым ты когда-то серезно занималась, всегда можно восстановить. Даже спустя несколько лет!
7. Король Карл V произнес: «Сколько языков ты знаешь, столько раз ты – человек!»

     Интересно, сколько раз ты человек? («Cosmopolıtan» журналынан).
Есіңізде сақтаңыз!
   1989 жылы «Тілдер Заңы» қабылданып, қазақ тілі Қазақстан Республикасының Мемлекеттік тілі статусына ие болды. 1993 жылы 28 қаңтарда бұл статус  ҚР жаңа Конституциясында тұрақталып бекітілген. 

    1997 жылы «Тілдер Заңы»  Парламентте қайтадан талқыланып, ҚР Президенті жарлығымен бекітілді.

    1997 жылы жаңа «Тілдер Заңы» қабылданып, қазақ тілі – ҚР мемлекеттік тілі, қазақ халқының ұлттық тілі болып есептеледі.   

Сөз тіркестерін сәйкестендіріңіз:

Мемлекеттік    ~          диаспорасы

Ұлттық            ~           тобы

Атқарушы      ~            құндылықтар

Қазақ               ~           органдар

Тілді               ~             өкілдік

Қыпшақ        ~             тіл

Араб        ~                 жүргізу

Іс қағаздарын ~          графикасы
Тест тапсырмалары
1. Қазақ тілі Қазақстан Республикасының ..... тілі

А.  Белгілі

Б.  Жетекші
С.  Тәуелсіз
Д.  Мемлекеттік
2. Қазақ тілі түркі тілдерінің .... тобына жатады.

А.  Оғыз

Б.  Қыпшақ

С.  Қарлұқ 
Д.  Бұлғар

3. Тіл – өткен мен келешек арасындағы ...  .

А. Байланыс
Б.  Көпір
С. Құрал

Д. Тарихи белгі

4. Барыс септігінің жалғауын қажет ететін сөз қайсы?
А. Тіл... құрмет
Б. Тіл... қастерлеу
С. Тіл...  Заңы
Д. Тілім... түңілмедім

Студенттің білімін тексеру үшін бақылау сұрақтары:
1. Қазақ тілі қандай тіл?

2. Тілдің қоғамдық қызметі  қандай?

3. Жатыс септігі дегеніміз не, мысал келтіріңіз.

4. Ілік, барыс септіктеріне мысалдар келтіріп, сұрақ қойыңыз.

5. Ілік, барыс, жатыс септіктерінің жалғауларымен сөйлем құраңыздар.

6. Орыс графикасы қай жылдан бастап қолданылуда?

7. Қазақ тілі түркі тілдерінің қандай тобына жатады?

8. Тіл туралы заң қашан қабылданды?

СОӨЖ тапсырмасы.  Тіл туралы заңды талқылау. 

СӨЖ тапсырмасы. «Ана тілің – арың»  деген тақырыпта шағын шығарма  жазыңыз.

Қазақстан Республикасының Тіл туралы Заңы

4-бап.    Қазақстан Республикасының мемлекеттік тілі
Қазақстан Республикасының мемлекеттік тілі – қазақ тілі.

Мемлекеттік тіл – мемлекеттің бүкіл аумағында қоғамдық қатынастардың барлық саласында қолданылатын мемлекеттік басқару, заң шығару, сот ісін жүргізу және іс қағаздарын жүргізу тілі.

    Қазақстан халқын топтастырудың аса маңызды факторы болып табылатын мемлекеттік тілді меңгеру – Қазақстан Республикасының әрбір азаматының парызы.

    Үкімет, өзге де мемлекеттік, жергілікті өкілді және атқарушы органдар:

Қазақстан Республикасында мемлекеттік тілді барынша дамытуға, оның халықаралық беделін нығайтуға;

    Қазақстан Республикасының  барша азаматтарының мемлекеттік тілді еркін  және тегін меңгеруге   қажетті барлық ұйымдастырушылық, материалдық-техникалық жағдайларды жасауға;
    Қазақ  диаспорасына ана тілін сақтауды және дамытуы үшін көмек көрсетуге міндетті.

2-тақырып
ТӘУЕЛСІЗ ҚАЗАҚСТАННЫҢ РӘМІЗДЕРІ
 Қазақстан Республикасының Мемлекеттік рәміздері – Ту, Елтаңба және Әнұран. Олардың сипаттамасы және ресми пайдалану тәртібі конституциялық  заңмен белгіленеді. Еліміздің мемлекеттік рәміздерін құрметтеу конституциялық норма болып табылады. ҚР Конституциясының 34-бабында: «Әркім Республиканың мемлекеттік нышандарын  құрметтеуге міндетті», – делінген.    

       «Қазақстан Республикасының азаматтары, сондай-ақ Қазақстан аумағында жүрген адамдар Қазақстан Республикасының Мемлекеттік Туын, Қазақстан Республикасының Мемлекеттік Елтаңбасы мен Қазақстан Республикасының Мемлекеттік Әнұранын  қастерлеуге міндетті».

(Қазақстан Республикасы Президентінің Конституциялық Заң күші бар «Қазақстан Республикасының Мемлекеттік нышандары туралы» жарлығынан) 

Ту – Мемлекеттің өзіне тән ресми белгісі. 


( 1-тапсырма. Ой шақыру.
1. Тәуелсіздік деген ұғымды қалай түсінесіз?
2. Тәуелсіздіктің басты белгілері қандай?
3. Тәуелсіздіктің адамзатқа берері не?
2-тапсырма. Сөздікті пайдалана отырып, жаңа сөздермен жұмыс істеңіздер. 
Байрақ, нышан, бірлік, аманшылық, тыныштық, кіршіксіз, ниет  тазалығы, кие тұту, Түркі қағанаты, бектері, сүйем жер, таным, көркемдік талғам, зұлымдықтан желеп-жебеу, жомарттық, қырағылық.
3-тапсырма. Мәтінді оқып, мемлекеттік ту туралы әңгімелесіңіз.

    Мемлекеттік нышандардағы әрбір белгінің тиісті ұғым, қасиеттері бар. Туымыздың негізгі элементі – оның ашық аспан түстес зеңгір көк түс екендігінде.  Байрағымыздың  көк аспан түстес түрі қазақтың бірлігін паш етеді,  Қазақстан халқын бір жолды ұстауға, биік те игілікті идея бірлестігіне шақырады. Көк түс – адалдықтың, кіршіксіз тазалық пен пәктіктің нышаны. Тудың бір көгілдір түстілігі бұлтсыз ашық аспан күмбезін еске түсіреді және Зеңгір көк ашық аспан, барлық халық үшін әрқашан бейбітшіліктің, аманшылық пен тыныштықтың белгісі болған.

      Елтаңбатану ғылымы – геральдика тілінде, көк түс адалдықтың, кіршіксіз тазалық пен бейкүнә пәктіктің нышаны. 

      Мемлекеттік тудағы көк түс Қазақстан халқының өз мемлекетін  құру жолындағы ниетінің тазалығын және маңыздылығын білдіреді.

       Көне түркі елінде, яғни барлық түркі тілдес  халықтар тілінде «көк» сөзі «аспан» деген ұғымды білдіреді. Зеңгір көк түсті кие тұту дәстүрі халқымыздың көне тарихынан белгілі. Түркі қағанаты құрылған VI ғасырдан түркі халқы көк шатыр тігіп, бектері киімді көк түстен киген. Қағанат жұртының «көк түркілер» атануы» «түркілер» деген мағынаны білдірген. Осынау аспан түстес асыл ту астында дұшпанның қабырғасын қайыстырып, кең-байтақ атамекеннің сүйемдейін қызғыштай қорыған қайсарлығымен әлемге танылды. Тарихи танымдық тұрғыдан алсақ, халқымыз алғыс айтса «Тәңір жарылқасын» деп, ренжісе «көк соқсын» дейді. 
      Өрнек

      Өрнек – белгілі бір дәуірдің өзіне тән қолтаңбасы, ол халықтың көркемдік талғамының көрсеткіші. Қазақтың ұлттық ою-өрнегінің ең көп таралған түрі зооморфтық өрнек –  «қошқар мүйіз». Ерте кезде халық ою-өрнектің бойынан адамды зұлымдықтан желеп-жебеп, қорғайтын керемет күш көрген.

     Күн

     Күннің нұр шұғылалы алтын бейнесі байлық  пен берекенің, тыныштықтың нышаны. Күн – уақыттың, мәңгілік қозғалыстың, даму мен  өркендеудің белгісі,  батыс пен шығыстың символы. Күн – уақыт өлшемі.
    Сары түс – қымбат асыл металдың, байлықтың, алтынның, ай мен күннің,  түпсіз тұңғиық  қараңғылықтан шашырап шыққан жарықтың, одан жаратылған ғарыштың түсі. 

      Бүркіт

      Аспан мен күнге жақындап, шарықтай ұшатын құс патшасы, қыран бүркіт аса қасиетті де құдіретті. 

      Қыран  кең дала биігінде жеке-дара ұшады. Осыдан барып, бүркіт бейнесіне айбындылық,  тәуелсіздік, тәкаппарлық, маңғаздық, қырағылық пен намысқойлық тән, сол себепті де ол көрегендікті, қырағылықты және  болжағыштықты білдіреді.

Қанатын жайған қыран бүркіт – еркіндік пен  қайрат-жігер, биік мұрат пен кең пейілділік, жан тазалығының, ой-ниет  биіктігінің нышаны. 

4-тапсырма. Мәтінмен жұмыс.

1. Мәтіннен өзіңізге ұнаған абзацты бөліп алып, өзіңізше тағы да толықтырыңыз.
2. Тағы да қандай елдің туларын білесіздер?
3. Басқа елдер туларында біздің туымызбен ұқсас белгілер байқадыңыз ба?

5-тапсырма. Түсінігіңізді тексеріңіз,  сұрақтарға жауап беріңіз.

1. Геральдика заңы бойынша көк түс нені білдіреді?
2. Түркі қағанаты заманында көк түс нені білдірген?

3. Қалай ойлайсыз, туда не үшін ұлттық өрнек бейнеленген?

4. Қазақ халқының өмірінде қыран бүркіттің тағы да қандай рөлі  бар?

5.  Сары түс нені бейнелейді?
6. Жеті қазына туралы білесіз бе?
6-тапсырма.  Дұрыс, дұрыс еместігін тексеріңіз.

– Байрағымыздың  көк аспан түстес түрі қазақтың бірлігін паш етеді,  Қазақстан халқын бір жолды ұстауға, биік те игілікті идея бірлестігіне шақырады.
– Көк түс – адалдықтың, кіршіксіз тазалық пен пәктіктің нышаны емес.

– Қағанат жұртының «көк түркілер» атануы» «түркілер» деген мағынаны білдірмеген.
– Күн – уақыттың, мәңгілік қозғалыстың, даму мен  өркендеудің белгісі,  батыс пен шығыстың символы емес.
– Осыдан барып, бүркіт бейнесіне айбындылық,  тәуелсіздік, тәкаппарлық, маңғаздық, қырағылық пен намысқойлық тән, сол себепті де ол көрегендікті, қырағылықты және  болжағыштықты білдіреді.

7-тапсырма. Адасқан сөздерден дұрыс сөйлем құрастырыңыз.
1.  Тудағы,  өз мемлекетін,  көк түс, білдіреді, Мемлекеттік,  Қазақстан халқының, ниетінің тазалығын және маңыздылығын, құру жолындағы.
2.  Тән қолтаңбасы,  Өрнек,  көркемдік талғамының, белгілі бір дәуірдің,  көрсеткіші, өзіне, ол халықтың.

3.   Тыныштықтың,  күннің, байлық  пен берекенің, нұр шұғылалы,  алтын бейнесі, нышаны.
4.  Биіктігінің нышаны,  қанатын,  ой-ниет,   бүркіт,  жайған қыран,  еркіндік пен  қайрат-жігер, биік мұрат пен кең пейілділік, жан тазалығының. 

8-тапсырма. (сабақтың жалғасы). Тірек сөздер. Сөздікті пайдалана отырып, жаңа сөздермен жұмыс істеңіздер. 
Дәстүр, елтаңба, шаңырақ, кереге, босаға, қос пырақ, кие, халық даналығы, тұлпар, уық.

9-тапсырма. Пікірлесейік, ой бөлесейік!
· Біздің еліміздің елтаңбасына ұқсас тағы да қандай елдің елтаңбаларын білесіздер? Салыстырыңыз.

· Елтаңбадағы белгілер  туралы өз беттеріңізше айтып беріңіз.

· Елтаңбадағы белгілер қандай философиялық ойға негізделген?

10-тапсырма. Мәтінді оқып, елтаңба туралы әңгімелесейік.
Елтаңба.  

       «Герб» деген термин, немістің «Erbe» мұра, поляктардың «herb» белгі деген  сөзінен шыққан. Дәл осы ұғымды, өз тіліміздегі «таңба» сөзі анық жеткізеді.  Яғни: мұралық ерекшелік белгі – ел иелерінің тарихи дәстүрлеріне бейнелі түрде мән-мағына беретін заттар мен бейнелердің таңбасы. Қазақстан Республикасының Мемлекеттік елтаңбасында, көгілдір түс аясында шаңырақ бейнеленген, шаңырақты айнала күн сәулесіндей тарап уықтар шаншылған, оны аңыз әңгімелердегі пырақтар қанаты көмкеріп тұр. Елтаңбаның жоғарғы жағында  бес бұрышты жұлдыз орналасқан, ал төменгі жағында «Қазақстан» деген жазу бар. 

       Қазақстан Республикасының Мемлекеттік Елтаңбасының реңдік бейнесі екі түсті – алтын және көгілдір.

      Шаңырақ

       Қазақстан Республикасының Мемлекеттік Елтаңбасының ең басты жүгін көтеріп, оған негізгі арқау болып тұрған – шаңырақ. Шаңырақ – әлемнің тұтастығын, ошақтың бірлігін білдіреді. Қазақта «Шаңырағың биік, керегең кең, босағаң берік» болсын деген ұғымдар бар. Шаңырақ, кереге, босаға – бұл үш ұғым – елдіктің сиволы. 

Шаңырақ бейнесі – Қазақстанды мекендейтін барлық адамдардың ортақ отбасының, ортақ үйінің нышаны. Шаңырақтың беріктігі оны көтерген уықтарға қалай байланысты болса, ондағы бақытты өмір әрқайсымыздың жайлы тұрмысымызға байланысты.

Шаңырақ  – қоғам үшін басты біріктіруші  ұғым нышаны. Шеңбер – шексіз өмір мен тіршіліктің белгісі. Шаңырақ әлемдік геральдика тарихында тұңғыш рет қолданылып отыр. 
      Тұлпар 

      Елтаңбада қыран қанатты қос тұлпар – қос пырақ бейнесі бедерленген. Қанат – асқақ арманның нышаны. Бұл жерде ол еңсесі биік, дәулеті тасыған тәуелсіз мемлекет құру жөніндегі ел мұратын еске салады. Қанатты тұлпарлар – табиғи тілектердің қоғамдағы әр түрлі  мүдделермен және ғаламдық өркениет үміттерімен  үйлесімін табуға деген ұмтылысы мен ізгі ниеттердің де көрінісі.

Биікке ұмтылу, дамудың төменгі сатысынан жоғарғысына дейін көтерілу – әлемдік  өркениет мұраттарының бірі. 

     Қазақта «Жүйрік ат  – ердің қанаты» деген мақал бар. Жылқыны кие тұтқан қазақ оны ер қанаты деп білген. Қос мүйізді тұлпарлар – символикалық ұғым. Мүйіз қазақ ұғымында өте қасиетті. «Көз тимей, бәле-жәледен сақтасын» дегенді білдіреді. Мүйіздегі жеті буын халық даналығындағы қасиетті жеті санымен байланысты. Тұлпар – күннің, қозғалыстың, тұрақтылықтың символы. Ол – биік арманның, шығармашылық шабыттың, қажырлылық пен қайраттылықтың нышаны.

      Жұлдыз

       Елтаңбаның маңдайшасына бес бұрышты жұлдыз салынған. Ол – микрокосмос пен адамның белгісі. 

      Әр адамның өміріне бағдар беретін өз жұлдызы болады. Осындай жұлдыз мемлекетке де қажет.  Біз де өз мемлекетіміздің жұлдызы жарық, әрі биік болатынына, әрбір қазақстандық азамат, сол жұлдыздың салған жолына сеніп, қиын уақытта оны бағдарға алып, әрқашан жаңа жолға, болашаққа жетелейтініне сенім артуымыз керек.

Әнұран

       Әнұран, гректің «hunos» –  салтанатты ән, ұран - деген сөзінен шыққан. Мемлекеттік әнұран халық жүрегінің лүпілін танытып, адамдарды  патриоттық сезімге бөлейтін музыкалық бойтұмар іспеттес. Оның әуенінен Отанға деген сүйіспеншілік, ата-мекенге шексіз берілгендік аңғарылса, сөзінен рухани жан-дүниемізді танытар ұлттық қасиетіміз бен бейбіт пейіліміз, досқа ашық құшағымыз, еркіндікке құштар кең көңіліміз жақсы көрініс тапқан. Мемлекеттік әнұран –  егеменді еліміздің Туы мен Елтаңбасының сазды баламасы.

11-тапсырма. Түсінігіңізді тексеріңіз.

1. Герб сөзінің мағынасы қандай?

2. Шаңырақ бейнесінің беретін мағынасы қандай?

3. «Жүйрік ат  – ердің қанаты» деген мақалды қалай түсінесіз?

Дипломатиялық сөздіктен:
Мемлекеттік әнұран – мемлекет егемендігінің нышаны, мемлекеттік ресми шаралар, мерекелік салтанат кезіндерінде,  шетелдік мемлекеттік делегацияларды қарсы алу және шығарып салу кездерінде орындалады.

12-тапсырма. Сөзіңіз құнарлы болсын!  Мақал – сөздің мәйегі.
1. Ат қадірін білмесең, жаяушылық көресің.
Ас қадірін білмесең, ашаршылық көресің.

2. Жылқы – малдың патшасы.

· Өзіңіз қандай мақал-мәтел білесіз? 

13-тапсырма. Грамматикалық анықтағыш. Мұны білгеніңіз жөн!

Табыс септігі.  (Ілік септігін қайталау). 

Табыс септіктегі сөз қимылдың нысанын (объектісін) білдіреді. Мысалы: Өлеңді айт, кітапты оқы, тамақты же. 
14-тапсырма.

–  Мәтіндердегі табыс, ілік  септік жалғаулы сөздерді табыңыз. 

· Табыс, ілік жалғаулы сөздердің қандай сөздермен тіркесіп тұрғанын анықтаңыздар.

15-тапсырма. Көп нүктенің орнына ілік, табыс септіктің бірін қойыңыз.
1.    Мемлекеттік нышандардағы әрбір белгі... тиісті ұғым, қасиеттері бар.

 2. Туымыз... негізгі элементі – оның ашық аспан түстес зеңгір көк түс екендігінде. 

3.  Байрағымыз....  көк аспан түстес түрі қазақтың бірлігі...  паш етеді,  Қазақстан халқы...       бір жолды ұстауға, биік те игілікті идея бірлестігіне шақырады. Көк түс – адалдық..., кіршіксіз тазалық пен пәктік....  нышаны. 

 4.  Мемлекеттік тудағы көк түс Қазақстан халқы.... өз мемлекетін  құру жолындағы ниетінің тазалығы... және маңыздылығы...  білдіреді.

 5.    Өрнек – белгілі бір дәуір...  өзіне тән қолтаңбасы, ол халық...  көркемдік талғамы....  көрсеткіші.   
  6. Осыдан барып, бүркіт бейнесіне айбындылық,  тәуелсіздік, тәкаппарлық, маңғаздық, қырағылық пен намысқойлық тән, сол себепті де ол көрегендік.., қырағылық...     және  болжағыштық...  білдіреді.
 7. Қазақстан Республикасының Мемлекеттік елтаңбасында, көгілдір түс аясында шаңырақ бейнеленген, шаңырақ... айнала күн сәулесіндей тарап уықтар шаншылған, оны аңыз әңгімелердегі пырақтар қанаты көмкеріп тұр.    

 8. Бұл жерде ол еңсесі биік, дәулеті тасыған тәуелсіз мемлекет құру жөніндегі ел мұраты....       еске салады.    

9.  Биікке ұмтылу, дамудың төменгі сатысынан жоғарғысына дейін көтерілу – әлемдік  өркениет мұраттары........   бірі. 

 10.   Әнұран, гректің «hunos» –  салтанатты ән, ұран - деген сөзінен шыққан. Мемлекеттік әнұран халық жүрегінің лүпілі.... танытып, адамдарды  патриоттық сезімге бөлейтін музыкалық бойтұмар іспеттес. 
11. Оның әуенінен Отанға деген сүйіспеншілік, ата-мекенге шексіз берілгендік аңғарылса, сөзінен рухани жан-дүниеміз... танытар ұлттық қасиетіміз бен бейбіт пейіліміз, досқа ашық құшағымыз, еркіндікке құштар кең көңіліміз жақсы көрініс тапқан.  
16-тапсырма.  Адасқан сөздерді дұрыс орналастырып, сөйлем құраңыз.

1. Маңдайшасына, салынған, жұлдыз, бес бұрышты, Елтаңбаның. Ол – белгісі микрокосмос пен адамның. 

2. Ортақ үйінің Шаңырақ бейнесі – Қазақстанды, ортақ отбасының, мекендейтін, барлық адамдардың,    нышаны.
3. Тудағы, Мемлекеттік, көк түс, өз мемлекетін,  білдіреді,  Қазақстан халқының, тазалығын, құру жолындағы, ниетінің және маңыздылығын.

4. Күннің,  тыныштықтың,  нұр шұғылалы, нышаны, алтын бейнесі байлық  пен берекенің.

5.  Батыс пен шығыстың, Күн – уақыттың, мәңгілік қозғалыстың, даму мен  өркендеудің белгісі,  символы. 

6. Өлшемі, Күн – уақыт.

7.  Сары түс – қымбат асыл металдың, байлықтың, алтынның, ай мен күннің,  түпсіз тұңғиық  қараңғылықтан шашырап шыққан жарықтың, одан жаратылған ғарыштың түсі. 

8. Символы – тұрақтылықтың, күннің, қозғалыстың,  Тұлпар. 

9. Шығармашылық шабыттың, нышаны,  ол – биік арманның,  қажырлылық пен қайраттылықтың. 

10. Шаңырақ  – басты, ұғым, біріктіруші,  қоғам үшін, нышаны.
17-тапсырма.  Жадыңызда тұтыңыз!
Қазақстан Республикасы туының авторы – Шәкен Оңдасынұлы Ниязбеков.
Қазақстанға еңбек сіңірген өнер қайраткері. Қазақстан дизайн өнерінің негізін қалаушылардың бірі. 

Қазақстан Республикасы елтаңбасының  авторы – Шот-Аман Ыдырысұлы Уәлихан.  
Қазақстанға еңбек сіңірген сәулетші, Республика Мемлекеттік сыйлығының иегері. Белгілі қоғам қайраткері.  

Жандарбек Мәлібеков.
Суретші.

Қазақстан Республикасы әнұранының  авторлары – Жұмекен Сабырұлы Нәжімеденов, Нұрсұлтан Әбішұлы Назарбаев, әнін жазған – Шәмші Қалдаяқұлы Қалдаяқов.

Жұмекен  Сабырұлы Нәжімеденов – көрнекті ақын, Қазақстан Жастар Одағы сыйлығының лауреаты.

Шәмші  Қалдаяқұлы Қалдаяқов – көрнекті сазгер, Қазақстанның халық әртісі,   Қазақстан Жастар Одағы сыйлығының лауреаты.

18-тапсырма. «Мемлекет» сөзімен тіркесетін сөздерді жазыңыз. Сөйлем құраңыз.
Сөз тіркестерін сәйкестендіріңіз.

Қыран                ~                   бүркіт

Тәуелсіз             ~                   қозғалыс

Көркемдік          ~                   сезім

Ер                       ~                   қанаты

Қанатты             ~                  өркениет

Ғаламдық           ~                   талғам

Патриоттық        ~                тұлпарлар

Тарихи                ~                  танымдық

Мәңгілік              ~                  Қазақстан

Тест тапсырмалары

1. Қазақ елі туының түсі қандай?

А.  Сары 

Б.  Қызыл 

С. Жасыл
Д. Көк
2. Ұлттық өрнек ..... білдіреді?
 А. Салт-дәстүрді
 Б.  Әдет-ғұрыпты
 С.  Бақытты ғұмырды

 Д.  Көркемдік талғамын
3.Табыс септігін керек етіп тұрған сөз тіркесі қайсысы?

А. Қайраттылық...  нышаны
Б. Пәктік....  нышаны
С. Мұраттары........   бірі
Д. Жан-дүниеміз... танытар
4. Ілік септікті сөйлем қай қатарда?

А. Басты біріктіруші  ұғым нышаны
Б. Бұл үш ұғым – елдіктің сиволы. 

С. Қыран бүркіт аса қасиетті де құдіретті. 

Д. Отанға деген сүйіспеншілік.
Студеннттердің  білімін тексеруге арналған бақылау сұрақтары:
1. Қазақ тілінде қанша септік бар?

2. Табыс септігі дегеніміз  не? Табыс септігінің  қосымшалары қандай?
3. Мемлекеттің егемендігін танытатын басты белгілері не?
4. Тудағы көк түс нені білдіреді?

5. Шаңырақтағы пырақ ненің символы?

6. Қазақ халқының өмірінде жылқы түлегінің алатын орны қандай?

СОӨЖ тапсырмасы: «Мемлекеттік тулар» тақырыбына дөңгелек үстел өткізу.
СӨЖ тапсырмасы: «Менің Қазақстаным – менің мақтанышым» тақырыбына шағын шығарма жазу (көлемі 1, 1,5 беттік).
3-тақырып

БІЗДІҢ УНИВЕРСИТЕТ
( 1-тапсырма. Ой шақыру. Университет туралы пікірлесейік.

1. Әл-Фараби атындағы Қазақ ұлттық университеті туралы не білесіз?

2. Әл-Фараби деген кім?

3. Университет қайда орналасқан?

4. Не үшін осы оқу орнын таңдадыңыз?

5. Неліктен ҚазҰУ-ды  ЖОО-ның  флагманы  деп атайды?

2-тапсырма. ҚазҰУ жайлы шетел ғалымдарының пікірлері. Назар аударыңыз!

 «ҚР-дағы танымал ірі оқу орындарының қатарында білім және ғылым орталығы саналатын әл-Фараби атындағы ҚазҰУ-дың үлкен интеллектуалдық потенциалы бар. Оған талай жылдар бойы еңбек етіп келе жатқан университет басшылары мен жетекші оқытушылары, жинақталған материалды және гуманитарлы ресурстары себеп» (Михаил Розенблюм, Постдам университетінің физика және астрофизика институтының профессоры. Германия)

«Университет басшыларымен әңгімелесіп, сіздердің университеттеріңіз жайлы көбірек мағлұмат алдым. Мемлекетегі университеттің алатын орны, оқытушылар мен студенттердің мобильдігі саласындағы университет жасап жатқан халықаралық әріптестіктің ауқымдылығы қатты таңғалдырды. Университет тек ұлттық нақышта ғана емес, сонымен қатар аймақтық дәрежеде де білім сапасын жетілдіріп, ғылыми зерттеулерді дамытуда да көшбасшы болып табылады. Биік шыңдардан көріне беріңіздер» (Барбара Вайтгрубер, Балон үдерісінің сыртқы істер жөніндегі жұмыс тобының төрайымы. Австрия)

· Шетелдік ғалымдардың пікірі осындай, сіз өз университетіңізбен қалай мақтанар едіңіз?
Университет әкімшілігі және лауазымдарымен таныс болыңыздар!
Университет басшысы кім?                                     /        Ректор.

Оның орынбасары кім?                                      /      Проректор.

Оқытушылар құрамын қалай атайды?   /    Профессор. Доцент.  Аға оқытушы.          

                                                                     Ассисент.

Факультет басшысы кім?                      /   Декан.

Кафедра басшысы кім?                               / Кафедра меңгерушісі.            

3-тапсырма.    Жаңа сөздермен таныс болыңыздар. 

Білім ордасы,  жетекші оқу орны,  дербес,  өзін-өзі басқару,  мәртебесі,  алыптар,  бағыт, мерейтой, университет қалашығы, оқу жүйесі, ұлттық оқу орны.
4-тапсырма.  Мәтінді оқып,  мәтінге  сұрақ қойыңыздар.
ҚазҰУ-ым – білім кеніші
   Әлемдік деңгейдегі білім ордаларының бірінен саналатын қазіргі                        әл-Фараби атындағы Қазақ ұлттық университетінің тамыры  тереңде, тарихы бай. Ел ертеңіне алаңдаған қазақ зиялыларының талап-тілегі ескеріле отырып, 1933 жылдың 20 қазанында КСРО Халық Комиссарлары Кеңесі «Қазақстан үшін кадрлар дайындау туралы» арнайы қаулы қабылдайды. Сол құжат негізінде 1934 жылдың 15 қаңтары  Қазақ мемлекеттік университетінің ашылған күні болып саналады. Қазіргі  таңда университет Республикадағы жетекші оқу орны. 1991 жылы университетке  шығыстың ұлы ойшылы Әбу Насыр әл-Фараби бабамыздың есімі берілді. 1993 жылы Президент жарлығымен дербес, өзін-өзі басқаратын мемлекеттік жоғары оқу орны мәртебесін иеленіп, Қазақ мемлекеттік ұлттық университеті болып аталды.

    Қазір университеттің 14 факультетінде  16 мыңнан аса студент оқиды. Студенттер үшін 1,5 млн. кітап қоры бар ірі кітапхана, асхана, спорт кешені, дүкен, кинотеатр жұмыс істейді. Бірнеше оқу ғимараттары бар. Негізгі оқу ғимараттары тұрған жерді «университет қалашығы» деп аталады.  Қалашықта   Ө.А. Жолдасбеков атындағы студенттер сарайы бар. 

   ҚазҰУ – еліміздің ең ірі ғылыми орталығы.  Бүгінгі таңда университетте 2000-нан аса білікті оқытушы жұмыс істейді, олардың ішінде 1000-нан аса ғылым докторы мен кандидаты, 100-ден аса академик пен 50-шақты философия докторлары бар. 

    Университетте өткен жылдарда Мұхтар Әуезов, Қаныш Сәтбаев, Әлкей Марғұлан секілді алыптар дәріс оқыған. 

    Бүгіні  ҚазҰУ  нағыз элиталық жоғары оқу орны – әл-Фараби атындағы Қазақ ұлттық университетіне айналды. Ол көптеген қазақстандық интеллектуалдық, саяси және экономикалық элитаны даярлап шығарды. 

    Елбасымыздың «ҚазҰУ – бұл Қазақстанның жоғары білім беру жүйесінің іргетасы» деуі тегін емес.

     ҚазҰУ – Халықаралық университеттер ассоциациясына мүше. Университет Американың, Еуропаның, Азияның, Африканың 415 университетімен байланыс жасайды. Жыл сайын 70-тен аса студент  шет елдің жоғары оқу орындарында білім алады. 

    Университетте оқу жүйесі үш сатылы:  Бакалавриат, магистратура, PhD. 2008 жылдың мамыр айындағы Ғылыми кеңесте 2009-2011 жылдарға арналған университеттің жаңа даму стратегиясы қабылданды. Ол үш бағыттан тұрады. Біріншісі – менеджменттің барлық деңгейін түбегейлі жетілдіру, екіншісі – мамандарды халықаралық талаптарға сай даярлау, үшіншісі – ғылыми-инновациялық  инфрақұрылымды жетілдіру. Университет аталған стратегияны біртіндеп жүзеге асыра бастады. Өткен жылы әлемдік тәжірибеде орныққан ИНТРАНЕТ желісіне негізделген оқытудың кредиттік жүйесіне көшті. 
    2009 жылы университет 75 жылдық мерейтойын тойлады.

5-тапсырма. Мәтінмен жұмыс.  
1. Мәтінге жоспар құрыңыз.
2. Мәтінді жоспар бойынша әңгімелеңіз.
3. Мәтіннен  тірек  сөйлемдерді табыңыз.

4. Әр абзацқа өздеріңіз  сұрақ дайындаңыздар.
6-тапсырма. Сөздерді дұрыс орналастырып, сөйлем құраңыз.

1. Қазақ, 1934 жылдың, мемлекеттік, 15 қаңтары, болып саналады,  университетінің, ашылған күні.
2. Университет,  жетекші, қазіргі,   оқу орны, таңда, Республикадағы.
3. «Университет қалашығы»,  негізгі,  тұрған жерді,  ғимараттары, деп аталады,  оқу.
4. Орталығы, ірі ғылыми, ең, ҚазҰУ – еліміздің.  
5. Ғимараттары, бірнеше,  оқу бар. 
6. Қазақ мемлекеттік ұлттық университеті,  1993 жылы,  мемлекеттік жоғары оқу орны,  Президент жарлығымен,  мәртебесін иеленіп,  дербес, өзін-өзі басқаратын, болып аталды.
7. Шет елдің,     жыл сайын,  орындарында, 70-тен аса,  жоғары оқу білім алады,  студент.

7-тапсырма.  Жағдаяттық тапсырма.
4. Егер сіздің болашақта жеке ЖОО болса, сіз талапкерлерді оқуға қандай тәртіппен қабылдар едіңіз? Қандай тәртіпке жүгінер едіңіз?

8-тапсырма.  Деректер сөйлейді.  Жадыңызда тұтыңыз!

Ғылым мен білімнің маржандарын өз тұнығына сіңірген білімнің қаймағы саналатын  әл-Фараби атындағы Қазақ ұлттық университетінің іргетасы 1934 жылы қаланды.
                                           ***

1991 жылы университетке ұлы ойшыл Әбу Насыр әл-Фараби бабамыздың есімі берілді.

                                            ***

1993 жылы Президент жарлығымен дербес, өзін-өзі басқаратын мемлекеттік жоғары оқу орны мәртебесін иеленіп,  Қазақ мемлекеттік ұлттық университеті болып аталды.

                                            ***

Қазақстан Республикасының Президенті Н.Ә. Назарбаевтың 2001 жылғы 5 шілдедегі Жарлығымен университетке «ұлттық» деген ерекше мәртебе берілді.

                                            ***

Бүгінде ЖОО рейтингтерін анықтау әлемнің 30 елінде жүргізіліп келеді. Халықаралық сарапшылардың сараптамасында Қазақстан 2007 жылдан бері ЖОО рейтингтік көрсеткішін анықтайтын ел ретінде көрсетілді. Рейтингтен орын алған 60 ЖОО-ның ішінде бірінші тұғырға әл-Фараби атындағы Қазақ ұлттық  университеті лайық  деп табылып,  Қазақстандағы ең үздік оқу ордасы ҚазҰУ деп танылды.

                                     ***

2007 жылы Республикадағы іргелі жоғары оқу орны әл-Фараби атындағы Қазақ ұлттық университеті ТМД елдерінің «Сапа саласындағы жетістіктері үшін» сыйлығының «Ғылым және білім» номинациясы бойынша жеңімпаз атанды.  

                                  ***

Өткен оқу жылында ҚазҰУ-да тұңғыш рет РҺD философия докторлары бітірді. Осылайша ҚазҰУ ТМД елдерінің арасынан бірінші болып халықаралық стандартқа сай кадрларды даярлаудың үш сатылы деңгейін игерді.

                                      ***

Бүгінгі таңда университетте 2000-нан аса білікті оқытушы жұмыс істейді, олардың ішінде 1000-нан аса ғылым докторы мен кандидаты, 100-ден аса академик пен 50 шақты философия докторлары бар. Басты мақсат  – бәсекеге қабілетті, әлемдік талапқа жауап бере алатын маман дайындау.

                                  ***

ҚазҰУ-дың  ғылыми  кітапханасы – қазақстандық  жоғары  оқу орындарының ең кітап қоры бай кітапхана.  Кітапханада  1,5 млн. кітап қоры бар.

9-тапсырма.  Грамматикалық анықтағыш. Мұны білгеніңіз жөн!
Сан есім. Сан есімнің түрлері. 

Сан есімдер – сандық ұғымды білдіретін, есімдер тобына жататын сөз табы. Сан есім белгіні білдіретін болғандықтан көп жағдайда  зат есіммен тіркесе қолданылады. Мысалы: он бес кітап, жиырма қалам, жеті жұлдыз.

Сан есімдер әріппен де, цифрмен де жазылады. 

Сан есім сан атауын әр түрлі білдіруіне  байланысты   бірнеше мағыналық топтарға бөлінеді:

1.  Есептік – бір үй,  жүз елу бес адам.

2.   Реттік – жүзінші пәтер, төртінші көше, алпыс алтыншы қатар.      Реттік сан есім есептік сан есімге -ыншы, -інші, -ншы, -нші жұрнағы жалғануы арқылы жасалады.

3.  Жинақтық – біреу, екеу, үшеу.

4.  Топтық – оннан, жүзден, бес-бестен, он-оннан.

5.  Болжалдық – жүздеген, елудей, мыңдай, он шақты, жүзге жуық.

6.  Бөлшектік – төрттен бір студенттер, оннан үш, үштен екі.

10-тапсырма.  Мәтіннен сан есімдерді тауып, түрлеріне ажыратыңыз. Сан есімдер тіркескен сөздерге назар аударыңыз.

Білгенге маржан! Сандық мәндер арқылы айтылатын ұлағатты ұғымдар.
Бір жеңнен қол, бір сөзді, кіндігі бір, бір тарының қауызына, бір тайпа ел.

Екі оттың ортасында, екі талай күндерде, екі жарты бір бүтін, екі талай, екі көздің біріндей.
Ер кезегі үшке дейін, үш ұйықтаса түсіне кірмеген, үш қайнаса сорпасы қосылмас.

Төрт көзі түгел, төрт құбыласы түгел, төр аяғы тең жорға, екі көзі төрт болып.

Бес биенің сабасындай, бесаспап, бес саусағындай белгілі, бес тиындық.

Алты арыс, алты алаш, алты бақан алауыз, алты қырдың астында.

Жеті ата, жеті қат жер, жеті қат көк, жеті қазына, жеті жұрт, жеті тозақ, жігітке жеті өнер аз, жеті нан құдайы.

Сегіз қырлы бір сырлы, сегіз жұма.

Тоғыз қабат торқа, тоғыз тарау жол, тоқсан толғанып, тоғыз құмалақ.

Он саусағынан өнер тамған, он сегіз мың ғалам, он екіде бір нұсқасы жоқ, он екіде бір гүлі ашылмаған, он екі ай, он екі мүше.

Қырық қатпар, қырық күн шілде, қырық шілтен, әйел қырық шырақты, қырық бір құмалақ, отыз күн ойын,  қырық күн той, қырық құбылып, қырық рулы ел.
Сондай-ақ, жүз құбылу, құда мың жылдық, күйеу жүз жылдық, мың болғыр, мыңнан тұлпар, жүзден жүйрік, он төртінші туған айдай секілді сөз тіркестері сандар мәнін аша түседі. Халқымыз цифрларды ойнату арқылы тіліміздің алтын қорын одан әрі байыта түскен (С. Кенжахметов. Қазақ халқының тұрмысы мен мәдениеті).
11-тапсырма.
 –  Сөз тіркестерінің мәнін ұқтыңыз ба?

· Оқытушы көмегімен мағыналарын дәптерлеріңізге жазып, мәнін есіңізге сақтаңыз.

12-тапсырма.   Мына есептік сан есімдерді реттік сан есімдерге айналдырып,  тірек сөздермен сөйлем құрыңыз. 

199, 4, 1970, 10, 78, 120, 66, 2010, 36, 95, 2004.

13-тапсырма.   Сөздерді сәйкестендіріңіз.
Жоғары                            басқару
Жетекші                            ордасы

Білікті                               білім

Білім                                 маман

Университет                     орталығы

Интранет                           қалашығы

ғылыми                           желісіне

өзін-өзі                             оқу орны

14-тапсырма. Сандар да сөйлейді. Есіңізге сақтаңыз!
1980 жыл. «Биофизика» оқу ғылыми-өндірістік бірлестігі құрылды.

1984 жыл. 1 маусым күні шығыс филологиясы кафедрасы құрылды.

1985 жыл. 19 маусымда университетімізде шетел азаматтары үшін дайындық факультеті ашылды.

1986 жыл. ҚР ҰҒА-ның корреспондент-мүшесі, химия ғылымдарының докторы, профессор Е.Е. Ерғожин ректорлық қызметін атқарды.

1988 жыл. ҚР ҰҒА-ның корреспондент-мүшесі, физика-математика ғылымдарының докторы, профессор  М.М Әбділдин  ректорлық қызметін атқарды.

1989 жыл. 27 наурызда салтанатты түрде Қазақ мемлекеттік университеті тарихы жайлы мұражай ашылды. Шығыстану факультеті ашылды.

1991 жыл. 4 сәуір күні ҚР ҰҒА-ның корреспондент-мүшесі, экономика ғылымдарының докторы, профессор  К.Н. Нәрібаев   ректорлық қызметке тағайындалды.
23 қазанда С.М.Ккиров атындағы Қазақ мемлекеттік университетінің аты өзгертіліп, оған ұлы философ, ғалым-энциклопедист әл-Фарабидің есімін беру туралы ҚазКСР Министрлер кабинетінің қаулысы  шықты.

1992 жыл. Философия-экономикалық факультеті философия және саясаттану, сондай-ақ экономика және социология деген екі дербес бөлімдерге бөлінді.

Наурыз айында экспериментальды және теоретикалық физика институты ашылды.

15-тапсырма. «Университет»  сөзімен тіркесетін сөздерді жазыңыз.
16-тапсырма. Аударма жұмысы. Переведите 10 причин, по которым твой друг должен поступить в КазНУ.
      1.Во-первых, Казахский национальный университет – старейший вуз страны, в нем все лучшее, что присуще высшей школе Казахстана.

      2. Во-вторых, здесь работают самые квалифицированные преподаватели.

3. В-третьих,  КазНУ обучает студентов на  14-ти  факультетах.

4. В-четвертых, кроме дневной, в университете есть заочно-вечерная форма обучения, и, если нужно, ты сможешь и учиться, и работать.

    5. В-пятых, КазНУ им. аль-Фараби – это единственный вуз Казахстана, который стал членом Международной ассоциации университетов и принимает   активное участие в деятельности МАУ. КазНу также является одним из учредителей Евразийской ассоциации университетов. А это значит, что диплом нашего университета признается во всем мире.
     6.  В-шестых, КазНУ поддерживает связи со 175-ти университетами стран Америки, Европы, Азии и Африки. Ежегодно около 70 студентов обучаются в зарубежных вузах. Кроме того, на всех факультетах читают лекции зарубежные специалисты.

     7. В-седьмых, КазНУ – крупнейший научный центр страны. Научные школы, сложившиеся в университете, оказывают позитивные влияние на развитие науки всей Республики Казахстан.

8. В-восьмых, университетская библиотека имеет книжный фонд в 1,5 млн. книг и является крупнейшей после Национальной библиотеки и библиотеки Академии наук. Учебный процесс почти полностью компьютеризирован.
9. В-девятых, университет располагает военной кафедрой, и вместе с дипломом ты имеешь возможность получить воинское звание.

10.  В-десятых, нигде о твоем быте и  о твоем здоровье не позаботятся так, как в КазНУ. Если ты приехал из другого города, ты можешь поселиться в общежитии, если любишь заниматься спортом – к твоим услугам спорткомплекс КазНУ, на территории КазГУграда есть Комбинат питания, во Дворце студентов есть все условия для занятий художественной самодеятельностью, а веселых и находчивых ждут турниры КВН: А если ты будешь отлично учиться, то можешь сэкономить на оплате за учебу («Қазақ университеті» газетінен). 

Тест тапсырмалары
1. ҚазҰУ қандай оқу орны?

А. Іргелі

В. Үздік

С. Жетекші

Д. Белгілі

2. Реттік сан есім қай қатарда?

А. 14 факультет

В. 70-тен аса

С. 30 елінде

Д. 1991 жылы

3. Университет кімнің атымен аталады?

А. Әбу Райхан Бируни

Б. Ибн Сина

С. Конфуций
Д. Әбу Насыр әл-Фараби
4. Университет қай жылы «Сапа саласындағы жетістіктері үшін» сыйлығының «Ғылым және білім» номинациясы бойынша жеңімпаз атанды? 

  А. 1991 ж

  Б.  1993 ж.
  С. 2003 ж.
  Д.  2007 ж.
Студенттердің  білімін тексеруге арналған бақылау сұрақтары:
1. Сан есім дегеніміз не, мысал келтіріңіз.

2. Сан есімнің түрлеріне мысал келтіріңіз. Сан есім қандай сұрақтарға жауап береді?

3. Мәтіндегі негізгі сөйлемдерді сұраулы сөйлемдерге айналдырыңыз.
4.  ҚазҰУ  іргетасы  қашан қаланды?

5. Студенттер сарайы кімнің есімімен аталады?

6. Оқу ғимараты тұрған жер қалай аталады?

7. Соңғы жылдары университетте қандай стратегия қабылданды?

8. Университеттегі оқу неше сатылы?

СОӨЖ тапсырмасы. «Менің  таңдаған  университетім» тақырыбына  мына     сұрақтар төңірегінде шағын эссе жазу:

а) Университтегі оқу жүйесі сізге ұнай ма?

ә)   Білім беру сапасы қанағаттандыра ма?

б)    Білім сапасын арттыру үшін тағы не керек деп ойлайсыз?  

д)     Осы университтеті таңдағаныңызға өкінбейсіз бе?                          

( 0,5 бет көлемінде). 
СӨЖ тапсырмасы: Ұлы шығыс ойшылы  Әбу Насыр әл-Фараби туралы реферат дайындау, ауызша баяндау.

4-тақырып
МЕН ТАҢДАҒАН МАМАНДЫҚ
ХАЛЫҚАРАЛЫҚ ҚАТЫНАСТАР ФАКУЛЬТЕТІ

( 1-тапсырма. Ой шақыру.

 – Халықаралық қатынастар факультетін не үшін таңдадыңыз?

· Таңдаған мамандығыңыз туралы бұрын естіп пе едіңіз?

 Бұл мамандықты таңдаудағы басты мақсатыңыз не?

2-тапсырма. Жаңа сөздермен жұмыс. 

     Бастама, құрылды, жоғары білікті, жоғары білікті, мамандар даярлау, елтану, аймақтану, қалауы бойынша, халықаралық құқық саласында, меңгеру, жүзеге асыру. 
3-тапсырма. Мәтінді оқыңыз.

     Халықаралық қатынастар факультеті ҚР Сыртқы Істер министрлігінің бастамасымен 1995 жылы құрылды. Факультет халықаралық қатынастар, аймақтану, халықаралық құқық саласында жоғары білікті, бәсекеге қабілетті мамандар даярлау  мақсатында жұмыс істейді. Мамандар даярлау – бакалавр, магистр, PҺD доктор сияқты үш сатылы оқу жүйесімен жүзеге асырылады. 

     Халықаралық қатынастар  мамандығы    бойынша 2 шет тілді (батыс және шығыс) меңгерген бакалавр.  Оқу мерзімі – 4 жыл. Аталған мамандық екі шет тілін тереңдетіп оқытумен бірге, елтану, аймақтану,  дипломатиялық және консульдық қызмет, халықаралық бірлесу, ымыраласу және  халықаралық ұйымдар мамандықтарын қарастырады.  Елтану аясында АҚШ, Германия, Франция, Кытай, Жапония, Үндістан, Түркия, Араб және Орта Азия елдері оқытылады. 

    Аймақтану   мамандығы бойынша 2 шет тілді меңгерген бакалавр. Оқу мерзімі – 4 жыл.  Аталмыш мамандық  аймақ  елдерінің  өзара байланысын кешенді оқып-үйренуге, аймақтағы сәйкес ұйымдармен, аймақтық бірлестіктермен халықаралық қатынастар, сондай-ақ, әлемдік және аймақтық саясаттың, экономиканың, аймақтық қауіпсіздіктің дамуы, студенттердің қалауы бойынша екі шет тілін тереңдете оқытуға бағытталған. Мамандық аясында Азия-Тынық мұхит, Батыс Еуропа, АҚШ пен Канада, Таяу Шығыс, Орта Азия сияқты елдер бойынша мамандандыру қарастырылады.

    Халықаралық құқық бакалаврі.  Оқу мерзімі – 4 жыл. Бұл мамандық аясында мемлекеттер және халықаралық ұйымдар арасындағы халықаралық құқықтық байланыстарды реттейтін, қазіргі құқық институттарын, сыртқы экономикалық қызметті жүзеге асыратын шетелдік компаниялар, кедендік және басқа да заң органдары туралы  оқып-үйрену  қарастырылған.  Студент таңдауы бойынша бір шет тілі тереңдете оқытылады. Халықаралық құқық кафедрасы халықаралық құқық саласында жоғары білікті мамандар даярлау жөнінен Қазақстандағы бірден-бір ғылыми орталық болып саналады. 
4-тапсырма. Мәтінмен жұмыс.

1.  Халықаралық қатынастар факультеті қашан құрылды?

2. Факультет қандай мамандықтар бойынша маман даярлайды?

Дипломатиялық сөздіктен:

Халықаралық қатынастар теориясы –  қоғамдық қатынастардың ерекше саласы. Халықаралық жағдайды және нақты сыртқы саяси ахуалды талдаудың, бағалаудың және дамуын болжаудың теориялық негізі, сыртқы саясаттың стратегиясы мен тактикасын әзірлеу.

5-тапсырма. Мәтіннің жалғасын оқыңыз.

    Ғылым және білім саласында жұмыс істегісі келетіндер магистратурада, PҺD докторантурасында білімін жалғастыра алады. Магистратураға бакалаврде барлық пәннен жоғары білім көрсеткішіне жеткендер ғана қабылданады. Магистратураны бітірген соң магистр академиялық  дәрежесі беріледі. 

     ҚР Ғылым және білім министрлігінің тәжірибелік жобасы аясында 2005 жылдан бастап факультетте алғаш рет PҺD бағдарламасы бойынша мамандар даярлана бастады.

Факультетте 5 кафедра бар.  Халықаралық қатынастар және ҚР сыртқы саясаты кафедрасы, Халықаралық құқық кафедрасы, аймақтану және әлемдік экономика кафедрасы, қазіргі шығыс тілдері, батыс тілдері кафедрасы. Оқу үдерісінің сапалылығын  факультетте 125 жоғары білікті оқытушы қамтамасыз етеді. Олардың  арасында ҚҰ ҰҒА академиктері, ғылым докторлары, профессорлар, ғылым кандидаттары, доценттер, ҚР Сыртқы істер министрлігінде және ғылыми-педагогикалық салада көптеген жылдар жемісті еңбек еткен маман-тәжірибешілер  бар. Оқытушы-профессорлардың біразы  шетелдерде тағылымдамадан өткен. Кейбір ұстаздар ҚР Ғылым және білім министрлігінің «Жоғары оқу орындарының үздік оқытушысы» деген марапатына ие болды. 

     Факультет АҚШ, Ұлыбритания, Франция, Германия, Қытай, Түркия, Үндістан сияқты 25 елдің ғылыми орталықтарымен тығыз ғылыми байланыс орнатқан. Факультеттің халықаралық әріптестігі БҰҰ, ЕО, ЕЫҚҰ, Қызыл Крест сияқты халықаралық ұйымдардың өкілдіктерімен, шетел елшіліктерімен ынтымақтаста жемісті дамуда. Аталған ұйым өкілдіктері студенттермен көптеген кездесулер, ойын түріндегі интерактивті сабақтар,  олимпиада  өткізуге атсалысады. Факультет республикамыздағы    «Елші сағатын» өткізетін  жалғыз орын.  «Елші сағатында» отандық және шетелдік дипломаттар ашық дәрістер өткізеді. 

    Халықаралық әріптестік негізінде факультетте Ақпараттық-талдау және ресурстық орталық; Еуропалық ақпараттық орталық;  Америкалық және демократиялық зерттеулердің ресурстық орталығы; НАТО жөніндегі ресурстық ақпараттық орталық жұмыс істейді. Бұл орталықтар оқу үдерісін  қажетті құжаттармен қамтамасыз етеуге көмектеседі, электорондық хабарлардың көздерімен танысуға қолайлы жағдайлар жасайды, конференциялар, дөңгелек үстелдер, семинарлар, студенттердің конкурстарын  ұйымдастырады. 

6-тапсырма. Мәтінмен жұмыс.
1.  Мәтіндегі  абзацтарға сұрақ қойыңыз.

2.  Абзацтар  бойынша түсінігіңізді әңгімелеңіз.

7-тапсырма. Мәтінді жалғастырып оқыңыз.

Факультеттегі студенттер өмірі

       Факультетте студенттердің 5 ғылыми үйірмесі жұмыс істейді: «Внешняя политика и дипломатия», «Юрист-международник», «Аlma-mater», «Мир Востока», «Кемеңгер» ғылыми-пікірталас клубы. Жыл сайын студенттердің көптеген сайыстық  жұмыстары ҚР Ғылым және білім министрлігінің диплом, мақтау қағаздарымен марапатталып отырады.  Студенттерді оқытудың тағы бір  белсенді формасы олардың шетелдік білім бағдарламаларына қатысуы болып табылады.  Факультет еліміздің сыртқы саясаты мен сыртқы экономикасының  әртүрлі ведомоствалары мен мекемелерінде: ҚР СІМ, ҚР шетел елшіліктері, Заң министрлігі, ҚР қорғаныс және ұлттық қауіпсіздік комитеті  және халықаралық ұйымдарында  жұмыс істейтін жоғары білікті мамандар даярлайды.  Факультеттің көптеген түлектері шетелдің белгілі оқу орындарында «Болашақ» бағдарламасы, сондай-ақ шетел білім бағдарламалары,  Француз орталығы өткізетін, Алмания елшілігі  бағдарламасы бойынша  әрі қарай оқуын жалғастыра алады. БҰҰ, ЕҚЫҰ, Интерпол сияқты халықаралық ұйымдардың біздің түлектерге деген сұранысы үлкен. 100-ден аса студент  халықаралық «Болашақ»  шәкіртақысының, 39 студент Президент шәкіртақысының игерлері болды. 

    Халықаралық қатынастар факультеті – университеттегі студенттер өмірі жан-жақты  және ең қызық факультет. Факультетте студенттің өзіндік тұлғасын барлық қырынан көрсете алатын жағдайлар жасалған. Әртүрлі мерекелік шаралар, студенттік кештер, пікірсайыстар    өткізіліп  тұрады. Факультетімізде Студенттік маслихат, «Сұңқар» студенттік  кәсіподағы, Студенттік кеңес жұмыс істейді. 

     «Менің Қазақстаным» фестивалінде факультет бірнеше рет 1-ші орынды жеңіп алды. КТК командасы республикалық және аймақтық конкурстардың бірнеше дүркін жеңімпазы болды. Сонымен бірге студенттер жатақханасы «ең үздік жатақхана» мәртебесіне ие болды. 

    Бұдан шығатын қорытынды,  біздің факультетке түскен адам ешқашан өкінбейді.

8-тапсырма. Мәтінмен жұмыс.

· Мәтінге сүйене отырып, бір студент сұрақ қойып, екінші студент жауап беріңіз.

9-тапсырма. Жағдаяттық тапсырма. 

· Егер сіз факультет басшысы болсаңыз,  факультеттің гүлденуі  үшін қандай жағдайлар жасар едіңіз?

· Студенттер өмірін бұдан да қызықты, тартымды қылу үшін не жасар едіңіз?

·  Болашақта елге белгілі адам болсаңыз өзіңіз оқыған факультетке қандай қолдау көрсетер едіңіз?

10-тапсырма. Ой – қазына. Есте сақтаңыз.
Білім қуған жанның ойы күнделікті күйбеңнен көп алыста жатады (Әбу Насыр әл-Фараби).
11-тапсырма. Грамматикалық анықтағыш. Мұны білгеніңіз жөн!

Қысқарған сөздер.

Күрделі атаулар тілде жиі қолданылатын болғандықтан, оларды айтуға, жазуға жеңіл болу үшін  ықшамдап қолданады.  Күрделі атаулар әр түрлі жолмен қысқартылады. 

ҚР, ЕЫҚҰ, ЕО; ҚазҰУ,  ҚызПУ; Пединститут, Интерпол. Т.с.с.

12-тапсырма. Жоғарыдағы мәтіндерден қысқарған сөздерді теріп жазыңыздар.

13-тапсырма. Теріп алынған қысқарған сөздерді толық сөздерге айналдырыңыз.

Үлгі: ҚазҰУ – Қазақ ұлттық университеті.

14-тапсырма. Мәтінге сүйене отырып, сөйлемдерді толықтырыңыз. 

      ҚР Ғылым және білім министрлігінің тәжірибелік жобасы аясында .......  факультетте алғаш рет PҺD бағдарламасы бойынша мамандар даярлана бастады.

     Оқу үдерісінің сапалылығын  факультетте .......  қамтамасыз етеді.   Оқытушы-профессорлардың біразы  шетелдерде ....... өткен. Кейбір ұстаздар ҚР Ғылым және білім министрлігінің ............ деген марапатына ие болды. 

Факультеттің көптеген түлектері .......... «Болашақ» бағдарламасы, сондай-ақ шетел білім бағдарламалары,  Француз орталығы өткізетін, Алмания елшілігі,   бағдарламасы бойынша  әрі қарай оқуын жалғастыра алады.           ......... сияқты халықаралық ұйымдардың біздің түлектерге деген сұранысы үлкен. 100-ден аса студент  .......  шәкіртақысының,   39 студент ...... шәкіртақысының игерлері болды.

15-тапсырма. Ойнайық та ойлайық.

Топ екіге бөлініп, тақтаға қысқарған сөздерді жазудан жарыс ұйымдастырылады.

 Қысқарған сөздердің толық айтылуын сол топтың студенті айтып беру керек.

(Қай топ көп қысқарған сөздер жазса оқытушы тарапынан марапатталады)

16-тапсырма. Мәтінге сүйене отырып, дұрыс, бұрыстығын айтыңыз.
1. Факультетте студенттердің 10 ғылыми үйірмесі жұмыс істейді.

2. «Внешняя политика и дипломатия», «Юрист-международник», «Аlma-mater», «Мир Востока», «Кемеңгер» ғылыми-пікірталас клубтарының     жұмыстары ҚР Ғылым және білім министрлігінің диплом, мақтау қағаздарымен марапатталмады.  

3. Студенттерді оқытудың тағы бір  белсенді формасы олардың шетелдік білім бағдарламаларына қатысуы болып табылмайды.

4. Факультет еліміздің сыртқы саясаты мен сыртқы экономикасының  әртүрлі ведомоствалары мен мекемелерінде: ҚР СІМ, ҚР шетел елшіліктері, Заң министрлігі, ҚР қорғаныс және ұлттық қауіпсіздік комитеті  және халықаралық ұйымдарында  жұмыс істейтін жоғары білікті мамандар даярлайды.  Факультеттің көптеген түлектері шетелдің белгілі оқу орындарында «Болашақ» бағдарламасы, сондай-ақ шетел білім бағдарламалары,  Француз орталығы өткізетін, Алмания елшілігі,   бағдарламасы бойынша  әрі қарай оқуын жалғастыра алады.

5. БҰҰ, ЕҚЫҰ, Интерпол сияқты халықаралық ұйымдардың біздің түлектерге деген сұранысы үлкен емес.
6. Ешқандай студент  халықаралық «Болашақ»  шәкіртақысының,   Президент шәкіртақысының игерлері болмады. 

7.  Халықаралық қатынастар факультеті – университеттегі студенттер өмірі жан-жақты  және ең қызық факультет емес.

8. Факультетте студенттің өзіндік тұлғасын барлық қырынан көрсете алатын жағдайлар жасалған. 

9. Әртүрлі мерекелік шаралар, студенттік кештер, пікірсайыстар    өткізіліп  тұрады. Факультетімізде Студенттік маслихат, «Сұңқар» студенттік  кәсіподағы, Студенттік кеңес жұмыс істейді. 

10. «Менің Қазақстаным» фестивалінде факультет  1-ші орынды жеңіп алмады. 

11. КТК командасы республикалық және аймақтық конкурстардың бірнеше дүркін жеңімпазы болды.  

Тест тапсырмалары

1. PҺD бағдарламасы бойынша мамандар қай жылдан бастап  даярлана бастады?

А. 1995 жылдан

Б. 1934 жылдан

С. 2005 жылдан

Д. 1991 жылдан

2. ЕҚЫҰ қай ұйымның қысқарған  атауы?

А. Шанхай Ынтымақтастық ұйымы
Б. Біріккен  Ұлттар Ұйымы

С. Еуропадағы Қауіпсіздік және Ынтымақтастық ұйымы

Д. Еуропалық Одақ

3. Халықаралық қатынастар мамандығы ..... қарастырады.

А. Өлкетану, мұражайтану саласын
Б. Экономиканың, аймақтық қауіпсіздіктің дамуын
С. Кедендік және басқа да заң органдары туралы  оқып-үйренуді
Д. елтану, аймақтану,  дипломатиялық және консульдық қызмет, халықаралық бірлесу, ымыраласу (интеграция)      және  халықаралық ұйымдар мамандықтарын 

 4. Студенттер бірнеше рет   «...» фестивалі бойынша 1-ші орныды жеңіп алды

А. «Жігіттер сайысы»

Б. «Менің Қазақстаным»  

Д. «ҚазҰУ аруы»

С. «Үздік факультет»

Студенттердің білімін тексеруге арналған бақылау сұрақтары:
1. ХҚ факультет қашан, кімнің  қолдауымен құрылды?

2. Факультетте қанша кафедра бар?

3. Факультет қандай мамандықтар бойынша оқытады?

4. Қысқарған сөздер дегеніміз не?

5. Олар қандай жолдармен қысқарады?

6. Факультет қандай халықаралық орталықтармен байланыс орнатқан?

7. Факультетте студенттер үшін не жұмыс істейді?

СӨЖ тапсырмасы: Өзіңіз таңдаған мамандығыңыз    туралы жазыңыз.
5-тақырып
МЕН ЖӘНЕ ҚОРШАҒАН ОРТА
ӨЗІМ ТУРАЛЫ
МЕНІҢ ОТБАСЫМ

1-тапсырма. Тірек сөздерді оқып, мағынасын түсініңіздер. Жазып алыңыздар. 
     Отбасы, ата-әже, туысқан, әке-шеше, аға-іні, қарындас, әпке, ағайын, басқару, демалу, бірлік, ынтымақ, ақылдасу, отбасылық мереке.
2-тапсырма. Мына сөйлемді аударып, қалай түсінетініңізді айтыңыз. Отбасы туралы әңгімелесіңіз.
    Отбасында  адам  бойындағы  асыл  қасиеттер жарқырай көрініп қалыптасады. Отанға деген ыстық сезімдер  жақындарына, туған-туыстарына деген сүйіспеншіліктен басталады (Н.Ә. Назарбаев).
( 3-тапсырма. Ой шақыру.

· Отбасы деген не?

· Қалай ойлайсыз, қоғамдағы отбасының ролі қандай?

4-тапсырма. Мәтінді оқып, отбасы тәрбиесі туралы әңгімелеңіз.

   Отбасы – әр адамның алтын ұясы. Отбасы – адам баласы өмірінің ең маңызды шағы өтетін орта. Адам баласының шыр етіп өмір есігін ашқан сәттен бастап, ер жеткенше тәрбие алар ортасы, адамзаттың қастерлі де қасиетті ұясы.    Отбасы ұрпақ бойына ұлттық дәстүрлерді қалыптастыруда маңызды орын алады. Ол – адамның жеке басына қажетті адамгершілік қасиеттердің алғашқы дәні себілетін орта.  Қазақ отбасында ұл бала мен қыз баланы тәрбиелеуге үлкен орын беріледі. «Әке көрген оқ жонар, шеше көрген тон пішер» деген қазақ мақалының мәні өте зор. Отбасында ұл балаға үйдің күрделі, ірі жұмыстарын үйретсе, қыз балаға тамақ істеу, үй ұстау сияқты дағдыларын қалыптастырады (Б. Құлжанова. Ж. Баласағұн отбасы тәрбиесі туралы. Мақала). 
· Адам  баласы үшін отбасының маңызы қандай?

XI  ғасыр ғұламасы Жүсіп Баласағунидің отбасы туралы ойлары
Ай маңдайлы ұл-қыз туса алдыңда

Үйіңде өсір бөтен жерде қалдырма.
                                                                                             (Жүсіп Баласағуни).

· XI  ғасыр ғұламасының мына сөздерін қалай түсінесіз?

5-тапсырма. Мәтіндегі аяқталмаған сөйлемдерді аяқтаңыз  және  өз сөзіңізбен толықтырыңыз. 

1. Отбасы –  ...........        .  2. Отбасы ұрпақ бойына ........    маңызды орын алады. 3. Қазақ отбасында .......... үлкен орын беріледі. 4. «Әке көрген оқ жонар, шеше көрген тон пішер» .........   .  5. Отбасында ұл балаға ..............,  қыз балаға .......... қалыптастырады.
 6-тапсырма.  Сөзіңіз құнарлы болсын! 
     Өнегелі отаудың өрісі кең. Отан отбасынан басталады. Ата – бәйтерек, бала –жапырақ. Ананың сөзі – ақылдың көзі. Келіні жақсының керегесі алтын. Өз үйім – өлең төсегім. Балалы үй – базар, баласыз үй – қу мазар.

· Мағынасын түсіндіріңіз. Нақыл сөзді жаттап алыңыз. Дәптеріңізге жазып алыңыз.
· Өзіңіз қандай нақыл, бата сөздерді білесіз, мысал келтіріңіз.
· Орыс және басқа тілдердегі осыған ұқсас мақал-мәтелдерді есіңізге түсіріңіз.
7-тапсырма. Қысқа мәтінді оқып,  қазақ отбасы туралы әңгімелеңіз.

Қара   шаңырақ

     Қазақ отбасында кенже ұл шаңырақ иесі болып саналады.   Кенже   ұл отбасындағы  ең  кіші  бала.   Кенже бала өз отбасымен бірге  әке-шешесімен бір шаңырақ  астында тұрады. Кенже  бала – қара шаңырақ иесі. Қара шаңырақ – үлкен үй, әке-шешенің үйі. 
· Қарашаңырақ деген не?

 –  Қазақ отбасындағы кенже баланың орны қандай?
· Әке-шеше үйі неліктен  қарашаңырақ деп аталады?

8-тапсырма. Сұрақтарға жауап бере отырып, тірек сөздердің көмегімен өз отбасыңыз туралы  әңгімелеңіз.
А)  Сіздің отбасыңызда қанша адам бар?

Ә)  Отбасында   кім басшы?

Б)   Отбасындағы       экономикалық  мәселелерді кім шешеді?

В)  Қазақтың отбасылық салт-дәстүрлерін ұстанасыздар ма?    

Г)  Сіздің отбасыңыздағы ең негізгі мереке қандай?

Д)  Сіздің отбасыңыздың ерекшелігі?
Е)   Бос уақыттарыңызды қалай өткізесіздер?

9-тапсырма. Мәтінді оқыңыз.

Менің отбасым

    Біздің отбасымыз шағын. Әжем, әкем, шешем, әпкем және мен.    Әкемнің мамандығы – заңгер. Шешем – фирмада  есепші. Әжем бұрын дәрігер болған, қазір зейнеткер. Әпкем Т. Жүргенов атындағы театр және  өнер институтының режиссура бөлімінің  3-ші курс студенті. Өзім әл-Фараби атындағы Қазақ ұлттық университетінің Халықаралық қатынастар факультетінің «Халықаралық құқық» мамандығының 1-ші курс студентімін. Сабағым жақсы, факультеттегі әр түрлі қоғамдық жұмыстарға белсене араласамын. Түрлі тіл үйрену курстарына қатысамын.   Бірге оқитын жолдастарыммен достық қарым-қатынасымыз өте жақсы. Менің оқуым мен тәртібімді көбіне әжем қадағалайды. Білмеген нәрселерімді әжемнен сұрап, ақылдасып отырамын.               

    Әке-шешем күндіз жұмыста. Кешке бәріміз дастархан басына жиналамыз. Күндізгі атқарған істеріміз бен шешілуге тиісті мәселелерді ақылдасамыз. Біз туыстарымызбен де жақсы араласып тұрамыз. Сенбі-жексенбі күндері бірге табиғат аясына шығамыз, театрға барамыз,  қонақ шақырып, қонаққа барамыз. Біздің отбасымыз өте тату.
Дала ойшылдарынан.

Бақытты шаңырақ дегеніміз – жалтылдаған сәнді сарай емес, жан-жарыңның, жақын-жораларың мен сүйкімді балаларыңның сыңғырлаған күлкісі, ырысы мен ынтымағы (Анақарыс).
· Сіз отбасы бақыты дегенді қалай түсінесіз?

·  Отбасы   бақытты болу үшін қандай сезімдер керек?

10-тапсырма.  Жағдаяттық тапсырма.

Сіз лотереядан 1000 000 доллар ұтып алдыңыз. Ол ақшаны отбасының игілігі үшін қалай жұмсар едіңіз?

 11-тапсырма. Отбасы сөзімен тіркесетін сөздерді жазыңыз.

12-тапсырма. Грамматикалық анықтағыш.  Мұны білгеніңіз жөн! 
Тәуелдік жалғауы. 

Зат есімнің тәуелдік жалғауы – түркі тілдерінің, соның ішінде қазақ тілінің өзіндік ерекшелігі.      

Заттың меншіктілігін білдіретін жалғауды тәуелдік жалғау дейміз. Тәуелдік жалғаулы сөз ілік жалғаулы сөзбен байланысты болады. Меншікті зат болған жерде ол заттың иесі болады. Ол жақ арқылы көрінеді. Осымен байланысты тәуелдік жалғауы үш жақта, анайы, сыпайы түрде, жекеше, көпше түрде  беріледі.  Мысалы: Менің кітаб-ым, менің шеше-м,  оның бала-сы, сіздің дос-ыңыз.

13-тапсырма. Мәтіннен тәуелдік жалғауларын тауып, оның қандай сөздермен тіркесіп тұрғанын анықтаңыздар.

14-тапсырма. Берілген сөздерді 3 жақта тәуелдеңіз. Осы сөздермен сөйлем құрыңыз.

 Отбасы, шаңырақ, ата, әже, отбасылық дәстүр.  

15-тапсырма. Мәтінді оқып,  III (үшінші)  жақта әңгімелеп беріңіз. 

Өзім туралы

    Менің аты-жөнім – Оспанов Берік Жалғасұлы. Жасым он жетіде. Ұлтым қазақ. Қызылорда қаласында туылдым. Отбасымызда алты адам бар: Атам, әжем, әкем, анам, қарындасым және өзім. Әкем – есепші, шешем – балабақшада тәрбиеші. 

     Мен биыл Қызылорда қаласындағы    № 14 орта мектепті алтын белгіге бітіріп, әл-Фараби атындағы Қазақ ұлттық университетіне оқуға түстім.  Қазір осы университеттің 1-курс студентімін. Болашақта дипломат болып, еліміздің жан-жақты дамып, дамыған белгілі елдердің алдыңғы қатарында болу үшін аянбай еңбек етсем деймін. 
       Университет өмірі мен үшін аса қызық. Сабақ та  аса қызғылықты өтеді. Топ студенттерінің сабаққа деген қызығушылығы өте жақсы. Университетте сабақ  кредиттік жүйе бойынша оқытылады. Ата-анам үйде отырып, менің сабақ үлгерімімді бақылай алады. Мен университетті қызыл дипломмен бітіруді армандаймын.

16-тапсырма.  Туысқандық  атауларды жаттап алыңыз, өз туыстарыңыз туралы «Менің туысқандарым» тақырыбында шағын мәтін құрастырыңыз.

Отағасы, қайын ене,   бауыр, жиен, немере,  құда, қайын аға, қайын іні, балдыз, жезде, кенже бала, келін, нағашы, шөбере, жеңге, сіңілі, күйеу.

17-тапсырма. Қане, пікір таластырайық!

Ер адам – үй тірегі

   Отбасында ер адам – басты тұлға, Үйдің тірегі. Әйел оның серігі, көмекшісі, ақылшысы. Сондықтан да үйдегі бар істі  ер адам басқарып отырады. Әйел адамның жұмысы – бала тәрбиелеу, отбасына қалыпты жағдай жасау, үйді таза ұстап, ерінің қас-қабағына қарау. Балаларын жас кезінен отбасы жұмыстарына икемдеп,   салт-дәстүрлерді бойларына сіңіріп, отбасы мүшелерінің сыйластығын қалыптастыру. Отбасын қаржымен қамтамасыз ету – ер адамның  міндеті. Әйел адамның жұмыс істемегені дұрыс. Себебі, бала тәрбиесіне көп уақыт кетеді. Отбасы ынтымағы ер адамға да, әйелге де байланысты.

–  Сіз қалай ойлайсыз, отбасында ер адам басты тұлға болу керек пе?

·  Әйел адамның жұмыс істегені дұрыс па, жоқ па?

·  «Алтын басты әйелден бақа басты еркек артық» деген мәтелді қалай түсінесіз?

·  Сіздердің анаға, әкеге деген қарым-қатынастарыңыз қандай?

18- тапсырма.  Жұптаңыздар:

                  1. Аға                         1. Күйеу бала

                  2. Іні                           2. Шеше

                  3. Ата                         3. Жезде

                  4. Әке                         4. Келін

                   5. Ата                          5. Балдыз

                   6. Құда                       6. Жеңге

                   7. Қарындас                7. Әже

                   8. Бажа                         8. Құдағи

Глоссарий
Шаңырақ – 1. Киіз үйдің уықтарын біріктіріп, еңсесін көтеріп, тұтастырып  тұратын дөңгелек шеңбер. 2. Әркімнің туған үйі.

Қайын жұрт – әйелінің төркіні күйеуге қайын жұрт.
Нағашы – шеше жағынан туыс адамдар.
Жезде – жасы үлкен апасының күйеуі.

Қарындас – бірге туған ағасынан жасы кіші қыз.
Бөле – апалы-сіңілі адамдардың баларының арасындағы туыстық атау.
Тест тапсырмалары

1. Қай сөз тәуелдік жалғауын қажет етіп тұр:

А. Бала-шаға

Б. Әпке

С. Балам

Д. Қайын жұрт

2. Қате жауапты табыңыз.

А. Отбасында ер адам – басты тұлға, үйдің тірегі
Б. Әйел оның серігі, көмекшісі, ақылшысы емес
С. Отбасы ынтымағы ер адамға да, әйелге де байланысты
Д. Әйел адамның жұмысы – бала тәрбиелеу
3. Тәуелдік жалғаулы сөйлемді табыңыз.

А. Біздің отбасымыз өте тату
Б. Мен университетті қызыл дипломмен бітіруді армандаймын
С. Университет өмірі мен үшін аса қызық
Д. Қызылорда қаласында туылдым
Студенттің білімін тексеру үшін бақылау сұрақтары:
1.Отбасында адамның  қандай шағы өтеді?

 2. Отбасы қандай орта?

 3. Тәуелдік жалғау дегеніміз не?

4.Тәуелдік жалғауының 1, 2, 3 жақ формаларын атап шығыңыз.

5. Әке, дәптер, ағайын сөздерін тәуелдеп беріңіз.

СӨЖ тапсырмалары:
1.    Қазіргі кездегі қазақ отбасындағы қиын жағдайлар туралы әңгімелеңіз.
2.  Отбасы туралы мақал-мәтелдер жазып, жаттап келіңіз.
3.   Отбасыңыздың басынан өткізген ең қызық оқиғасы туралы әңгіме жазыңыз.

6-тақырып
ТАБИҒАТ ЖӘНЕ БІЗ
    ТАБИҒАТ – ТУҒАН АНАМЫЗ

 ЖЕР-АНАНЫ АЯЛА!
( 1-тапсырма.  Ой шақыру. Келіңіз, пікірлесейік!
· «Жер-Ана» дегенді қалай түсінесіз? –  Қазақстан табиғатының қазіргі жай-күйіне көңіліңіз тола ма?
· Еліміздің қай өңірлерінің табиғатына ерекше қамқорлық керек? –Табиғаттың үйлесімділігін, әсемдігін бұзбау үшін бізге қазір не жетіспейді? Қазақстанның қандай әсем өңірлерін білесіз?
2-тапсырма. Тірек сөздер. Сөздіктің, оқытушының көмегімен мағынасын түсініңіздер.  
Табиғат, Жер-Ана, апат, улану, қоршаған орта, зардап, құтқару, құрғату, қасірет, тіршілік,табиғат үйлесімділігі.
3-тапсырма.    Тірек сөздермен сөйлем құрыңыздар.
4-тапсырма.  Дана  адамдар  не дейді....?  оқыңыз,  мағынасын түсініңіз.
     Табиғат дегеніміз – бұл біздің санамыздан тыс, бізге бағынбайтын, біздің өмірімізге тірек болып тұрған болмыс, әсем дүние (Қ. Мырзалиев).

     Табиғат – адам бойына адамгершілік абзал қасиеттерді қалыптастыратын  тәлімі  мол  тәрбиеші (М. Мақатаев).

      Туған  жердің қара  тасын мақтан ете білмеген азамат, Бөгде жердің алтын тасын мақтап жарытпақ емес (Қ.И. Сәтбаев).

     Табиғат адам өмірінің барлық қажетін өтей алу үшін ол міндетті түрде ештеңемен былғанып, уланбаған болуы тиіс    (Қ. Аманжолов).

5-тапсырма.  Сөзіңіз құнарлы болсын!
Табиғат – алтын бесік. 
Табиғаттың тәні – жер,  қаны – су, жаны – күн. 
Табиғат аң-құсымен ажарлы.   
 Адамның табиғатсыз күні жоқ.
– Өзіңіз тағы қандай табиғат туралы мақал-мәтелдер білесіз? (Дәптерлеріңізге жазыңыз).
6-тапсырма. Мына сөйлемдерді аударып, қалай түсінетініңізді айтыңыз.     
     Табиғат пен ауыл, адам мен табиғат жалпы тіршілік атаулы – біртұтас ажырамас  жанды дүние (А. Құнанбаев).
      Махаббат пен Отан  табиғатқа деген сүйіспеншіліктен басталады. Табиғаттың әсемдігін сезініп, оның тілін оқу, байлығын қорғау керек  (Т. Молдағалиев).
     Бізді анамыздай асырап,   әлпештеген табиғатты сүю – қасиетті парыз                           (М. Шолохов).
7-тапсырма. Мәтінді оқыңыз. Түсінбеген сөздерді сөздіктің, оқытушының көмегімен түсініңіз. Табиғат туралы әңгімелесіңіз. 

Табиғат – тал бесігің
     Жер-ана табиғат біздің тал бесігіміз, тірі жан атаулыға атам заманнан ортақ қазына.    Халқымыз өмірдегі ең қасиетті, ең құдіретті ұғымдарға «Ана» сөзін қосып айтады. «Жер-Ана», «Табиғат-Ана», «Отан-Ана». Қазақ табиғатты анаға теңеген.  Өйткені табиғатта тіршілік өсіп-өнеді.  Табиғат-Ана біз үшін өмірге қажетті барлық нәрсені берді.  Адамды табиғаттан, табиғатты адамнан бөліп қарауға болмайды. Табиғаттың жері мен суы, орманы мен тасы, жануарлары мен өсімдіктері адам үшін тіршілік етудің басты көзі болып табылады. Сондықтан табиғатты туған АНАҢДАЙ түсініп, туған ҰЛЫҢДАЙ қорғауың кажет! Табиғатта басы артық ештеңе жоқ. Табиғат сырын терең білмей, оған немқұрайлы қарау үлкен апатқа соқтырады. Бір кездерде табиғатты бағындыруды мақсат тұтып, ормандар аяусыз балталанды, аң-құстар шамадан тыс ауланды, жер жөн-жосықсыз жыртылып, топырақта эрозия пайда болды. Соның салдарынан бүгінгі таңда адам баласына ядролық апаттан гөрі экологиялық апат аса үлкен қауіп төндіріп отыр.
Бізді экологиялық апатқа душар еткен адам санасының эрозиясының нәтижесі.
·  «Адам санасының эрозиясы» дегенді қалай түсінесіз?
· Мәтінді өз ойыңызбен толықтырыңыз.
8-тапсырма. Мәтіндегі көп нүктенің орнына керекті сөз тіркестерін қойып, сөйлемді толықтырыңыз. Мәтінге өз ойыңызды қосыңыз. 
     Халқымыз өмірдегі ............. «Ана» сөзін қосып айтады. «Жер-Ана», «Табиғат-Ана», «Отан-Ана». Табиғат-Ана біз үшін ................ берді.  Адамды табиғаттан, табиғатты адамнан ..........         . Табиғаттың ................. адам үшін тіршілік етудің басты көзі болып табылады. Сондықтан табиғатты .......... түсініп, .........  қорғауың кажет! Табиғатта ............ . Табиғат .............  үлкен апатқа соқтырады. Бір кездерде табиғатты бағындыруды мақсат тұтып, ормандар .... балталанды, аң-құстар ............ ауланды, жер .........  , топырақта эрозия пайда болды. Соның салдарынан бүгінгі таңда адам баласына ядролық апаттан гөрі экологиялық апат .................... Бізді ......... душар еткен адам санасының эрозиясының нәтижесі.
9-тапсырма.  Тыңдалым Өлең жаттайық.  Орфоэпиялық нормаларға назар аударыңыздар.
Табиғаттың тарылтпасын,
Мөлдір кәусар тынысын.
Пәк табиғат!
Жүрегімнің тамылжыған жырысың.
Ей, адамдар!
Қалай ғана қатыгездік жасайсың!
Ол анаң ғой, ал сен кенже ұлысың!
· Қысқа өлеңде не туралы айтылған? Өзіңіз табиғат туралы қандай ақын-жазушылар шығармаларын білесіз?

Мұны есте сақтаңыз! 
Адамдар пайдаланатын саялы дарақты кескен адамды АЛЛА тозаққа бұйырады (Пайғамбар Хадистерінен).
Ауаны былғама, Алланың демі.

Атаңнан мал қалмасын, тал қалсын.
Көкті жұлма!

10-тапсырма. Біле жүріңіз.
      1949 жыл 29 тамыз. Таңғы сағат 7.00.....  Қазақ даласындағы Семей полигонында алғашқы ядролық сынақ жүзеге асырылды. Содан бері 61 жыл уақыт өтті. 
      1989 жыл 29 тамыз. Елбасы Н.Ә. Назарбаев Семей ядролық полигонын жабу туралы жарлығына қол қойды. Сөйтіп Қазақстанда осыдан 21 жыл
бұрын ядролық сынақтар тоқтатылды. Семей қаласында «Өлімнен де күшті» атты Семей полигон құрбандарына арналған монумент ашылған болатын.
     2009 жыл. 29 тамыз. «Абыралы-Дегелең» қоғамдық қорының ұйытқы болуымен, Семей ядролық полигонына ең жақын Абыралы өңірінің Қайнар ауылында қырық жыл қырғын құбандарын еске түсіруге арналған ескерткіш ашылып, ас берілді.
       Қазақстанның бастамасы бойынша  БҰҰ  Бас Ассамблеясы 29 тамызды Ядролық сынақтарға қарсы әрекеттің халықаралық күні ретінде жариялау туралы қарар қабылданды.

11-тапсырма.  Мәтінді оқыңыз.
Қазақстан экологиясы
      Бүгінде тәуелсіз Қазақстанда ғана емес, бүкіл әлем алдында экология мәселелері тұр. Адам ақыл-ойының нәтижесі алып ракеталар, атом станциялары, зауыттар, т.б. ғылыми прогресс жетістіктері өмірімізді байыта, жеңілдете түсумен қатар қауіп-қатер туғызуда. Осының бәрі экологиялық сананың жеткіліксіздігінен, адамдардың болашақ ұрпақ алдындағы жауапкершілігін жете сезінбеуінен. Адам өміріне экологиялық зардаптардың әсер ете бастауы олардың қоршаған ортаға жыртқыштықпен қарауының салдары. Бүгінде санасында сәулесі бар әрбір адамды туған жердің табиғатының тағдыры толғандыруы керек. Ауылдық жерлердегі экологиялық, санитарлық, эпидемиялық жағдайдың нашарлауы салдарынан жұқпалы аурулар көбейіп отыр. Адамдар ядролық жарылыстардың зардабын әлі де тартуда, рак, өкпе, қан аздығы, қант диабеті, қан қысымының жоғары болуы, жүрек, психикалық аурумен ауыратындар көп. Радиациялық заттар қоршаған ортаға ядролық отындар өндірісінде, атом құралдарын жасап сынау кезінде таралады. Радиацияның шамадан артық мөлшері ағзада қатерлі ісіктің, генетикалық өзгерістердің пайда болуына әсер етуде, Семей аумағында қазір 700 мың га радиациямен зақымданған жер бар. Оның адам денсаулығына тигізетін әсері үлкен. Сонымен бірге, табиғи ортаға ғарыштық сәулелер, топырақтан, күн сәулесінен келетін немесе жасанды жолмен-флюорография, теледидар экраны, сағаттардың шағылыс циферблаттарынан т.с. туындайтын сәулелер де адамға әсер етеді.

      Өсімдік –  тіршілік тірегі. Ғаламшардағы өсімдіктер жылына ауа қабатына 400 млн. тонна оттегін бөліп шығарады. Жылына бір адам тыныс алу үшін 173 мың литр оттегін қабылдайтыны анықталған. Жасыл желектер ауаны улы газ бен шаңнан тазартады. Өсімдіктер ауада ауру тудыратын бактерияларды жоятын ерекше зат бөліп шығарады. Оның медицинада алатын орны ұшан-теңіз. Сондықтан өсімдіктің қызметін бірде-бір жетілген механизм атқара алмайды.
      1989 жылы ақпан айында алғашқы антиядролық қозғалыс құрылды.                  Олжас Сүлейменов басқарған бұл қозғалыс әлемді ұйқысынан оятып, адамдардың бейбіт өмір сүру құқығын талап етуіне жол ашты. Халықты дүние жүзінде аузынан от шашқан тажалды бітеу үшін көтерген "Невада-Семей" козғалысын бүгінде білмейтін адам жоқ. 1991 жылы 29 тамызда Қазақстан Президенті Н. Ә. Назарбаев Семей полигонын жабу туралы жарлыққа қол қойды.  Бүгінгі таңда Қазақстандағы экологиялық жағдайдың ушығып тұрған ошақтары Арал мен Балқаш. Бұл көлдер тек қана Қазақстан емес әлем халқын алаңдатып отыр. Аралды құтқару мәселесіне тек эколог ғалымдар ғана емес, елім дейтін барша азаматтар атсалысуда. Елбасы Н. Ә. Назарбаевтың назарында әрқашан экологиялық проблемалар тұр. Осындай ағалар арқасында «Арал-Балқаш» қоры құрылды. Дүние жүзіндегі ең беделді ұйымдардың бірі. Соңғы жылдары жер шарында экологиялық апаттар қаупі күшеюде. Француз ғалымы Жак Ив Кусто айтқандай «бұрын адам табиғаттан қорқатын,  қазір адам табиғатты қорқытады» ҒТР-дың дамып, шарықтау шегіне жеткені сондай, жер шарында табиғат өзгеріп, елдерге экономикалық,  әлеуметтік шығындар әкелді. Кусто және былай деген: «Адамның алдынан орман кездессе, артында шөл қалады». Адамдардан ашкөздік әрекеттері біздің елімізде де апатты аймақтар қатарын көбейте түсті. Семей, Арал, Балқаш, Ертіс, Каспий және т.б. (Интернет материалдарынан ықшамдалып алынды).
12-тапсырма. Тобымызбен мына сұрақтарды талқылайық. Өз ойымызбен толықтырайық.
· Қазақстанның алдында қандай үлкен проблема тұр?
·  Экологиясы ушығып тұрған аймақтар қандай?

·  Өсімдіктің табиғаттағы ролі қандай?

· Елімізде апатты аймақтардың көбею себебі неліктен деп ойлайсыз?

13-тапсырма.  Сұрақтарға жауап бере отырып,    өз туған жеріңіздің экологиясы туралы айтып беріңіз.

· Сіз туған өлке?

·  Сіз туған жеріңіздің қандай әсем жерімен мақтана аласыз?

· Туған жеріңіздің экологиялық ахуалы қандай?

·  Сіздің туған өлкеңізден шыққан халық қалаулылары экология үшін нендей жұмыстар жүргізуде?

· Біздің еліміздегі экология министрінің ролі қаншалықты?

14-тапсырма.  Жағдаяттық тапсырма.

· Сіз  болашақта экология  министрі болсаңыз, жұмысыңызды неден бастар   едіңіз?

· Қазіргі ахуалы сын көтермейтін экологиямызды қалай түзетер едіңіз?

15-тапсырма. Табиғат, экология сөздерімен тіркесетін сөздерді жазыңыз.

16-тапсырма. Грамматикалық анықтағыш. Мұны білгеніңіз жөн!

Сын есім. Сапалық және қатыстық сын есімдер.

Сын есім – тілдегі негізгі сөз таптарының бірі. Сын есімнің негізгі грамматикалық мағынасы  – сындық белгі. Сын есім заттың әр түрлі сынын, сапасын, қасиетін білдіреді. Мысалы: қызыл, қалың, әдемі, сұйық. 

Сын есім заттың әр түрлі сыр-сипатын, қасиеттерін тікелей, не басқа заттың қатысуы арқылы білдіреді. 

Жақсы, жаман, ауыр, жеңіл деген сын есімдер негізгі лексикалық мағына арқылы заттың сындық белгісін білдірген. Яғни, заттың сындық белгісін басқа затқа қатыссыз, тікелей білдіреді. Мұндай сын есімдер сапалық сын есімдер деп аталады. Мысалы: жақсы адам, ауыр жүк, жеңіл мінез.
Тоғайлы, орманды, сулы, жазықты, қысқы деген сын есімдер заттың сынын білдіруге тоғай, су, жазық, қыс  деген зат есімдерді қатыстырады. Яғни, заттың белгісін басқа заттың қатысы арқылы білдіреді. Мұндай сын есімдер қатыстық сын есімдер деп аталады. Мысалы: тоғайлы жер, орманды дала, қысқы киім.

Сын есім сөйлемде  анықтауыштық қызмет атқарады.

17-тапсырма. Жоғарыдағы мәтіннен сын есімдерді тауып, оларды сапалық, қатыстық топтарға топтаңыздар.

18-тапсырма.  Мәтінді оқыңыз.
Балқаш көлінің қазіргі экологиялық жағдайы

      Тіршіліктің тіні – Табиғат-Ананың тамылжыған тамаша қалпын сақтауға барша адамзат жан-тəнімен ықыласты екендігі күмəнсіз. Алайда, өндірістің өркендеуі, одан туындайтын экологиялық қиындықтар, басқа да себептер мен салдарлар қоршаған ортаның кескін-келбетіне елеулі зиянын тигізіп келеді.                       

      Экологиялық апат мəселесі қазір бар əлемді толғандырып отыр.  Балқаштың тағдыры – жарты ғаламның тағдыры деп айтуға болады.             

       Балқаш көлі –  ғаламшардағы ең көне көлдердің бірі. Жаратылысы бөлек, жұмбағы мол. Батыс бөлігі ерекше тұщы сулы болса, шығыстағы айдыны айрықша  ащы болып келеді.  Балқаш көлемі бойынша Орталық Азияда төртінші көл болып табылады.  Балқашқа қауіп төндіретін басты күш – ол адамның іс-әрекеті.
     Көлдің негізгі қайнар көзі Іле өзені болып табылады. Іле суының басым бөлігі Қапшағай су қоймасын толтыру үшін және ауыл шаруашылық мақсаттарында қолданылатындықтан, Балқашқа келетін су мөлшері табиғи деңгейден едәуір кем боп шығады.
      Оның  үстіне  Іле Қытайдан келіп ағады. Қытай болса, Іле суын Батыс Қытай аймақтарын дамыту үшін елеулі көлемде қолданайын деп отыр. 

      Көлдің деңгейін жіті қадағалап жүретін ғалымдар Балқашты қорғаудың арнайы шаралары енгізілу керек дейді. Олар Балқаштың шынымен-ақ аянышты халде қалғанын  мойындап отыр. 

· Мәтіндегі қатыстық сын есімнің қалай жасалып тұрғанына мән беріңіз.
· Балқаштан басқа     Арал экологиясы туралы айтып бере аласыз ба?

· Аралдың өткен тарихынан не білесіз 

19-тапсырма. Экологияға байланысты кроссвордты шешіңіз.

1) Азаматтығынан айрылу

2) Бір мемлекеттің лауазымды тұлғасы

3) Оның қатысушыларына нақты міндеттемелер

4) Экспортық немесе импорттық рұқсатнама

5) Оған өзі тағайындалатын мемлекет үкіметінің келісімі берілген дипломатиялық өкіл

6) Қоғам өміріндегі географиялық факторлардың ролі 

7) Сол жерге бүкіл адамдар отбасымен демалуға шығады

8) Семейдегі  полигон

Тест тапсырмалары.

1. Сын есімдік қатарды табыңыз:

А.  Балқаш, ғаламшар, Табиғат-Ана, экология
Б.  Тигізу, толғандырып отыр, мойындап отыр
С. Экологиялық, ащы, аянышты, тамылжыған
Д. 1989 жылы, 400 млн. тонна,  173 мың
2. Сапалық сын есімді сөйлем  қай қатарда?

А.  Елеулі зиянын тигізіп келеді                       

Б. Бар əлемді толғандырып отыр
С. Апатты аймақтардың көбеюі неліктен?
Д.  Ғаламшардағы   көне көлдердің бірі

3. Қатыстық сын есімді сөйлемді табыңыз.

А. Жасыл желектер ауаны улы газ бен шаңнан тазартады
Б. Шығыстағы айдыны айрықша  ащы болып келеді
С. Дүние жүзіндегі ең беделді ұйымдардың бірі
 Д.  Табиғаттың тарылтпасын, Мөлдір кәусар тынысын

Студенттердің білімін тексеру үшін бақылау сұрақтары:
1. Сын есім дегеніміз не? Мысал келтіріңіз. 

2. Сапалық  сын есімдердің анықтамасын айтып, мысалдар келтіріңіз.

3. Қатыстық сын есімнің анықтамасын айтыңыз, мысал келтіріңіз.

4. Сын есім неге үнемі зат есіммен тіркесе қолданылады?

5. Сын есімнің сөйлемдегі қызметі қандай?

6. Қатыстық сын есімнің жасалуына қандай сөз табы қатысады?

7. Нөсер, жусан, білім, егін сөздерін қатыстық сын есімге айналдырыңыздар.
СӨЖ тапсырмасы. Семей тақсірет . Мәтінді оқу. Өз ойларыңызбен толықтырыңыз.
(Трагедия Семея)


Кеңес Одағы кезінде сынақ алаңына айналған аймақтар қазақ жерінде көп болды. Тұрғылықты халық әлі күнге дейін соның зардабын тартып отыр. 

Сондай аймақтың бірі – Семей өңірі. Бұрынғы Семей облысының (қазір Шығыс Қазақстан облысына қарайды) Абыралы, Абай аудандарының жерінде әлемдегі ең үлкен атом полигоны орналастырылды. Тұрғын халқы түгелдей қазақтар болып келетін осы аудандар аумағында полигонның ашылуы КСРО басшылығының зиянды саясатының нәтижесі еді. 

      Алғашқы ядролық жарылыс 1949 жылы 29 тамызда, ауада жасалды. Мұндай ашық жарылыстар көп уақыт бойы жалғасты да, кейін жер асты жарылысына ауысты. 1952 жылы термоядролық бомба сыналды. Ал бір-екі жылдан соң академик Сахаровтың басшылығымен дүние жүзінде тұңғыш рет сутегі бомбасы сынақтан өткізілді. 

      Сөйтіп, 40 жыл бойы Семей жерінде сынақтар өткізіліп келді. Осыған орай, 1989 жылғы ақпан айында Олжас Сүлейменовтың басқаруымен ядролық жарылысқа қарсы «Невада-Семей» қозғалысы өмірге келді. 

1991 жылғы 29 тамызда, алғашқы жарылыс жасалған күнге 42 жыл толғанда, Президент Н.Ә. Назарбаевтың Жарлығымен Семей полигоны жабылды.   

7-тақырып
ҚАЗАҚСТАН ДИПЛОМАТИЯСЫНЫҢ КЕЗЕҢДЕРІ

(  1-тапсырма. Ой шақыру. Пікірлесейік.

· Кеңес Одағы кезінде Қазақстанның басқа елдермен байланысы қалай болды?

2-тапсырма. Жаңа сөздермен жұмыс.

Күйреу,  жаңа жүйе, нұқсан, жүзеге асыру, қауіпсіздігі мен аумақтық тұтастығы, сыртқы саясатының тұжырымдамасы.
3-тапсырма. Мәтінді оқыңыз. 
Қазақстан дипломатиясының кезеңдері
      Кеңес одағының күйреуі және қос кіндікті дүниенің құлауына байланысты халықаралық қатынастардың жаңа жүйесі пайда болды.

      Қазақстан Республикасы тәуелсіздік алған алғашқы жылдары-ақ өзінің сыртқы саясатын тездетіп қалыптастыруы қажет болды, әйтпесе, біздің мүдделерімізге орасан нұқсан келуі мүмкін еді.

       Қазақстанның сыртқы саясатының тұжырымдамасын Президент Нұрсұлтан Назарбаев өзінің 1992 жылғы мамыр айында шыққан «Қазақстанның егеменді мемлекет ретінде қалыптасуы мен дамуының стратегиясы» атты еңбегінде атап көрсетті. Еліміз өзінің геосаяси жағдайын, этнодемографиялық және факторларды ескере отырып, көп бағытты дипломатияны жүзеге асыруға кірісті. Мұның мәні – әлемдік деңгейдегі істерде елеулі орын алатын және еліміздің нақты мүдделері тоқайласатын мемлекеттердің бәрімен достық және өзара сенімділік сипатындағы қарым-қатынастарды дамыту деген сөз.

      Сыртқы саясатымыздың қалыптасу кезеңі мынадай өрелі міндеттерді жүзеге асырудан басталды. Біріншіден, біздің мемлекетіміздің шын сипатын танытуымыз, екіншіден, Қазақстанды халықаралық дәрежеде мойындатып, оның қауіпсіздігі мен аумақтық тұтастығын қамтамасыз етуіміз қажет болды. Үшіншіден, әлемдік шаруашылық жүргізу мен экономикалық байланыстарға белсене араласуымыз қажет болды.

Қазақстанның қуаты мен мүмкіндіктерін шетелдерге кеңінен насихаттау үшін дүниежүзі мемлекеттері басшыларымен тікелей жеке байланысқа шықты, біз әлемдік қауымдастыққа тең құқылы және тәуелсіз әріптес ретінде танылдық. Тәуелсіздік алғаннан кейінгі екі айдың ішінде әлемнің 92 мемлекеті елімізді таныды. Қазақстанның сыртқы дүниемен өзара қарым-қатынасының шарттық-құқықтық базасы жасалды және дамыды, ядролық державалар – АҚШ, Ресей, Ұлыбритания, Қытай, Франция тарапынан қауіпсіздік кепілдігі қамтамасыз етілді. 

      Біздің дәуірімізде бәсекелестік әскери саладан саяси және экономикалық салаға ауыса бастауына байланысты шет мемлекеттермен тату көршіліктің қалыптасуына бар күш-жігер жұмсалады. Осыған орай сыртқы саяси қызметке басымдық берілді. Сыртқы істер министрлігін құру оңай іс болған жоқ. Сыртқы саяси қызметтің тиімділігі көбіне дипломатиялық кадрларға байланысты шешіледі. Сондықтан алғашқы кезде КСРО Сыртқы істер министрлігінің орталық аппаратында және шетелдерде жұмыс істеп жүрген қазақстандықтар еліміздің сыртқы саяси ведомствосына қызметке шақырылды. Республикаға он екі жоғары маманданған дипломаттар келді. 1992 жылғы 2 шілдеде Республика Президенті Жарлығымен «Қазақстан Республикасы Сыртқы істер министрлігі туралы» Ереже қабылданды. 1997 жылғы қарашаның 12-нде «Дипломатиялық қызмет туралы» Қазақстан Республикасының заңы қабылданды. Онда дипломатиялық қызмет органдарына мынадай міндеттер жүктелді: Қазақстан Республикасының сыртқы саясатының тұжырымдамасы мен негізгі бағыттарын әзірлеу және Қазақстан Республикасының Президенті мен Үкіметіне тиісті ұсыныстар жасау; дипломатиялық құралдар мен әдістер арқылы Қазақстан Республикасының егенмендігін, қауіпсіздігін, аумақтық тұтастығы мен шекараларының мызғымастығын қорғауды, басқа мемлекеттермен өзара қатынастарда және халықаралық аренада оның саяси, сауда, экономикалық және өзге де мүдделерін қамтамасыз ету тағы басқалар.

4-тапсырма. Мәтінмен жұмыс.

· Мәтіндегі әр абзацқа сұрақ дайындаңыздар.
· Сұрақтарға жауап бере отырып, абзацтан түсінгеніңізді баяндаңыз.

5-тапсырма. Мәтінге сүйене отырып, сөйлемнің дұрыс, бұрыстығын дәлелдеңіз.

1. Кеңес одағының күйреуі және қос кіндікті дүниенің құлауына байланысты халықаралық қатынастардың жаңа жүйесі пайда болды.

2. Қазақстанның сыртқы саясатының тұжырымдамасын Президент Нұрсұлтан Назарбаев өзінің 1995 жылғы сәуір айында шыққан «Қазақстанның егеменді мемлекет ретінде қалыптасуы мен дамуының стратегиясы» атты еңбегінде атап көрсетті.

3. Тәуелсіздік алғаннан кейінгі екі айдың ішінде әлемнің 92 мемлекеті елімізді танған жоқ.

4. 2010 жылғы қарашаның 12-нде «Дипломатиялық қызмет туралы» Қазақстан Республикасының заңы қабылданды.

5.  Сыртқы істер министрлігін құру оңай іс болды. Сыртқы саяси қызметтің тиімділігі көбіне дипломатиялық кадрларға байланысты шешілмеді.

6-тапсырма. Жаңа сөздермен жұмыс. 

Қару-жарақ, ядролық қаруды таратпау, белсенді түрде, кемеліне келу.
7-тапсырма. Мәтіннің жалғасын оқыңыз.
      Қазақстанның Стратегиялық шабуыл қару-жарағын шектеу мен қысқарту туралы шартқа, орта және таяу қашықтықтағы ракеталарды жою туралы шартқа, Еуропалық кәдімгі қару-жарақ күштері туралы шартқа қатысуы, сондай-ақ, 1993 жылғы желтоқсанда ядролық қаруды таратпау туралы шартқа қосылуы – еліміздің әлемдік қауымдастыққа тұтасуының жаңа мүмкіндіктерін ашты.

      Өткен жылдарда Қазақстан мен әлемнің бірде-бір елінің арасында қарсыласу болған емес. Қазір шетелдерде біздің 29 елшілік, 4 дипломатиялық миссия, екі бас консульдық пен алты консул жұмыс істейді. Осының нәтижесінде көршілес мемлекеттермен өзара қарым-қатынас едәуір нығайып, Америка Құрама Штаттарымен, Еуропа мен Азияның жетекші елдерімен арадағы ынтымақтастық белсенді түрде дамып отыр.

     Президент Н.Ә. Назарбаев сыртқы саясатымыздың негізгі бағыттарына тоқтала келіп, ол халықаралық өзгерістер алдымызға тың міндеттер мен жаңа мақсаттар қоятынын, біздің сергектік танытып, дүниеде болып жатқан өзгерістерге тиісінше үн қатуымыз керек екендігін атап көрсететті. Президент Қазақстан дипломатиясының бұдан былайғы міндеті – экономикалық салаға қарай ойысуға, елімізде шетел инвестицияларына кең өріс ашуға қарай бағдарлануға тиіс екендігіне, бұл ретте біздің экономикалық жоспарларымызды әлемге танытып, көрсете білудің маңызы зор екендігіне көңіл бөлді.

     Президент Қазақстанның сыртқы саясаты қалыптасу кезеңінен ойдағыдай өтіп, жаңа тарихи жағдайдағы мемлекеттік саясатымыздың ажырамас бөлігі ретінде біржола бекіп, кемеліне келіп отырғанын атап көрсетті. 

      Сонымен, Қазақстан дипломатиясы қалыптасу кезеңін ойдағыдай аяқтап, қазіргі кезде кемеліне келуіне байланысты еліміздің халықаралық қатынастар жүйесіндегі орны мен рөлін айқындауға қызмет етіп отыр (С. Абдулпаттаев. Халықаралық қатынастар және Қазақстанның сыртқы саясаты кітабынан).
8-тапсырма. Мәтінмен жұмыс. 
1. Қазақстан қай жылы ядролық қаруды таратпау жөніндегі шартқа қол қойды? 
2. Қазір шетелде қанша өкілдіктеріміз жұмыс істейді?
3. Президентіміз нені атап көрсетті?
9-тапсырма. Грамматикалық анықтағыш. Мұны білгеніңіз жөн!  Нақ осы шақ. 
     Нақ осы шақ қимылдың сөйлеуші хабарлап жатқанда болып, жасалып жатқанын білдіреді. Мысалы: Мен кітап оқып отырмын. Әркім өз ойымен отыр. Бұл сөйлемдерде істің дәл осы уақытта болып жатқанын білдіріп тұр.

10-тапсырма. Мәтіннен нақ осы шақта тұрған сөйлемдерді табыңыздар.
11-тапсырма. Мына сөздердің дұрыс айтылу, жазылуына назар аударыңыздар!
Тұжырымдама, күйреу, өкілдік.
12-тапсырма. Мына сөйлемдерді нақ осы шаққа айналдырыңыздар.

1. Сыртқы саясатымыздың қалыптасу кезеңі мынадай өрелі міндеттерді жүзеге асырудан басталды.
2. Қазақстанның қуаты мен мүмкіндіктерін шетелдерге кеңінен насихаттау үшін дүниежүзі мемлекеттері басшыларымен тікелей жеке байланысқа шықты, біз әлемдік қауымдастыққа тең құқылы және тәуелсіз әріптес ретінде танылдық.
3. Президент Қазақстан дипломатиясының бұдан былайғы міндеті – экономикалық салаға қарай ойысуға, елімізде шетел инвестицияларына кең өріс ашуға қарай бағдарлануға тиіс екендігіне, бұл ретте біздің экономикалық жоспарларымызды әлемге танытып, көрсете білудің маңызы зор екендігіне көңіл бөлді.
4. Президент Қазақстанның сыртқы саясаты қалыптасу кезеңінен ойдағыдай өтіп, жаңа тарихи жағдайдағы мемлекеттік саясатымыздың ажырамас бөлігі ретінде біржола бекіп, кемеліне келіп отырғанын атап көрсетті. 

5. Біздің дәуірімізде бәсекелестік әскери саладан саяси және экономикалық салаға ауыса бастауына байланысты шет мемлекеттермен тату көршіліктің қалыптасуына бар күш-жігер жұмсалады.
Студенттердің білімін тексеруге арналған бақылау сұрақтары:
1. Халықаралық қатынастардың жаңа жүйесі қалай пайда болды?

2. Қазақстанның сыртқы саясатының тұжырымдамасы қашан жарияланды?
3. «Қазақстан Республикасы Сыртқы істер министрлігі туралы» ереже қай жылы  қабылданды?
4. 1997 жылғы қарашаның 12-нде  қандай заң қабылданды?
5. Нақ осы шақ дегеніміз не? Мысалдар келтіріңіз.
СӨЖ тапсырмасы:  Қазақстан Республикасының  «Дипломатиялық қызмет туралы» заңын оқып келу.
8-тақырып
ҚАЗАҚСТАННЫҢ ДИПЛОМАТИЯЛЫҚ ЖӘНЕ ЭКОНОМИКАЛЫҚ ҚАТЫНАСТАРЫНЫҢ АЛҒАШҚЫ ҚАДАМДАРЫ

1-тапсырма. Жаңа сөздермен жұмыс.
Алғашқы кезеңдері, дербес, ұлттық мүдде,  жалпы адамзаттық мүдделер, қарар, үкіметаралық, тәжірибе, көрмелер,   тұрақтылық.
(  2-тапсырма. Ой шақыру.

· Қазақстан қандай елдермен экономикалық, дипломатиялық байланыстар орнатқан?

· Кейінгі кезеңдегі   экономикалық, дипломатиялық байланыстар туралы не  айта аласыз?

3-тапсырма. Мәтінді оқыңыз.
Қазақстан қатынастарының алғашқы кезеңдері
      1991 жылғы 16 желтоқсанда Қазақстан тәуелсіздік туралы декларация жариялады, сөйтіп дүниежүзілік қоғамдастыққа және экономикаға дербес енуге мүмкіндік алды. 1992 жылы қаңтарда тоғыз шет мемлекетпен дипломатиялық қатынас орнатты. Республикамыздың сыртқы саясат ведомствосы ұлттық мүдде мен жалпы адамзаттық мүдделерді үйлестіріп жүргізетін дипломатиялық саясатқа кірісті. 1992 жылы қаңтардың 23-інде Біріккен Ұлттар Ұйымның Қауіпсіздік Кеңесі өзінің мәжілісінде Бас Ассамблеяға Қазақстан Республикасын  Біріккен Ұлттар Ұйымына мүшелікке қабылдауға ұсынатын қарарды мақұлдады. 

      Өзінің геосаяси орны жағынан екі алып держава – Ресей мен Қытайдың арасына орналасқандықтан Қазақстан осы елдермен қатынастың жаңа бағыттарын айқындау, шекаралардың бұзылмайтындығын мойындап, оны құжаттар арқылы бекітуді басты назарда ұстады. 

      1994 жылдың желтоқсан айында АҚШ, Ұлыбритания және Ресей Қазақстанның шекарасының мызғымайтындығы және оған қарсы – ядролық қаруды қолданбайтындығы туралы келісімге қол қойды.

      1991 жылғы желтоқсанда Қытай Халық Республикасы мен Қазақстан Республикасының үкіметі екі ел арасындағы сауда-экономикалық байланысты дамыту мақсатымен достық, ынтымақтастық, теңдік және өзара тиімділік негізінде сауда-экономикалық келісімін жасады, ол бес жыл мерзімге күшінде болды. Ал, 1992 жылғы ақпанда Қазақстан Қытай үкіметаралық мазмұндамасына қол қойылды.

      1992 жылдың тамыз айында Қазақстан мен Қытай өзара өкілдіктер ашу туралы келісімге қол қойды.

Монғолия мемлекетінің батыс бөлігін мекендеген, қазақтар тұратын Баян Өлгей аймағымен Қазақстанның әуе жолымен тікелей байланыс орнатылды: аптасына екі рет Баян Өлгей – Өскемен – Алматы рейсі ұшады. Теледидар, телефон арқылы байланыс нығайды. 1994 жылы бұл өлкенің үш мыңдай жастары Қазақстанның түрлі оқу орындарында оқып, мамандық алуда.

      Қазақстан Президенті Н. Назарбаевтың 1990 жылғы қарашадағы Корея республикасының астанасы Сеулге сапарынан кейін екі ел арасында 1992 жылғы қаңтарда толық дипломатиялық қатынас орнатылды. Кореяның «Самсунг» фирмасы Қарағандыда тоңазытқыштар шығаруға кірісті.

      Өндіріс жағынан барлық дамыған елдердің экономикасы шетел инвестициялары негізінде қалыптасты. Қазақстанның экономикасы тұрақтылықпен дамуы үшін шетел капиталын инвестициялар түрінде ғана емес, сонымен қатар инвестицияларды осы замандық технологиялар, өнім өндіру мен қызмет қөрсетуді дүниежүзілік стандарттар дәрежесінде жолға қою мақсатында басқару мен маркетинг жөніндегі тәжірибе түрінде де тарту қажет болып отыр. 

     Үндістан мен Қазақстанның дипломатиялық және экономикалық қатынастарын дамытуда республикамыздың Президенті Н.Назарбаевтың 1992 жылғы ақпан айындағы ресми сапары сәтті болды. Екі ел басшылары Азияда қауіпсіздікті нығайту үшін күресу қажеттігін көрсетті. Сол сапарда Пәкістанмен бес құжатқа қол қойылып, ол ел Қазақстанға еркін несие – 45 миллион доллар көмегін беруге келісті. Бұл сатып алу үшін жұмсалады.

Қазақстан – Пәкістан арасындағы  ынтымақтастық принциптері туралы декларацияның негізіне Біріккен Ұлттар Ұйымының ережелері мен мақсаттары, аймақтағы және планетадағы бейбітшілікті сақтап, құқылы қарым-қатынас құруға деген ұмтылыс алынды.

4-тапсырма. Мәтінмен жұмыс. 

1. Қазақстан қай жылы тәуелсіздік туралы декларация жариялады?

2. Қандай елдермен қарым-қатынастар орната бастады?

3. Мәтіндегі тірек сөйлемдерді табыңыз.

5-тапсырма. Мына сөздерге лексикалық түсініктеме жазыңыз.

Тәуелсіздік, ұлттық мүдде, ядролық қару, ынтымақтастық принциптері.
6-тапсырма. Мәтіннің жалғасын оқыңыздар.

      Қазақстан Республикасының Америка Құрама Штаттары, Канада және Батыс Еуропадағы дамыған капиталистік елдермен дипломатиялық және экономикалық қатынасын дамытудың маңызы зор. 1992 жылғы мамырда Президент Н. Назарбаевтың АҚШ-қа сапары барысында Президент Дж. Буш екеуі үш келісімге қол қойды, бұл келісімдер сауда, экономика және инвестициялар саласындағы байланыстарды кеңейту үшін құқылық негіз қалады.

     Қазақстанның мұраты – бейбітшілік. Этникалық жанжалдар мен территориялық дау-жанжалдар туыла қалғанда оны қайткен күнде де саяси құралдармен реттеуге Қазақстан тарапынан күш салынып отыр. 1992 жылы Бірікккен Ұлттар Ұйымы Бас Ассамблеясының  47-сессиясында Президент Н. Назарбаев Азияда өзара ынтымақ пен сенім шараларын орнықтыру туралы мәселе көтерді.

      Қазақстан Республикасы Таяу және Орта Шығыс елдерімен дипломатиялық және экономикалық байланысты дамытуға ерекше маңыз беріп отыр.  Қазақстан үшін түбі бірге туысқан түрік әлемімен қатынастың да маңызы айырықша.

      Қазақстан Түркиямен дипломатиялық және экономикалық қатынасты дамытуға маңыз бере отырып, 1991 жылдың қыркүйек айында қазақ-түрік іскерлік кеңесін құрды.

      Қазақстан Иранмен 1992 жылғы қаңтардың аяғында дипломатиялық қатынас орнату туралы келісімге қол қойды. Олар бірін-бірі өзара құрметтеу, территориялық тұтастығы мен ішкі ісіне араласпау принциптері негізінде құрылды. Иранның Қазақстандағы елшісінің көрсетуінше, олардың мақсаты – екі елдің достық қарым-қатынасының дәнекері болу. Оған жетудің жолы Қазақстанның саяси, экономикалық, мәдени жағдайын Иран халқына таныстыру. Бұл үшін екі жақта түрлі көрмелер ұйымдастырылуда.

Қазақстанның Каспий теңізіндегі порттарын кеңейте отырып, біздің республика сол арқылы Иранға Теңіз мұнайын жеткізу мүмкіндігін ойластыруда.

      Қазақстан Ислам дүниесіндегі елдермен дипломатиялық және экономикалық қарым-қатынасты дамытуға мүдделі. 1994 жылғы күзде Президент Н. Назарбаев Сауд Арабиясына жасаған сапары кезінде бірсыпыра келісімдерге қол қойды. 

      Египеттен дипломатиялық қатынас орнағаннан кейін Египетте  Египет–Қазақ Ассоциациясы, Қазақстан – Египет Ассоциациясы құрылды. Египет Алматыда ислам мәдени орталығы құрылысын салу үшін тегін 15 миллион доллар қаржы беруге және республикамызда фармацевтикалық фабрика құрылысын бастауға келісім берді. 

      Тәуелсіз мемлекеттер Достастығы елдері мен Қазақстан арасында шекаралардың ашықтығы, азаматтардың жүріп-тұру бостандығы сақталып отыр. Бұл жағдай елдер арасындағы бір-біріне деген сенімділікті күшейтуге, саяси және экономикалық мәселерді үйлестіріп шешіп отыруға жағдай жасайды. Президент Н. Назарбаев Қазақстан мен Ресей арасындағы қатынасқа басымдылық сипат берілетінін ылғи да баса көрсетіп келеді. Ресеймен достық-ынтымақ туралы шартқа қол қойылды.

      1994 жылғы қазан айындағы мәлімет бойынша тәуелсіз Қазақстан мемлекетін дүние жүзінің 140-қа тарта елдері ресми таныды. Он сегіз елде біздің елшіліктеріміз бен өкілдіктеріміз ашылды. Ал Қазақстанда қырыққа тарта шетелдік елшіліктер мен өкілдіктер жұмыс  істеп тұр.

Қазақстан дипломатиясының алғашқы қадамдары айтарлықтай нәтижеге ие болуда. Осының бәрі республикамыздың болашағы зор екендігін дәлелдейді...

7-тапсырма. Мәтінмен жұмыс. Түсінігіңізді тексеріңіз.
1.  Әр абзацқа сұрақ қойыңыздар.
2. Абзац бойынша түсінгендеріңізді айтып шығыңыздар.

8-тапсырма. Мына сөздердің дұрыс жазылу, айтылуына назар аударыңыз. Жатқа жазыңыз.
Елшілік, достастық, мызғымастық, дәнекер.
9-тапсырма. Осы сөздерге лексикалық түсініктеме жазыңыздар.

10-тапсырма. Грамматикалық анықтағыш. Мұны білгеніңіз жөн!    Мезгіл үстеу.
     Мезгіл үстеу – қимыл атаулының шындық өмірде жасалуы белгілі бір мезгілге қатысты болады. Үстеудің қимылдың мезгілін білдіретін бір топ сөздер бар: кеше, бүгін, ертең,  жуырда, биыл, өткен жылы. Қимылдың, амалдың жалпы мезгілін, дәл мезгілін білдіретін үстеудің түрі мезгіл үстеуі деп аталады. Сұрақтары: Қашан? Қашаннан?
11-тапсырма. Мәтіндерден мезгіл үстеулерін  табыңыздар. 
12-тапсырма. Сөзіңіз құнарлы болсын!

Халықпен – қастаспағайсың, жаманмен  – достаспағайсың. (Шортанбай Қанайұлы).

13-тапсырма. Мәтінге сүйене отырып, сөйлемдерді толықтырыңыз.

1. .............. АҚШ, Ұлыбритания және Ресей Қазақстанның шекарасының мызғымайтындығы және оған қарсы – ядролық қаруды қолданбайтындығы туралы келісімге қол қойды.
2. ..............  Қазақстан мен Қытай өзара өкілдіктер ашу туралы келісімге қол қойды.

3. ............... Қытай Халық Республикасы мен Қазақстан Республикасының үкіметі екі ел арасындағы сауда-экономикалық байланысты дамыту мақсатымен достық, ынтымақтастық, теңдік және өзара тиімділік негізінде сауда-экономикалық келісімін жасады, ол бес жыл мерзімге күшінде болды. 
4. ......... Қазақстан Қытай үкіметаралық мазмұндамасына қол қойылды.

5. .......... Біріккен Ұлттар Ұйымы Бас Ассамблеясының  47-сессиясында Президент Н. Назарбаев Азияда өзара ынтымақ пен сенім шараларын орнықтыру туралы мәселе көтерді.

14-тапсырма.  Адасқан әріптерді дұрыс орналастырып,  сөздерді оқыңыздар.

 леіскім, лодипматлыияқ асқатын, өлкідік, лікелші, мақынтытастық.
Тест тапсырмалары
1. Қазақстан тәуелсіздік туралы декларация жариялады?
А. 1998 ж.

Б.  1991 ж.

С.  1994 ж.

Д.  1992 ж.

2. Мезгіл үстеулі сөйлем қайсы?

А. Бұл жағдай елдер арасындағы  мәселелерді   шешіп отыруға жағдай жасайды
Б. 1991 жылғы 16 желтоқсанда ҚР тәуелсіздік туралы декларация жариялады

С.  Қазақстанның мұраты – бейбітшілік
Д. Ресеймен достық-ынтымақ туралы шартқа қол қойылды
3. 1994 жылғы қазан айындағы мәлімет бойынша тәуелсіз Қазақстан мемлекетін дүние жүзінің ........   елдері ресми таныды.

А. 45-ке жуық
Б. 47-дей
С. 140-қа тарта
Д. 23-ке тарта
4. Қазақстан Иранмен 1992 жылғы ........   дипломатиялық қатынас орнату туралы келісімге қол қойды.

А. Ақпанның аяғында
Б. Шілденің басында
С. Тамыздың ортасында
Д. Қаңтардың аяғында
5. Кореяның «Самсунг» фирмасы Қарағандыда ...... шығаруға кірісті.

А. Машиналар
Б. Компьютерлер
С. Тоңазтқыштар

Д. Мұздатқыштар
Студенттердің білімін тексеруге арналған бақылау сұрақтары:
1. Үстеу дегеніміз не?

2. Мезгіл үстеу нені білдіреді? Мысал келтіріңіз.

3. Қазақстан қатынастарының алғашқы кезеңдері қалай дамыды?

4. Қазақстанды бүгіндері қанша ел ресми таниды?

5. Қазақстанның мұраты не?

СӨЖ тапсырмасы: «Қазақстан-Қытай  қатынастары» туралы баяндау.

9-тақырып

ҚАЗАҚСТАН ДИПЛОМАТТАРЫ
( 1-тапсырма. Ой шақыру.
· Қазақстанның дипломатия тарихы қай кезден басталады деп ойлайсыздар?

· Қазақ тарихында қандай мәмілегерлер болды?

· Тәуелсіз Қазақстанның дипломатия тарихын қай жылдармен байланыстырар едіңіз?

2-тапсырма. Жаңа сөздермен жұмыс. 
Ғасырлар қойнауы, әйгілі көсемдер, ұлттық көшбасшылар, шығыстанушы, кеңесшісі,  кәсіби шеберлік, мемлекет қайраткері.
3-тапсырма. Мәтінді оқыңыздар.

Қазақстан дипломаттары

     Отандық дипломатияның бастауы ғасырлар қойнауына кетеді. Қазақ мемлекетінің қалыптасуының және орнығуының тарихымен тығыз байланысты. XV  ғасырдың ортасында пайда болған Қазақ хандығының әскери-саяси және сауда-экономикалық мүдделерін қорғау оның орасан зор аумағын  сыртқы қол сұғушылықтан сақтау – осы міндеттерді дипломатиялық майданда ұстамды және ойластырылған іс-қимылды талап етті. Сондықтан да сол дәуірдегі Қасым хан,  Тәуке хан, Абылай хан, Әбілқайыр хан сияқты көрнекті ұлттық көшбасшылар еңбегі көшпелі руларды біртұтас мемлекетке біріктіруде, тәуелсіздікті нығайтуда ғана көрінбейді. Сонымен бірге, осы ерекше маңызды мақсатқа қол жеткізу үшін қолайлы сыртқы жағдайлар туғызудан да байқалады. 
     Тарихтың жаңа сатысында қазақ халқының әйгілі көсемдері бастаған игілікті істі тәуелсіз Қазақстанның Президенті Н.Ә. Назарбаев жемісті түрде жалғастыруда. Президентіміздің табанды күш-жігерінің арқасында Қазақстанды мүлде жаңа тарихи жағдайларда әлемдік қауымдастық таныды, тәуелсіз мемлекет ретінде оның халықаралық позициясы нығайды, Қазақстан өзінің шарттық міндеттемелеріне жауапкершілікпен қарайды және дәйекті түрде ғаламдық сондай-ақ аймақтық қауіпсіздікті нығайтуды жақтайды. 
    Қазақстандық дипломатияның тарихы туралы айтқанда әйгілі отандасымыз  Нәзір Төреқұловтың тұлғасын назардан тыс қалдыра алмаймыз. Н. Төреқұлов  кеңестік кезеңнің мемлекет қайраткері, көрнекті шығыстанушы, журналист, предагог, КСРО-дағы тұңғыш елші-қазақ.

    Қазақстандық дипломаттарға тиісті құрмет көрсете отырып, Мәлік Фазыловты атап өту керек. Ол 1940 жылдарың аяғында Мәскеу Мемлекеттік халықаралық институтын бітірді. 1970 жылдан бастап Кеңестер Одағының Малидегі елшісі болып тағайындалды. Нәзір Төреқұловтан кейінгі жоғары дипломатиялық қызметпен айналысу құрметіне ие болған бірінші (және соңғы) біздің отандасымыз болды. Өзінің елшілік мансабын Мароккода аяқтады. Кейін бірнеше жыл Қазақстанның Сыртқы істер министрінің кеңесшісі қызметін атқарды.
     Мемлекттік институттар жүйесінде сыртқы саяси ведомоствоның  позициясы мен беделін нығайтуда Михаил Есенәлиев үлкен үлес қосты.  Ол болашағы бар мамандарды іріктеумен белсенді түрде айналысты, кейін жария саясатта және дипломатияда көзге түсті. 
    Ірі ғалым-әдебиетші Мүсілім Базарбаев республиканың ведомоствосының қызметінде елеулі із қалдырды. Оның КСРО Сыртқы  ісер минстрі басшыларының арасында үлкен беделі болатын. Олар М. Базарбаевтың саяси көзқарасы мен жеке басының қасиеттерін жоғары бағалады.

   Тәуелсіз Қазақстанның тұңғыш Сыртқы істер министрі болудың жоғары құрметін Төлеутай Сүлейменов иемденді. Осы қызметке тағайындалғанға дейін үлкен өмір жолынан өтті. Ол КСРО-ның Дипломатиялық Академиясын бітірген соң Ирандағы Кеңес елшілігінде кеңесші, Мазари-Шарифте (Ауғанстан) консул сипатында еңбек етті.

      Көптеген белгілі мемлекет және қоғам қайраткерлері Төтенше және Өкілетті елшілер болды: Мырзатай Жолдасбеков (Иран), Ерік Асанбаев (ГФР), Мұхтар Шаханов (Қырғызстан), Олжас Сүлейменов (Италия, Грекия, Мальта), Тамас Айтмұхаметов (Пакистан), Төлеген Жүкеев (Корея Республикасы), Бірғаным Әйтімова (Израиль), Нұртай Әбіқаев (Ұлыбритания, Ирландия) т.б. 

    Қазіргі жұмыс істеп жүрген дипломаттарды алмастыруға келетін жастардан жоғары деңгейдегі кәсіби шеберлік талап етіледі. Келесі ұрпақтың дипломаттары күрмеуі мол әлемдік саясатты, әлемдік рыноктың тыныс-тіршілігін айрықша жақсы білуге міндетті. Әлемдік және отандық тарихты, әдебиетті және өнерді игеруге тиіс. Халықаралық қоғамдастықта біздің еліміздің мүдделерін жемісті түрде алға жылжытуға және қамтамасыз етуге мүмкіндік беретін жан-жақты білім жиынтығына қол жеткізуі керек.
4-тапсырма. Мәтінмен жұмыс. Түсінігіңізді тексеріңіз.
1. Қазақтың көрнекті қолбасшылары кімдер болды?
2. Олардың елдігімізді сақтауда қандай ролі болды?

3. Тәуелсіз Қазақстан тарихындағы дипломат тұлғалар кімдер болды?

4. Өзіңіз тағы кімдердің есімдерін осы қатарға жатқызар едіңіз?

5-тапсырма. Мәтінге сүйене отырып, сөйлемнің дұрыс, бұрыстығын дәлелдеңіз.
1.  Отандық дипломатияның бастауы ғасырлар қойнауына кетеді. 
2. Қазақ мемлекетінің қалыптасуының және орнығуының тарихымен тығыз байланысты емес.
3.  Тарихтың жаңа сатысында қазақ халқының әйгілі көсемдері бастаған игілікті істі тәуелсіз Қазақстанның Президенті Н.Ә. Назарбаев жемісті түрде жалғастыруда.
4. Тәуелсіз Қазақстанның тұңғыш Сыртқы істер министрі болудың жоғары құрметін Төлеутай Сүлейменов иемденді. Осы қызметке тағайындалғанға дейін үлкен өмір жолынан өтпеді.
5. Қазіргі жұмыс істеп жүрген дипломаттарды алмастыруға келетін жастардан жоғары деңгейдегі кәсіби шеберлік талап етпейді.
6-тапсырма. Лексикалық минимум. Түсініктеме жазыңыз.
Қол сұғушылық, көрнекті ұлттық көшбасшылар, саяси көзқарас.
7-тапсырма. Грамматикалық анықтағыш. Мұны білгеніңіз жөн! Салт және сабақты етістіктер.
     Салт және сабақты етістіктер. Етістік заттың қимыл-әрекетін білдіретіні белгілі. Мысалы: сен кел, ол барды. Тек қимылды ғана білдіріп тұр. Қимыл жасайтын затты атауды қажет етпейді. Мұндай етістіктер салт етістік деп аталады. Сонымен бірге, қимылға түсетін зат болады, яғни қимылдың объектісі болады. Мысалы: кітапты оқыды. Кітап – объект. Бұл сабақты етістік.
8-тапсырма.  Мәтіндерден салт және сабақты етістікті табыңыздар.
Студенттердің білімін тексеруге арналған бақылау сұрақтары:
1. Отандық дипломатия тарихы қашаннан басталады?
2. Қазақстан дипломатия тарихындағы көрнекті тұлғаларды атаңыз.

3. Салт етістік дегеніміз не? Мысалдар келтіріңіз.

4. Сабақты етістік дегеніміз не? Мысалдар келтіріңіз.

5. Олардың айырмашылығы қандай?

СӨЖ  тапсырмасы: Мәлік Фазылов жайында реферат дайындап келіңіз.
10-тақырып
ДИПЛОМАТ – МӘМІЛЕГЕР
1-тапсырма.  Дала данышпандарының ойларынан.
1. Елші арқылы көптеген іс бітеді. Елші арқылы барлық игілікті тірліктер атқарылады (Жүсіп Баласағуни).
2. Қағаны – батыр, ақылгөйі – кемеңгер елдің бағы жанады (Тоныкөк).
3. Өзге елде сұлтан болғанша, өз еліңде ұлтан бол! (Сұлтан Бейбарыс).
1. Дала данышпандарының ойларын қалай түсіндіңіз? Өз сөзіңізбен баяндаңыз.
( 2-тапсырма. Ой шақыру.

1. Елші деген кім?

2. Мемлекетке елші не үшін керек?

3. Қазақ тарихынан белгілі қандай дипломаттарды білесіз?

4. Тәуелсіз Қазақстан тарихындағы қандай дипломаттарды білесіз?

Есіңізге сақтаңыз!  10 ақпан –  Халықаралық дипломаттар күні. 
Дипломатиялық сөздіктен:
       Дипломатия, мәмілегерлік –  мемлекеттердің сыртқы саясатын жүзеге асыру құралы. Әскери емес, практикалық іс-шаралар, тәсілдер мен әдістер жиынтығы. Мемлекет пен үкімет басшыларының ресми қызметі, мемлекеттің сыртқы саясатының мақсаттары мен міндеттерін жүзеге асыру жөніндегі, мемлекеттің, оның шетелдегі мекемелері мен азаматтарының құқықтары мен мүдделерін қорғау жөніндегі келіссөздер жүргізу өнері. 

        Дипломатиялық байланыстар – мемлекеттердің басшы лауазымдары мен арнайы өкілеттіктерге ие болған тұлғалар арасындағы жеке байланыстар. Дипломатиялық байланыстар мемлекет басшылары мен үкімет басшылары деңгейінде, сыртқы істер министрлері мен дипломатиялық және басқа да ресми өкілдер деңгейінде ұсталынады. 

       Дипломат – мемлекеттің басқа шетел мемлекеттерімен ресми қарым-қатынасын жүзеге асыру жұмыстарын жүргізетін және оған тиісті арнайы дайындығы бар қызмет тұлғасы.
3-тапсырма. Тірек сөздермен жұмыс жасаңыз. Таныс емес сөздерді сөздіктен қараңыз.
     Кеңінен танымал, Төтенше және Өкілетті Елші, қатынастар, тағайындалды, оң шешім, күш-жігер, «көп қырлы» тұлға, марапатталу, жемісті еңбек.
4-тапсырма. Мәтінді оқыңыз. Дипломат – тұлға. Дипломат келбеті.
Еуразия кеңістігінің дипломаты
        Дипломат, инженер, әкім және жазушы.... Осының бәрі бір адам – Тайыр Мансұров туралы, яғни жоғары адамгершілігі мен үлкен ұйымдастырушылық таланты тек  Қазақстанға ғана емес, сонымен қатар одан тыс жерлерге де кеңінен танымал деп айтуға болады. Тайыр Айтмұхаметұлы Мансұровтың дипломатиялық қызметі оның 1994 жылы Қазақстан Республикасының Ресей Федерациясындағы Төтенше және Өкілетті Елшісі болып тағайындалуынан басталды. 1996 жылдың сәуірінде ол  Қазақстан Республикасының Финляндия Республикасындағы Төтенше және Өкілетті Елшісі қызметін қоса атқарушы болып тағайындалды. Ресей мен Қазақстанның екі жақты қатынастарының қалыптасу кезеңінде, оның дамуының жаңа сатысында өз мемлекетінің елшісі болған  Тайыр Мансұров өзін шебер дипломат,  халықаралық істердің тамаша білгірі ретінде көрсетті. 

  Қазақстан Республикасының  Ресей  Федерациясындағы   Елшісі болып 8 жыл жұмыс істеген ол    Қазақстан-Ресей қатынастарын жаңа жағдайларда нығайту мен кеңейтуде бірқатар маңызды міндеттерді шешті.  Мысалы, Байқоңыр ғарыш айлағын тиімді пайдалануға қатысты мәселелер де бар. Біртұтас энергетикалық жүйе құрылды, шекаралық ынтымақтастық жөніндегі міндеттер ұтымды шешілді. Каспий теңізін бөлу мәселесі реттелді. Ресей мен Қазақстан көптеген күрделі халықаралық мәселелердің оң шешімін табуына қол жеткізді. Қазір Ресей-Қазақстан арасында шекара келіспеушілігі  жоқ. 
    Т. Мансұровтың дипломатиялық қызметі кезеңінде бұрынғы кеңестік кеңістікте Шанхай Ынтымақтастық ұйымы мен Еуразиялық Экономикалық Қоғамдастық тәрізді ірі халықаралық құрылымдар құрылды. Аталған үдерісте ҚР басты өкілі болған Т. Мансұров өзіне қойылған міндеттерді орындауда көп күш-жігер жұмсады.  Сол арқылы өзін нағыз дипломат ретінде көрсете білді. ҚР осы қуатты державамен қатынастарын нығайтуда өзінің дипломатиялық миссиясын ойдағыдай атқарды.

     Т. Мансұровтың достары мен әріптестері оның «көп қырлы» тұлға екеніне ерекше мән берді. Бүгінде ол «Егемендік келбеті. Егемендік әлеуметтік тарих тұрғысынан», «Қазақстан мен Ресей: егемендік, интеграция, стратегиялық әріптестіктің тәжірибесі», «Жаңару дәуріндегі Қазақстан-Ресей қатынастары» тәрізді мазмұнды кітаптардың авторы.
      Ол КСРО-ның Уәкілетті өкілі Нәзір Төреқұловтың өмірі мен дипломатиялық қызметін зерттеуге зор ықылас танытты. Қазақ халқының осы бір көрнекті ұлы туралы «Тамаша адамдар өмірі» сериясымен бірқатар ғылыми және көркем-әдеби кітаптар жазды.
      «ҚР Бірінші Президенті Н. Назарбаев» орденінің иегері, «Достық», «Құрмет» ордендерінің иегері, Солтүстік Қазақстан облысының «Құрметті азаматы» Т. Мансұровтың есімі «Даңқ кітабына» енгізілген. Ол Ресейдегі жемісті еңбегі үшін ресейлік Халықтар достығы орденімен марапатталған.
      Дипломатиялық қызмет – оңай жол емес, ол айрықша жауапкершілікті және шынайы  патриотизмді талап етеді. Осы  тұрғыдан алғанда нағыз дипломат және өз Отанының патриоты Т. Мансұров өз міндетін абыроймен атқаруда. («Дипломат жаршысы» журналынан).
5-тапсырма. Түсінігіңізді тексеріңіз. Сұрақтарға жауап беріңіз. Өз сөзіңізбен толықтырыңыз.
1. Т. Мансұров кім?
2. Т. Мансұровтың дипломатиялық қызметі қалай басталды?

3. Дипломат Ресей-Қазақстан қатынастарында нендей табыстарға қол жеткізе білді?
4. Т. Мансұров қандай еңбектердің авторы?
5. Т. Мансұров кімнің өмірін зерттеді?

6. Бұл оның қандай қыры?

7. Дипломат қандай марапаттар алды?

6-тапсырма. Адасқан әріптерден бүгінгі сабағымызға тән терминдерді жазып шығыңыз.
Милпоатд, шентөте әжен ітлөекті шліе, лдипомлақтияы сямиси, тмықныақтасты. 
7-тапсырма. Жағдаяттық тапсырма.

      Сізге алыс шетелге елші болып баруға ұсыныс түсті. Балаларыңыздың болашағы үшін бұл жұмыс сізге пайда  әкеледі. Әйеліңіз бен балаларыңыз барғысы келгенмен, анаңыз қарсы. Сіздің әрекетіңіз?
Сөзіңіз құнарлы болсын!
  Даңқты адамдардың рухына бас иіп, тағзым ету соларға ұқсасам деген тілекті оятады (Тоқсары, б.э.д. V-VII ғғ.)

8-тапсырма. Жаңа сөздерді сөздіктен қараңыз.

Қарым-қатынас, қайраткерлік, еңбек сіңірген, сенім, лауазымды қызмет, құрмет, мақсат-мүдде, қажылық, меңгеріп алған, ұсыныс, нәзік тұстарын, наным-сенімін, тәжірибе-тағлымдама.
9-тапсырма. Мәтінді оқыңыз. Т. Мансұровтың «Елші Нәзір Төреқұлов. Дипломат. Саясаткер. Азамат» кітабы.

Аса талантты тұлға

Нәзір Төреқұлов
     XX   ғасырдың 20-30 жылдарында Сауд Арабиясында Кеңес Одағының өкілетті өкілі болып қазақ Нәзір Төреқұлов қызмет етті. Ол екі ел арасындағы дипломатиялық қарым-қатынас  орнатып, байланыстың дамуына көп еңбек сіңірген. Нәзір Төреқұлов өкілетті елші ретінде үлкен қайраткерлік көрсеткен. Аса сыйлы болғаны сондай, Сауд Арабиясының негізін салушы король Әбдел-Әзиз оны өзіне жақын тартып «інім» деп құрмет көрсеткен. Нәзір Төреқұловтың Кеңес Одағының Хиджаздағы өкілетті өкілі болып тағайындау мәселесіне И. Сталиннің тікелей қарауымен шешілген көрінеді.  Кеңес өкіметінің сеніміне ие болып, мұндай лауазымды қызметке жіберілуі оның бұған дейін де Түркістан республикасының ағарту комиссары, Түркістан Компартиясы Орталық комитетінің төрағасы, КСРО халықтары баспасы басқармасының төрағасы сияқты басшылық қызметтер атқарып, ысылып, елге басшылыққа танылғандығынан болса керек. 
      Нәзір жан-жақты азамат болды. Өзінің алғыр, талапшыл, ізденгіштігінің арқасында қысқа мерзім ішінде араб тілін меңгеріп алған. Сондай-ақ жергілікті діни ғұламалармен теологиялық тақырыпта еркін пікір алмасатындай  дәрежеге  жеткен. Сондағы бүкіл елшілердің атынан корольдің алдында сөз сөйлеу құрметіне ие болған.

      Бұған қоса, түрік тілін жақсы білгендіктен, Түркия елшісі Сенибеймен дос пейілді қатынаста болған. Сол кездегі КСРО мен Түркия арасындағы достық қарым-қатынасты елдің мақсат-мүддесіне пайдалануға тырысқан. Міне, осындай биік парасаты мен беделінің арқасында  Нәзір Төреқұлұлы шетелдік елшілердің ішінен дуайен (көшбасшы) етіп сайланған. Нәзір Төреқұлұлы мұсылман елдеріндегі әдеп пен салт-дәстүрлерді, шариғатты ғана емес, Шығыс елдері үшін дипломатияның өте нәзік тұстарын да жақсы меңгерген. 
      Кеңес Одағы тұсында мұсылмандардың наным-сенімін,  мүдделерін ойлағандықтан,  Нәзір ағамыз КСРО-ның Сауд Арабиясындағы өкілетті өкілі бола жүріп, жоғары басшылыққа жыл сайын 10-15 адамның қажылыққа баруына рұқсат етіліп отырса деген ұсыныс білдірген. 

       Нәзір Төреқұлұлы қай нәрсеге де терең тұрғыдан, байыппен қараған. Мысалы, Кеңес елінің Сыртқы істер министрлігіне жазған хатында Шығыстану институтының студенттері Хиджазға келіп, бір жылдық тәжірибе-тағлымдамадан өтіп қайтса деген мәселе көтерген. 

       XX   ғасырдың алғашқы жартысында сегіз жыл бойына (1928-1936) күллі мұсылман үшін қасиетті Мекке қоныс тепкен Сауд Арабиясында Кеңес өкіметінің елшісі болып қазақ  Нәзір Төреқұлұлының қызмет етуі – мақтаныш етуге тұрарлық жайт  (Ислам Жеменей. «Аса талантты тұлға».  Ана тілі газеті. № 52. 6 қаңтар 2010 ж.)
10-тапсырма. Мәтінмен жұмыс. Түсінігіңізді тексеріңіз.
1. Сіз Нәзір Төреқұлов туралы бұрын естіп пе едіңіз?

2. Нәзір Төреқұлов Сауд Арабиясында қай жылдары еңбек етті?

3. Нәзір Төреқұлов елші болғанға дейін қандай қызметтер атқарған?
4. Нәзір Төреқұлов бойынан  елшіге тән қандай қасиеттерді аңғара білдіңіз?
5. Елі үшін жасаған қандай қызметтерін баса айтуға болады?
6. Қазіргі кездегі қандай дипломаттарымыздың еңбегін айта алар едіңіз?

11-тапсырма.  Мына сөздердің жазылуына, айтылуына  назар аударыңыз!
Тағлымдама, шариғат, қайраткерлік, көшбасшы.
12-тапсырма. Грамматикалық анықтағыш.  Мұны білгеніңіз жөн!

Етістіктің бұрынғы өткен шағы. 

Бұрынғы өткен шақ  қимылдың бірсыпыра бұрын болғанын білдіреді.

Бұрынғы өткен шақ  мынадай жолдармен жасалады:

А) Етістік түбіріне  -ып, -іп, -п жұрнақтары жалғану арқылы жасалады. Мысалы, Баяғыда ханның  бір сұлу қызы  болыпты (Ертегіден).

Б) Етістіктің  түбіріне -ған, -ген, -қан, -кен жұрнақтары жалғану арқылы жасалады. Мысалы, Мен бұл киноны бұрын көргенмін.

С) Бұрынғы өткен шақ -ген, екен формасымен қимылдың бұрын болғанын нақтылай түседі. Мысалы, Ол кеше келген  екен.  Гүлсім айтқан екен.

13-тапсырма. 
1. Мәтіннен бұрынғы өткен шақты сөйлемдерді табыңыз.
2. Ол сөйлемдерді жедел өткен шаққа айналдырыңыз.

14-тапсырма. 

«Елдестірмек – елшіден, Жауластырмақ – жаушыдан»

· Мына мәтелдің мағынасын түсініңіз.

·  Өзіңіз қандай мақал-мәтел білесіз?

·  «Жаушы» деген кім?
15-тапсырма. Сөз тіркестерін сәйкестендіріңіз.
1. Сыртқы істер –                             мәселелер
2. Достық –                                        қызмет
3. Шығыстану –                                төрағасы
4. Экономикалық –                           міндеттер
5. Орталық комитетінің –                 институты
6. Халықаралық –                             министрлігі

7. Оң –                                                қарым-қатынас
8. Дипломатиялық–                          өкіл
9. Өкілетті –                                       шешім
10.  Маңызды –                                   Қоғамдастық 

16-тапсырма. Мәтінмен жұмыс. Дұрыс, дұрыс еместігін табыңыз.
1.  XX   ғасырдың 20-30 жылдарында Сауд Арабиясында Кеңес Одағының өкілетті өкілі болып қазақ Нәзір Төреқұлов қызмет етті.
1. Нәзір Төреқұловтың Кеңес Одағының Хиджаздағы өкілетті өкілі болып тағайындау мәселесіне И. Сталиннің тікелей қарауымен шешілмеді.  
2. Нәзір жан-жақты азамат болды. 
3. Өзінің алғыр, талапшыл, ізденгіштігінің арқасында қысқа мерзім ішінде араб тілін меңгермеген.
4. Нәзір ағамыз КСРО-ның Сауд Арабиясындағы өкілетті өкілі бола жүріп, жоғары басшылыққа жыл сайын 10-15 адамның қажылыққа баруына рұқсат етіліп отырса деген ұсыныс білдірмеді.
5. Кеңес елінің Сыртқы істер министрлігіне жазған хатында Шығыстану институтының студенттері Хиджазға келіп, бір жылдық тәжірибе-тағлымдамадан өтіп қайтса деген мәселе көтерген. 

 17-тапсырма. Ойнайық та, ойлайық! Мына крассвордты дұрыс шешкенде ортадағы тор көздерден біздің сабағымызға тән термин (дипломат) шығады.

1.  Бұрынғы кеңес республикаларының мемлекетаралық бірлестігі

2.  Экспорттық емес  импорттық рұқсатнама 

3.  Киото хаттамасы  1997 жылы қай елде қабылдады

4.  Екі жақты немесе көп жақты халықаралық шарттың атауы

5.  Тауарларды, құндылықтарды және өзге де заттарды мемлекеттік шекара арқылы заңсыз өткізу

6.  Қай елде жаңа жыл мейрамында адамдар қолдарына бұтақтар мен таяқтарға бекітілген жасанды гүлдер, қоңыраулар ұстайды?
7.  Қандай гүл жапон халқының ұлттық рәмізі болып табылады?
8.  Халықаралық шарттар атауларының бірі

18-тапсырма. «Дипломатия»  сөзімен тіркесетін сөздерді жазыңыз.
Глоссарий 

Дипломатиялық ерекше пұрсатты жағдай – [ımmunıtas –  тәуелсіздік]  – елшіліктерге, олардың басшылары мен қызметкерлеріне берілетін құқықтық және басқа да жеңілдіктер. Вена конвенциясын сәйкес (1961), дипломатиялық өкілдіктің қызметкерлеріне төмендегідей ерекше пұрсатты жағдайлар жасалады: олардың жеке басына, дүние-мүлкіне, тұрғын үйі мен қызмет  орнына ешқандай қол сұғылмайды. Бұған қоса олар тұрған елдерінде сотқа тартылмайды, салықтан, кедендік бақылаудан босатылады.

Жадыңызда тұтыңыз.

Қаз дауысты Қазыбек Келдібекұлы (1667-1764) – ұлы би. Билік айтып, заң шығарумен айналысқан. Дипломатиялық істерге араласқан. Қазақ халқының рухани көсемі деңгейіне көтерілген рухани тұлға. Елдің тұтастығын, бірлігі мен ынтымағын сақтау, әділдік пен теңдік принциптерін қоғам өмірінің ең басты әлеуметтік-саяси, моральдік-психологиялық ұстыны ретінде дәріптеген («Қазақ афоризмдері» кітабынан).

Тест тапсырмалары

1. Бұрынғы өткен шақта тұрған сөйлемді табыңыз.

 А. Сауд Арабиясында Кеңес Одағының өкілетті өкілі болып                                 қазақ                       Н.       Төреқұлов қызмет етті
 Б. Т. Мансұровтың достары мен әріптестері оның «көп қырлы» тұлға екеніне ерекше мән берді
С. Бірқатар маңызды міндеттерді шешті
Д. Нәзір Төреқұлұлы қай нәрсеге де терең тұрғыдан, байыппен қараған
2. Тайыр Мансұров кім туралы кімнің өмірін зерттеді?
А. С.Ф. Фазылов
Б. Талейран
С. Абылайхан
Д. Н. Төреқұлов
3. Т. Мансұровтың есімі қандай кітапқа енгізілген?
А.  «Тамаша адамдар өмірі» кітабына
Б.  «Ұлы адамдар өмірінен» кітабына
С. «Даңқ кітабына»

Д. «ҚР энциклопедиясына»
4. Н. Төреқұлов Сауд Арабиясында қай жылдары қызмет етті?

А.  XX ғасырдың 15-20 жж
Б.  XX ғасырдың 20-30 жж
С.  XX ғасырдың 50-60 жж
Д.  XX ғасырдың 70-80 жж
Студенттердің білімін тексеруге арналған бақылау сұрақтары:
1. Өткен шақ дегеніміз не?

2. Етістіктің бұрынғы өткен шағы қалай   жасалады? Мысал келтіріңіз. 

3. Т. Мансұров кімнің өмірін зерттеді?

   4. Н.   Төреқұлов қай жылдары Сауд Арабиясында елшілік қызметте болды?
  5.  Н. Төреқұлов елшілердің арасынан  кім болып сайланды?

  6.  Мәтіннен -ып, -іп формалы өткен шақты сөйлемді табыңыз.
СӨЖ тапсырмасы:  «Қаз дауысты Қазыбектің ашық нотасы» (Жатқа айту).
11-тақырып
ДИПЛОМАТ КЕЛБЕТІ
( 1-тапсырма. Ой шақыру. Пікірлесейік.

 –  Дипломатқа тән қандай қасиеттерді білесіздер?

· Дипломат болу үшін керек ең басты қасиет қандай?

2-тапсырма. Жаңа сөздермен жұмыс  жасаңыздар.

    Сапа, санат, жемісті, мәселелердің түп-төркіні, жан-дүниесінің бейімділігі, тез арада аңлай қою, мансап, құпия, байқампаздық, қанағатшылдық, пайдакүнемдіктен мүлде аулақ болу, саяси құқықтар, сергек те сезімтал.

3-тапсырма. Мәтінді оқыңыз. 

Дипломат келбеті

      Талейранның пікірінше дипломатия саласында жемісті жұмыс істеуге қажетті «Жан мен рухтың» сапасы екі санатқа бөлінеді. 


Бірінші санатқа байқампаздық, қанағатшылдық, пайдакүнемдіктен мүлде аулақ болу, сондай-ақ сыртта жүргенде ұлт атынан сөйлеу аса жауапты міндет екендігін сезінуге және ел ішінде оның саяси құқықтарының сақталуын қадағалауға мәжбүр ететін әйгілі сезім асқақтығы жатады. 


Екінші санатқа саяси қатынастарды оқып-үйренуге жан-дүниесінің бейімділігі, мәселелердің түп-төркінін дұрыс және тез арада аңлай қою қабілеті, ой-өрісінің кеңдігі жатады. 


Бәрін бірге алғанда және практика жүзінде өрістетіп көргенде аталмыш қасиеттердің барлығы да дипломатиялық мансаптың рухы мен абыройын құрайды, – деді Талейран 1800 жылы наурызда үкіметке ұсынған дипломатиялық мансап туралы өзінің баяндамасында. 

   Қайтыс боларынан бір жарым ай бұрын (1838 ж. наурызда) Талейран Париж академиясында сөйленген сөзінде оның пайымдауынша үлгі болып табылатын дипломат туралы тағы да айтып өтті. 

   Атап айтқанда, ол сыртқы істер министрінің саяси бөлімі басшысының өзін-өзі ұстауы «қарапайым, түзу, қанағатшыл болуға тиіс; күнделікті күйбеңнен бойын аулақ сала отырып, ол өзін тек қана құпияда ұстайтын істерге арнауға тиіс; оқиғалар мен адамдар туралы анықтама беруге әрқашанда әзір бола отырып, ол барлық шартты үнемі жадында ұстауға, олардың  хронологиялық тәртібі мен уақытын білуге, шарттардың күшті және әлсіз жақтарын, олардың жасалғанға дейінгі барысын және жасалғаннан кейінгі салдарын дұрыс бағалай білуге, ең ақырында, келіссөздердегі негізгі өкілетті адамдардың аттарын, тіпті осы өкілеттілердің отбасылық байланыстарын білуге міндетті» екенін айтты. 

      Сыртқы істер министрінің қасиеттерін атай келіп, Талейран министрге «Өзін-өзі қалай ұстауы керектігін тез сезіне қоятын және қандай да бір келіссөз басталғанға дейін-ақ лайықсыз қылық көрсетіп алмайтындай ерекше сергек те сезімтал болу қажеттігін» айтты, аңқау түрмен сабырлы болу және тіпті өзі айналысатын істі таңдау кезінде  де сақ болу қабілеті қажет, әйтсе де әңгімелесушілерге тосын сауалдар қойған кезінде табиғи қалыпта және кейде аңғал боп көрінгені де дұрыс, бір сөзбен айтқанда, жиырма төрт сағаттың ішінде ол бір сәтке де сыртқы  Істер министрі болмай қалуға тиісті емес».     (З. Күзекова. «Қазақ тілі» кітабынан). 

4-тапсырма. Мәтінмен жұмыс. 

1. Мәтінге жоспар құрыңыз.

2. Әр абзацты жоспар бойынша әңгімелеңіз.

3. Сұрақтар қойыңыз.

5-тапсырма. Сөйлемді толықтырыңыз. 

1. Талейранның пікірінше дипломатия саласында жемісті жұмыс істеуге қажетті ...........  сапасы екі санатқа бөлінеді. 

2. Бірінші санатқа ......................екендігін сезінуге және ел ішінде оның саяси құқықтарының сақталуын қадағалауға мәжбүр ететін әйгілі сезім асқақтығы жатады. 

3. Екінші санатқа ............. жатады. 

4. Бәрін бірге алғанда және практика жүзінде өрістетіп көргенде аталмыш қасиеттердің барлығы да дипломатиялық мансаптың .............. құрайды.

6-тапсырма.  Мәтінді оқыңыз. 

      Абылай ханның қазақ мәмілегер-дипломаттарын қалмақ еліне аттандырар кезде сөйлеген сөзі

«... Үлкендеріңді кішілерің сыйлаңдар, көп арасында мына Қазыбек сияқты кішінің де сөзін тыңдаңдар. Өздеріңді жат елдің алдында жақсы елдің баласындай ұстаңдар. Мұндайда қол бастайтын батыр болу да қымбат, жол бастайтын  көсем болу да қымбат, бәрінен де ел тағдырын шешетін шешен болу қымбат. Елдестірмек елшіден, жауластырмақ жаушыдан. Елдесе алмай, жауласып кетсек, сендердің олақтарыңның болғаны. Ауыздан шыққан сөз атылған оқпен бірдей, қайтып ала алмайсыңдар. Сөз сөйлегенде ойлап сөйлеу керек» (З. Күзекова, Қазақ тілі). 

7-тапсырма. Мәтінмен жұмыс.

1. Мәтін не туралы?

2. Абылай кім?

3. Қазыбек кім?

4. «Айтылған сөз атылған  оқпен бірдей» сөзін түсіндіріңіз.

5. «Олақ» сөзін қалай түсінесіз?

6. «Салақтан олақ жаман» деген мәтелдің беретін мағынасы қалай?

7. Абылай мен Талейранның қандай сөзінде үндестік бар?

Дипломатиялық сөздіктен:
       Дипломатиялық қатынастар – халықаралық құқық ережелеріне және халықаралық қатынастар тәжірибесіне сай, мемлекеттер арасындағы ресми қатынастарды ұстаудың негізгі нысаны. 1961 жылғы дипломатиялық қатынастар жөніндегі Вена конвенциясына сәйкес, мемлекеттер арасында дипломатиялық қатынастарды орнату, өзара келісім бойынша жүзеге асырылады. 
Дипломатиялық келіссөздер –  мемлекеттердің өкілдерімен екіжақты немесе көпжақты қатынастарды саяси, экономикалық және басқа мәселелерді ресми талқылау; сыртқы саяси стратегияларды, тактикаларды немесе дипломатиялық акцияларды ұйғару, пікірлермен алмасу, шарттарды дайындау және жасау, даулы мәселелерді реттеу т.б. Дипломатиялық келіссөздерге қатысушылардың деңгейі талқыланатын мәселенің маңыздылығымен анықталады. Мемлекет басшысы, үкімет басшысы, сыртқы істер министрі дипломатиялық келіссөздерді жүргізу және халықаралық шарттарға арнайы өкілеттіксіз қол қоюына құқылы. Басқа ресми тұлғалар дипломатиялық келіссөздерді жүргізу және қорытынды құжаттарға қол қою үшін, міндетті түрде ресми бекітілген өкілеттілікті иемденуі керек (Күзекова З., Тұяқбаев Т. Дипломатиялық сөздік).

8-тапсырма. Грамматикалық анықтағыш. Мұны білгеніңіз жөн!

Көсемше.

Көсемше деп сөйлемдегі негізгі қимылдың жай-күйін, жанама қимылды білдіретін етістіктің түрін айтады. Мысалы, Біз келгенде ол жантайып жатыр екен.

Көсемше жасайтын жұрнақтар:

     -ып, -іп, -п түбір етістікке жалғанып, көсемше жасайды. Мысалы, Абай әндетіп, мақамдап оқиды.
      -а, -е, -й түбір етістікке жалғанып, көсемше жасайды. Мысалы, Ол күле сөйледі. Жұмысқа жұмыла кірісті.

      -ғалы, -гелі, -қалы, -келі  жұрнағы негізгі түбір етістіктен көсемше жасайды. Мысалы: кеткелі тұр, оқығалы келдім, айтқалы келді, аяқтағалы отыр.

9-тапсырма. Жоғарыдағы мәтіннен көсемше тұлғалы етістіктерді табыңыз. Қандай жұрнақтар арқылы жасалғанына көңіл аударыңыз.

10-тапсырма. Тірек сөздерді қатыстыра отырып, көсемше жұрнақтарымен сөйлем құраңыздар. Олардың етістіктің қай шағында тұрғанын ажыратыңыз.

11-тапсырма.  Сөздерді сәйкестендіріңіз.

 Отбасылық                                   жұмыс

 Жемісті                                         байланыстар

 Дипломатиялық                           елшіден

 Елдестірмек                                  мансап

 Жауластырмақ                            ел

 Жат                                               жаушыдан

Глоссарий

Дипломатиялық дәреже – дипломаттарға атқарып жүрген қызметтеріне қарай үкімет тарапынан берілетін ерекше белгі. Берілу тәртібі мен реті әрбір мемлекеттің ішкі заңдарына қарай реттеліп отырады.

Тест тапсырмалары

1. Дипломат кімнің атынан сөйлейді?

А. Отбасының атынан
Б. Ұлт атынан
С. Премьер-министрдің атынан
Д.  Үкіметтің атынан
2. Көсемшелі сөйлемді табыңыз.

А. Өздеріңді жат елдің алдында жақсы елдің баласындай ұстаңдар
Б. Отбасылық байланыстарын білуге міндетті» екенін айтты 

С. Үлгі болып табылатын дипломат туралы тағы да айтып өтті

Д. Қол бастайтын батыр болу да, жол бастайтын  көсем болу да қымбат
3. «Жан мен рухтың» сапасы ........ бөлінеді.

А. Төрт санатқа
Б. Алты санатқа
С. Үш санатқа
Д. Екі санатқа
4. «Салақтан ......... жаман»
А.  Жалқау
Б.  Пысық
С.  Олақ
Д. Кербез
Студенттердің білімін тексеруге арналған бақылау сұрақтары:
1. Етістіктің қандай түрі көсемше деп аталады?

2. Көсемше қалай жасалады?

3. Талейран «Жан мен рухтың» сапасын қанша  санатқа бөлді?

4. Абылайхан мәмлегерлерге қандай талаптар қойды?

5. Соңғы мәтіннен көсемше жұрнақтары табыңыз.

6. Оларды түрлеріне ажыратыңыз.

7. Дипломат кімнің атынан жұмыс істейді?

 СӨЖ тапсырмасы: «Мен ардақтайтын дипломат» тақырыбына эссе жазу (көлемі 1- 1,5 бет).

12-тақырып

ДИПЛОМАТИЯЛЫҚ ЭТИКЕТ

( 1-тапсырма. Ой шақыру. Пікірімізбен бөлісейік.
· Этика дегеніміз не?

–  Жалпы қандай этикет түрлерін білесіз?

2-тапсырма. Дала ойшылдарынан.
Инабат – ердің азығы,

Бақыт пенен дәулеттің

Ұстайтұғын қазығы (Кердері Әбубәкір).

· Мына өлең жолдарынан не түсіндіңіз. Өз ойыңызды қосыңыз.

· Бақыт пен дәулетті қалай түсінесіз?

· Инабатты неліктен бақыт пен дәулеттің «қазығы» деген?

3-тапсырма.  Шағын мәтінді түсініп оқыңыз. Аударыңыз. Таныс емес сөздерді аударуда оқытушының немесе сөздіктің көмегіне сүйеніңіз.

      Әдеп сөзі – қазақ тіліне араб тілінен енген сөздердің бірі. Әдеп дегеніміз – адамдар арасындағы қарым-қатынаста сыпайы болу, жұмсақ сөйлеу және оқыс қылықтардан аулақ болу. Әдеп сақтау – туған халықты, елді, жерді, Отанды және жалпы адамзатты ардақтау болып табылады («Әдептілік қағидалары» кітабынан). 

· Мәтіннен не түсіндіңіз?

–  Қазақ халқы  өмірінде әдептің тағы қандай түрлері бар?

4-тапсырма. Тірек сөздер.
      Әлеуметтік-мәдени жағдай, тәртіп, ыңғайлылық, қолайсыз жағдайлар, жүріс-тұрыс ережелері, құндылық, тіл табу, жағымды, ұлы игілік, ұстаным, таң қалдыру, ым-ишаралар, реніш.
Дипломатиялық сөздіктен:

       Дипломатиялық этикет   – дипломатиялық контакт немесе байланыстар және сыртқы саясат саласында белгілі бір тәртіпті жүргізуде белгіленген ереже. Этикет нақты белгіленген тәртіп ретінде қарастырған кезде, белгілі бір мақсаттарға жетуде, қолайсыз жағдайлардан шығушы ретінде қарастыруға болады. Сондықтан дипломатиялық этикеттің негізгі функциясы ретінде – қоғамда тәртіпті орнату деп анықтауға болады. Екінші функциясы ретінде, ыңғайлылық, мақсатқа жетушілік, практикалылық сипаттар тән.

      Этикет (французша «Etiquette») – белгілі бір әлеуметтік ортада (монархтар, дипломаттар және т.б.) қолданылатын өзін-өзі ұстау, жүріс-тұрыс ережелерінің жиынтығы. Этикеттің синонимі «өзін-өзі ұстау мәнері», «жақсы мінез-кейіп жүрісі».

Дипломатиялық қабылдаулар – маңызды оқиғалар мен мерекелік күндерді атап өту үшін өткізілетін ресми шаралар.
5-тапсырма. Мәтінді оқыңыз.

Дипломатиялық этикет
     Дипломаттардың және тағы басқа ресми тұлғалардың ережелер тәртібі бір бірімен байланыста болғанда әртүрлі дипломатиялық қабылдаулар, кездесулерде, келісімдерде дипломаттар этикетке қатты көңіл бөледі. Себебі оларға этикеттен алшақтау немесе бұзу елдің имиджіне үлкен теріс әсерін тигізеді немесе елдің өкілдеріндегі екі елдің арасында қарым-қатынасты қиындатады.

      Қоғамда этикеттің рөлі әрдайым үлкен орында. Ол тарихи заманнан және әлеуметтік дамудан қоғамдық функциялардан және басқа да әр түрлі құрылымдар мен формалардан анықталып келеді. Салт-жораларымен салыстырғанда қоғамдық мақсаттарға негізделген.  
Этикеттің әлеуметтік маңыздылығы
    Этикеттік норманы қабылдау –  толыққанды қоғамның және мәдениеттің құндылықтарына бағыну. Этикет әрбір адамға әлеуметтік-мәдени жағдай жасауға итермелейді (сәлемдесу, танысу, қоғамдық орында өзін өзі ұстауы, жүріс-тұрысы т.б.)

Этикеттік нормалар адамға ортақ тіл табуға, өзін қиын сәттерде қалай ұстау керек екеніне мүмкіндік береді. Этикетті қолданбаған жағдайда адамдар арасындағы қарым-қатынастың бұзылуына алып келуі мүмкін. Этикет адамзат өркениетінің ұлы игілігі, тек әлеуметтік қарым-қатынасты реттеп қана қоймай, «ойын эффектісіне» ие болғандықтан адам өмірін байытады.

     Мемлекетаралық қатынастарда  белгілі бір мемлекетаралық қатынастық ұстаным болмаса, мысалы, тәуелсіздігін құрметтеу, теңдік, территориялық бірлестік, бір-бірінің ішкі әрекеттеріне араласпаушылық толыққанды дәрежеде болмайды. Осы ұстанымдарды жүзеге асыратын құрал қажет. Ол дипломатиялық хаттама (протокол).

6-тапсырма. Түсінігіңізді тексеріңіз.

1. Дипломатиялық этикет дегеніміз не?

 2. Этикеттің синонимі қандай?

 3. Этикет қандай мақсаттарға негізделген?

4.  Этикеттің әлеуметтік маңыздылығы?

7-тапсырма. Мәтіннің жалғасын оқыңыз.

Дипломатиялық протокол – әр мемлекетте бірнеше жылдар бойы қалыптасқан салт-дәстүр, қағидаларды негізге алатын ережелердің жиынтығы. «Протокол» латынша «protokollon» («протос» - бірінші, «колла» - желімдеу). Орта ғасырларда осы термин документтерді бекітудің және термині тек дипломатияда және дипломатиялық қызметте ғана қолданыла бастады. Оның мағынасы да кеңейе түсті. Дипломатиялық хаттамаға этикет мәселелері мен рәсімдеу мәселелері де қосылды.

      Оның негізгі ережелері барлық  мемлекеттер үшін бірдей болуы керек. Сонымен қатар, әр елдің дипломатиялық протоколының өз ерекшеліктері бар. Мемлекеттер оған өздерінің мәдениеті мен социалдық-экономикалық құрылымына, ұлттық ерекшеліктеріне, тарихи салт-дәстүрлеріне сәйкес келетіндей етіп әр түрлі өзгерістер енгізеді.

      Қазіргі кезде дипломатиялық этикет жаңа мемлекеттің қабылдануы, құрылуы кезінде, дипломатиялық өкілдіктердің басшылары сайланған кезде, сенім грамоталары тапсырылатын кезде, дипломатиялық визиттер мен кездесулер, келіссөздер жүргізілу кезінде және келісімдер мен келіссөздерге қол қою кезінде және т.б. кездерде қатаң түрде сақталынуы керек. Халықаралық сыпайылық ережелерінің шартты күші жоқ. Бірақ, халықаралық протоколдық практикада көрсетілгендей, мемлекеттер мен дипломаттар оны сақтауға тырысады. Өйткені, халықаралық қатынаста әр түрлі тәуелсіз мемлекеттердің өкілдерінің кездесуі өтеді, олардың әр түрлі идеологиялық, діни және саяси, моралдық принциптері болуы мүмкін.

      Дипломатиялық протокол олардың  қарым-қатынастарын мүмкін, ал келіссөздерді жағымды етеді. Әйгілі дипломат Жюль Камбон: «Қазіргі кездегі дипломатиялық протоколдың ережелері біршама ескі сияқты көрінеді, бірак оларды сақтамауға да болмайды. Өйткені, бұл әрекет церковьқа кірген кезде бас киімді немесе мешітке кіргенде аяқ киімінді шешпеу сияқты ақымақтық болып саналады» - дейді.

      Жесттер, мимикалар, дауыс ырғағы – іскерлік сұхбаттың ең басты бөліктерінің бірі. Кей кездері сөйлегеннен гөрі осы әдіспен көп мәлімет жеткізуге болады. Бұны негізінен вербальды емес әдіс деп атайды. Әр түрлі жесттер сөйлеудің темпіне, ритіміне сәйкес болу керек. Формальдық жағдайда сөйлесу кезінде жесттер көп қолданылмайды. Бірақ олардың мүлдем қолданылмауына да жол берілмейді. Жесттер тілінде 700 белгі бар. Бенито Муссолини: «Барлық өмір – бұл жест»   деп,  бекерден-бекер айтпаған.

      Жесттер өте жиі тығырыққа тірейді. Кейде жағымсыз нәтижеге алып келеді. Сөйлесушінің  назарын аудару үшін алақаны көрінетін жесттерді пайдаланады. Бұл сіздің ашықтылығыңыздың белгісі болып табылады. Кері әсер беретін жесттерге мыналар жатады: ол алақанды қысу, столды қолымен тақылдату және т.б. Мұндай жесттер әріптесіне жағымсыз әсерлер қалдырады, тіптен онымен келіспейтін жағдайға да жеткізеді.

       Мүмкін болатын жағдайда жесттерді көп қолданбаңыз. Барлық жесттер басқа мемлекеттерде тәртіпсіз әдеттен тыс дөрекі болып көрінуі мүмкін және басқа мәдениет өкілдерін таң қалдыруы мүмкін.

Қарсы алу этикеті мен шығарып салу екі негізгі формада жүргізіледі:

А) Вербальді емес (бас ию, қол алысу, қарсы алу сүйісі)

Б) Вербальді форма – әртүрлі айтылатын тіркестер: «сәлеметсіз бе», «сау болыңыз», «кеш жарық», «кездескенше» және т.б. Этикеттің бұл формасы әртүрлі. Егер демократиялық ым-ишалар Европада қабылданса, Шығыста консервативті нормалары қалыптасқан. Этикетті білу – оны тек ыңғайлы қолданып қана қоймай, нәтижелі дәрежеде екі ел арасындағы қарым-қатынасты сақтауға және ешқандай реніштің болмауына көмектеседі. Сонымен қатар, тек жағымды эмоциялар ғана қалдырады.

8-тапсырма. Мәтінмен жұмыс. Түсінігіңізді тексеріңіз. Әр абзацқа сұрақ қойыңыз. Тірек сөйлемдерді табыңыз.

9-тапсырма. Сөйлемдегі көп нүктенің орнына қажетті сөз тіркестерін қойып шығыңыз.

1. Дипломатиялық протокол – әр мемлекетте бірнеше жылдар бойы қалыптасқан салт-дәстүр, қағидаларды негізге алатын ........    .
2. Халықаралық ..........  шартты күші жоқ.
3. Этикеттік нормалар адамға .................      мүмкіндік береді.
4. Этикет әрбір адамға .........  жасауға итермелейді.
5. Жесттер өте ....... тірейді. Кейде ........... алып келеді.
Грамматикалық анықтағыш.  Мұны білгеніңіз жөн!  
Есімдіктер. 
      Есімдік – басқа сөз таптарынан ерекшелігі мол сөз табы. Есімдіктің жалпы лексикалық мағынасы сөйлемде оның әр түрлі мағыналы сөздің орнына қолданылуына мүмкіндік береді. Мысалы: 1.Олар бір-біріне дос болу жайлы тілек білдірмейді. Олар – адамдар деген мағынада қолданылып тұр.

2. Түйекқұс – ең үлкен, ең күшті құс. Оның бойы үш метрдей болады. Оның – түйекқұстың орнына қолданылып тұр. 3. Өлеңге әркімнің-ақ бар таласы (Абай).

Әркім – сөйлеуші мен тыңдаушыға белгісіз нәрсе туралы айтылады.

Есімдіктер:
1. Жіктеу есімдіктері: мен, сен, сіз, біз, біздер, ол, олар.

2.Сілтеу есімдіктері: бұл, сол, осы, ана, анау, мына, мынау, сонау, осынау, әне, міне.

3. Сұрау есімдіктері: Кім? Не? Қанша? Неше? Қай? Қайда? Қайдан? Қалай? Қайсы? Қандай?  Нешінші?

4. Өздік есімдік: өзім, өзіңіз, өздеріміз, өздері, өздеріміз.

5. Белгісіздік есімдігі: әркім, әрқалай әлдене, әлдекім, әлдеқашан, әрбір, әрқашан, әлденеше, кейбір, кейбіреу, бірдеме, біреу.

6. Жалпылау есімдігі: бәрі, барлық, барша, күллі, бүтін, түгел.

7. Болымсыздық есімдігі: ешкім, ешқашан, ештеме, ешбір, дәнеме.

10-тапсырма. Мәтіндерден есімдіктерді табыңыздар. Мағыналық топқа ажыратыңыз.

11-тапсырма. Мына сөздерді қандай есімдіктермен  алмастыруға болады?
1. Этикетті білу –   екі ел арасындағы қарым-қатынасты сақтауға және ешқандай реніштің болмауына көмектеседі.
2. Сөйлесушінің  назарын аудару үшін алақаны көрінетін жесттерді пайдаланады.
3. Дипломатиялық  хаттамаға  этикет мәселелері мен рәсімдеу мәселелері де қосылды.

4. Дипломатиялық протокол олардың  қарым-қатынастарын мүмкін, ал келіссөздерді жағымды етеді.
5. Этикеттік нормалар адамға ортақ тіл табуға, өзін қиын сәттерде қалай ұстау керек екеніне мүмкіндік береді.
12-тапсырма. Сөз тіркестерін сәйкестендіріңіз. 
Негізгі                                                         этикет

Дипломатиялық                                          хаттама

Этикеттік                                                     ырғағы

Дипломатиялық                                         ережелер

Дауыс                                                         нормалар

Тәуелсіз                                                       форма

Вербальді                                                   мемлекеттер

Студенттердің білімін тексеруге арналған бақылау сұрақтары: 
1. Дипломатиялық этикет дегеніміз не?

2. Этикеттік норманы қабылдау дегеніміз не?

3. Дипломатиялық протокол нелердің жиынтығы?

4. Іскерлік сұхбаттың ең басты бөліктерінің бірі не?

5. Есімдіктер дегеніміз не?

6. Ол қандай мағыналық топтарға бөлінеді?

СӨЖ тапсырмасы:  «Қоғамдағы этикет нормалары». Әңгімелеңіз.

13-тақырып
ДИПЛОМАТИЯЛЫҚ ХАТ-ХАБАР ЖАЗЫСУ

( 1-тапсырма. Ой шақыру.
· Қалай ойлайсыздар, дипломатиялық хат-хабар жазысу дегеніміз не?
· Оны жүзеге асырудың қандай жолдары бар?
2-тапсырма. Жаңа сөздермен жұмыс. Сөздікті пайдаланыңыз.
Хат-хабар жазысу, нысан, өзекті мәселелер, саяси ұстаным, жеделхат, жүзеге асады, 
3-тапсырма. Мәтінді оқыңыз. 
Дипломатиялық хат-хабар жазысу
      Дипломатиялық хат-хабар жазысу – мемлекеттің сыртқы саяси және дипломатиялық қызметінің негізгі нысандарының бірі, мемлекеттер арасындағы қарым-қатынастарды іске асыратын әртүрлі ресми қатынас хаттары мен дипломатиялық сипаттағы құжаттардың жиынтығы.                      Мемлекеттер арасындағы өзара қатынастар жазбаша түрде мемлекет басшысының, үкімет сыртқы істер министрлігінің, әртүрлі мемлекеттік және қоғамдық мекемелер мен ұйымдар, немесе олардың басшылары, дипломатиялык өкілдік және жеке дипломаттар атынан жүзеге асады.
      Қазіргі заманның аса маңызды, өзекті мәселелеріне қатысы мемлекеттердің саяси ұстанымын айқындайтын мемлекет қайраткерлерінің баяндамалары, мәлімдемелері, жолдаулар, ноталар,  меморандумдар, мемлекет басшысының, үкіметтің ресми жеделхаттары сияқты дипломатиялық құжаттар бүгінгі кезеңдегі ақпараттық желісінде сыртқы саясат мәселесіне қатысты құжаттар ретінде ерекше орын алады. Жалпы дипломатиялық құжаттарда қаралатын мәселелер де алуан түрлі. Олар өзіндік нысанына қарай мемлекеттердің тәуелсіздігін мойындайтын және дипломатиялық қатынастар орнату жөнінде ұсыныстар түрінде, барлық халықтардың тағдырына қатысты құжаттар болуы мүмкін. Дипломатиялық құжаттарды дайындау сыртқы істер министрлігі қызметінің маңызды бағыттарының бірі болып табылады. Осы дипломатиялық хат алмасудың қалыптасқан тәжірибе бойынша жүзеге асуын қадағалау негізінен протоколдық қызметке тапсырылады.
      Дипломатиялық тәжірибеде жиі пайдаланылатын дипломатиялық хат-хабар жазысу құжаттары:
1)  жеке ноталар;
2)  вербальді ноталар;

3)  жадынамалық жазбалар;

4)  меморандумдар;
5)  жартылай ресми сипаттағы жеке хаттар;

6)  жеке жолдаулар;
7)  жеделхаттар. 

      Дипломатиялық қызмет тәжірибесінде дипломатиялық құжаттарды ресімдеуге үлкен мән беріледі. Аталмыш дипломатиялық құжаттардың бірқатары құрметтілік, қошеметтілік сияқты сөз орамдарымен ресімделеді.

      Құрметтіліктің протоколдық сөз орамдары жеке және вербальді ноталарда, жеке жолдауларда, шабарманмен жіберілетін жадынамалық жазбаларда қолданылады.

      Жеке   нота   маңызды   және   қағидатты   мәндегі   мәселелер   бойынша дайындалады немесе қандай да бір ірі оқиғалар жөніндегі ақпаратты мағынаға ие болады. Жеке ноталар ноталық бланкіде теріледі, яғни елдің мемлекеттік елтаңбасы   басылған   ерекше   қағазда,   елтаңбаның   астында   «Қазақстан Республикасының Сыртқы істер министрлігі» деген жазу келеді.

       Жеке нота құжатқа қол қоюшының атынан бірінші жақта ресімделеді және қаратпа сөзден басталады.

        Жеке ноталарда кең етек алған құрметтіліктің протоколдық сөз орамдары «Құрметті Министр мырза», «Құрметті Елші мырза». Бұл қаратпа сөздер құжатты қабылдаушыны  мәтіннің  мазмұнына  қайырымдылықпен   қарауға шақырады.
Қаратпа сөздерден кейін құжатта мәтіннің мағыналы өзегі жазылады. Айтылған ой  толық  жеткізілгеннен  кейін   автор   «өзінің   құрметтілігін растап» қорытынды қошеметтілікпен аяқтайды.
        Жеке ноталардың   мәтінінің   мазмұнына   қарап   оның   қандай   лепте жазылғандығын  айқындауға  болады,  яғни  аса жылы  шыраймен  бе,   әлде қалыпты ғана жылылық па, жоқ салқынқандылық басым ба. Егер жеке нота

«Министр мырза»,    «Елші   мырза»   сияқты   қаратпа   сөзбен   басталып, «Құрметпен» деген қошеметпен ғана аяқталып жатса, бұл автордың нотаға байсалдылық сипатын беру ниетінен тууы ықтимал.
       Жеке нотаны автор «Құрметті Министр мырза» деп бастап, «Шынайы құрметпен» деген қошеметтілікпен аяқтауы, бұл құжатта жылылық пен достық сипатты ерекше   көрсетуге   ұмтылуынан   болуы   мүмкін.   Жеке   ноталарда қошеметтіліктің басқа да түрлері кездеседі:
· сыртқы істер министріне немесе елшіге - Министр мырза, Елші мырза 

· уәкілге, уақытша сенімді өкілге - Министр мырза, Сенімді өкіл мырза Сізге деген зор құрметімді қабыл алыңыз. Жеке ноталардың қалыптасқан үлгілері:

Құрметті Министр мырза!
Менің Қазақстан Республикасы Сыртқы істер министрі балып тағайындалуыма байланысты жолдаган шын жүректі  құттықтауыңызға ризашылығымды білдіремін.
        Еліңізге жасаған сапар кезінде көрсеткен қонақжайлыққа алғысымды   айта  отырып,   екі жақты ынтымақтастықты дамытуға бағытталған бастамаларымыз жүзеге асатынына сенімдімін.
Министр  мырза,   өзіңізге мықты   денсаулық  пен   бақыт, бауырлас Пәкістан халқына амандық пен өркендеу тілеймін.
Шынайы құрметпен,       

 _______________________________________________

Жоғары Мәртебелі
-------------------мырзаға
Пәкістан Ислам 
Республикасының
Сыртқы істер министрі 
Исламабад
4-тапсырма. Мәтінмен жұмыс.

1. Дипломатиялық хат-хабар жазысу дегеніміз не?
2. Оның қандай түрлері бар?

5-тапсырма.  Жаңа сөздермен жұмыс. 

Тағайындау, сенім грамотасы, дипломатиялык өкілді, тіркеу грамотасы,    
6-тапсырма.  Жалғасын оқыңыздар. 
       Дипломатиялық өкілдің шет мемлекетте тіркелуін куәландыратын құжат - Сенім грамотасы деп аталынады.  Қабылдайтын мемлекетке жолданған Сенім грамотасына дипломатиялық өкілді тағайындайтын мемлекеттің басшысы қол қояды және Сыртқы істер министрінің қолымен бекітіліп  Елшілерге, уәкілдерге және арнаулы (төтенше) делегациялар басшыларына беріледі. 

    Сенім грамотасын тапсыру жөніндегі жеке ноталардың үлгісі:
Жоғары мәртебелі!
Халықтар      арасындағы      ынтымақтастықты      нығайту саясатына және Қазақстан  Республикасы мен Әзірбайжан Республикасы арасындағы достық қатынастарды дамытуды көздей отырып мен Шоқпытов Андар Мәулешұлын Қазақстан Республикасының Әзірбайжан   Республикасындағы   Төтенше  және  Өкілетті Елшісі етіп тағайындауды мақұл көрдім.
А.М. Шоқпытов мырзаны осы Сенім грамотасымен тіркей отырып,     ЖОҒАРЫ     МӘРТЕБЕЛІ,      оны      ізгі     ниетпен қабылдауыңызды, бұл кісі менің атымнан және Қазақстан Республикасы   Үкіметінің   атынан   СІЗГЕ  баяндағандарының бәріне қалтқысыз сенуіңізді өтінемін.
Н. Назарбаев
Сендіруші Қ. Тоқаев
Қазақстан Республикасы
Сырқы істер министрі
Астана 2006 жыл
      Ал тіркеу грамотасы – дипломатиялық өкілдің өкілеттігін куәландыратын сенім грамотасы, құжат. Сонымен бірге хабардар ету грамотасы – мемлекет басшысының қызметке сайланғандығы және қызметін  бастағандығы жөнінде дипломатиялық қатынастағы басқа елдің басшысына хабардар ету жайындағы хаты. Құжатта негізінен осы елдер арасындағы қатынастар сипатталып, оның болашақта да нығая түсетіндігі білдіріледі.
    Дипломатиялық   өкілді   кері   елге   қайтаруға   қатысты   кері  шақыру  грамотасы   жіберіледі.   Бұл   дипломатиялық   өкілді   жіберген   мемлекет басшысының оны қызметінен босатуы жөніндегі ресми хаты. Кері шақыру грамотасының алғы сөзінде қысқаша түрде дипломатиялық өкілді кері шақыру себебі келтіріледі, сонымен бірге бұл дипломатиялық өкілдің екі ел арасындағы ынтымақтастықтың   қалыптасуы   мен   дамуына   тигізген   үлесі   аталынады. Негізінен   кері    шақыру   грамотасын    жаңа   тағайындалған    өкіл грамотасымен бірге қабылдаушы елдің басшысына тапсырады. Кейбір елде кері шақыру грамотасын босатылған дипломатиялық өкілдің өзі тапсырып кетуі мүмкін, жалпы бұл өте сирек кездеседі. Кері шақыру грамотасы да сенім грамотасы сияқты рәсімделеді.
Дипломатиялық құжаттардағы қошеметтіліктің түрі өзаралық қағиданы ескеруі тиіс, әсіресе жауап түріндегі ноталарды дайындаған жағдайда. Қаратпа сөздердің түрлері сондай-ақ нақтылы жағдай мен жергілікті тәжірибеге де байланысты.
       Құжатты дайындау барысында келесідей каратпа сөздер болуы ықтимал: министерге – Министр мырза, Жоғары мәртебелі;  елшіге - Елші мырза, Жоғары мәртебелі;
уәкілге – Уәкіл мырза немесе Министр мырза;
«уақытша» анықтауышы қаратпа сөзде негізінен қолданылмайды. 

Егер уақытша сенімді өкіл - уәкіл дәрежесіндегі кеңесші болатын болса, онда оған қаратпа сөз келесідей болуы мүмкін: «Министр мырза». 

Жерглілікті тәжірибеге қарай және өзаралық тәртіпке сай «мырза» сөзін толық жазуға болады. Жеке  ноталарда  қол  коюшының  тегі  мен  лауазымы жазылмайды, мөр койылмайды. Нотадағы парақ санына қарамастан, құжат жіберілетін мекен-жай бірінші парақтың төменгі сол жақ бұрышына жазылады. Мекен-жаймен қоса нота жіберілетін тұлғаның атағы да көрсетіледі:

 Жоғары Мәртебелі 

Атал  Бихари Ваджпаи мырзага
Үндістан Республикасының

Премьер-Министері 

Нью-Дели 
      Жеке нотада көрсетілген мекен-жай сол күйінде нота салынатын конверттің сыртында көрсетіледі. Халықаралық қатынастар жүйесінде дипломатиялық тәжірибе де күннен-күнге даму үстінде, өз кезегінде қалыптасқан түрден ауытқушылық  та кездеседі.
Дипломатиялық хат алмасуда консулдық қызметтерге қатысты да бірқатар құжаттар дайындалады. Штаттағы, кәсіпқой, штаттан тыс немесе құрметті консулдарды тағайындауға, олардың кызметін атқаруына байланысты келісім алу негізінен   дипломатиялық   хат-хабар   жазысу   арқылы   жүзеге   асады.

      Жеделхаттар.    Бүгінгі    мемлекеттер    арасындағы    өзаралық қарым-қатынастардағы дипломатиялық құжаттардың келесі түрі –  жеделхаттар да кең етек алуда. Негізінен, жеделхат қашанда жауап беруді қажет етеді. Жеделхат мазмұны жағынан маңызды саяси мәнге ие. Мазмұны да әрқилы болып келеді: ұлттық мейрамдар, маңызды уақиғалар күнін атап өту, мерейтой күніне арнап, қайғылы жағдайға байланысты және т.б. 
Көңіл айтуға қатысты жазылатын жеделхаттың үлгісі:
Астана қаласы

200  -«------»------------------
Жоғары Мәртебелі,
Үндістан Республикасының бұрынғы Президенті  Шаңқар  Даял   Шарманың    қазасына   байланысты    қайғыра көңіл  айтуымды қабыл алыңыз.
Шанкар   Даял    Шарма    аймақтығы    бейбітшілік пен тұрлаулылық ісіне зор үлес қосқан көрнекті саяси қайраткер ретінде адамзат тарихынан лайықты орын алмақ.
Жоғары Мәртебелі
 Атал Бихари Ваджпай  мырзаға
Үндістан Республикасының 
Премьер-Министрі
 Нью-Дели

       Қазақстан Республикасы Президентінің 1999 жылғы 16 шілдедегі №173 Жарлығымен  бекітілген   Қазақстан      Республикасының      Мемлекеттік протоколының 12 бөлімінің 2 тарауында Қазақстан Республикасының Сыртқы істер министрлігі   көңіл   айту   білдірілген   хаттардың   (жеделхаттардың) жобаларын әзірлейді,  оларға Қазақстан Республикасының тиісті басшысы қол қояды  деп белгіленген.
       Жеделхат мазмұны ел ішіндегі жетекші баспасөз бетінде жариялануы да мүмкін. Мемлекет басшысының  жаңадан тағайындалуына қатысты жедел түрде жеделхат жіберу – бұл халықаралық протоколдық тәжірибеде калыптасқан құрметтіліктің ғана белгісі емес. Бұл сонымен бірге мемлекеттер арасындағы қарым-қатынастардың  деңгейін сипаттайды, ынтымақтастықты дамыта түсуді жалғастыруды және байланысты кеңейтуді көрсетеді.
    Жіберілетін   жақтың   мекен-жайы   тек   конверттің  сыртына жазылады. Дипломатиялық хат алмасу құжаттары дипломатиялық қызметті күнделікті байланыстың көзі болып табылады. Жеке жолдаулар мен жеке хаттар ел басшыларының өзара  арасындағы   өзара  қарым-қатынасқа   өздерінің  тікелей  араласуын аңғартады. Бұл қатынастың нығая түсуіне өзіндік зор үлес қосады. (А.Р. Әліпбаев. «Дипломатиялық құжаттама» кітабынан).

7-тапсырма. Мәтінмен жұмыс.
1. Дипломатиялық хат-хабар жазысудың түрлеріне жеке-жеке тоқталыңыздар?

2. Бір-бірінен қандай айырмашылықтары бар?

8-тапсырма. Грамматикалық анықтағыш. Мұны білгеніңіз жөн! Ауыспалы осы шақ.
      Ауыспалы осы шақ бұрыннан болып келе жатқан және сөйлеп тұрған кезде болған іс-әрекетті білдіреді. Ауыспалы осы шақ  етістіктің сөйлемде басқа сөздермен тіркесіп айтылу ыңғайына қарай бірде осы шақ, бірде келер шақ мағынасын білдіреді. Ауыспалы осы шақ  көсемшенің -а, -е, -й жұрнағынан кейін жіктік жалғауы жалғану арқылы жасалады. Мысалы: Кейбір аң қысты ұйқымен өткізеді. Авар өзені бағытын тәулігіне төрт рет өзгертеді.

9-тапсырма. Мәтіндерден ауыспалы осы шақта тұрған сөйлемдерді табыңыздар. 

10-тапсырма. Жекелеген сөйлемдерді нақ осы шаққа айналдырыңыздар.

11-тапсырма. Тәуелсіздік күнімен құттықтап жеделхат жазыңыздар.

12-тапсырма. Нотаның үлгісін жазыңыздар.

13-тапсырма. Тірек сөздермен ауыспалы осы шақта сөйлем құраңыздар.

14-тапсырма. Сөз тіркестерін сәйкестендіріңіз.
дипломатиялық                         басшысы 
Мемлекет                                   құжаттар
Сенім                                         өкіл
дипломатиялық                         грамотасы
жадынамалық                           жазбаларда
Тест тапсырмалары
1. Дипломатиялық өкілдің шет мемлекетте тіркелуін куәландыратын құжат....  
А. Жеделхат
Б. Нота
С. Сенім грамотасы
Д. Кері шақыру грамотасы
2. Дипломатиялық құжаттарды дайындау ........маңызды бағыттарының бірі болып табылады.
А. Сыртқы істер министрлігінің
Б. Азаматтардың хал-ахуалын тіркеу бөлімінің
С. Ішкі істер министрлігінің
Д. Мемлекет қайраткерлерінің
3. Ауыспалы осы шақ емес сөйлем қайсы?
А. Өзара  қарым-қатынасқа   өздерінің  тікелей  араласуын аңғартады
Б. Күнделікті байланыстың көзі болып табылады
С. Қазақстан Республикасының тиісті басшысы қол қояды  деп белгіленген
Д. Байланысты кеңейтуді көрсетеді
4. Дипломатиялық өкілдің өкілеттігін куәландыратын сенім грамотасы, құжат ол – ...  
А. Тіркеу грамотасы
Б. Хабардар ету грамотасы
С. Кері шақыру грамотасы
Д. Сенім грамотасы
Студенттердің білімін тексеруге арналған бақылау сұрақтары:
1. Ауыспалы осы шақ дегеніміз не? Қалай жасалады?

2. Дипломатиялық хат-хабар жазысудың қанша түрі бар?

3. Нота қандай құжат? Қанша түрге бөлінеді?

4. Жеделхаттың қанша түрі бар? Қандай жағдайларда жолданады?

5. Қаратпа сөз қай жерде қолданылады?

СӨЖ тапсырмасы: БАҚ беттерінен хат-хабар жазысудың үлгілерін тауып, түрлеріне ажыратыңыздар.
14-тақырып
АСА ЖОҒАРЫ, ЖОҒАРЫ ДЕҢГЕЙДЕГІ КЕЗДЕСУЛЕРДІҢ,

ХАЛЫҚАРАЛЫҚ МӘЖІЛІСТЕРДІҢ, РЕСМИ ІССАПАРЛАРДЫҢ, КЕЛІССӨЗДЕРДІҢ ҚОРЫТЫНДЫ ҚҰЖАТТАРЫ
1-тапсырма. 

Кеңесіп пішкен тон келте болмас (Халық нақылы).

· Мәтелден не түсіндіңіз?
( 2-тапсырма. Ой шақыру.

· Ірі халықаралық дәрежедегі кездесулер кімдердің арасында өтеді?

· Қандай жоғары дәрежелі байланыстарды білесіздер?

· Еліміздегі маңызды оқиғаларға байланысты өткен кездесулерді атай аласыз ба?

3-тапсырма. Жаңа сөздермен сөздікті пайдалана отырып, жұмыс істеңіздер.

Маңызды   байланыстар,   ресми тұлғалар, жолдаулар, ұстанымдар, қорытынды  құжаттар,   дипломатиялық сөз орамдары,  тараптар, үйлесім.
4-тапсырма. Мәтінді оқыңыз. 

Қорытынды құжаттар
       Дипломатиялық өкілдіктердің  маңызды   байланыстары  ол  мемлекеттің жоғары деңгейдегі ресми тұлғаларымен кездесулері: монархтар, президенттер, премьер-министрлер,   сыртқы   істер   министрлері   және   басқа   да   үкімет мүшелерімен, жоғары заң шығарушы және атқарушы билік өкілдерімен. Бұл өте күрделі міндет. Оның табысты болуы тікелей дипломаттарға байланысты.
      Үкіметаралық келіссөздердің, сапарлардың қорытынды құжаттары: бірлескен коммюнике, бірлескен мәлімдеме, бірлескен декларация.
Бұл сияқты құжаттардың әр тармағы, әр сөзі, әр ұғымы уағдаласушы тараптардың келісуінің нәтижесінде ғана жүзеге асады. Әр қатысушы тараптың тепе-теңдігін ескермей үйлесімге келу мүмкін емес. Келіссөздер мен сапарлар барысында дайындалатын  қорытынды  құжаттарда   өзара  тиімді   мүдделер көзделген жағдайда ғана тараптардың  көзқарастары мен ұстанымдары бір арнадан шығады.
      Коммюнике - бұл халықаралық келіссөздер барысы туралы, уағдаласушы тараптардың халықаралық келісімдерге келгендігі  туралы ресми хабарлама.

Бірлескен коммюникеде хабарланатын халықаралық іс шараның мазмұнына сай кең көлемде немесе қысқаша болуы мүмкін. Х. Вильднердің пікірі бойынша, коммюнике негізінен қысқа, қарапайым хабарлама жасау болғанымен оған зор мән беріледі.   Коммюникенің   қысқаша   түрінде   қандай   да   бір   шараны жалпылама түрде хабарлайды. Мысалы төмендегідей үлгіде болуы мүмкін:
Ал кең көлемдегі бірлескен коммюникеде керісінше келіссөздердің барысы туралы, оған қатысушы тараптардың қабылдаған құжаттары жөнінде, келісімге келу   шарты   толық   қамтылып  хабарланады   және   соңында   қатысушы тараптардың өкілдері қол қояды.


      Көптеген декларациялар, бірлескен мәлімдемелер, коммюникелер сияқты дипломатиялық құжаттар қазіргі халықаралық  қатынастардың күрделілігі мен көпжақтылығының нәтижесінде туындайды. Іс жүзінде баспасөзге арналған хабарламалар  келіссөздер,   кездесулер   барысында,   сондай-ақ  аяқталуынан кейін де баспасөзде жарияланып жатады. Коммюникеге (бірлескен мәлімдеме декларацияға)  жүктелген  басты  міндет  өткен  келіссөздер  мен   пікір алмасулардың қорытындысын дұрыс аша білу. 

Көп жағдайда уағдаласушы тараптар жағымды нәтижеге жетуге үміттенеді, өйткені олардың  кездесуінің  мәні  де  осында.  Нақты  айтқанда  мемлекет қайраткерлерінің сапарлары, кездесулері пікір алмасудың нәтижелі аяқталуына нық сенім білдіреді.
5-тапсырма. Түсінігіңізді тексеріңіз.

1. Коммюнике дегеніміз не?
2. Коммюникеге жүктелетін басты міндет не?
6-тапсырма. Мәтінге сүйене отырып, сөйлемді толықтырыңыздар.
1.  Коммюнике – бұл ................................... ресми хабарлама.

2.   Коммюникенің   қысқаша   түрінде   ......... жалпылама түрде хабарлайды.

3. Коммюникеге (бірлескен мәлімдеме декларацияға)  жүктелген  басты  міндет  ....................... .
Құжатқа назар аударыңыз.
 АӨЫСШК Арнайы Жұмыс Тобының Арнайы Мәжілісінің өтуі туралы
КОММЮНИКЕ
4-9 маусым 2001 ж.
       АӨЫСШК Жұмыс Тобының кезекті Арнайы Мэжілісі Алматыда 4-9 маусым аралығында өтті. Мәжілістің жұмысына АӨЫСШК-ге мүше мемлекеттердің 15 сыртқыісминінің аға лауазымды тулғалар деңгейіндегі өкілдері, сондай-ақ 9 елдің байқаушылары мен 4 халықаралық ұйымдар қатысты.
АӨЫСШК   Жұмыс    Тобыныц    Арнайы    Мәжілісін    Қазақстан Республикасының Сыртқы істер министрі  Е. Ыдырысов ашты.  Ол  Саммиттің   қорытынды   құжатын   дайындаудың   маңызды кезеңі ретінде Қазақстан АЖТ-ның мәжілісіне айрықша мән береді деп өтті.
Сыртқы   істер  министрі  Е. Ыдырысов  АӨЫСШК-ге   қатысушы мемлекеттердің елшілері үшін баспасөз мәслихатын өткізді. Онда шетелдік дипломаттарды Саммитті өткізудің ұйымдық мәселе қоса алғанда, оған дайындықтың барысымен таныстырды.
АЖТ-ның мәжілісі барысында АӨЫСШК үрдісінің толық құқықты қатысушысы мәртебесін Монғолия қалпына келтірді. Астанада 5 маусымда Сенім грамотасын тапсырғаннан кейін, Монғолия елшісі Д.Дашням 6 маусымда АӨЫСШК-ге мүше мемлекеттер apacында қарым-қатынасты реттейтін Қағидаттар декларациясына қол қойды.
7-тапсырма.   Жаңа сөздермен жұмыс.
Уағдаласушы тараптар, бірлескен мәлімдеме,
8-тапсырма. Мәтінді оқыңыз.
      Бірлескен  мәлімдеме – тараптарға бірқатар міндеттеме жүктейтін құжаттар. Дипломатиялық құжаттың бұл түрін таңдаудың өзі келіссөздер барысында маңызды мәселенің шыққандығын білдіреді, соған орай уағдаласушы тараптар бірлескен мәлімдеме жариялауға шешім қабылдайды. 
Келесі  қорытынды құжат,  Бірлескен Декларация – бұл әлдеқайда салмақты және аса зор міндеттеме жүктейтін құжат. Декларацияларда сәйкес келетін көзқарастар, бір арнадан шыққан ниеттері мәлімделінеді.

    Осы құжаттардың барлығында келіссөздер барысындағы қабылданған шешімдер көрініс табады. Ал Коммюнике құжатының жазылу тілі іскерлік шешімдер, сонымен бірге тартымды келеді. Бірлескен мәлімдеме үшін, әсіресе декларацияға салтанаттылық пен көтеріңкілік мәнері тән.
Қорытынды құжаттар өзінің мағыналық мазмұны бойынша (егер ол бір ғана мәселеге немесе уақиғаға қатысты болмаса) мәселеге қарай екі топқа бөлінеді: халықаралық   және   екіжақты    қатынастар.    Екі мемлекет    қатынасының шеңберінен тыс шығатын жалпы сипаттағы мәселелерге арналған қорытынды құжаттар бөлімінің ерекшеліктеріне көңіл бөлейік. Әр тарап коммюникеде, декларация  бірлескен    мәлімдемеде    барлығының    назарын    аудартқан халықаралық мәселені немесе уақиғаны қамтуға талпынады.
      Алдын-ала  дипломатиялық  арналар  (тиісті   дипломатиялык   өкілдіктер) арқылы өткізілетін   жұмыстар   осындай   сенімділікті   туғызады.   Жалпы коммюнике, бірлескен мәлімдеме және декларация (екіжақты немесе көпжақты) – өзінің бағытына қарай өте жақын құжаттар болып табылғанымен, алайда олардың арасында өзіндік қандай да бір ерекшеліктері де бар. Коммюнике  –  әлдеқайда қарапайым құжат болып табылады, оның мақсаты баспасөзде  кімдердің    қатысқандығы,  талқыланатын    мәселе    жөнінде, келіссөздердің нәтижесі туралы, өту барысы жайында хабарлау.

9-тапсырма. Түсінігіңізді тексеріңіз.

1. Бірлескен мәлімдеме дегеніміз не?
2. Бірлескен мәлімдеменің Бірлескен Декларациядан айырмашылығы қандай?

3. Біздің елімізбен жасалған қандай Бірлескен декларацияларды білесіздер?

10-тапсырма. Жағдаяттық тапсырма.
1. Слайдты көре отырып,   Пресс-секретарь   ретінде  коммюнике жазыңыз.

2. Үлгіге қарай отырып, Бірлескен Декларация жазыңыздар. (Бірнеше үлгі ұсынылады).
10-тапсырма. Мәтінмен жұмыс. Көп нүктенің орнына қажетті сөздерді, сөз тіркестерін қойып шығыңыз.
1. Бірлескен  мәлімдеме – ................. . 
2. Дипломатиялық құжаттың бұл түрін таңдаудың өзі .........................  .
3. Әр ..............барлығының    назарын    аудартқан халықаралық мәселені немесе уақиғаны қамтуға талпынады.
11-тапсырма. Грамматикалық анықтағыш. Мұны білгеніңіз жөн!  Тұйық етістік.
     Тұйық етістік – шақпен де, жақпен де байланысы болмай, істің жалаң өзін ғана білдіретін етістік. Мысалы: бару, жүру, келу, сөйлеу.
Тұйық етістік етістіктің түбіріне  -у  жұрнағы жалғану арқылы жасалады.  М: кел+у, айт+у, бар+у. Тұйық етістіктер заттық мағынада қолданылуға икем. Мысалы: көсеу, егеу. Олар көптеледі, тәуелденеді, септеледі, бірақ жіктелмейді.
12-тапсырма. Мәтіндерден тұйық етістікті сөйлемдерді табыңыздар.

13-тапсырма. Тірек сөздерді пайдалана отырып, тұйық етістікті сөйлемдер құрыңыздар. 
14-тапсырма.  Хабарлау, қамту сөзін септеңіздер.  
15-тапсырма.
Мәлімде, жүкте, жарияла, аудар, қабылда етістіктерін тұйық етістікке                   айналдырыңыз.
 Студенттердің білімін тексеруге арналған бақылау сұрақтары:
1. Үкіметаралық келіссөздердің, сапарлардың қорытынды құжаттары қалай аталады?
2. Дипломатиялық құжаттар ненің нәтижесінде туындайды?

3. Тұйық етістік дегеніміз не?
4. Коммюнике мен бірлескен мәлімдеменің айырмашылығы қандай?

5. Коммюникеге жүктелетін басты міндет не?
СӨЖ тапсырмасы:  «Дипломатия жаршысы» журналынан қорытынды құжаттар оқып келу.
15-тақырып
ҚАЗАҚСТАННЫҢ РЕСМИ МЕРЕКЕЛЕРІ
ТӘУЕЛСІЗДІК  – САН ҒАСЫРЛЫҚ КҮРЕСТІҢ ӨТЕУІ
( 1-тапсырма. Ой шақыру. Пікірлесейік!

– Мереке күні қандай күн?

– Мереке күндерін атап өтудің адам үшін, қоғам үшін қаншалықты мәні бар?

· Сіз қандай мерекелерді білесіз?

2-тапсырма. Жадыңызға тұтыңыз!

Қазақстан  Республикасының мемлекеттік  мерекелері:

Ұлттық мереке: 16 желтоқсан – ТӘУЕЛСІЗДІК күні

1-2 қаңтар – Жаңа жыл

7 қаңтар – Рождество мейрамы

8 наурыз – Халықаралық әйелдер күні

21-23 наурыз – Наурыз мейрамы

1 мамыр – Қазақстан халқының бірлігі мерекесі

9 мамыр – Жеңіс күні

6 шілде – Астана күні

30 тамыз – Қазақстан Республикасының Конституциясы күні

Басқа атаулы күндер:

7 мамыр – Отан қорғаушылар күні

31 мамыр – Саяси қуғын-сүргін құрбандарын еске алу күні

1 маусым – Халықаралық балаларды қорғау күні

21 маусым – Медицина қызметкерлерінің күні

1 қыркүйек – Білім күні

1 қазан – Қарттар күні

3 қазан – Ұстаздар күні

25 қазан – Республика күні

15 қараша – Ұлттық валюта күні

17 қараша – Студенттер күні

1 желтоқсан – Дүниежүзілік СПИД-ке қарсы күрес күні

3-тапсырма.  Шағын мәтінді оқыңыз.

   Мерекенің екі түрі бар: бірі – үкіметіміз ресми түрде бекіткен мерекелер, екіншісі – ресми емес, ұлттық мерейтойлар. 

      Қазақстан Республикасы егеменді, тәуелсіз ел. Қазақстанның тәуелсіздік күні желтоқсанның он алтысында. Тәуелсіздік күні, Конституция күні, Республика күні – ұлттық ресми мереке күндері. Әйел-аналар күні, Наурыз мейрамы, Халықаралық Ынтымақтастық күні, Жеңіс күні – бұлар  бұрыннан тойланып келе жатқан ресми ұлттық мерекелер. 

    Ал, екіншісі – 1991 жыл – тұңғыш рет  Қазақстан Президенті                            Н.Ә. Назарбаевтың сайланған жылы. 1998 жыл мемлекетіміздің жаңа астанасының Ақмолаға көшіп, Астана аталуы (Казахский язык. А.Ш. Бектурова, Ш.К. Бектурова).
4-тапсырма. Сұрақтарға жауап беріңіз.

1. Мерекенің қанша түрі бар?

2. Қазақстан қандай ел?

5-тапсырма. Тәуелсіздік шежіресі.  Білгенге маржан, білмеске арзан!
1991 жыл 
1 желтоқсанда ҚР тұңғыш Президентінің тұңғыш жалпыхалықтық сайлауы өтті.

10 желтоқсанда Алматыда ашылған Жоғары Кеңестің жетінші сессиясында Қазақ КСР-ін Қазақстан Республикасы деп атауға шешім қабылданды.

12 желтоқсанда Қазақстан Республикасы Президентінің «Қазақстандағы             1986 ж. 17-18 желтоқсандағы оқиғаларға қатысқаны үшін жауапқа тартылғандарды ақтау туралы» Жарлығы шықты.

16 желтоқсанда Қазақстан Республикасы  Жоғары Кеңесінде салтанатты түрде «Қазақстан Республикасының Мемлекеттік Тәуелсіздігі туралы» Заң қабылданды.

21 желтоқсанда   11 тәуелсіз мемлекеттер басшылары Жаңа Достастықтың тұсауын кесіп, КСРО-ның таратылғанын жариялаған Алматы декларациясы қабылдады. Тәуелсіз Мемлекеттер Достастығы (ТМД) құрылды.

1992 жыл

7  қаңтарда  «Каззолото» Өндірістік бірлестігі тәуелсіз Қазақстанның алғашқы     5 алтын және 3 күміс кесектерін мемлекеттік қоймаға сақтауға берді.

10 қаңтарда Қазақстан Республикасы Президентінің «Қазақстан Республикасының ішкі әскерлері туралы» Жарлығы шықты.

14 қаңтарда Қазақстан Үкіметі белгіленген тәртіп бойынша Халықаралық валюта қорына қосылу үшін ресми тапсырыс жолдады.

18 қаңтарда Алматыдағы кино үйінде режиссер Талғат Теменовтің желтоқсан оқиғасы бойынша түсірілген «Қызғыш құс» атты көркем фильмінің премьерасы болып өтті.

22 қаңтарда БҰҰ Қауіпсіздік Кеңесінің жаңа мүшелер қабылдау жөніндегі комитеті Қазақстанды БҰҰ-ға қабылдау жөніндегі шешімді бірауыздан мақұлдады. Түпкілікті шешім ақпан айында өтетін БҰҰ Бас Ассамблеясында қабылданатын болды.

1 ақпанда Прагада өткен Еуропадағы Қауіпсіздік пен Ынтымақтастық жөніндегі кеңестің сессиясында тұңғыш рет Қазақстан жалауы қадалды.

1993 жыл

14 сәуірде Президент Н. Ә. Назарбаев «Жаппай саяси қуғын-сүргін құрбандарын ақтау туралы» ҚР Заңына қол қойды.

13 қарашада  Қазақстан Республикасы Президентінің ұлттық валюта – теңгені енгізу туралы шешімі жөнінде Қазақстан Республикасы  Жоғарғы Кеңесінің Төралқасы мен Қазақстан Республикасы  Министрлер  кабинетінің қаулысы шықты.    Президент Н. Ә.Назарбаевтың ұлттық валютаға көшуге байланысты Қазақстан Республикасы азаматтарына, барлық халықтарына Үндеуі жарияланды.

1994 жыл

30 маусымда құрамында қазақ ғарышкері Талғат Мұсабаев бар ғарыш кемесі ұшты.

6 шілде Қазақстан Республикасы Жоғарғы Кеңесі Президенттің ел астанасын Алматыдан Ақмолаға көшіру жөніндегі ұсынысын мақұлдау жөнінде қаулы қабылдады.

1995 жыл

30 тамызда республикалық референдумда Қазақстан Республикасының жаңа Конституциясы қабылданды.

1998 жыл

6 мамыр Президент жарлығымен  Қазақстан Республикасының астанасы – Ақмола қаласы Астана болып өзгертілді.

1999 жыл

7 мамырда Рейхстагқа алғашқылардың бірі болып ту тіккен Рахымжан Қошқарбаевқа «Халық  Қаһарманы» атағы берілді (Ана тілі  газеті. №50, 17-23 желтоқсан 2009 ж.)

(  6-тапсырма.  Ой бөлісейік!

· Қазақстан Республикасының тәуелсіздігіне қанша жыл?

· Тәуелсіздік дегенімізді қалай түсінесіз?

· Тәуелсіздікті сақтап қалу үшін бізге не қажет?

· Тәуелсіздікті әлі күнге дейін армандап жүрген қандай елдерді білесіз?

7-тапсырма.  Жаңа сөздермен жұмыс жасаңыз. Ұлық мереке, шын жүректен, асыл мұрат, еңселі ел, дархан дала, қасиетті күрес, аса беделді, еркіндік, көтеріліс.
8-тапсырма.  Президент Н. Ә. Назарбаевтың құттықтау сөзін түсініп оқыңыз.

Той – тойлау үшін емес, ой ойлау үшін керек.

        Баршаңызды еліміздің ұлық мерекесімен – Қазақстан Республикасының Тәуелсіздік күнімен шын жүректен құттықтауға рұқсат етіңіздер! Иә, бұл шын мәнінде ұлық мереке. Ежелден еркіндік аңсаған ер қазақтың ең асыл мұраты еңселі ел болу еді. Мұнан 18 жыл бұрын қазақ жерінде атқан тәуелсіздік таңы мына дархан даланың төсін қанымен, терімен суарған ата-бабамыздың қасиетті күресінің заңды жемісі, нақты нәтижесі дейміз.  Арғы замандарды айтпағанның өзінде, тек кейінгі екі ғасырдың ішінде халқымыз өз бостандығы жолында екі жүзден астам көтерілістерге шыққаны – осының дәлелі.  

   Біз мемлекет құра алдық.

   Біз бірлікшіл ел болып құралдық.

   Біз ел болып тұра алдық.

   Қазақстанымыз 2010 жылға бүкіл бұрынғы кеңестік кеңістіктегі елдер арасынан, бүкіл түркі тілдес елдер арасынан, бүкіл мұсылман әлемі арасынан Еуропадағы Қауіпсіздік пен ынтымақтастық ұйымы сынды аса беделді ұйымға тұңғыш төраға болып сайланды.

    Тәуелсіздіктің бізге артар міндеті мол. Енді еңселі ел болудың жолына шындап түсуіміз керек.  Туған елімізде дәулетті де сәулетті өмір орнайтынына кәміл сенемін. Нағыз тәуелсіздікке тәуекел еткендер ғана жетеді (Ана тілі  газеті. № 50, 17-23 желтоқсан 2009 ж.)
9-тапсырма.  Мәтінмен жұмыс. Түсінігіңізді тексеріңіз, сұрақтарға жауап беріңіз.

1.  Президент бұл сөздерді кімдерге арнады?

2.  Той не үшін керек?
3.  Ата-бабаларымыздың тәуелсіздік жолындағы тағы қандай ерліктерін білесіз?
4.  2010жылы Қазақстан қандай беделді ұйымға төрағалық етті?

5. Тәуелсіздік бізге не берді, артар міндеттері қандай?

10-тапсырма.   Жаңа сөздермен жұмыс. Таныс емес сөздерді сөздіктің көмегімен аударыңыз. Қасиетті, құдіретті, жасампаздығымыздың, салтанат құру, шежіре, төзім, азап, мақтаныш, парасат пен пайым, ұстаным, қажырлы күрес, жаңа белес.
11-тапсырма. Мәтінді оқыңыз.

Тәуелсіздік – сан ғасырлық күрестің өтеуі

     Тәуелсіздік және Тіл. Қазақ үшін бұл екеуі де қасиетті. Екеуі де құдіретті.

      16 желтоқсан – алты Алаштың айбынын асырған, ата-бабамыздың ілкі арманы орындалып, жасампаздығымызды жаңа белеске көтерген Тәуелсіздік күні. 

       Тәуелсіздік – бұл азап пен төзімнің, халықтың сан ғасырлар бойы еркіндікті аңсаған қажырлы күресінің өтеуі, Қазақстан жұртшылығының арман-мұратының салтанат құруы. Сан түрлі кедергілер мен ауыр сындарға қарамастан, ел тәуелсіздігінің әрбір қадамы  біздің жүрегімізді айрықша толғанысқа бөлейді. Кеудемізді мақтаныш кернейді. Қазақстан үшін жиырма бірінші ғасыр тарихының парағы парасат пен пайымға толы. Ата Заңымыздың арқасында еліміз либералды демократиялық даму жолына түсті. 

      Қазір мемлекетіміздің басты ұстанымы – азаттықтың мән-мағынасын  нақты іспен толықтырып, бекіте түсу. 

      Біз жаңа демократиялық қоғам құру үстіндеміз. Көп нәрсені өз тәжірибемізден өткеріп, көп нәрсені үйреніп жатырмыз. Қазақстанда саяси тұрақтылық  пен  ұлтаралық татулық берік сақталған.  Президентіміздің белсенді сыртқы саяси қызметінің  арқасында еліміз тұтас  Еуразия құрлығында тұрақтылықты сақтау жолында шешуші рөл атқарып отыр.

 Өткенге көз жіберсек, сөз жоқ,  жетістіктеріміз көп. Басты байлық жай ұлттық мүдде емес, ол жеке азаматтардың мүддесі мен қажеттілігі де болып табылады. 

      Тәуелсіздікті жастар жанындай сезінуі керек. Жастар – жасампаздықты жалғастырушылар. Олардың алдында осыдан он сегіз жыл бұрын басталған Жаңа  Қазақстанның болашақ шежіресін жазу міндеті тұр (Оралбай Әбдікәрімов,  ҚР Парламенті Сенатының депутаты. «Ана тіл» газеті 2009 ж. № 50).

11-тапсырма. Түсінігіңізді тексеріңіз.
1.  Қазақ үшін нелер қасиетті?

2. Тәуелсіздік ненің өтеуі?

3. Қазақстан дамудың қандай жолына түсті?

4. Жастар – кімдер?

5. Аға буын жастарға қандай міндет артады?

12-тапсырма. Дұрыс жауабын табыңыз.

      16  желтоқсан – алты Алаштың айбынын асырған, ата-бабамыздың ілкі арманы орындалып, жасампаздығымызды жаңа белеске көтерген Бейбітшілік күні. 

1. Тәуелсіздік – бұл азап пен төзімнің, халықтың сан ғасырлар бойы еркіндікті аңсаған қажырлы күресінің өтеуі емес.

2. Қазақстан үшін жиырма екінші ғасыр тарихының парағы парасат пен пайымға толы.     

3. Қазір мемлекетіміздің басты ұстанымы – азаттықтың мән-мағынасын  нақты іспен толықтырып, бекіте түсу емес. 

4. Біз жаңа демократиялық қоғам құру үстіндеміз.   

5. Тәуелсіздікті жастар жанындай сезінуі керек. Жастар – жасампаздықты жалғастырушылар. Олардың алдында осыдан он сегіз жыл бұрын басталған Жаңа  Қазақстанның өткен шежіресін жазу міндеті тұр.  
13-тапсырма. Мәтінге сүйене отырып, көп нүктенің орнына қажетті сөздерді қойып жазыңыз.     

1.  Қазақ үшін бұл екеуі де ..........  .  

2.   Сан түрлі кедергілер мен ауыр сындарға қарамастан, ел тәуелсіздігінің ..........   біздің жүрегімізді айрықша толғанысқа бөлейді. 

3. Кеудемізді .......... кернейді.   

4.  Қазір мемлекетіміздің .......... – азаттықтың мән-мағынасын  нақты іспен толықтырып, бекіте түсу. 

5. Біз жаңа ......... құру үстіндеміз.  

6.  Қазақстанда саяси т..........  пен  ұлтаралық ........... берік сақталған. 

7. Президентіміздің белсенді сыртқы саяси қызметінің  арқасында ......тұтас Еуразия  құрлығында тұрақтылықты сақтау жолында шешуші рөл.  

14-тапсырма.  Өлең жаттайық!

Республика! Ерікті ел – Қазақстан,

Келді ақыры көп күткен жаз алыстан.

Келді алыстан аңсатып, армандатып,

Торды бұзған мен де бір мәз арыстан  (Жұбан Молдағалиев).

15-тапсырма. Грамматикалық анықтағыш. Мұны білгеніңіз жөн!

Зат есім. Деректі, дерексіз зат есімдер. 

    Заттың, құбылыстың атын білдіретін сөзді зат есім дейміз. Мысалы: ағаш, күн, адам, қуаныш.

Зат есім кім? не? деген сұрақтарға жауап береді. 

Зат есімнің құрамында көзбен көріп, қолмен ұстауға болатын деректі заттар болады. Мысалы: нан, кітап, үй. Бұлар деректі зат есімдер деп аталады.

Көзбен көріп, қолмен ұстауға болмайтын, оймен танылатын дерексіз заттар болады. Мысалы: арман, қуаныш, ақыл, сана, үміт. Бұлар дерексіз зат есімдер деп аталады.
16-тапсырма. Ойнайық та, ойлайық!

(Топ екіге бөлініп, тақтаға жарыс түрінде мәтіндегі деректі, дерексіз зат есмідерді бөліп жазады).
17-тапсырма. 

Сөздік

Тарих – история

Кешен – комплекс

Нұсқа – вариант

Сәулетші – архитектор
Тәуелсіздік монументі
      Тәуелсіздік монументі 1996 жылы 16 желтоқсанда Алматы қаласында орнатылды. Бұл монументті жасауға көптеген мүсінші, сәулетшілер атсалысты. Бұл монумент қазақ тарихының асыл қазынасы. Монументте сымбатты алтын батыр бейнеленген. Оның басында сүйір дулыға бар. Жас жауынгер-аңшы қанатты барыс үстінде орнатылған. Монументтің алты нұсқасы жасалынды. 1995 жылы 13 шілдесінде ҚР Президенті                             Н.Ә. Назарбаевтың Алматыда Тәуелсіздік монументін орнату туралы қаулысы жарияланды. Жасалынған жобалардың ең үздік нұсқасы қабылданды. Монументтік кешен Республика алаңына орнатылды                 (С. Тәшімбай. Қазақ тілі). 
· Мәтінге сұрақ дайындаңыздар.

18-тапсырма. Тәуелсіздік сөзіне антоним, синоним болатын сөздерді табыңыз. 

19-тапсырма. Сөз тіркестерін сәйкестендіріңіз.

 Тәуелсіздік                                    дала

 Алаштың                                       таңы

 Монументтік                                 айбынын

Тәуелсіздік                                     монументі

Дархан                                            кешен

Тест тапсырмалары
1. Қате жауапты табыңыз.

А. Тәуелсіздік монументі 1996 жылы 16 желтоқсанда  Астанада  орнатылды
Б. 1995 жылы 13 шілдесінде  Н.Ә. Назарбаевтың Алматыда Тәуелсіздік монументін орнату туралы қаулысы жарияланды

С.Тәуелсіздік монументі 1996 жылы 16 желтоқсанда Алматыда орнатылды
Д. Қазақстан 2010 жылы Еуропадағы Қауіпсіздік пен ынтымақтастық ұйымына төраға болып сайланды

2. Деректі зат есімдер қай қатарда?

А. Монумент, мүсінші, сәулетші.
Б. Азап, төзім,  арман, еркіндік.

С. Шілде, маусым, желтоқсан.

Д. Бейбітшілік күні, Жаңа Қазақстан, сымбатты алтын батыр.

3. Тәуелсіздік монументі қай жылы орнатылды?

А. 1995 жылы 13 шілдесінде

Б. 1996 жылы 16 желтоқсанда
С.  1994 жылы 30 маусымда

Д.  1998 жылы 6 мамырда

4. ҚР   Президентінің тұңғыш жалпыхалықтық сайлауы қай жылы өтті?

А. 1996 жылы

Б. 1995 жылы

С. 1998 жылы

Д. 1991 жылы

5.  Тәуелсіздік ненің өтеуі?

А. Демокртияның

Б. Жасампаздықтың

С. Сан ғасырлық күрестің

Д. Татулықтың

Студенттердің білімін тексеруге арналған бақылау сұрақтары:
1. Тәуелсіздік күні қай күн?

2. Біз Тәуелсіздікке ненің арқасында жеттік?

3. Тәуелсіздік монументі қайда орналасқан?

4. Зат есім дегеніміз не?

5. Зат есімнің сұрақтары қандай, мысал келтіріңіз.

6. Соңғы мәтіннен зат есімдерді табыңыз.

7. Оларды деректі, дерексіз топтарға жинақтаңыз.

СӨЖ тапсырмасы:  «Тәуелсіз Қазақстан» тақырыбына  эссе  дайындап келу.
16-тақырып
АСТАНА – БЕЙБІТШІЛІК БОСАҒАСЫ
ТАРИХИ ҚАЛАЛАР  
ҚАЗАҚ ЕЛІНІҢ АСТАНАЛАРЫ
1-тапсырма. Тілдесім. Сұхбаттасайық!

Асан: 

 Сәлеметсіз бе, Гүлжан! Жаңа Астанамызға қош келдіңіз! Жаңа, әрі жас Астанамыздың көрікті жерлеріне серуен жасайық.

Гүлжан:

 Асан, еліміздің астанасына менің алғаш келуім. Сол себепті де қаланың әсем жерлерін аралап, тарихи орындарына серуен жасағым келеді!

Асан: 

 Әрине, мен сен үшін бүгін қаламызды аралатуға дайынмын. Астанамызда соңғы кезде көптеген құрылыс қарқынды жүріп жатыр, көптеген жаңа нысандар салынып жатыр. Бізде ғажайып «Бәйтерек» монументі бар.
Гүлжан:

 Маған бәйтерек жайлы айтып бере аласыз ба?

Асан: 

 Әрине, бәйтерек – елордамыздың символы. Ол биік ағаш, ал оның ұшар басындағы алтын шар – қазақ елінің ертеңгі бақытының символы.

Гүлжан:

 Қызықты әңгімеңізге рахмет!

(  2-тапсырма. Ой шақыру. Сіз де өз ойыңызбен  бөлісіңіз!
· Ал сіз ше? Астанаға жолыңыз түсті ме?

· Астанадағы қандай тарихи орындарды көрдіңіз? Әсеріңізбен бөлісіңіз.
· Кешегі Ақмола мен бүгінгі Астананы салыстырып суреттеңіз.

· Қазақстанның бұрынғы қандай астаналарын білесіз?

3-тапсырма. Президентіміз Н.Ә. Назарбаевтың мына сөздерін оқып, аударыңыз. Мағынасын түсіндіріңіз.

1. «Біз Алатаудың баурайына сыймай кеткен жоқпыз, қайта жер жанаты Жетісуды қимай кеттік. Тарихтың қатал талабы осындай» 
2. Ашығын айтайын, бұл шешімнің   біздің ұлттық қауіпсіздігімізге тікелей қатысы бар. Мыңдаған жылдар бойы ата-бабаларымыз мекен еткен қасиетті қазақ жерінің бір бөлегін – аяулы Сарыарқаны саяси  саудаға  салып,  дархан даламызды  дау-дамайға  айналдырғысы келетіндер бар кезде, солтүстіктегі шұрайлы өңірге суық көзінің сұғын қадайтындар бар кезде біз мына жылы  жерде, әсем қала – Алматыда тыныш отыра алмас едік» 
3. «Жаңа Астана – тарихи оқиға. Бұл  – елдің өз тәуелсіздігін алып, көк байрағын көтергенмен бірдей қуаныш»
· Ұлттық қауіпсіздік дегеніміз не?

· Президент осы жолдар арқылы не айтқысы келді?

·  Жер жанаты Жетісу дегенді қалай түсінесіз?

·  «Қатал талап» деген қандай талап?

4-тапсырма. Сөздікті пайдалана отырып,  жаңа сөздермен жұмыс жасаңыздар.

Бейбітшілік босағасы, Арқа, аманат, тұтастық, Сұғанақ қол, суық көз, жолбасшы.
5-тапсырма. Мәтінді оқыңыз. Түсініксіз сөздерді сөздіктен қараңыз.

Астана – бейбітшілік босағасы
      Далиып жатқан даланың әр тасы мен тауы қымбат. Бұл жерге бабалардың қаны,  аналардың көз жасы сіңген. «Түн отырмай, күн күлмей» аталар бізге осы жерді аманаттап кетті. Сұғанақ қол, суық көздерден қорғау үшін, тұтастығымызды сақтау үшін астананы Арқаға ауыстырды. 

       Астананы ауыстыру арқылы біз қазақ елінің қолынан іс келетінін, мақсат-мүддесіне жете алатын табанды халық екенін дәлелдедік. Алаш баласының басын Арқаға  біріктірдік. Астана – тұтастықтың, бірліктің символына айналды. 1999  жылы ЮНЕСКО Астанаға «Бейбітшілік қаласы» деген атақ берді. 
      Есілдің жағасындағы ерке қалаға бүгінде әлем назары ауып тұр. Қазір Қазақстанның басқа қалалары Астанаға қарап бой түзейді. «Астананың дамуы – Қазақстанның дамуы» деген бекер сөз емес. Астана басқа қалаларға жолбасшы ретінде танылды.         («Ана тілі» газеті № 24,  2009 ж)
6-тапсырма. Түсінігіңізді тексеріп, төмендегі сұрақтарға жауап беріңіз.
1. Аталарымыз бізге нені аманаттап кетті?
2. Арқаға астананы не үшін ауыстырды?

3. Астана ненің символы?

4. 1999 жылы Астана қандай атақ алды?

5. Астана туралы өз ойыңызды қосыңыз.

7-тапсырма. Сөйлемді толықтырыңыз. 
1. Далиып жатқан даланың ......... қымбат. 

2. Бұл жерге ......... қаны,  .......... көз жасы сіңген.  

3. .....................   қорғау үшін, тұтастығымызды сақтау үшін астананы Арқаға ауыстырды. 

4. Астананы ауыстыру арқылы ......... қазақ елінің қолынан іс келетінін, мақсат-мүддесіне жете алатын .... халық екенін дәлелдедік.  

5.  Астана – ..........  символына айналды.  

6.  Қазір Қазақстанның басқа ........ Астанаға қарап бой түзейді 
8-тапсырма. Сөйлемнің дұрыс, бұрыстығын дәлелдеңіз.

1. Далиып жатқан даланың әр тасы мен тауы қымбат емес

2. Бұл жерге бабалардың қаны,  аналардың көз жасы сіңген. 

3. «Түн отырмай, күн күлмей» аталар бізге осы жерді аманаттап кетпеді.   

4.   1999  жылы ЮНЕСКО Астанаға «Бейбітшілік қаласы» деген атақ бермеді. 

5.  «Астананың дамуы – Қазақстанның дамуы» деген бекер сөз емес.
6.  Астана басқа қалаларға жолбасшы емес.
9-тапсырма. Өлеңді жаттап алыңыз. Тыңдалым. Орфоэпиялық нормаларға назар аударыңыздар.

 Сұлусың қандай, Астанам,
 Қызғанам сені басқадан.

 Жүректі жырға толтырып

 Жайнай бер мәңгі, жас қалам!

–  Бұрынғы немесе қазіргі астанаға арналған қандай өлеңдерді білесіз?
10-тапсырма. Көру диктанты. Берілген сөздер мен сөз тіркестерінің дұрыс жазылуына назар аударыңыз! Жатқа жазыңыз.
Елорда, бәйтерек, тарихи дата, XXI  ғасыр өркениеті, мәртебе, қарқынды құрылыс, нысандар.

Сөзіңіз құнарлы болсын.
Әркімнің өз елі – Мысыр шаһары.

11-тапсырма. Білгенге маржан! Мәтінді оқыңыз. Назар аударыңыз.

Қазақ елінің астаналары
    Қазақстан Республикасының ең алғашқы астанасы – Орынбор болды. Одан кейін  Қызылорда, 1929-1997 жылдар аралығында Алматы қаласы болды. 
Орынбор
    Орынбор – тұңғыш астана. 1920 жылы Қазақстан Ресейдің құрамындағы автономиялы республика болып құрылды. Орынбор бас қала болып жарияланды.  Орынбор ол кезде қазақ жерінің бір бөлегі болатын.

    1731жылы  Әбілқайыр хан Ресейге қарау туралы ант берген. Орынбордың кадет корпусында қазақтың 30-дан астам жастары білім алған.  Олардың арасынан белгілі қоғам қайраткерлері –  Халел Досмұхамедов, ағайынды Сейдалиндер болған. «Айқап» журналы осы қалада басылып шықты. 
    Орынборда қазақтың көптеген марқасқа ұлдары, атап айтқанда,                               А. Байтұрсынұлы, С. Сейфуллин, М. Дулатов, М. Шоқайлар жұмыс істеп, еңбектер жазған.
Қызылорда

     1925 жылы Қазақстанның астанасы  Орынбордан  Қызылордаға көшті. Сөйтіп Ақмешіт, қазіргі Қызылорда астана болып бекітілді. Ол кезде сыр табиғаты өте әсем болатын. Аз уақыттың ішінде астанаға талай қазақ зиялылары жиналды.
    Қалада тұңғыш музыка театры ашылды. Онда Қалибек Қуанышбаев, Серәлі Қожамқұлов,  Шара  Жиенқұлова сынды өнер майталмандары еңбек етті. Қазір өнер ордасының орнында Нартай Бекежанов атындағы облыстық театр ғимараты бой көтерді.

Алматы
    1929 жылы астана Қызылордадан Алматығы көшірілді. Басын мәңгілік қар басқан  ғажайып Алатаудың етегінде орналасқан бұл қала астана  болуға әбден лайықты еді.  
   Алматы – көне қала. Археологтардың айтуынша бұдан екі мың жыл бұрын да қала болған. Ежелгі заманның өзінде-ақ «Алматы» деп аталған. 1854 жылы «Кіші Алматы» өзенінің бойында қала іргетасы  қаланған. Сол кезде әскери бекініс болған. Алматыға «Верный» деген ат берілген. 1921 жылы қалаға  ежелгі Алматы деген атауы қайта берілді. 
Астана

    1997 жылдың 16 желтоқсанынан бастап, Қазақстан астанасы Ақмолаға көшірілді. Қаланың іргетасы 1824 жылы қаланған. 1997 жылдың 16 желтоқсанынан бастап Ақмола қаласы Қазақстан Республикасының жаңа астанасы болып жарияланды. Ал Президенттің 1998 жылдың 6 мамырындағы Жарлығымен Ақмола қаласының атауы Астана болып өзгертілді.

Елордада ғажайып бір ғимарат бар. Ол – «Астана-Бәйтерек» кешені. Бәйтерек биік ағаш. Бұл сөздің ауыспалы мағынасы «тірек, сүйеніш» дегенді білдіреді. Ұзындығы 97 метр. 
    Ресейдің экс-президенті Борис Ельцин Астанаға келгенде: «Бәйтерек» – ғажайып құбылыс! Оның ұшар басындағы  алтын шар – қазақ елінің ертеңгі бақытын елестетіп тұрғандай», – деп таңдай қағыпты. Ал, Мәскеу мэрі Юрий Лужков: «Астананың даму қарқыны Гиннестің рекордтар кітабына енуге лайықты!» деген екен.[image: image2.jpg]



·  Осы қалалар туралы мәліметтерді өз білгеніңізбен толықтырыңыз.
· Қалай ойлайсыз, астаналарды көшіру қандай мұқтаждықтан тууы мүмкін?
12-тапсырма. Грамматикалық анықтағыш. Мұны білгеніңіз жөн!
Етістіктің жедел өткен шағы.
     Жедел өткен шақ қимылдың тез арада жасалып өткенін сенімді түрде білдіреді. Жедел өткен шақ етістіктің түбіріне -ды, -ді, -ты, -ті жұрнағы тікелей жалғануы арқылы жасалады. Одан кейін жіктік жалғауының қысқа түрі жалғанады.  Мысалы, Ол кеше келді. Мен сабақ айттым. Сіз қазір келдіңіз. 
13-тапсырма.   Мәтінмен жұмыс. Түсінігіңізді тексеріп, сұрақтарға жауап беріңіз.

 Қазақстан Республикасының астаналарын ретімен, жылдары бойынша  атап шығыңыз.

14-тапсырма. Мәтіндегі жедел өткен шақта тұрған сөйлемдерді табыңыз.

15-тапсырма. Мына сөйлемдерді жедел өткен шақтан бұрынғы өткен шаққа айналдырыңыз.

1. «Айқап» журналы осы қалада басылып шықты. 

2. Қалада тұңғыш музыка театры ашылды.
3. 1997 жылдың 16 желтоқсанынан бастап Ақмола қаласы Қазақстан Республикасының жаңа астанасы болып жарияланды. 

4. Ал Президенттің 1998 жылдың 6 мамырындағы Жарлығымен Ақмола қаласының атауы Астана болып өзгертілді.

5. 1921 жылы қалаға  ежелгі Алматы деген атауы қайта берілді. 

6. Сұғанақ қол, суық көздерден қорғау үшін, тұтастығымызды сақтау үшін астананы Арқаға ауыстырды.
7. Алаш баласының басын Арқаға  біріктірдік. 

8. Астана – тұтастықтың, бірліктің символына айналды. 

9. 1999  жылы ЮНЕСКО Астанаға «Бейбітшілік қаласы» деген атақ берді. 

10.   Астана басқа қалаларға жолбасшы ретінде танылды. 
Глоссарий

     Астана – мемлекеттің саяси, әкімшілік, экономикалық, мәдени орталығы, елдікті, ұлттық бірлікті білдіретін бас қала. Астана ұғымы мемлекет, билеуші, лауазымдар түсініктерімен қатар қалыптасты. Қазақ тарихында ел билеушілердің тұрағын, билікті жүзеге асырушы орынды Орда деп атаған (Саяси түсіндірме сөздіктен).

Тест тапсырмалары

1. Астанаға «бейбітшілік қаласы» атағы қай жылы берілді?

А. 1998 жылы
Б. 2000 жылы
С. 2001 жылы
Д. 1999 жылы
2. 1997 жылы Астана қаласы қандай мәртебеге ие болды?

А. Бейбітшілік қаласы мәртебесіне
Б. Елордалық мәртебеге
С. Қаржы орталығы мәртебесіне
Д. Сауда орталығы мәртебесіне
3. «Бәйтерек»  сөзінің ауыспалы мағынасы қандай?

А. Зәулім, ғажайып
Б. Тұтастық, бірлік
С. Тірек, сүйеніш
Д. Өркениет, мәртебе
4. Жедел өткен шақты сөйлем қай қатарда?

А. Ол кезде сыр табиғаты өте әсем болатын
Б. Бұл жерге бабалардың қаны,  аналардың көз жасы сіңген
С. 1731 ж. Әбілқайыр хан Ресейге қарау туралы ант берген
Д. «Айқап» журналы осы қалада басылып шықты
5. Бұрынғы өткен шақтың жұрнағы жалғанған сөйлем қай қатарда? 

А. Қалада тұңғыш музыка театры ашылды
Б. Ал Президенттің 1998 жылдың 6 мамырындағы Жарлығымен Ақмола қаласының атауы Астана болып өзгертілді
С. 1999  жылы ЮНЕСКО Астанаға «Бейбітшілік қаласы» деген атақ берді 

Д. А. Байтұрсынұлы, С. Сейфуллин, М. Дулатов, М. Шоқайлар жұмыс істеп, еңбектер жазған
Студенттердің білімін тексеру үшін бақылау сұрақтары:
1. «Астананың даму қарқыны Гиннестің рекордтар кітабына енуге лайықты!» деген пікірді айтқан кім?

2. Етістіктің жедел өткен шағы дегеніміз не? Жұрнақтары  қандай, мысал келтіріңіз. 
3. ЮНЕСКО Астанаға қай жылы «Бейбітшілік қаласы» деген атақ берді?
4. Мына сөздерді бұрынғы өткен шақтан  жедел өткен шаққа айналдырыңыз: 
           Қаланған, орналасқан, білім алған, болған, берілген. 

    5.   Жедел өткен шақтың бұрынғы өткен шақтан қандай айырмашылығы бар? 
СӨЖ тапсырмасы: «Астана – арман қала» тақырыбына шағын эссе жазу.

	17-тақырып

	КӘРІ КАСПИЙ МӘРТЕБЕСІ

( 1-тапсырма. Ой шақыру.

· Каспий теңізі  туралы не білесіз?

·  Еліміздегі тағы қандай теңіздерді білесіздер?


2-тапсырма.  Сөздікті пайдалана отырып, тірек сөздермен жұмыс істеңіздер.  Одақ, дау, шекаралық шеңбер, теңіз жағалауы, мүдделер, құқықтық  мәртебе, теңіз түбі, тату көршілік, бөліске салу, бастама, 
3-таспырма.  Мәтінді оқыңыз. 
      Кеңестер Одағы кезінде  Каспийді Иран мен КСРО 50/50 қағидасы бойынша теңдей бөлісетін. Одақ ыдырағаннан кейін кәрі теңіз жағалаудағы 5 елдің еншісіне тиді. Бүгінгі күні дауға айналған мәселе де – осы «құқықтық мәртебе» мәселесі. Қазақтар жағы шекаралық шеңберді ескере отырып, теңіздің түбін ғана бөліске салуды, ал суын ортақ пайдалануға беруді құп көрсе, өзгелер бұл ұсынысты қабылдауға құлықсыз. Өйткені теңіз түбі бөліске түсер болса, Иранға – 0,9 млрд. тонна, Түркменстанға – 1,5 млрд. тонна,  Әзірбайжанға – 4 млрд. тонна,  Ресейге – 2 млрд. тонна шикізат тиесілі  болмақ. Ең көп «асайтын» – Қазақстан (4,5 млрд. тонна) болмақ.  Демек, Иран бәрінен де көп зиян шекпек. «Майлы жіліктің» басынан қағылу қаупі бар Тегеран  қазақтар мен орыстардың теңіздің түбін ғана бөліске салу туралы барлық бастамасына қарсылық танытудан танбауда. Есесіне, Тегеранның теңізді жағалай қоныстанған 5 мемлекетке теңдей, 20 пайыздан бөлу жайлы ұсынысын өзгелер қостамайды. Сонымен, пікірлер мен мүдделер бір арнаға тоғыспады. Алайда, президенттер екінші рет Иран астанасында өткізілген каспийлік саммитте қордаланып  қалған мәселелерді, әсіресе, құқықтық мәртебеге қатысты  келіспеушіліктерді жоюға ынта білдірді. Тегерандағы саммитте қабылданған декларацияда: «Тараптар  Каспий өңірі бейбітшілік пен тұрақтылықтың, тұрақты эконмикалық даму мен гүлденудің, тату көршілік пен жағалау мемлекеттерінің тең құқықты халықаралық ынтымақтастығының өңірі болуы үшін жан-жақты жәрдемдесетін болады, Олар саяси, дипломатиялық, сауда-саттық, экономикалық, ғылыми-техникалық, мәдени-гуманитарлық және өзге салаларда көп жақты, сондай-ақ екі жақты негіздерде бір-бірімен өзара тығыз іс-қимыл жасауға бекем бел байлап отыр. Каспий өңірінің бай әлеуетін тиімді пайдалануға ұмтыла отырып және оны дамытудың қолайлы келешегін ескере отырып, Тараптар экономикалық салада, энергетикалық,  көліктік салада диалог пен ынтымақтастықты тереңдететін болады» деп бекітті. Теңіздің құқықтық мәртебесі арнайы қабылданатын конвенцияда көрсетілетін болады. Ал шекара бөлісі айқындалғанға дейін теңіздегі кеме қатынасы, балық кәсіпшілігі режимдері және кемелердің  Каспий жағалауы мемлекеттердің туы астында ғана жүзуі күшінде болуы тиіс екендігімен келісті. Каспий теңізінің құқықтық мәртебесі туралы конвенцияны жеделдетіп  жасау аса маңызды міндет болып табылады» деп мәлімдеді бестік. (Н. Жоямергенова. «Түркістан» газеті).
4-тапсырма. Түсінігіңізді тексеріңіз.
1.  Қаспийді  бұрын қандай мемлекеттер бөлісетін?
2. Қазір қандай 5 мемлекет Каспийді бөлісуде?
3. Бүгінгі күні дауға айналып отырған қандай мәселе?
4. Тараптар қандай келіспеушілікті жоюға тырысты?

5-тапсырма. Жаңа сөздерді сөздіктің көмегімен түсініңіз. 
Пікір қайшылықтары, табиғи байлық, белсенділік,  табиғи газдың қоры, құқық,
6-тапсырма. Мәтіннің жалғасын оқыңыз.
      Жасыратыны жоқ, каспийлік кеңестің қазіргі «бас ауруы» – «құқықтық мәртебе.  Басқаша айтқанда теңіз шекарасын әділ жолмен бөліске салу. Теңізді бөлісе алмаған елдер арасындағы  пікір қайшылықтары кейде түрлі қақтығыстарға әкеп соғуы мүмкін. Каспийлік шекара бөлісінде қазақтар мен түркмендер белсенділік танытуда. Себебі, табиғи байлықтың басым бөлігі осы екеуіне тиесілі. Кейбір деректер түркмендер жеріндегі табиғи газдың қорын 2,9 триллион шаршы метрге теңесе, кейбір деректер 20 триллионға дейін жетеді. Еуропалықтардың Түркменстанды Орталық Азиядағы «көгілдір отынды» Батысқа жеткізетін Ресейге балама ретінде қарастыруы тегін емес. Бірақ елдегі  өндірілетін газ бүгінде сыртқа Кремль бақылауындағы құбырлар арқылы экспортталуда. 2003 жылы алдағы 25 жылда ішкі нарықтағы тұтынатын газды түркмендер газының есебінен қамтамасыз етуге құқық алды. Әрине, бұл Ашхабад үшін тиімсіз. Ашхабад энергоқорын Ресейді айналып өтетін Транскаспийлік газ құбыры (ТГҚ) арқылы тасымалдауға мүдделі. 
      Қазақтар мол көлемдегі «қара алтынды» Баку-Тбилиси-ДЖейхан құбыры арқылы жөнелтеді. Қап тауындағы елдерді жағалай отырып, қазақ «қара алтыны» Түркияға, одан әрі еуропалық нарыққа осылайша жеткізілуде. Алайда, Транскаспийлік газ құбыры (ТГҚ) жоспарын іске асыруға қаржылық қиындықтармен бірге теңіз жағалауындағы 5 мемлекеттің «құқықтық мәртебе» мәселесін біржақты ете алмауы кедергі келтіруде. Егер аталған               мәселе шешімін тапса, ТГҚ жобасын қолға алуға мүмкіндік ұлғая түседі. Әрине, газды Иран арқылы да жеткізуге болады. Бірақ  кейінгі кездегі әлемдік саяси сахнадағы  Тегеранның ядролық бағдарламасы төңірегіндегі туындаған даудың кесірінен  көптеген елдер ирандықтарға санкция енгізіп жатыр. Демек, мұндай жобаны қолға алуға кез-келген ел тәуекел ете алмайды. Сарапшылардың пікірінше,  ірі энергетикалық тасымал мемлекетіне айналуға жанталасып жатқан әзірбайжандар газды өз мемлекеті арқылы тасымалдауға түркмендерді көндірсе, онда Каспий төңірегінде орын алған  мүдделер қақтығысы оңай шешілмек.  Бірақ Тегеран мұндай жоспарды қолдамайды. Бұл жағдайда Тегеран барлық пайдадан қағылмақ.  Барлық энергетикалық ағын иран жерін айналып өтіп, АҚШ пен Батыстың орталық азиялық аймақтағы ықпалы артпақ. Тегерандағы басқосуда В.В. Путин: «Мұнай мен газға қатысты кез келген жоба тек 5 мемлекеттің келісімі бойынша жүзеге асуы тиіс» деуі осыған қатысты.

	7-тапсырма. Мәтінмен жұмыс.

1.  Мәтіннен тірек сөздер мен сөйлемдерді табыңыз.

2. Мәтінге жоспар құрып, жоспар бойынша түсінігіңізді әңгімелеңіз. 

8-тапсырма. Оқыңыз қызық.
Су жер бетінде болады: өзен, көлдер, теңіздер мен мұхиттар.

Су жер астында болады: құдықтар, тұмалар, бастаулар.

Су ауада болады: тұман, бу, жаңбыр, бұршақ, қар.

Адамның денесінің 2/3 бөлігі судан тұрады.

Кейбір өсімдіктердің 4/5-і судан тұрады (Экологиялық әліппе кітабынан).
· Суға қатысты тағы да қандай деректерді білесіз?

9-тапсырма. Жаттығу. Сөйлемді толықтырыңыз.

1. Теңізді бөлісе алмаған ....................... кейде түрлі қақтығыстарға әкеп соғуы мүмкін.

2. Каспийлік шекара бөлісінде қазақтар мен түркмендер .............. . 

3. Себебі, ............ осы екеуіне тиесілі. 

4. Кейбір деректер түркмендер жеріндегі табиғи газдың қорын ............. теңесе, кейбір деректер ....... дейін жетеді.

5. Бірақ Тегеран .........  қолдамайды.

6. Барлық энергетикалық ағын иран жерін айналып өтіп, .................  орталық азиялық аймақтағы ықпалы артпақ.

7.  Қазақтар мол көлемдегі «қара алтынды» ................ құбыры арқылы жөнелтеді.

Дипломатиялық сөздіктен:
Кондоминиум – (лат. Соn – бірге және domınıum – иелену) – екі немесе бірнеше мемлекеттің бір аумақты бірігіп иемденуі, бірігіп жоғары билік жүргізуі. Кондоминиум бір аумаққа үміткер екі немесе бірнеше мемлекеттер арасында өзге жолмен шешілмейтін қайшылықтарды жою мақсатында белгіленген.

10-тапсырма. Грамматикалық анықтағыш. Мұны білгеніңіз жөн!

Шартты рай.

     Қимыл-әрекеттің болу иә болмау шартын білдіретін етістікті шартты рай дейміз. Мысалы: Егер ертең ауа-райы жақсы болса, тауға барамын.  Бүгін емтиханды сәтті өтсем, ауылға қайтпақпын.

Шартты рай етістіктің түбіріне -са, -се жұрнақтары жалғану арқылы жасалады. 

 Шартты райдың жақтық мәні жіктік жалғауының қысқа түрі арқылы беріледі. 

Жекеше                                                 Көпше

Мен бар-са-м                                      Біз бар-са-қ          

Сен бар-са-ң                                       Сендер бар-са-ңдар

Сіз бар-са-ңыз                                   Сіздер бар-са-ңыздар
Ол бар-са                                            Олар бар-са

9-тапсырма. Мәтіннен шартты райлы сөйлемдерді табыңыз. Қандай жұрнақтармен жасалып тұрғанын айтыңыз.
10-тапсырма.     Шартты райдың жұрнақтарымен  сөйлемдер құрастырыңыз.

Тест тапсырмалары
1. Шартты райлы сөйлем қай қатарда?

А. Демек, мұндай жобаны қолға алуға кез-келген ел тәуекел ете алмайды
Б. Бірақ Тегеран мұндай жоспарды қолдамайды

С. Егер аталған  мәселе шешімін тапса, ТГҚ жобасын қолға алуға мүмкіндік

ұлғая түседі
Д. Әрине, бұл Ашхабад үшін тиімсіз
2. Жасыратыны жоқ, каспийлік кеңестің қазіргі «бас ауруы» – .... 

А. Пікір қайшылықтары
Б. Аймақтағы ықпал
С. Мүдделер   тоғысы

Д.  «Құқықтық мәртебе»  

3. Қазақтар   «қара алтынды» ...........       жөнелтеді.

А.  Ресей арқылы
Б. Баку-Тбилиси-Джейхан құбыры арқылы

С. Транскаспийлік газ құбыры арқылы
Д. Ашхабад арқылы
Студенттердің білімін тексеруге арналған бақылау сұрақтары:
1. Шартты рай қимыл-әрекеттің несін білдіреді?

2. Шартты рай қандай жұрнақтар арқылы жасалады?

3. Қазақтар қара алтынды қалай жөнелтеді?

4. Тараптардың Каспийді бөліске салу туралы ойлары қандай?

5. Каспийде Ресейдің қандай мүддесі бар?
СОӨЖ тапсырмасы. Слайдты көре отырып, «Каспий экологиясы» туралы пікірлесу.

СӨЖ тапсырмасы:  «Біздің еліміздің су байлығы» туралы әңгімелеу.
18-тақырып
ҚАЗАҚСТАН ЖӘНЕ  КАСПИЙ ПРОБЛЕМАТИКАСЫ

( 1-тапсырма. Ой шақыру.
· КСРО ыдырағаннан кейін елімізде қандай өзгерістер болды?

· КСРО-ның ыдырауы Қазақстанға не берді?
· Пайдалы, пайдасыз жақтары қандай?

2-тапсырма. Жаңа сөздермен жұмыс.

Құрылым, түбірлі өзгерістер, күштердің арасалмағы, ыдырау, өркениетті жолмен бөлу, келіссөздер процесі, ымыра.
3-тапсырма. Мәтінді оқыңыз.
Қазақстан және Каспий проблематикасы

      Халықаралық қатынастар құрылымындағы түбірлі өзгерістерді және халықаралық сахнадағы күштердің арасалмағын белгілеген XX ғасырдың соңындағы басты саяси оқиға КСРО-ның ыдырауы болды. Бұрынғы метрополияның орнына жаңа тәуелсіздік мемлекеттердің пайда болуымен жаңа проблемалар жарыққа шықты. Оның ішінде республикалардың егемендігін халықаралық құқықтық тұрғыдан рәсімдеуге және оларды аумақтық межелеуге байланысты проблемалар бой көтерді. 
     Ең бір күрделі проблемалардың бірі – ауқымы 440 мың шаршы километрге жуық әлемдегі ең ірі құрлықішілік су айдыны каспий теңізінің құқықтық мәртебесін белгілеу болды. Каспий теңізін өркениетті жолмен бөлудің шынайы құқықтық қажеттілігі туды.

    Каспийдің бұрынғы құқықтық режимі  кеңестік-ирандық (1940) шарттармен белгіленген еді. 

1992 жылы Каспий теңізінің жаңа құқықтық мәртебесін жасау мақсатында Каспий мемлекеттері арасында келіссөздер процесі басталды. 

    Қазақстан бір-біріне қайшы Ресей мен Әзірбайжанның ортасында теңдестірілген, ымыралық позиция ұстанды. Оның мәнісі мынада: қолданылып жүрген халықаралық құқық нормаларын мейлінше пайдалану. 1982 ж. Теңіз құқығы жөніндегі БҰҰ конвенциясының жекелеген ережелерін теңіздің экологиялық ерекшеліктерін ескере отырып Каспийге  қолдану. Теңіздің түбі мен ресурстарын барлық Каспий мемлекеттері арасында экономикалық аймақтарға бөлу ұсынылды.  Тараптар осы аймақтардың шегінде табиғи ресурстарды барлауға және оларды игеруге ерекше құқықтары болады. Кеме қатынасы, балық аулау, табиғи ортаны қорғау және қызметтің басқа да түрлері саласындағы ынтымақтастық мақсатында теңіздің биологиялық ресурстарына, су пайдалануға қатысты қазақстандық тарап бірлесіп билік жүргізуге дейін ең бір ауқымды ымыраға дайын екенін білдірді. 

3-тапсырма. Түсінігіңізді тексеріңіз.
1. КСРО ыдырағаннан кейінгі ең күрделі мәселе не болып отыр?

2. Каспийдің бұрынғы құқықтық режимі қалай белгіленген еді?
4-тапсырма. Мәтінге сүйене отырып, сөйлемдерді толықтырыңыздар.

1. Халықаралық қатынастар құрылымындағы ............белгілеген XX ғасырдың соңындағы басты саяси оқиға КСРО-ның ыдырауы болды.
2. Ең бір күрделі проблемалардың бірі – ............. белгілеу болды.
3. 1992 жылы ..................................................................... басталды. 

4. Қазақстан бір-біріне қайшы Ресей мен Әзірбайжанның ортасында .............  .
5. 1982 ж. ............. теңіздің экологиялық ерекшеліктерін ескере отырып Каспийге  қолдану.
5-тапсырма. Мәтіннің жалғасын оқыңыз. 

       Алайда, әлі күнге дейін жағалау мемлекеттері арасында келіспеушіліктер бар және олар әлі сақталып отыр:

3. Нені бөлу керек, теңіз түбін ғана ма немесе түбімен бірге судың қалыңдығын және су айдынын (теңіз бетін) бөлу керек пе;

4. Теңізге мемлекеттік шекаралар қажет пе;

5. Қандай жолмен бөлу керек.

Алғашқы екі тармаққа қатысты Астана мен  Мәскеудің көзқарастарында айырмашылық жоқ. Екі тарап та теңіз суын бөлуді, сондай-ақ мемлекеттік шекараларды орнатуды қажет деп санамайды. Өйткені бұл Каспий экожүйесіне теріс ықпал етуі мүмкін. Теңіз түбін әділетті түрде және тең бөлу принципіне қатысты олардың көзқарасы жақын. Алайда осы мәселелер Каспий жағалауы мемлекеттерінің арасындағы келіссөздер тақырыбы болуы тиіс. 

      Қазақстан позициясы 1982 жылғы теңіз құқығы жөнінде БҰҰ Конвенциясының кейбір ережелерін mutatıs mutandıs (қажетті өзгерістермен) Каспийге қолдануды жақтайды. Бұл ретте Каспийдің түбін орта сызық бойынша межелеуді, ені 12 мильге дейін аумақтық теңізді және келісуге жататын балық аулау аймағын белгілеуді ұсынады. Қазақстанның бастамасы әзірге Иранның, Әзербайжанның, Түркменстанның қолдауын тауып отырған жоқ. Қазақстан Каспийдің түбін межелеуге жауапкершілікпен әрі ұтымды келу қажет деп санайды (Қасымжомарт Тоқаев. Қазақстан Республикасының Дипломатиясы кітабынан).

6-тапсырма.  Мәтінмен жұмыс. Түсінігіңізді тексеріңіз.

1.  Әлі күнге сақталып отырған нендей келіспеушіліктер?
2.  Астана мен Мәскеу көзқарастарының ортақтығы  қай жерде?
3.  Қазақстан ұстанымы қандай?
7-тапсырма. Сөйлемді мәтінге сүйене отырып толықтырыңыз.

1. Алғашқы екі тармаққа қатысты Астан мен  Мәскеудің .......айырмашылық жоқ.

2.  Екі тарап та теңіз суын бөлуді, сондай-ақ мемлекеттік ........ .

3.  Өйткені бұл ..... теріс ықпал етуі мүмкін. 

4. Теңіз түбін ...... қатысты олардың көзқарасы жақын. 

5. Алайда осы мәселелер Каспий жағалауы мемлекеттерінің арасындағы ....... болуы тиіс. 

8- тапсырма. Грамматикалық анықтағыш. Мұны білгеніңіз жөн! Біріккен сөздер.
Екі не одан да көп сөз бірігіп, жаңа лексикалық мағынада айтылған сөз тұлғасын  біріккен сөздер дейміз. Мысалы: Болат+бек, Ақ+төбе, тас+бақа. 
9-тапсырма. Жоғарыдағы мәтіннен біріккен сөздерді табыңыздар. 
10-тапсырма. Адасқан сөздерді дұрыс орналастырып, сөйлем құрайық.
1. Каспийдің 1940) шарттармен бұрынғы кеңестік-ирандық (құқықтық режимі  белгіленген еді.
2. Тараптар шегінде табиғи және оларды игеруге болады ресурстарды барлауға осы аймақтардың ерекше құқықтары.
3. Қазақстан позициясы теңіз құқығы жөнінде кейбір ережелерін mutatıs mutandıs (қажетті өзгерістермен)  Каспийге қолдануды жақтайды1982 жылғы БҰҰ Конвенциясының.
 4. Алайда арасындағы келіссөздер тақырыбы болуы тиіс осы мәселелер Каспий жағалауы мемлекеттерінің. 
5. 1992 жылы жаңа құқықтық мәртебесін жасау мақсатында Каспий мемлекеттері арасында басталды Каспий теңізінің келіссөздер процесі. 

11-тапсырма. Лексикалық минимум. Мына сөздерге лексиаклық түсініктеме жазыңыздар.
Тәуелсіздік мемлекеттер –
Құқықтық мәртебе – 
Бастама – 
12-тапсырма. Көру диктанты. Мына сөздердің дұрыс жазылуына назар аударыңыздар.  Жатқа жазыңыздар.
Құқықтық мәртебе, жауапкершілік,  межелеу, көзқарас, келіссөз.
13-тапсырма.  Ойнайық, әрі ойлайық.
Қай қатардың студенттері біріккен сөздерді көп ойлап табады?

Тест тапсырмалары
1. Каспийдің құқықтық мәртебесін белгілеуге қанша ел қатысады?

А. 2 ел
Б. 5 ел
С. 4 ел
Д. 3 ел
2. XX ғасырдың соңындағы басты саяси оқиға...

А. Каспийдің түбін орта сызық бойынша межелеу
Б. Республикалардың егемендігін халықаралық құқықтық тұрғыдан рәсімдеу
С. Балық аулау аймағын белгілеуді
Д. КСРО-ның ыдырауы
3. Біріккен сөз қай қатарда?
А. Экономикалық аймақтарға бөлу ұсынылды
Б. Ірі құрлықішілік су айдыны Каспий теңізінің құқықтық мәртебесін белгілеу болды
С. Каспий теңізін өркениетті жолмен бөлудің шынайы құқықтық қажеттілігі туды
Д. Қазақстан    теңдестірілген, ымыралық позиция ұстанды
Студенттердің білімін тексеруге арналған бақылау сұрақтары:
1. XX ғасырдың басты саяси оқиғасы не?

2. Ең үлкен проблема не болып отыр?

3. Қазақстан қандай позиция (ұстаным) ұстап отыр?

4. Біріккен сөз дегеніміз не? Қалай жасалады?
5. Каспийдің құқықтық мәртебесі жөніндегі келіссөздер процесі қашан басталды?
СӨЖ тапсырмасы: Каспий теңізіне байланысты басқа мемлекеттер позициясы жайында реферат дайындап келу. 
19-тақырып
ҚАЗАҚТЫҢ САЛТ-ДӘСТҮРЛЕРІ
1-тапсырма. Мына сөйлемді оқып, аударыңыз. Қалай түсінгеніңізді айтып беріңіз.
«Қандай халықтың болмасын салт-дәстүрлері осы ұлттың мінез-құлқын, қасиеттерін көрсетеді» (С. Кенжахметұлы).

 2-тапсырма. Жаңа сөздер жаттайық.

Сөздік
Салт-дәстүр – традиция
Мәдениет – культура
Қоғам қайраткері – общественный деятель
Ұрпақ – поколение, потомства, потомок.
Әдет-ғұрып – обычаи, обряды.
Жөн-жосық – правила касающиеся обычаев традиции, положение вещей.
Мәрттік, жомарттық – щедрость.
Ырым – поворье,  вера в приметы.
(  3-тапсырма. Ой шақыру. Пікірлесейік.
 Салт-дәстүр дегеніміз не?

 Салт-дәстүрдің қандай түрлерін білесіз?

 Ата-аналарыңыз ұстанып жүрген салт-дәстүрлері туралы айтып бере аласыз ба?

 Салт-дәстүрді ұстанудағы мақсат не деп ойлайсыз?

 Тобымыздағы басқа ұлт өкілдерінің салт-дәстүрлері жайлы  сұрау.

4-тапсырма. Мәтінді түсініп оқыңыз.

Қазақтың салт-дәстүрлері
      Қазақ халқы – салт-дәстүрге өте бай ел. Бұл – оның мәдениетті әрі тәрбиелі ел екендігінің айғағы. Белгілі қоғам қайраткері  Н. Шайкенов: «Ұлт дәстүрі – заңнан биік» деген. Демек, салт-дәстүрлі ел – мықты, әрі тұғыры берік ел. Біздің халқымыз өз ұрпақтарына ғасырдан-ғасырға ұлт қасиетін салт-дәстүрмен, өнегені әдет-ғұрыппен, үлгіні жөн-жосықпен, әдепті ырым, тыйыммен тәрбиелеп, ұлағатты ұл, инабатты қыз өсірген. Ұлттық тәлім адамгершілік тәрбиенің аса сенімді жолы екенін көрсетті. Отаншылдық, ерлік, мәрттік, жомарттық, қайырымдылық  осы ғажайып жол арқылы дарыған. 
     Қазақ халқының салт-дәстүрлері тіршілік кәсібіне, наным-сеніміне, өмірге көзқарасына байланысты, ұрпақтан-ұрпаққа берілгенде өзгеріп, ауысып, жаңарып отырады. 

     Дана халықтың өзі жасаған осы әдет-ғұрып пен жөн-жосықты біліп, үйрену және өмірде қолдану – ағайынды   адастырмас сара жол (С. Кенжахметұлы. «Қазақ халқының тұрмысы мен мәдениеті»)
5-тапсырма. 

· Қазақ халқы қандай ел?
– Халқымыз ұл-қызын қалай тәрбиелеген?

– Белгілі заңгер Н. Шайкенов не дейді?

6-тапсырма. Сөзіңіз құнарлы болсын! Мағынасын түсіндіріп беріңіз.

Алты жыл аш болсаң да, атаңның салтын ұмытпа!

Алты жасар бала алыстан келсе,
Алпыстағы шал сәлем береді.

Қонақ аз отырып, көп сынайды.

Орамал тон болмайды, жол болады (Қазақ мақал-мәтелдері).
· Өзіңіз тағы да қандай мақал-мәтелдерді білесіз? Дәптеріңізге жазыңыз.
7-тапсырма. Қысқа мәтіндерді оқып, көкейіңізге түйіңіз.
Ас қайыру
Асты «бісіміллә» деп бастайтын қазақ тамақтанып болған соң, оны батамен қайыратын әдетінен әлі күнге жаңылған жоқ. Мұны ас қайыру деп атайды. Ас қайыру тілек, батамен айтылады. Оны қара сөзбен де, өлеңмен де, тақпақтап жеткізуге де болады.

Тарту-таралғы
Халық таныған елдің құрметті адамдарына сый-сыяпат жасаудың бір жолы –оларға тарту-таралғы ұсыну. Бұл – қалыптасқан ел дәстүрі. Сол адамның мәртебесін арттыру, еңбегін бағалау. Батырды, ақынды, шеберді, шешенді халық осылай бағалап, осылай сыйлаған. Мұндай тартуға жүйрік пен жорға, қара нар, қалы кілем, құндыз бөрік, зер шапан сияқты бағалы қымбат бұйымдар жатады. Егер атағы шыққан адамдар келіп, оларға мұндай құрмет жасалмаса, жолдан жығылады. Бұл – азаматқа үлкен мін, кемшілік, әрі ұят іс. Тарту – елдің кеңдігін көрсеткен тәрбиелік мәні бар әдет-ғұрып. 

Ауызашар

Көрші-қолаң немесе туыс, көңілі жақын адамдардың ораза ұстаған кісілерді кешкілік тамаққа шақырып, батасын алуы.

Шашу

Қуаныш, той, мереке күндері құрт, ірімшік, кәмпит сияқты тағамдардан және тиындардан шашу шашылады.
Ақсарбас

Түрлі қауіп-қатерге ұшырағанда әр қазақ баласы: «Ақсарбас! Ақсарбас!» деп үш рет айқайлайды. Алладан: «Жанымды аман қалдыра көр!» - деп тілек тілейді.  Аман қалғандар құдайыға мал шалады.

· Мәтіндерден не түсінгеніңізді қысқаша айтыңыз?

· Өзіңіз тағы қандай дәстүрлерді білесіз?

·  Салт-дәстүрлердің халық өмірінде алатын орны қандай?
8-тапсырма. Мәтіндерге сүйене отырып, сөйлемді толықтырыңыз.
Қазақ халқы – ......... өте бай ел. Бұл – оның ....... әрі ......... ел екендігінің айғағы. Белгілі қоғам қайраткері Н. Шайкенов: ............. деген. Демек, салт-дәстүрлі ел – мықты, әрі тұғыры берік ел.  Ұлттық тәлім ........... аса сенімді жолы екенін көрсетті. .............  осы ғажайып жол арқылы дарыған. 

   Халық таныған елдің ........  сый-сыяпат жасаудың бір жолы – оларға тарту-таралғы ұсыну. Бұл – қалыптасқан .......... .        Сол адамның ............ .   
9-тапсырма. Білгенге маржан, білмеске арзан! 
Қазақ халқының ырымдары
Қазақ баласын санамайды.

Қыз бала басына ақ, қара  орамал тартпайды.

Жүкті әйел шашын кессе, іштегі  бала кемтар болып туылады.

Нәрестенің ит көйлегін далаға тастамайды.

Бейуақытта қарыз алуға немесе қарыз беруге болмайды.

Әйел әдептері
Жас келіндер қара шаңырақтың немесе ақсақалы бар үйдің төріне шықпайды.
Әйелдер жолаушының, еркектің алдын кесіп өтпейді.

Қазақ әйелдері кісіге қарсы қарап отырмай, бір қырымен отырған.
Ақсақал, ата-ене, қайнаға алдында келін дауыс көтеріп сөйлемейді.

Жөн-жоралғы

Жеті атаға толмай некеге рұқсат етілмейді.

Қара шаңырақ кенже ұлға қалады.

Көршімен тату тұру – жақсы қасиет.
Ұзатылған қыз жыл толмай төркініне келмейді. Ол әбестік, ұят іс.

Өнеге
Ата-бабадан қалған мүлікті, киімді, бағалы заттарды, мекен-жайды көздің қарашығындай сақтайды.

Әр ата-ана балаларына ата-тегі, жеті атасын, ел-жер тарихын үйретуге міндетті.
Қайтыс болған адам туралы ғайбат сөз айтпайды.

Таңертеңгі асты тастамайды. Себебі, қазақта  «Таңғы ас – тәңірден» деген сөз бар.

10-тапсырма. Бұл өнегелі сөздерді оқып, өз білгендеріңізбен толықтырыңыз.
11-тапсырма. Өз пікіріңізбен бөлісіңіз.
· Қалай  ойлайсыз, бүгінгі күндері ата-бабамыз ұстанған осы дәстүрлері  неліктен жоғалып кетті?

12-тапсырма. Жағдаяттық тапсырма. 

Алыс шет елден бір жақсы танысыңыз келді. Өз еліңіздің әдемі бір салт-дәстүрін әңгімелеп беріңіз.

13-тапсырма. Мына сөздермен сөйлем құрастырыңыз.
Салт-дәстүр, үлгі-өнеге, әдеп, жөн-жоралғы. 
14-тапсырма. Грамматикалық анықтағыш. Мұны білгеніңіз жөн! Қос сөздер. 

Қос  сөздер  –  екі сөз қосарланып, бір лексикалық мағынада айтылған сөз тұлғасын қос сөз дейміз. Мысалы: ыдыс-аяқ, әке-шеше, киім-кешек. 
Қос сөздер:

1. Қосымшасыз қос сөздер: ата-ана, тау-тау, ине-жіп.

2. Қосымшалы қос сөз: балалы-шағалы, бет-бетіне, кімде-кім.
3. Күшейтпелі буынды қос сөз: қып-қызыл, ап-ашық, үп-үлкен.

15-тапсырма. Жоғарыдағы мәтіндерден  қос сөздерді табыңыз. 
16-тапсырма. Аударма жұмысы. Мәтінді қазақ тіліне аударыңыз.

      Каждое важное событие у казахского народа связано с той или иной традицией, зародившейся в глубокой древности. Исторически сохраненный народом целый комплекс обычаев наполняет смыслом жизненный путь человека, не дает ему сбиться с этого пути. Если бы родители, учителя, аксакалы сумели пробудить в молодежи стремление следовать народным традициям, наше общество стало бы намного нравственнее. 

17-тапсырма.  Ойнайық та ойлайық!
   Екі топ болып, қос сөздер жазудан жарысайық.

Глоссарий

Дәстүр – [ лат. Tradıtıo – сабақстастық] – әлеуметтік-мәдени мұраның ұзақ уақыт бойына адамдар атадан балаға қалдыратын, әдетке айналған, сол қоғамның немесе әлеуметтік топтың құндылықтар жүйесі мен ережелеріне ұласқан бөлігі.

Тест тапсырмалары

1. Қос сөздер қай қатарда?

А.  Жеті атаға толмай некеге рұқсат етілмейді
Б.  Қара шаңырақ кенже ұлға қалады
С.  Көршімен тату тұру – жақсы қасиет
Д. Әдет-ғұрып пен жөн-жосықты өмірде қолдану – ағайынды   адастырмас сара жол
2. Қосымшалы қос сөз  қай қатарда?

А. Әр ата-ана балаларына ата-тек,   ел-жер тарихын үйретуге міндетті
Б. Салт-дәстүрлі ел – мықты, әрі тұғыры берік ел
С.  Сый-сыяпат жасаудың бір жолы – оларға тарту-таралғы ұсыну
Д. Көрші-қолаң немесе туыс, көңілі жақын адамдардың ораза ұстаған кісілерді кешкілік тамаққа шақырып, батасын алуы
3. Қай қатардағы қос сөздер қазақ халқының салтына байланысты?

А. Ата-ана, кәрі-құртаң, әке-шеше жігіт-желең, қыз-қырқын.

Б. Тарту-таралғы, жөн-жосық, салт-дәстүр, әдет-ғұрып.

С. Қып-қызыл, әп-әдемі, сап-салмақты.

Д. Ине-жіп, ыдыс-аяқ,  киім-кешек, тау-тау.
Студенттердің білімін тексеруге арналған бақылау сұрақтары:
1. Қос  сөз дегеніміз не?
2. Ол қалай жасалады?

3. Халықтық салт-дәстүрлер дегеніміз не?

4. Салт-дәстүрлердің халық өміріндегі, жеке адам өміріндегі маңызы қандай?
5. «Әдеп» сөзін қалай түсінесіз?

6. Қос сөздің қандай түрлері бар, мысал келтіріңіз.
СӨЖ тапсырмасы. «Менің халқының салт-дәстүрлері» тақырыбына әңгіме жазу.
20-тақырып
ХАЛЫҚАРАЛЫҚ ҚҰҚЫҚ
1-тапсырма. Жаңа сөздермен жұмыс. Сөздікті пайдаланыңыздар.
Халықаралық құқық, құрылымдар, алғышарты, қағидалар жүйесі, мәжбүрлеу, 
төзімділік, дербес теңдік қағидасы, қоқан-лоққы жасамау қағидасы, қол сұқпау.
(  2-тапсырма. Ой шақыру. Тобымызбен пікірлесейік!
   – Құқық дегенді қалай түсінесіз?

  –   Күнделікті өмірімізден құқықтың сақталуын байқап жүрсіз бе?

–  Құқық не үшін керек?

3-тапсырма. Мәтінді оқыңыз. 
Халықаралық құқық

       Халықаралық құқық нормалары мен мемлекеттердің тәуелсіздік құқықтарын құрметтеу мемлекеттер арасындағы сапалы өзара қатынастардың негізгі алғышарты болып табылады. Халықаралық құқық нормалары халықаралық қатынастардың пайда болуынан туындайды. Халықаралық қатынастарды халықаралық құқық  реттеп отырады, сонымен бірге оның нормаларына өз әсерін  тигізеді. Халықаралық құқық кез келген қоғам өмірінде маңызды орынға ие болатын жан-жақты және дамыған халықаралық қатынастарды реттейді.

      Халықаралық құқық тар мағынасында алғанда мыналарды: біріншіден, мемлекеттер мен мемлекет тәріздес құрылымдарды; екіншіден, өз тәуелсіздіктері үшін күресуші халықтар мен ұлттардың, мемлекеттік құрылымдардың орнығу процесін;  үшіншіден, халықаралық ұйымдарды; төртіншіден, мемлекеттер тобын; бесіншіден, осы белгілердің арасындағы байланысты білдіреді.

       Халықаралық құқық – мемлекеттер арасындағы әр түрлі саяси, экономикалық және өзге де қатынастарды, сондай-ақ халықаралық қатынастарға қатысушы басқа да құрылымдарды реттейтін құқықтың бір бөлімі. Ол құқықтың ерекше жүйесі ғана емес, ішкі мемлекеттік құқықтың барлық өзге салаларынан едәуір айырмашылығы бар.  Халықаралық құқық халықаралық қатынастарды реттейтін шарттық және мемлекеттің салыстырмалы келісілген еркін көрсетеді.

Халықаралық құқыққа әдеттегі құқықтың белгілері тән болып келеді: мемлекеттік-еріктік сипаттағы құбылыс; белгілі бір қоғамдық қатынастарды заң нормалары реттейді; мәжбүрлеу арқылы; халықаралық құқықтық нормаларды ұстануды қамтамасыз етеді. Сөйте тұра, халықаралық құқықтың өзіне тән ерекшеліктері бар. Халықаралық құқықтың басты қызметі – оның мемлекетаралық қатынасының негізгі қатысушылары мен арақатынасынан көрінеді.

       Халықаралық құқық ішкі мемлекеттік құқықтан құқықтық нормаларды қамтамасыз етеді (Б. Құлжабаева.  Халықаралық жария құқық).

4-тапсырма. Мәтінмен жұмыс. Түсінігіңізді тексеріңіз. Тірек сөздер мен тірек сөйлемдерді табыңыз. Сөйлемдерге сұрақ қойыңыздар.
5-тапсырма. Мәтінге сүйене отырып, сөйлемді толықтырыңыз.
1. Халықаралық құқық нормалары мен мемлекеттердің тәуелсіздік құқықтарын құрметтеу мемлекеттер арасындағы сапалы өзара қатынастардың .........  болып табылады. 
2. Халықаралық құқық нормалары .......... пайда болуынан  туындайды. Халықаралық қатынастарды халықаралық құқық  реттеп отырады, сонымен бірге оның нормаларына өз әсерін  тигізеді.  
3. Халықаралық құқық тар мағынасында алғанда мыналарды: біріншіден, ........... ; екіншіден, ...............;  үшіншіден, ..........; төртіншіден,........;  бесіншіден, .............  білдіреді.

4.   Халықаралық құқық халықаралық қатынастарды реттейтін ........... көрсетеді.

5. Халықаралық құқық ішкі мемлекеттік құқықтан құқықтық нормаларды қамтамасыз етеді.

6-тапсырма. Мәтіннің жалғасын оқыңыз.
Халықаралық құқықтың негізгі қағидалары
       Халықаралық құқықтың негізгі қағидалары халықаралық қатынастардың және халықаралық құқықтың осы заманғы жүйесінің маңызды заңдылықтарын көрсетеді. Қағидалар жүйесіне мынадай сипаттар тән: 1) әмбебаптық; 2) көпшілік мойындағандық; 3) жалпыға міндеттілік; 4) тұрақтылық

Халықаралық құқыққа құқықтың барлық негізгі белгілері тән, олар:

1. Құқық – бұл мемлекеттің еркіне тән құбылыс;

2. Қоғамдық қатынастарды реттейтін заң нормаларының жүйесі;

3. Тәртіп стандартын ұстану үшін мемлекеттік мәжбүрлеуді қолдану.

        2002 ж. 8 қыркүйегінде БҰҰ Бас Ассамблеясының 55/2 қарарымен бекітілген Мыңжылдық декларациясы қабылданды. Онда өркениетті адамзаттың басшылыққа  алатын  құндылықтары мен қағидалары көрсетілген.        Мыңжылдық  декларациясы нақты әрекеттерді көрсетеді, мақсатқа жетер жолды айқындады және оған ерекше мән беруде. Оларға мыналар жатады: бейбітшілік, қауіпсіздік пен қарусыздану; кедейшілікпен күресу мәселелері, қоршаған ортаны қорғау; адам құқықтары, демократия мен игілікті басқару; әлсіздерді қорғау мәселелері; Африканың ерекше сұранысын қанағаттандыру. Халықаралық бірлестік БҰҰ-ның бүкіл кезек күттірмес  мәселелерді тиімді шешу құралына айналуына барлық күш-жігерін жұмылдыруда.

     Халықаралық құқықтың негізгі қағидалары – бұл халықаралық құқықтық салада болып жатқан түбегейлі өзгірістерді айқын бейнелейтін негізгі бастаулар. Халықаралық құқық қағидалары оның басты ережелері болып табылады, оның халықаралық құқықтық толық нормалары мен арақатынасын заңдағы нормалардың конституциялық қағидаларының арақатынасымен салыстыруға болады.

     Халықаралық құқықтың негізгі қағидалары – өзіндік сипаттамасы бар дербес құқықтық санатқа жатады. Біріншіден, қағидалар барлық құқықтық жүйеге таралады.  Екіншіден, олар міндетті (императивті) cunama jus cogens. Үшіншіден, қағидаларға жүйе құраушы рөлі сипаты тән. Төртіншіден, қағидаларға заңдылық өлшемі тән болады.

      Халықаралық құқықта қағидалардың екі түрлі санаты бар: жалпы, негізгі қағидалар; және тар мағынадағы тәртіп ережелерін бекітетін негізгі қағидалар.

Халықаралық құқықтың негізгі қағидалары, біріншіден, БҰҰ Жарғысында бекітілген. Бірақ, БҰҰ Жарғысы халықаралық құқық қағидаларын тұжырымдау жөнінде арнайы мақсатты көздемендіктен, олардың кейбіреулері өте қысқа мазмұндалған. Сондықтан, бірқатар мемлекеттердің бастамасымен, бірнеше негізгі қағидалардың мазмұнын айқындау үшін БҰҰ-да бірсыпыра жұмыстар атқарылды. Бұл жұмыс 1970 жылы БҰҰ Бас Ассамблеяның БҰҰ Жарғысына сәйкес (мұны былай, халықаралық құқықтың негізгі қағидалары туралы Декларация)  мемлекеттер арасындағы достық қатынастар мен ынтымақтастыққа қатысты халықаралық құқықтың негізгі қағидалары туралы Декларацияны қабылдаумен аяқталады.

1970  жылғы Декларацияда халықаралық құқықтың жеті қағидасы мазмұндалған:

1. Күш қолданбау немесе күш қолданамын деп қоқан-лоққы жасамау қағидасы;

2. Ішкі істерге араласпау қағидасы;

3. Халықаралық дауларды бейбіт жолмен шешу қағидасы;

4. Мемлекеттердің өзара міндетті ынтымақтасу қағидасы;

5. Халықтардың теңдік және өзін-өзі басқару қағидасы;

6. Мемлекеттердің дербес теңдік қағидасы;

7. Міндеттемелерді адал орындау қағидасы;

     Келесі топқа халықаралық бейбітшілік пен қауіпсіздікті тікелей қолдайтын қағидалар кіреді. Мұндай қағидаларға күш қолданбау немесе күш қолданамын деп қоқан-лоққы жасамау қағидасы; халықаралық дауларды бейбіт жолмен шешу қағидасы; шекаралардың мызғымастық қағидасы жатады.

Халықаралық ынтымақтастықты айқындайтын қағидалар тобына мыналар жатады: мемлекеттердің дербес теңдік қағидасы; қол сұқпау қағидасы; халықтардың теңқұқылық және өзін-өзі басқару қағидасы; мемлекеттердің ынтымақтасу қағидасы; халықаралық міндеттемелерді адал орындау қағидасы  (Б. Құлжабаева.  Халықаралық жария құқық). 
7-тапсырма. Мәтінмен жұмыс. Мына сұрақтарға жауап беріңіздер.
1. Халықаралық құқықтың негізгі қағидалары қандай?

2. Халықаралық құқықтың негізгі қағидалары нені көрсетеді?

3. Декларация қашан қабылданды?

4. Халықаралық ынтымақтастық қағидасына нелер жатады?
Дипломатиялық сөздіктен:
Халықаралық құқық – заңдық қағидалар мен нормалар жүйесі. Заң ғылымдарының саласы. 

Халықаралық құқықтың негізгі қағидалары – халықаралық қатынастарда күш қолданбау, халықаралық дауларды бейбіт жолмен шешу, кез-келген мемлекеттің ішкі ісіне қол сұқпау, мемлекеттердің егеменді теңдігі.
8-тапсырма. Грамматикалық анықтағыш. Мұны білгеніңіз жөн! Көптік жалғауы.
Көптік жалғауы – көптік мағына беретін қосымша. Ол көбіне зат есімге, есімдіктерге жалғанады. Мысалы кітаптар, қаламдар, сендер, мыналар, оқиғалар. Көптік жалғауы үндестік заңына бағынып жалғанады. 
9-тапсырма. Мәтіннен көптік жалғауларын табыңыз.  
10-тапсырма. Мына сөздерге көптік жалғауларын жалғаңыз.  

	

	 


Халықаралық бірлестік... , декларация.... , Ассамблея... , шарт... , 
11-тапсырма. Көру диктанты. Мына сөздердің дұрыс жазылуына, айтылуына назар аударыңыз.
Халықаралық құқық, құқық қағидалары, халықаралық ынтымақтастық, мызғымастық, қанағаттандыру.
12-тапсырма. Мына сөздерге лексикалық түсініктеме жазыңыз.

Міндеттеме –
Достық қатынастар –

Мемлекетаралық қатынастар –

Қауіпсіздік –

13-тапсырма. Адасқан әріптерден бүгінгі тақырыпқа тән терминдерді жазыңыз. 

Дқсаіпкуізі, хаылраықалқ уардал, ққыұқ, халраықықал дұайымр. 
Глоссарий
Халықаралық құқық – мемлекеттер мен халықаралық қатынастардың басқа да субъектілерінің арасындағы қатынастарды реттейтін заңнамалық қағидаттар мен ережелер жиынтығы (Саяси түсіндірме сөздіктен).

Студенттердің білімін тексеру үшін бақылау сұрақтары:
1. Халықаралық құқық дегеніміз не?
2. Халықаралық құқық нормалары неден туындайды?

3. Халықаралық құқықтың негізгі нормалары қайда бекітілген?

4. Қағидалар жүйесіне қандай сипаттар тән?

5. Халықаралық құқықта қағидалардың неше санаты бар?

6. Көптік жалғауы дегеніміз не?
СӨЖ тапсырмасы: Халықаралық құқықтың негізгі қағидаларын жаттау.
21-тақырып
СЫРТҚЫ САЯСАТ

 ХАЛЫҚАРАЛЫҚ ҚАТЫНАСТАР
1-тапсырма. Қазақстан Президенті Н. Назарбаевтың мына сөздерін түсініп оқыңыз.
       «Халықаралық байланыстарымызды дамыту үшін бірнеше мәселені қатар шешуге тура келді, атап айтқанда, Қазақстанды халықаралық дәрежеде мойындатып, оның қауіпсіздігі мен аумақтық тұтастығын қамтамасыз ету, әлемдік шаруашылық жүргізу мен экономикалық байланыстарға белсене араласу қажет болды» 
( 2-тапсырма.  Ой шақыру.
– Қазақстан қандай елдермен байланыстар орнатқан?
– Қазақстанның экономикалық, саяси, ғылым, білім саласындағы байланыстары жөнінде не айта аласыздар?
3-тапсырма.  Сөзіңіз құнарлы болсын!
1.Тату елге – тыныштық пен тоқшылық нәсіп ( Күлтегін).
2. Біз – қазақ деген

Дәм-тұзды ақтай білген елміз,

Достықты сақтай білген елміз.

Ешкімге соқтықпай жай жатқан елміз! (Қаз дауысты Қазыбек  Келдібекұлы).
·  Мағынасын түсіндіріңіз.

· Өлеңде қазақ халқының қандай сипаттары баяндалады?

3-тапсырма. Тірек сөздермен жұмыс.
Күрделі міндеттер, жолдар  торабы, көп қырлы бағдар, жолдау, ұтымды қарым-қатынастар, кепілдік, қолдау көрсету, өркениетті байланыстар, беделді халықаралық ұйымдар.

4-тапсырма. Мәтінді оқыңыз.
Тәуелсіз Қазақстанның халықаралық қатынасы және сыртқы саясаты


 Қазақстан Ресеймен, Қытаймен және АҚШ-пен, Орталық Азия мемлекеттерімен және Оңтүстік Шығыс Азия елдерімен, Таяу және Орта Шығыс елдерімен өзара саяси, қауіпсіздік, экономика салаларындағы қатынасты дамытуға мән бере отырып, көпвекторлық саясаты жүргізуде. Қазақстан тарихы қысқа мерзімде басты мемлекеттік мәселені шешті әрі елдің нақты тәуелсіздігіне қол жеткізді. Қазақстан соңғы 10 жылда әлемдік қауымдастықпен барлық салаларда өркениетті байланыстар дамыта білген ашық қоғамға айналды. Көптеген елдермен өзара тиімді және ұтымды қарым-қатынастар қалыптастырып, инвестициялармен келуі өсе түсті.

   Сыртқы саясатты орнықтырып, еліміздің халықаралық мәртебесін нығайтуға еліміз дипломатиясының зор еңбегі бар.  Бүгінгі күн Қазақстан әлемнің көптеген елдерімен сыртқы қарым-қатынас орнатып, барлық беделді халықаралық ұйымдардың мүшесі атанды.

     Қазақ елі сыртқы саясатының басты бағыты жетекші державалардың  қауіпсіздік  жөніндегі кепілдігін ала отырып, ядролық қарудан бас тартып қана қоймай, ядролық қарусыз мемлекет мәртебесіне ие болу еді. Бұл ұстаным тез арада-ақ іс жүзіне асырылды. Ал осы жәйт халықаралық аренада еліміздің мәртебесін көтерді. Еуразия одағын құру, Азиядағы өзара ықпалдастық пен сенім шаралары жөніндегі кеңес шақыру сияқты Қазақстанның бірқатар игі бастамалары әлемдік қоғамдастық тарапынан кеңінен қолдау тапты.


    Қазақстан Республикасы мен АҚШ арасындағы екі жақты саяси, экономикалық және қорғаныс жолындағы қарым-қатынастардың маңызы зор. Саяси салада «Демократиялық әріптестік туралы хартияда» көрсетілген мақсаттар адал орындалуда.

       АҚШ Қазақстанға Каспий теңізінің мәртебесіне қатысты мәселелерді шешуде қолдау көрсететіндігін білдірді.

Қауіп-қатерді бірлесе қысқарту бағдарламасы екі ел арасындағы қарым-қатынастардың маңызды саласы болып отыр.

«Бейбітшілік жолындағы әріптестік» бағдарламасы бойынша екі ел арасындағы әскери қызметкерлердің қатысуымен бейбіт мақсаттағы бірлескен жаттығулар өткізу жүйелі негізіне көшіп келеді.

Сонымен АҚШ пен достық қарым-қатынастар орнату және ынтымақтастықты дамыту  Қазақстан үшін әрдайым маңызды болып қала береді.

5-тапсырма. Мәтінмен жұмыс. Түсінігіңізді тексеріңіз.

1. Қазақстан сыртқы саясатта қандай бағытты ұстанады?

2. Қазақстан мен АҚШ арасындағы қатынас қандай?

3. Қазақ елі сыртқы саясатының басты  бағыты қандай? 

 6-тапсырма. Мәтіннің жалғасын оқыңыз.
     Қазақстан-Қытай ынтымақтастығы 1992 ж. 3-ші қаңтарынан, яғни дипломатиялық қарым-қатынас орнаған сәттен бастап оң бағытта және ырғақты дамып келеді.

   Қазақстан сыртқы саясатының күн тәртібінде Таяу Шығыс аймағындағы Түркия мен Иран сияқты мемлекеттерге маңызды мән беріледі. Бұл елдермен ынтымақтастық оң бағытта дамып келеді. Түркиямен әрі саяси, әрі экономикалық байланыстарымыз нығая түсті. Энерго ресурстарымызды тасымалдау саласында бұл елмен белсенді жұмыс жүргізіліп жатыр.

   Қазақстанның  Парсы шығанағындағы елдермен ынтымақтастығын дамытуда елеулі ілгері басшылыққа қол жетті. Ол мемлекеттердің Қазақстандағы инвестициялық қызметі неғұрлым белсенді бола түсті.

   Қазақстанның тәуелсіз дипломатиясы өзі үшін тиімді саналатын Баку-Жейхан мұнай құбырының жобасына қолдауын да білдірді.

   Қазақстан Оңтүстік Азияның ірі-ірі мемлекеттері – Үндістанмен және Пәкістанмен достық қарым-қатынастарды дамытуға әбден мүдделі. Қазақстанның Еуропадағы саясатында Германия бағыты басыңқы болып табылады. Принциптік тұрғыдан алғанда біз өз еліміздегі неміс капиталының мүдделерін толық қамтамасыз етуге ұмтыламыз. ГФР-дің Үкіметімен және қаржы институттарымен жасалған маңызды уағдаластықтарға 1997 ж. қол қойылды. Мұның өзі істің шын мәнісінде біздің елдеріміз арасында ұзақ мерзімді ынтымақтастықтың негізін қалады.

  Ресей Федерациясымен ынтымақтастық жөнінде елеулі іргелілеуге қол жеткізілді. Мәңгі достық және одақтастық туралы Декларацияны атап өткен жөн. Бұл құжаттың ережелері екі жақты қарым-қатынастың іргетасын нығайтатыны соншалық оның болашағы айдан анық көрініп тұр. Каспий теңізінің шешілмей жатқан мәртебесі проблемасын алға жылжытқанда Қазақстан мен Ресей екендігі назар аударатын жәйт.  
   Орталық Азиядағы көршілес мемлекеттермен ынтымақтастыққа да маңызды мән бергенбіз және одан ешқашан айнымақ емеспіз. Сонымен бірге Украинамен,  Белоруспен, Кавказ мемлекеттерімен арадағы өзара қарым-қатынастардың әлеуетін әлі жақсарту алда тұр.

   Біздің достықты нығайтуға бағытталған іс қимылдар Еуразияның ірі мемлекет ретінде Қазақстанның стратегиялық мүдделеріне сай келетін нық сенімдеміз.

   ХХІ ғасырда Қазақстан іс жүзінде сыртқы көмір сутегі шығаратын басты елге, ірі мұнай державасына айналды. Біз үшін мұнай және газ шетел инвестицияларын одан әрі тарта беру басым бағыттағы міндет болып табылады.

   1995 ж. Қазақстан Конституциясы адамды, оның өмірін құқықтары мен бостандықтарын мемлекеттің ең жоғары құндылықтары деп жарияланады.

   Қазақстан адам құқықтары саласындағы бірқатар маңызды халықаралық шарттарға қосылды.

   Қазақстан дүниежүзілік қоғамдастықтың ажырамас бір бөлігіне айналды.

   Еліміз Біріккен Ұлттар Ұйымының күн тәртібінде тұрған ірі проблемаларды шешуге өз үлесін қоса отырып, қазіргі әлемнің саяси құрылымына да интеграциялана түсуде.

Қорыта айтқанда, Халықаралық қатынастардағы Қазақстанның қазіргі кездегі алып отырған орны мен рөлін дүниежүзіндегі көптеген мемлекеттер мойындап, күрделі саяси мәселелерді шешуде еліміздің қатысуын қажет ету процесі күшеюде.

    Қазақстан Республикасымен дипломатиялық қарым-қатынас орнатқан елдердің саны 120-ға жетті. Елімізде 68 шетел елшіліктері мен дипломатиялық миссиялары жұмыс істейді. Қазақстан Республикасының шет елдерде 47 елшілігі мен миссиялары және консулдық өкілдіктері тіркелген. Еліміз мүше болып кіретін халықаралық ұйымдардың саны – 68.

   Қазақстан шекарасының бүкіл бойында сенімді Қауіпсіздік белдеуін жасай алады.

7-тапсырма. Мәтінмен жұмыс. Түсігнігіңізді тексеріңіз.
1. Мәтіннен  тірек сөйлемдерді табыңыз.
2. Әр абзацқа сұрақ қойып, мазмұнын айтыңыз.

3. Өз ойыңызды қосыңыз.

8-тапсырма. Мәтінге сүйене отырып, сөйлемдерді толықтырыңыз.
1. Қазақ елі ................... жетекші державалардың  қауіпсіздік  жөніндегі кепілдігін ала отырып, ядролық қарудан бас тартып қана қоймай, ядролық қарусыз мемлекет мәртебесіне ие болу еді.

2.  Бұл ұстаным .......  іс жүзіне асырылды.
3. Қазақстан Оңтүстік Азияның ірі-ірі мемлекеттері – Үндістанмен және Пәкістанмен ................  дамытуға әбден мүдделі.
4. Еліміз Біріккен Ұлттар Ұйымының ........... шешуге өз үлесін қоса отырып, қазіргі әлемнің саяси құрылымына да интеграциялана түсуде.

5. Қазақстан Республикасымен .......... орнатқан елдердің саны 120-ға жетті.
6. Қазақстан .................. бірқатар маңызды халықаралық шарттарға қосылды
7.   Қазақстан .................  ажырамас бір бөлігіне айналды.

9-тапсырма. Грамматикалық анықтағыш.  Мұны білгеніңіз жөн!  
Шылаулар. Жалғаулық шылаулар.
Шылаулар – лексикалық мағынасын жоғалтқан, тек қана грамматикалық мағынаға көшкен, түрлі грамматикалық қызмет атқаратын тілдік бірліктер. 

Мысалы: Заңдық негізде хатталған және халықаралық тұрғыда мойындалған.

 Жалғаулық шылаулар – сөз бен сөзді, сөйлем мен сөйлемді байланыстыратын шылаулар.
Пен, мен, пенен, және, не, немесе, менен, яғни, бірақ, алайда, та, те, яки, өйткені, сондықтан, себебі, не болмас, алайдае, егер, егер де т.с.с.
Мысалы: Ертең біздің университет пен КБТУ арасында білім сайысы басталады. Айжан және Жанар 2-ші курс студенттері.
10-тапсырма. Жоғарыдағы бірінші мәтіннен жалғаулық шылауларды табыңыздар. Түрлеріне ажыратыңыздар.

11-тапсырма.  Көп нүктенің орнына тиісті жалғаулық шылауларды қойыңыз. 

1. Дипломатиялық қарым-қатынас орнаған сәттен бастап оң бағытта ......... ырғақты дамып келеді.
2. Мәңгі достық ........ одақтастық туралы Декларацияны атап өткен жөн.
3. Каспий теңізінің шешілмей жатқан мәртебесі проблемасын алға жылжытқанда Қазақстан ........  Ресей екендігі назар аударатын жәйт.  

4. Елімізде 68 шетел елшіліктері ..... дипломатиялық миссиялары жұмыс істейді.
5. Қазақстан Республикасының шет елдерде 47 елшілігі ....  миссиялары және консулдық өкілдіктері тіркелген. 
12-тапсырма. Өз беттеріңізше жалғаулық шылауларды қатыстырып сөйлем құраңыздар.
Глоссарий
Халықаралық келісімдер – орындалуы міндетті, халықаралық қауымдастық  мүшелерінің арасында, мейлі ол егеменді мемлекеттер болсын немесе халықаралық ұйымдар болсын кез-келген келісімшартқа отыру (Саяси түсіндірме сөздіктен).

Халықаралық қатынас –  Халықаралық қатынас эволюциясы екі өзара байланысты процестердің елеулі әсеріне ұшырады – капиталистік сипаттағы әлеуметтік қатынастарға негізделген әлемдік нарықтың бірлігін қалпына келтіру және жаһандану процесінің қарқынды дамуы. Нәтижесінде елдер мен халықтардың өзара тәуелділігі артуда, шешімін табу үшін халықаралық әріптестікті дамытуды талап ететін жалпы әлемдік, ғаламдық сипаттағы мәселелердің көбеюі орын алып отыр (Саяси түсіндірме сөздіктен).
Тест тапсырмалары
1. Жалғаулық шылаулы сөйлем қай қатарда?

А. Қазақстан дүниежүзілік қоғамдастықтың ажырамас бір бөлігіне айналды
Б. Қазақстан шекарасының бүкіл бойында  Қауіпсіздік белдеуін жасай алады
С. Құқықтары мен бостандықтары ең жоғары құндылықтары деп жарияланады
Д. Қазақстан мен Ресей екендігі назар аударатын жәйт
2.  Қазақстанмен  дипломатиялық қарым-қатынас орнатқан елдердің саны?
А. 47 елмен
Б. 120 елмен
С. 68 елмен
Д. 55 елмен
3. Және жалғаулық шылауын керек етіп тұрған сөйлем.

А. Елімізде 68 шетел елшіліктері ... дипломатиялық миссиялары жұмыс істейді
Б. Үндістанмен ... Пәкістанмен достық қарым-қатынастарды дамытуға  мүдделі
С. Барлық беделді халықаралық ұйымдардың ... мүшесі атанды
Д. Түркиямен  әрі саяси, ... экономикалық байланыстарымыз нығая түсті
Студенттердің білімін тексеруге арналған бақылау сұрақтары:
1. Қазақстан сыртқы саясатта қандай бағытты ұстанады?

2. Қазақстан-Қытай ынтымақтастығы қай жылдан бастап дамып келеді?
3. Қазақстан Конституциясы адамды, оның өмірін құқықтары мен бостандықтарын мемлекеттің ең жоғары құндылықтары деп қашан жариялады?
4. Германия мен Қазақстан арасындағы маңызды уағдаластықтарға қай жылы қол қойылды?
5. Шылау дегеніміз не? Оның функциясы қандай?
6. Жалғаулық шылау дегеніміз не? Мысалдар келтіріңіз.

СОӨЖ тапсырмасы: Топпен Қазақстанның басқа елдермен сыртқы саяси байланыстары туралы әңгімелесу.
СӨЖ тапсырмасы: Қазақстан-Түркия мемлекеттері арасындағы байланыстар. «Түркі бірлігін бекіткен сапар» Президент Н.Ә. Назарбаевтың  Түркия еліне сапарлары туралы жазыңыз.
22-тақырып

ҚАЗАҚСТАННЫҢ ЕУРОПА ЕЛДЕРІМЕН ҚАТЫНАСЫ 

1-тапсырма. Жаңа сөздермен жұмыс.

Аймақ, ерекше маңызды іс, Ынтымақтастық кеңесі, сала, келісім, мүмкіндік, қарым-қатынас, өзгертулер, ғаламдану кезеңі, сапар.
( 2-тапсырма. Ой шақыру.
· Қазақстан қандай Еуропалық елдермен байланыс орнатқан?

· Бұл байланыстар бізге не береді?

3-тапсырма. Мәтінді оқыңыздар.

Қазақстанның қатынастары
       Еуропа Одағы елдері, атап айтқанда, Австрия, Бельгия, Германия, Грекия, Дания, Италия, Испания, Ирландия, Люксембург, Нидерланды, Ұлыбритания, Португали, Франция, Финляндия, Швеция әлемдік саясатта және экономикада ерекше маңызды іс атқарып отыр.

       1995 жылғы 15 ақпанда Президент Нұрсұлтан Назарбаев мемлекеттің сыртқы саясаты мәселелері бойынша кеңес өткізді. Өз сөзінде Елбасы Қазақстанның келешек ұзақ мерзімді кезеңде ерекше мүддесі Еуропа Одағымен байланысты екендігін, бұл одақ басқа аймақтардың мемлекеттерімен қатынаста, ең алдымен, сауда-экономикалық салада, бүкіл Еуропа атынан саясат жүргізетіндігін атап өтті. Еуропа Одағының Қазақстанмен саяси қатынасты дамытуға дайын тұрғанын көрсете келіп, бұл мүмкіндікті толығынан пайдалану қажеттігін көрсетті. 1995 жылғы қаңтардан бастап Қазақстан – Еуропалық Одақ арасында «Әріптестік және ынтымақтастық туралы» келісімге қол қою басталып, он бес мемлекет өз парламенттерінде бекіткен соң, 1999 жылы шілде айында күшіне енді. Ынтымақтастық кеңесі және парламентаралық ынтымақтастық комитеті құрылды. Ынтымақтастық кеңесінің мәжілісінде атом энергиясы және ядролық қауіпсіздік мәселелері бойынша келісімдерге қол қойылды.

2000 жылы 11 шілдеде Брюсселде «Қазақстан Республикасы – Еуропалық Одақ» ынтымақтастық кеңесінің екінші мәжілісі болды. Тараптар әріптестік және ынтымақтастық келісімнің орындалу барысын талқылап, әсіресе, сауда мен инвестиция, демократияны дамыту, есірткі саудасына бақылауды күшейту, т.б. мәселелерге ерекше назар аударды.

       Тараптар сыртқы сауда көлемінің көбеюіне негіз – Қазақстанның Дүниежүзілік сауда ұйымына (ДСҰ) мүшелікке өтуі болып табылады деген шешімге келді. 1947 жылғы Сауда және тариф жөніндегі бас келісім 1995 жылдың қаңтарында «Дүниежүзілік сауда ұйымы» болып қайта құрылды. Қазіргі кезде оған 140 мемлекет мүше. Әлемдік базарға шығарылатын тауарлар мен өнімдердің 90 пайыздан астамы осы елдердің үлесіне тиеді. Отыз мемлекет (олардың қатарында Қазақстан, Ресей, Қытай бар) ДСҰ-ға мүше болу сатысында тұр. Қазақстан 1996 жылдан бастап мүшелікке қабылданудың төменгі сатыларынан өтіп, бас сатысына жетті. Осы жылдар аралығында елімізде кеден, стандарттау, сертификаттау, патенттік құқық мәселелерін реттейтін заңдық құжаттарға өзгертулер енгізілді.

       Қазақстанға техникалық көмек көрсететін Еуропалық Одақтың ТАСИС бағдарламасы 1995 жылға дейін 95 миллион доллар көлемінде қаржы бөлді. 2001 жылғы 9 сәуірде ТАСИС бағдарламасы, ең алдымен, күйзелген әйелдерге, мүгедектерге, жұмыссыздарға, сауатсыздарға, үйсіздерге, жетім балаларға, кәрі кісілерге нақты көмек көрсету қажеттілігін жариялады. Қазақстанға  Еурокомиссияның техникалық бөлім бастығы Браиан Толлдың мәліметі бойынша ТАСИС бағдарламасы Қазақстанға жалпы есебі 111,6 миллион евро көлемінде көмек көрсеткен. 

      Қазақстан мен НАТО арасындағы қарым-қатынас та дұрыс шешімін тапты. «Бейбітшілік жолындағы әріптестік» бағдарламасы – осы беделді ұйыммен ынтымақтасудың неғұрлым пайдалы түрі. Оған қазірде 46 мемлекет қатысып отыр, оның ішінде Қазақстан да бар.

       Қазақстан Еуропадағы қауіпсіздік және ынтымақтастық ұйымына 1992 жылғы қаңтар айынын бастап қатысады. 1994 жылғы 5 желтоқсанда Еуропа қауіпсіздігі және ынтымақтастық ұйымының Будапештегі мәслихаты кезінде ядролық державалар – Ресей Федерациясы, АҚШ, Ұлыбритания тарапынан Қазақстан қауіпсіздігіне берілетін кепілдіктер туралы меморандумға қол қойылды.

4-тапсырма. Мәтінмен жұмыс. 

1. Мәтінге сұрақтар дайындаңыздар.

2. Абзац бойынша түсінгендеріңізді айтыңыздар.

5-тапсырма. Мәтіннің жалғасын оқыңыздар.

      Германия Федерациялық Республикасы Қазақстанмен дипломатиялық қатынасты 1992 жылы 11 ақпанда орнатқан болатын. Бонн дипломатиясы Қазақстанға қатысты үш мақсат қойды: Қазақстанның бай табиғи шикізат қорларын пайдалану, оның нарық экономикасына өтуіне және демократияның дамуына мүмкіндік беру, Қазақстандағы неміс диаспорасының Германияға жаппай қоныс аударуын қысқарту.

     Қазақстанның Ұлыбританиямен қатынасы 1991 жылдың қыркүйегінде басталған болатын. Сол кезде Британия премьері Маргарет Тэтчер бір сапарын Алматыға жол-жөнекей аялдама жасайтындай етіп жоспарлап, Президент Н. Назарбаевпен кездесті. М. Тэтчерді толғандырған мәселелер – біздегі ракеталар тағдыры және ядролық қаруды басқа елдерге сату екендігі аталды. Президент Н. Ә. Назарбаев еліміздегі ракеталардың қауіпсіз екендігіне, күзеттің мықты екеніне және ядролық қару сатпақ ниетіміз жоқ екеніне сендірді. Өз кезегінде М. Тэтчер егер Қазақстан өз алдына мемлекет болып шықса, оның аумақтық тұтастығы мен тәуелсіздігіне кепілдік беру керектігіне Еуропа мемлекеттері басшыларының көздерін жеткізуге уәде берді. Сол жылы қазан айында Президент Н. Назарбаев Лондонда арнаулы сапармен болды. Қазақстан мен Ұлыбритания арасында дипломатиялық қатынас 1992 жылғы 19 қаңтарда орнатылған болатын.

      Қазақстан мен Франция арасында дипломатиялық қатынас 1992 жылы 25 қаңтарда орнатылды. Екі жақты қатынастың дамуындағы басты кезең Президент Н. Назарбаевтың 1992 жылғы қыркүйектегі Францияға ресми сапары болып табылады. Онда достық, өзара түсіністік және ынтымақтастық туралы келісімге қол қойылды. 

      Қазақстан мен Италия арасында дипломатиялық қатынас 1992 жылы 12 шілдеде орнады. 1994 жылғы 22 қыркүйекте Президент Н. Назарбаевтың Италияға ресми сапары басталды. Екі ел – мемлекеттер арасында егемендік теңдікті, аумақтық тұтастықты құрметтеу, шекаралардың мызғымастығы, дау-жанжалдарды бейбіт жолмен шешу принциптерін қолдайтындықтарын мәлімдеді. 

       Қазақстан мен Нидерланды арасында дипломатиялық қатынас 1992 жылы 10 қыркүйекте орнатылды. Екі ел арасындағы сыртқы экономикалық айналым 1994-1999 жылдары екі миллиард доллардан асты, 2000 жылы бұл көрсеткіш 300 миллион долларды құрады, ал 2001 жылдың алғашқы үш айында 62 миллион доллар болды.

       Қазақстанның Швейцариямен де қатынасы үнемі дамып келеді. 1993-1998 жылдары Швейцария елімізге 97,5 миллион доллар көлемінде тікелей инвестиция жұмсады. Ал 1998 жылы екі ел арасындағы тауар айналымы 394 миллион доллардан асты.

     Сонымен, Қазақстанның Еуропа елдерімен қарым-қатынасы қазіргі ғаламдану кезеңіне сәйкес дамып отыр деген қорытынды жасауға болады                       (С. Абдулпаттаев. «Халықаралық қатынастар және Қазақстанның сыртқы саясаты» кітабынан).

6-тапсырма. Мәтінмен жұмыс. Мәтінге сүйене отырып, сұрақтарға жауап беріңіздер.

1. Еліміз Германиямен  дипломатиялық қатынасты қашан орнатты?
2. М. Тэтчерді толғандырған нендей мәселелер?

3. Қазақстанның басқа елдермен қатынастары қалай орныққан?
7-тапсырма.  Мәтінге сүйене  отырып, сөйлемдердің дұрыс, бұрыстығын дәлелдеңіздер.
1. 1995 жылғы 15 ақпанда Президент Нұрсұлтан Назарбаев мемлекеттің сыртқы саясаты мәселелері бойынша кеңес өткізді.

2. Қазақстанға техникалық көмек көрсететін Еуропалық Одақтың ТАСИС бағдарламасы 1995 жылға дейін  25  миллион доллар көлемінде қаржы бөлді

3. Қазақстан мен Нидерланды арасында дипломатиялық қатынас 2010 жылы 10 қыркүйекте орнатылды.

4. Қазақстан мен Франция арасында дипломатиялық қатынас 1992 жылы 25 қаңтарда орнатылды.

5. Қазақстан мен Ұлыбритания арасында дипломатиялық қатынас 1992 жылғы 19 қаңтарда орнатылған болатын.
8-тапсырма. Жаттығу жұмыстары. Берілген сөз тіркестерін пайдалана отырып, сөйлем құраңыздар.
Аумақтық тұтастық, дипломатиялық қатынас, ынтымақтастық келісім, демократиялық даму.

9-тапсырма. Грамматикалық анықтағыш. Мұны білгеніңіз жөн! Жалқы есімдер және жалпы есімдер.  

Зат есім  мағынасына қарай жалпы есім және жалқы есім болып екіге бөлінеді. 

     Бір түрлі заттың жалпылама атын жалпы есім дейміз.  Мысалы: қала, тау, көл, адам. Бұлар – бүкіл қалаға, тауға, көлге, адамдарға ортақ атаулар. 

   Бір түрлі заттың ішінен біреуінің арнаулы атын жалқы есім дейміз. Мысалы: Алматы, Алатау, Балқаш, Асқар. 

Жалқы есімдер: 
   1. Кісі аттары мен тегі;

   2. Жер-су аттары;

   3. Газет-журнал, кітап,  ән-күй аттары;

4. Мекеме, ұйым, фабрика, фирма атаулары;

5. Мал мен хайуанаттарға арналаған атаулар.

10-тапсырма. Ойнайық, әрі ойлайық. Топ болып жарысу.

Белгілі бір дыбыстан басталатын жалқы есімдерді жазудан топ болып жарысу. Үлгі:  А дыбысынан  басталатын  жер-су аттары:

Алатау, Ақтөбе, Ақадыр т.б. 

11-тапсырма. Мәтіндерден  жалқы және жалпы есімдерді табыңыздар.
12-тапсырма. Мына сөздердің дұрыс айтылу, жазылуына назар аударыңыздар.

Аумақтық тұтастық, мүмкіндік, өзара түсіністік, мызғымастық, кепілдік.
 Студенттердің білімін тексеруге арналған бақылау сұрақтары:
1. Қазақстан Еуропаның қандай елдерімен байланыстар орнатты?

2. Бұл байланыстар қай жылдардан басталды?

3. ТАСИС бағдарламасы Қазақстанға  қанша  көлемде көмек көрсетті? 

4. Жалпы есім мен жалқы есім дегеніміз не?

5. Қазақстан мен НАТО арасындағы қарым-қатынаста қандай бағдарлама жасалды?
СӨЖ тапсырмасы:  Қазақстан мен Еуропа елдерінің соңғы 10 жылда жасаған қарым-қатынастары туралы реферат жазып, қорғаңыздар.

23-тақырып
ДАЛА ЗАҢДАРЫ

 ЖЕТІ ЖАРҒЫ
Дала ойшылдарының афоризмдерінен

Даланың заңдары тек достық пен бауырластыққа негізделген (Анақарыс).

( 1-тапсырма. Ой шақыру. 
· Заң дегеніміз не?

· Заңның біздің өмірімізде алатын орны?

·  Тәуке хан туралы не білесіз?
2-тапсырма. Сөзіңіз құнарлы болсын! 
Өміріңе қауіп-қатер төніп тұрса да, ел-жұртың ұялатын, руыңа кір келтіретін нәрсеге аяқ баспа (Халық даналығының 100 тағлымы).

· Сіз қалай ойлайсыз, осы айтылғанға қосыла аласыз ба?

3-тапсырма Тірек сөздермен жұмыс. Сөздікті немесе оқытушы көмегіне сүйеніңіз.

Жарғы, бүлік, өлім жазасы, опасыздық, тұсаулы, өреде тұрған, төбелес, мертігу, мүлік, айып.
4-тапсырма. Тәукенің жеті жарғысын оқыңыз. 

Жеті жарғы – 17 ғ. аяғы мен 18 ғ. басында қалыптасқан қазақ құқықтарының жиынтығы. Өмірге әкелген — Тәуке хан мен оның билері. Мұны олар Әз Тәукенің «Жеті жарғысы» деп атады.

Ол жарғыдағы негізгі баптар мыналар:

1-жарғы (бап). Көтеріліс жасап, бүлік шығарған кісілерге өлім жазасы бұйырылсын. 

2-жарғы (бап). Түркі халықтарының мүддесін сатып, елге опасыздық еткендер өлім жазасына бұйырылсын. 

3-жарғы (бап). Мемлекет ішінде жазықсыз кісі өлтіргендер өлім жазасына бұйырылсын. 

4-жарғы (бап). Өзге біреудің әйелімен зинақорлық жасап, ақ некені бұзғандарға өлім жазасы бұйырылсын. 
5-жарғы (бап). Өреде тұрған, тұсаулы жүрген сәйгүлікті ұрлаған кісіге өлім жазасы бұйырылсын. 

6-жарғы (бап). Төбелесте мертігудің түріне қарай төмендегі мүліктей құн төленсін: 

а) біреудің көзін шығарған кісі айыпқа қызын береді, қызы болмаса, қыздың қалың малын беруге тиіс; 

ә) төрт мүшенің бірін мертіктірген кісі ат береді. 

7-жарғы (бап). Ұрланған жылқы, өзге де құнды мүліктер үшін он есе артық айып төленсін.
5-тапсырма. Түсінігіңізді тексеріңіз.

1. Әр бапта не туралы айтылған?

2. Жеті Жарғы мен біздің Ата Заңымыздың ұқсас тұстары бар ма?

3. Қалай ойлайсыз, Тәукенің жарғысынан біздің заманымызға лайықты пайдаланатын тұстары бар ма?

6-тапсырма. Грамматикалық анықтағыш. Мұны білгеніңіз жөн. Бұйрық рай. 

Бұйрық рай деп  қимылды жасау я жасамауды басқадан талап ететін, қимылға қозғау салатын рай аталады. Сөйлеуші  – бұйрық беруші, бұйрық иесі. Бұйрық – субъектінің пікірі, қимыл – әлі шындық өмірде жоқ қимыл. Бұйрық бірінші жақтан беріледі де, екінші, үшінші жақтағы адамға арналады.

Мысалы:  I. Мен барайын, кетейін, сөйлейін;

       II. Сен бар, кет, сөйле Ǿ;

              Сіз барыңыз, кетіңіз, сөйлеңіз;

        III. Ол барсын, кетсін, сөйлесін.

7-тапсырма. Жоғарыдағы Жеті жарғы қай формада жазылған? Назар аударыңыз.

8-тапсырма. Тірек сөздермен жұмыс жасаңыздар. 

Мұрагерлік, Қазақ хандығы, билік, әділетті, бірлік – береке, сүрлеу, би, ынтымақ.
Сөзіңіз құнарлы болсын! Қазақ афоризмдері

Алтау ала болса, ауыздағы кетеді,

Төртеу түгел болса, төбедегі келеді (Майқы би).

Тура биде туған жоқ, туғанды биде иман жоқ.

· Нақыл сөзден не түсіндіңіз?

· Алтау, төртеу деген кімдер?

9-тапсырма. Мәтінді оқыңыз.
Жәңгірұлы Тәуке хан
      Жәңгірұлы  Тәуке хан (1626-1718) – Қазақ хандығының ханы, Салқам Жәңгір ханның баласы. Шешесі – қалмақтың хошоуыт тайпасының билеушісі Кунделен-тайшының қызы. Мұрагерлік жолмен Қазақ хандығының билік тізгінін қолға алған кезде (1680 ж.) Тәуке ел ағасы жасына келіп ақыл тоқтатқан, мемлекет ісіне араласып, мол тәжірибе жинақтаған білікті жан болатын. Сондықтан да ол таққа отырып, әке ісін алға жалғап, оның саясатын жүргізгенімен, оны жүзеге асыруға келгенде бұрынғы сүрлеумен кетпей, өзіндік жаңа жолмен жүрді. Тәукені өзге қазақ хандарынан ерекшелеп, оның шын мәнінде көреген басшы, ақылды реформатор екенін танытатын қасиеті де осы өзіндік жолмен жүруінде. Бұл ретте ол ұлы бабасы Қасым ханға қарай бейімделеді.
     Тәуке ханның елі үшін сіңірген ерен еңбегі екі қырымен айрықша назар аударады. Бірі – елдің іргесін аман сақтауда сыртқы саясатты білгірлікпен жүргізіп, анталаған көп дұшпанға бел алдырмағаны. Екіншісі – елдің ішкі жағдайын реттеудегі саяси-құқықтық тәртіпті орнатуы. Ол төңірегіне топтан торай шалдырмайтын, сыртқа сыңар сабақ жіп алдырмайтын, бір ауыз сөзімен жұртты жатқызып-өргізетін, беделімен елдің бірлік-берекесін кіргізетін ақыл иелерін жинап, халқын солар арқылы басқарды, ақыл-ой, парасат  үстемдігін орнатты. Тарих дерегі сол кезде Тәукенің қасында Ұлы жүз Әлібекұлы Төле, Орта жүз Келдібекұлы Қазыбек, Кіші жүз Байбекұлы Әйтеке, қырғыз Қарашораұлы Көкім, қарақалпақ Сасық би, қатаған Жайма секілді халықтың ішінен уақыттың өзі екшеп шығарған, даналық сөзімен, әділетті ісімен, қара қылды қақ жарған тура билігімен аттары бұл күнде аңызға айналған атақты билердің болғанын айтады. Осындай алыптардың замана тынысын тамыршыдай тап басып танып, халықтың басын қосып, елдің бірлік-берекесін кетірер ішкі дау – жанжалды, барымта – сырымтаны тиып, елді ынтымақта ұстау мақсатында ой тоғыстырып, бір бағытта игілікті іс-қимыл жасау арқасында  Қазақ хандығының жағдайы күрт жақсарып, сыртқа айбарын асырды.  Жұрт ерді ел қолдаса –  береке, ханды ел қолдаса мереке екенін көрді. Сол себепті де Тәуке хан ел билеген кез –  халық есінде «қой үстіне бозторғай жұмыртқалаған» тыныш берекелі заман болып қалды.    Бірақ, бұл, әрине ол кезде ешқандай шапқыншылық болған жоқ, бірыңғай бейбіт күн туып, қазақ халқы сыртқы жаудан қаймықпай алаңсыз ғұмыр кешті дегенді білдірмесе керек. Керісінше, Тәукенің кезінде қалмақтармен қақтығыс жиілей түспесе, кеміген жоқ. Сонау 1681 жылғы қалмақтың қоңтайшысы Галдан Бошоктудың қалың қолмен Шу өзенінің бойына жетіп, Сайрам қаласын қоршағаннан басталған шабуылдар легі кейін оның немересі Цеван Рабтан билік басына келген кезде де толастаған емес. Ұсақ қақтығыстарды есептемегеннің өзінде 1711-1712, 1714, 1717 жылдары қазақ пен қалмақ арасында ірі соғыстардың болғаны белгілі. Бұл арада мәселе елдің өз ішінде тыныштық орнауында, халық арасында ырыс қазығы – ынтымақтың берік қағылып, ағайынаралық алауыздықтың жойылуында, осыған ұйытқы болған ел басшысының төңірегіне халықтың ақыл-ойының жоғары көтерілуінде. Сондықтан тарихшылар Тәукені «Қазақ ордасының Ликургі» деп бағалайды.

      Тәуке ханның тұсында тұрақты  хан кеңесі, билер кеңесі жұмыс істеп, жыл сайын үш жүздің шонжарларының съезін өткізу қалыптасты. Тарихқа «Жеті жарғы» деген атпен енген Тәуке ханның заңдарын зерттеушілер қазақтардың бұған дейінгі қолданылып келген әдеттегі құқық нормаларының бір жүйеге келтіріліп, толықтырылған нұсқасы деп қабылдайды.

Тәуке хан билік басында өте ұзақ, әбден қартайып, қаусаған шал болғанша отырып, 1718 жылы өз ажалынан қайтыс болды (Интернет материалдарынан ықшамдалып алынды).
10-тапсырма. Түсінігіңізді тексеріңіз.
1. Тәуке кім?
2. Тәукенің ел үшін сіңірген айрықша еңбектерін атаңыз.

3. «Қой үстіне бозторғай жұмыртқалаған»  заман дегенді қалай түсінесіз? 

4. Тарихшылар Тәукеге қандай ат берді?

11-тапсырма. Көру диктанты. Мына сөздердің айтылу, жазылуына назар аударыңыз.    Лексикалық түсініктеме жазыңыз.

Жарғы, барымта, даналық, алауыздық, бірлік, береке.
12-тапсырма. Грамматикалық анықтағыш. Мұны білгеніңіз жөн! Тұрақты тіркестер (Фразеологизмдер). 
     Тұрақты сөз тіркестері – кемінде екі сөздің тіркесуінен жасалып, мағынасы тұтас, құрылымы тұрақты, даяр қалпында қолданылатын тілдік бірлік. Мысалы: Жерден жеті қоян тапқандай. Инемен құдық қазғандай.

     Бірнеше сөз бірігіп келіп бір ғана мағынаны береді. Олар белгілі бір сөз табына қатысты болады. Мысалы: Көзді ашып-жұмғанша – тез, жылдам (үстеу);  Ит арқасы қиянда – алыста  (үстеу); Иненің көзінен өткендей – жылпос, қу «сын есім).
13-тапсырма. Жоғарыдағы мәтіннен тұрақты тіркестерді оқытушы көмегімен табыңыздар. Олардың беретін мағынасын ашып, дәптерлеріңізге жазыңыздар.

Үлгі: Топтан торай шалдырмас – дес бермес, өрен жүйрік. М, Хас шешеннің белгісі топтан торай шалдырмас (Шешендік сөздер кітабынан).
14-тапсырма. (Үй тапсырмасы). Тұрақты тіркестер сөздігінен бірнеше мысалдар теріп жазыңыз,  мағынасына назар аударыңыз. Қай сөз табына қатысты екенін ажыратыңыздар.
Студенттердің білімін тексеруге арналған бақылау сұрақтары:
1.  Ашық рай дегеніміз не?

2.  Тұрақты тіркес дегеніміз не? Мысал келтіріңіз.

3.  Тәуке қай жылы билік басына келді?

4.  Тәукенің жанында қандай атақты билер болды?

5.  Тәуке заманында қандай тұрақты кеңестер жұмыс істеп отырған?

6.  Тәуке қай жылы өмірден өтті?

СӨЖ тапсырмасы: «Қазақ даласының билері» тақырыбына реферат дайындау.

24-тақырып
МЕМЛЕКЕТТІК ШЕКАРА

Дала ойшылдарының афоризмдері.

Жеріңді жат баспағай. (Тоныкөк. VIII ғасыр).
Ел болып бірігуден асқан бақыт жоқ (Білге қаған.)

1-тапсырма. Ойшылдар сөзінен не түсіндіңіз?

( 2-тапсырма. Ой шақыру.

· Шекара дегеніміз не? Шекара не үшін керек?

·  Қазақстан құрлықта және суда қандай мемлекеттермен шектеседі?

3-тапсырма. Дәптерлеріңізге жазыңыздар. 

Дипломатиялық сөздіктен:
 Делимитация – келіссөздер жолымен шекара сызығының жалпы бағытын айқындау. Шекара сызығы өтуінің сипаттамасы. Айқындалған шекара сызығы картаға түсіріледі.
Демаркация – Арнаулы шекаралық айырым белгілерін көрсете отырып, шекараны айқындау туралы құжаттар негізінде жергілікті жерде шекараны орнату.
Қазақстан Республикасының шекарасы дегенiмiз – Қазақстан аумағының шегiн,  құрлығын, суын, жер қойнауын және әуе кеңiстiгi айқындайтын сызық және осы сызық бойынша тiгiнен өтетiн жазықтық. 

Мемлекеттiк шекара Қазақстан Республикасының Парламентi бекiткен Қазақстан Республикасының халықаралық шарттарымен белгiленедi. 

4-тапсырма. Тірек сөздермен жұмыс. Сөздіктің немесе оқытушының көмегіне сүйеніңіз.

Хатталған, мойындалған, шарттар, шекара сызығы, мызғымастығы, тұтастығы, мүлтіксіз.

5-тапсырма. Оқыңыздар.
      Заңдық негізде хатталған және халықаралық тұрғыда мойындалған шекара – бұл кез келген мемлекеттің аса маңызды сипаты. Егер елтаңбасын, туын, әнұранын, астанасын және тағы басқаларын әр ел өзі дербес айқындайтын болса, ал мемлекеттік шекара сызығының өтуі тиісті халықаралық шарттардың жасалуын талап етеді.

     Ал ең бастысы – заңдық негізде хатталған шекара халықаралық құқықтың екі маңызды қағиданың: шекараның мызғымастығы қағидасы мен мемлекеттің аумақтық тұтастығы қағиданың мүлтіксіз сақталуына жәрдемдеседі. 1945 жылғы БҰҰ Жарғысы бойынша, кейінірек 1970 жылғы Халықаралық құқық қағидасы туралы Декларация бойынша қатысушы мемлекеттер бір-бірінің аумақтық тұтастығын құрметтеуі тиіс (З. Күзекова. Қазақ тілі).

6-тапсырма. Мәтінмен жұмыс.
1.  Мемлекеттің аса маңызды сипаты не?

2.  Заңдық негізде хатталған шекара неге жәрдемдеседі?

7-тапсырма. Оқыңыздар.

Қазақстан Республикасының шекара саясаты

    Қазақстан Республикасы аумақтық тұтастықтың және Мемлекеттiк шекараға қол сұғылмайтындығының халықаралық принциптерiн негiзге ала отырып: 

Мемлекеттiк шекараны Қазақстан Республикасы егемендi құқықтарының бүкiл билiгiне ие болатын аумақтық (құрғақ, су, жер қойнауы, әуе кеңiстiгiнiң) заң жүзiнде баянды етiлген кеңiстiгi шегiн анықтайтын сызық ретiнде қарастырады; 

бұрынғы КСРО жөнiнде жарияланған құқылық мирасқорлықты негiзге ала отырып, осы Заң қолданысқа енгiзiлген кезiнде қолданылып келген халықаралық шарттармен, соның iшiнде Қазақстан Республикасының және КСР Одағының бұрынғы республикалары болған басқа да мемлекеттердiң әкiмшiлiктiк-аумақтық межеленуi туралы актiлерде белгiленген өз Мемлекеттiк шекарасының өтуiн қуаттайды; 

Қазақстан Республикасының мемлекеттiк шекарасын белгiлеген және оның өтуiн өзгерткен, Қазақстан Республикасының шекарадағы шектес мемлекеттермен құқықтық қатынастар орнатқан және қолдап отырған, Қазақстан шекаралық аудандарындағы (су айдындарындағы) және Қазақстан аумағынан өтетiн халықаралық жолдардағы құқық қатынастарын реттеген кезде Қазақстан Республикасының қауiпсiздiгi мен халықаралық қауiпсiздiктi қамтамасыз ету мақсаттарын, шектес мемлекеттермен өзара тиiмдi жан-жақты ынтымақтастық мүдделерiн, шекара мәселелерiн бейбiт, күш қолданбай шешу принциптерiн басшылыққа алады; 

Тәуелсiз Мемлекеттер Достастығына қатысушы мемлекеттермен Мемлекеттiк шекара тәртiбiн белгiлеудi және оны қорғау жөнiндегi қызметтi үйлестiрiп отырады. 

Қазақстан Республикасының Мемлекеттiк шекарасы  туралы Қазақстан Республикасы заңдары

      Қазақстан Республикасының Мемлекеттiк шекарасы туралы Қазақстан Республикасы заңдары Қазақстан Республикасының Конституциясына негiзделедi, Мемлекеттiк шекараны белгiлеу мен оның өтуiн өзгерту және оның көрсетiлу тәртiбiн, Қазақстан Республикасының Мемлекеттiк шекарасын белгiлеу ретiн және ұстау тәртiбiн, шекара тәртiбi мен Мемлекеттiк шекара арқылы өткiзу пункттерiндегi тәртiптi белгiлейдi, Қазақстан Республикасының Мемлекеттiк шекарасын күзету саласындағы қатынастарды реттейдi. Ол заңдар осы Заңнан және Қазақстан Республикасы Мемлекеттiк шекарасы мәселелерi жөнiндегi Қазақстан Республикасының соған сәйкес шығарылатын басқа да нормативтiк құқықтық актiлерiнен құрылады. 

7-тапсырма. Мәтінмен жұмыс. Түсінігіңізді тексеріңіз.
1. Мәтіннен тірек сөйлемдерді табыңыз.

2. Әр абзацқа сұрақ қойып, түсініктеріңізді айтыңыз.

8-тапсырма.  Мәтінге сүйене отырып, сөйлемдерді толықтырыңыз. 
1. Қазақстан Республикасының шекарасы дегенiмiз – Қазақстан аумағының ............ айқындайтын сызық және осы сызық бойынша тiгiнен өтетiн жазықтық. 

2. Мемлекеттiк шекараны Қазақстан Республикасы ........ ие болатын аумақтық  заң жүзiнде баянды етiлген кеңiстiгi шегiн анықтайтын сызық ретiнде қарастырады; 

3. Тәуелсiз Мемлекеттер Достастығына қатысушы мемлекеттермен Мемлекеттiк ...  және оны ...... үйлестiрiп отырады. 

4. Ол заңдар осы Заңнан және Қазақстан Республикасы Мемлекеттiк шекарасы мәселелерi жөнiндегi Қазақстан Республикасының соған сәйкес шығарылатын басқа да .........  құрылады. 

9-тапсырма. Грамматикалық анықтағыш. Мұны білгеніңіз жөн! Шығыс септігі. 

Шығыс септік қимыл-әрекеттің қайдан басталғанын, қайдан шыққанын, яғни шыққан орнын, себебін, мезгілін, мөлшерін білдіреді. Сұрақтары: кімнен? Неден? Қайдан? Жұрнақтары: -нан, -нен, -дан, -ден,-тан, -тен. Мысалы: Бір жылдан бері қарап жүрмін. Бүгін үйден ерте шықтым. Шығыс септігі де басқа септіктердей үндестік заңына бағынып жалғанады.
10-тапсырма.  Жоғарыдағы мәтіндерден шығыс септігінде тұрған сөздерді табыңыз. Сұрақ қойыңыздар. 

11-тапсырма. Мына сөздерге лексикалық түсініктеме жазыңыздар. 

Мызғымастық –

Тұтастық –

Аумақ – 
12-тапсырма. Шекара сөзімен тіркесетін сөздерді жазыңыз. Олармен сөйлем құрастырыңыздар.

Студенттердің білімін тексеруге арналған бақылау сұрақтары:
1. Аумақтық тұтастықты құрметтеу туралы Декларация қай жылы қабылданды?
2. Шекара саясатында қандай қағидалар  басшылыққа алынады?
3. Шекара сызығының өтуі нені талап етеді?
4. Шығыс септігі дегеніміз не? Қосымшалары қандай?

5. Шекара туралы заңдар неге негізделеді?

СОӨЖ тапсырмасы: Оқытушы көмегімен топ болып Қазақстанмен шектесетін мемлекеттер туралы пікірлесіңіздер. 

СӨЖ тапсырмасы: «Қазақстан-Ресей» шекарасы туралы реферат дайында.

25-тақырып
СУ – ТІРШІЛІК КӨЗІ 
1-тапсырма. Сөзіңіз құнарлы болсын! Мақалдарды түсініп оқыңыз.

Су – дүниенің басы.
Су – өмір нәрі.

Судың да сұрауы бар.

( 2-тапсырма. Ой шақыру.
· Су – тіршілік тірегі деп не үшін айтады?

· Біздің өміріміздегі судың ролі?

3-тапсырма. Тірек сөздермен жұмыс. Сөздікті пайдаланыңыздар.

Тіршілік, тұрмыстық қажеттілік, тұщы су, ауыз су, сан алуан қақтығыс, үнемді пайдалану, су тапшылығы, қырғиқабақтану, 
4-тапсырма. Мәтінді оқыңыз. 
Әлемдегі ендігі соғыс су үшін болуы мүмкін

      Біздің планетамыздың ең қымбат,  ең бағалы байлықтарының бірі – су және су көздері. Өйткені, жер бетіндегі барлық тіршілік суға тәуелді. Қазіргі адамзат өркениеті дамыған заманда судың маңызы еселене түсті. Судың пайдаланылмайтын саласы жоқ. Су – күнделікті тұрмыста ауыз су ретінде және де басқа тұрмыстық қажеттіліктерге керек. Қоршаған ортаны өмір сүруге қолайлы жағдайда ұстап тұру үшін су қажет. 

     Қазіргі ғылыми деректерге қарағанда жер шарындағы су қоры 16 млрд. текше шақырым. Ол планета массасының 0,25 %-на тең. 

      Қазірдің өзінде әлемде 1,2 млрд. жұмыр басты пенде тұщы суға айрықша мұқтаж. Солардың ішінен Таяу Шығыстағы араб мемлекеттерін және Тайланд, Жапония мен Оңтүстік Корея сияқты елдерді бөлек айту керек.             Әсіресе қара құрлық – Африкадағы жағдай тым күрделі. 

Нәтижесінде 300 млн. ауыл және 80 млн. қала тұрғындары сумен қамтамасыз етілмеген. Ал тұщы суға сұраныстың күрт өсуі неліктен? Мұның себебі өткен ғасырда жер бетіндегі адам саны күрт өсіп, суды пайдалану екі есеге артып кетті. Демогрофтардың болжамы бойынша алдағы отыз жылда дүние жүзіндегі халық саны жылына 80 млн-ға өсіп, 2050 жылы 9 млрд-қа жетуі тиіс. Ауыз суға ділгірлік осы кезде талай мемлекетті сан алуан қақтығысқа, қала берді соғысқа киліктірмек. Өйткені соңғы 50 жылда әлем елдерінің арасында суға қатысты 200  келісім-шарт жасалғанымен, кездейсоқ дау тууының салдарынан 32 рет күш қолданылған. Бір ғана Африкадағы Нілдің суын тоғыз ел (Мысыр, Судан, Эфиопия т.б.) пайдаланып, олар ара-тұра қырғиқабақтанып қалады (Х. Суханбердин. Атамекен газеті № 26, 2009 ж). 

5-тапсырма. Түсінігіңізді тексеріңіз. 

1. Судың өміріміздегі маңызы?
 2.  Тұрғындар қаншалықты сумен қамтылмаған?

 3. Жер шарындағы су қоры қанша текше шақырымды құрайды?
6-тапсырма. Мәтіннің жалғасы.

      Қазақстанның су қоры география институтының мәліметтері бойынша жағдай осыдан 35-40 жыл бұрынғыдан көп өзгерген.

Біз болашақты ойлай отырып суға қатысты бүгінгі мәселелерді де белсенді түрде шешуіміз керек. Өйткені қазір қолда бар суымызды ұқыпты, үнемді пайдалана алмай келе жатқынымыз жасырын емес. Әлемде жыл санап сапалы ауыз су азайып барады. Сөз жоқ, су – тіршілік көзі, сусыз өмір жоқ. Бұл бәрімізге белгілі. БҰҰ-ның мәліметіне қарағанда бүгінде дүние жүзінде 1,2 млрд. адам ауыз суға зәру. 2,4 млрд. адам санитарлық жағдайға сәйкес келмейтін су ішіп отыр. Дүние жүзілік денсаулық сақтау ұйымының мәліметі бойынша әр түрлі аурулардың 85%-ы сапасыз ауыз су салдарынан болып отыр. Осыған байланысты БҰҰ Бас Ассамблеясы ауыз суға үлкен мән беріп, 2005-2015 жылдарды «Су – өмір үшін» деген халықаралық он жылдық деп жариялады. 

     Давоста өткен бүкіләлемдік экономикалық форумда БҰҰ-ның Бас хатшысы Пан Ги Мун «Судың жетіспеуі дүние жүзінде жаңа қарулы қақтығыстар тудыруы мүмкін. Халық санының артуы да климат өзгерісі сияқты мәселені  ушықтырып жіберуі ықтимал. Әлемдік экономиканың өсу деңгейіне қарай шөл де күшейеді, соның салдарынан жаңа теке тірестер шығады» деген болатын. Әрине, мұның соңы  әлемде жаңа соғысқа соқтыруы мүмкін. Сондықтан біздің Орта Азия елдерімен арадағы су мәселесін қазірден бастап шешкеніміз жөн. ЮНЕСКО болжамы бойынша 2030 жылы жер шары халқының 47%-ы су тапшылығына кезігеді. Әсіресе, шөлейт жерлерде судың жетіспеуі халықтың үдере көшуіне соқтырады. Оның үстіне су құбырларының жоқтығы және санитарлық-гигиеналық жағдайдың нашарлығы миллиондаған адамның денсаулығына қауіп төндіреді. Бір сөзбен айтқанда суды пайдалануды реттемесек, енді біраз жылдан кейін суға қажеттілік 70-90%-ға өседі. 

Үкіметіміз мемлекетаралық су қатынасын реттеп, сан алуан әлемдегі су жөніндегі қақтығыстардың алдын алса дейміз. Өйткені әлемнің қай жерінде болмасын ендігі соғыс осы су үшін болуы әбден мүмкін (Х. Суханбердин. Атамекен газеті № 26, 2009 ж). 

7-тапсырма. Мәтінмен жұмыс. 

1.  Сөйлемдерге сұрақтар дайындап, жауап беріңіздер.

2. Түсініктеріңізді айтып беріңіздер.

8-тапсырма. Су туралы келесі мәтінді оқыңыз. Таныс емес сөздерді сөздіктен қараңыз. 
Су тапшылығы –  келешек қақтығыстарға себеп

       Әлемдік су қорының ширек бөлігіне ие Ресей әлемдік саясатқа мұнайы мен газы арқылы ғана емес,  су сату арқылы да ықпал етуге мүдделі. Халықаралық сарапшылардың көпшілігі келешекте су тапшылығы қарулы қақтығыстарға әкеп соғуы мүмкін деп қауіптенеді. Ал 2025 жылға қарай Жер шары тұрғындарының үштен екісі су тапшылығының зардабын тартпақ. 

     Ресми деректерге сүйенсек, дүние жүзіндегі 1млрд. адам ішуге жарамды суға зәру. Жыл сайын 3млрд.-тан астам адам сапасыз судың кесірінен пайда болатын дерттерден зардап шегеді. Бүгінде су тапшылығы – тек Орта Азиялық елдердің ғана емес, бүкіл әлемнің бас ауруына айналған мәселе. Давостағы Дүниежүзілік экономикалық форумда қазіргі таңда судың мұнайға деген тұтынушылық сұраныстан жоғары екендігі айтылды.  «Энергия өндіру үшін қажет су қорына деген сұраныс АҚШ-та – 165%-ға, Еуропалық Одақта 130%-ға өседі. Ауылшаруашылығына керекті су көлемі күрт азайып, ауылшарушылығы өнімдеріне деген сұраныс керісінше, тым өседі». Әлемдік экономика мен өндіріс неғұрлым дамыған сайын экономика мен өндіріс те соғұрлым жылдам дамуда. Демек, су тапшылығын тартатын елдердің саны өсіп келеді. БҰҰ сарапшылары алдағы  он жыл көлемінде әлемнің барлық елдерінің экономикасы өсетінін, осының нәтижесінде тамақ, жарық, жылу, киім мен суға деген сұраныстың жоғарылайтынын көлденең тартуда. Зерттеушілер егер су қорына көңіл бөлінбесе, 2100  жылға қарай мұз таулар еріп кетеді дейді. Қазіргі таңда ауыл шарушылығы мен өндіріс орындарына қажетті суды бөліп отырған аса үлкен жетпіс өзенге тартылу қаупі төнген. Мамандар XXI ғасырдағы ең басты қиындықтардың біріне айналатын су мәселесі қарулы қақтығыстарға себеп болуы мүмкін деген болжам айтады. 2025 жылға қарай Жер шары тұрғындарының үштен екі бөлігі су тапшылығының зардабын тартады. Мұнай мен газын әлемдік саяси сахнаға ықпал ету құралы ретінде пайдалануға тырысатын Ресей енді су сату арқылы да күшейе түсуді көздейді. 

     Ресейлік мамандардың айтуына қарағанда, қазір Жер шарының  әр тұрғынына 750 текше метрден келетін су 2050 жылға қарай 450 текше метрге дейін азаймақ. Бұл дүниежүзі халықтарының 80% ауызсу тапшылығына ұшырайды деген сөз. БҰҰ-ның су қоры көрсеткіштеріне қатысты бекіткен талаптарына тек Канада, Ресей, Бразилия мен Еуропаның кейбір мемлекеттері, Оңтүстік Америка, Оңтүстік Азия мен Африканың тропикалық аймақтары сай болмақ. Келешекке төнген қауіптің алдын алуды көздеген әлем дабыл қағып, түрлі жиындар ұйымдастырудан шаршамай келеді. Алайда, шыққан нәтиже шамалы. Өйткені, түгесілуге таяған су қорын тиімді пайдалану, ысырап етпеу сияқты маңызды мәселеге бас қатырған Жер шары тұрғындары кем де кем. 

БҰҰ деректеріне сүйенсек, Қазақстан су қорына қатысты ТМД елдер арасында ең соңғы орында.  Республикамыздың үштен бір бөлігі ауызсуға зар.  Оның үстіне, суды саяси қысым жасау құралы ретінде пайдалануға көшуі де Қазақстанға тиімсіз (Н. Жоямергенқызы. Түркістан газеті, желтоқсан 2009 ж.) .

9-тапсырма. Мәтінмен жұмыс. Түсінігіңізді тексеріңіз.

1. Мәтіндегі тірек сөйлемдерді табыңыз.

 2. Әр абзац бойынша түсінгеніңізді айтыңыз.

10-тапсырма. 

· Екі мәтіннің ұқсас тұстарына назар аударыңыз.

· Еліміздегі ауыз суға зәру жерлер туралы өз ойыңызды қосыңыз.

Есіңізге сақтаңыз!
Суды ысырап етпе!  Су – ырыстың көзі.

Оқыңыз қызық!
1. Адам ағзасына күніне кемінде 5 литр су керек.

2. Бір гектар жүгеріні өсіру үшін 3 м куб су керек.

3. Орамжапырақ үшін 8 мың куб су керек.

4. Күрішке 12000 немесе 20000 мың куб су қажет.

5. Қазақстанның барлық өзен суларының 1 жылғы ағатын көлемі – 115 км куб.

6. Қазақстанда 20 мың куб су егістік суғаруға, тұрмыстық қажеттілікке жұмсалады.

11-тапсырма. Грамматикалық анықтағыш. Мұны білгеніңіз жөн! Етістіктің келер шағы.
     Келер шақ – сөйлеушінің хабарлауынан кейін болатын қимыл-әрекетті білдіреді. Мысалы: Қайсар бүгін күндізгі сағат үште келеді. Ертең кешке спектакльге барамыз. Келеді,  барамыз етістіктері сөйлеуші хабарлаған кезде жасалмаған, келешекте жасалатын қимылды білдіреді.
12-тапсырма.  Жоғарыдағы мәтіндерден келер шақта тұрған сөйлемдерді табыңыздар. 
13-тапсырма. Мына сөйлемдерді келер шаққа айналдырыңыздар.
1. Давостағы Дүниежүзілік экономикалық форумда қазіргі таңда судың мұнайға деген тұтынушылық сұраныстан жоғары екендігі айтылды.
2. Қазақстанның су қоры география институтының мәліметтері бойынша жағдай осыдан 35-40 жыл бұрынғыдан көп өзгерген. 
3. Қазіргі таңда ауыл шарушылығы мен өндіріс орындарына қажетті суды бөліп отырған аса үлкен жетпіс өзенге тартылу қаупі төнген.
4. Әлемдік экономика мен өндіріс неғұрлым дамыған сайын экономика мен өндіріс те соғұрлым жылдам дамуда.
5. Республикамыздың үштен бір бөлігі ауызсуға зар.
14-тапсырма. Мәтінге сүйене отырып, сөйлемдерді аяқтаңыздар.

1. Біздің планетамыздың ең қымбат,  ең бағалы байлықтарының бірі –................... .
2. Ал 2025 жылға қарай Жер шары тұрғындарының үштен екісі .......... .
3. Бүгінде су тапшылығы – тек Орта Азиялық елдердің ғана емес, бүкіл әлемнің ............  .
4. БҰҰ деректеріне сүйенсек, Қазақстан су қорына қатысты .............  .
5. Оның үстіне, суды саяси қысым жасау құралы ретінде пайдалануға көшуі де ........ .
Студенттердің білімін тексеруге арналған бақылау сұрақтары:
1. Біздің планетамыздың ең қымбат байлығы не?

2. Қазақстан экологтары не деп дабыл қағуда?

3. БҰҰ Бас Ассамблеясы қай жылдарды су жылдары деп жариялады?
4. Соңғы 50 жылда әлем елдерінің арасында суға қатысты қанша   келісім-шарт жасалды?

5. Етістіктің келер шағы дегеніміз не?

СОӨЖ тапсырмасы: Еліміздегі ауыз суға зәру өлкелер туралы топпен бірлесе әңгіме жүргізу.
СӨЖ тапсырмасы:  «Су – тіршіліктің  жасыл тірегі» реферат дайындау.

26-тақырып
ҚАЗАҚСТАН ЖӘНЕ ХАЛЫҚАРАЛЫҚ ҰЙЫМДАР

(1-тапсырма. Ой шақыру.

· Қазақстан қандай Халықаралық ұйымдарға мүше?

· Халықаралық ұйымдарға мүше болудағы мақсатымыз неде деп ойлайсыздар?Пайдасы неде?
· Біздің еліміздің Халықаралық ұйымдар алдындағы беделі қандай?

· 2010 жылы  еліміз қандай беделді ұйымға төрағалық етті?

· Қазақстанды тағы да қандай Халықаралық ұйымдарға мүше болғанын қалайсыздар?
2-тапсырма. Жаңа сөздермен жұмыс. 
Ұлттық мүдделер, өмір болмысы, әлемдік қоғамдастық, алдыңғы шебі, бедел, шұғыл көмек, жасампаз бастамалары.
3-тапсырма. Мәтінді оқыңыздар.

Қазақстан және Халықаралық  ұйымдар

    Саясаттың ғаламдануы ұлттық  мемлекеттердің халықаралық қатынастардағы орны мен ролін өзгертуге әкелді.  Халықаралық қатынастар саласында жекелеген мемлекеттер өздерінің ұлттық мүдделерін іске асыру үшін бір-бірімен өзара қатынасқа түсті. Қалыптасқан геосаяси өмір болмысын және әлемдегі геосаяси күштердің қатарындағы өзінің орнын байсалды бағалай келіп, Қазақстан ТМД, әлем шеңберінде әр түрлі интеграциялық топтардың жұмысына белсенді қатысуда. Сол арқылы ол әлемнің ғаламдық проблемаларын шешуге өз үлесін қосып қана қоймай, сонымен бірге ұлттық мүдделерді де шешуге жол ашты. 

БҰҰ-дағы Қазақстанның қызметі.  1992 жылғы 2 наурызда Қазақстанның БҰҰ-ға кіруі өзінің маңызы жағынан тарихи акция болды. Осы қадам біздің еліміздің шынайы тәуелсіз мемлекет ретінде әлемдік қоғамдастық қатарына қабылдануын рәміздік тұрғыдан рәсімдеді. Қазақстан БҰҰ-ға әлемдік қоғамдастықтың жаңа мүшесі ретінде ғана емес, қазіргі заманның ең бір өзекті халықаралық проблемалары бойынша белсенді позиция ұстанатын, ядролық қарусыздану жолындағы қозғалыстың алдыңғы шебінде тұрған мемлекет ретінде енді.  1991 ж. Семей ядролық сынақ алаңының жабылуы және 1992 ж. Лиссабонда ядролық қаруы жоқ мемлекет ретінде Ядролық қаруды таратпау туралы шартқа қосылу жөнінде міндеттеме алуы Қазақстанға үлкен бедел сыйлады және БҰҰ Бас Ассамблеясының жоғары мінберінен халықаралық қауіпсіздік саласындағы жеке бастамаларын көтеруге моральдық құқық берді. 

БҰҰ-ның Балалар Қоры (ЮНИСЕФ) БҰҰ жүйесінің жетекші ұйымы болып табылады. Ол балалардың аман қалуын, қорғалуы мен дамуын қамтамасыз ету жөніндегі міндеттерді шешумен айналысады. ЮНИСЕФ Қазақстандағы жұмысын 1992 ж. бастады. Негізінен денсаулық сақтау саласында шұғыл көмек көрсетуді насихаттайды. 1994 ж. Қазақстанда ЮНИСЕФ-тің Өкілдігі ашылғаннан кейін Қордың тұрақты бағдарламасы бойынша жұмыс басталды.

Халықаралық Еңбек Ұйымы (ХЕҰ) Қазақстанмен ынтымақтастығын          1993 ж. осы ұйымға кірген кезден бастады. Қазақстандық заңнаманы халықаралық еңбек құқығының нормаларымен сәйкес келтіру мақсатында ХЕҰ іс-шараларына еліміздің өкілдері қатысуы деңгейінде жүзеге асырылып келеді.

Дүниежүзілік денсаулық сақтау ұйымымен  (ДДҰ) өзара іс-қимыл екі деңгейде жүзеге асырылады. ДДҰ-ның штаб-пәтері (Женева) осы халықаралық ұйымның біздің елімізбен өзара іс-қимылының принципті түрдегі саяси мәселелерін (бюджет, кадр саясаты, ғаламдық  бағдарламаларды ұйымдастыру) шешеді.
Шанхай Ынтымақтастық Ұйымы
Шанхай Ынтымақтастық Ұйымы, (ШЫҰ) — 1996 жылы «Шанхай бестігі» деп атаумен құрылған халықаралық ұйым. Құрылтайшылар болып алдынан Қазақстан, Қырғызстан, Қытай, Ресей және Тәжікстан кірген.

2001 жылдың маусымның 1 Өзбекстан ұйымға кіргеннен бастап Шанхай Ынтымақтастық Ұйымы (ШЫҰ) деген атпен тұрақты істейтін үкімет-аралық ұйым.

ШЫҰ және Қазақстан

ШЫҰ – қызметі басқа мемлекеттерге немесе халықаралық ұйымдарға қарсы бағытталған әскери блок болып табылмайды. Сонымен қатар, ШЫҰ өз мүшелерінің арасында әртүрлі салаларда кең ынтымақтастықтың дамуын қарастырады.

Қазақстанның ШЫҰ бойынша әріптес елдермен тең дәрежедегі диалогқа сындарлы және мақсатты қатысуы Қазақстанның өңірдегі ұстанымын күшейтеді, Ұйымның қағидаттарына толық сәйкес келетін мемлекеттер арасында өзара сенім мен түсіністіктің арта түсуіне көмектеседі. ШЫҰ-ның 2 жетекші ойыншысы – Ресей мен Қытайдың арасында орналасқан Қазақстан өңірлік  ынтымақтастықтың жасампаз бастамалары мен жобаларын белсенді қолдайтын Ұйымның маңызды буыны болып табылады  (Қасымжомарт Тоқаев. Қазақстан Республикасының Дипломатиясы кітабынан).

4-тапсырма. Мәтінмен жұмыс. 
1. Қазақстанның әр ұйыммен қатынасын ретімен баяндап шығыңыз.
2. Қазақстан тағы да қандай ұйымдарға мүше?

5-тапсырма. Адасқан әріптерді дұрыс орналастырып,  бүгінгі сабағымызға тән терминдерді жазыңыз.

йҰм ы,  ікӨлкід,  қалырықалХа        екеңб   ымйҰы, хайШан  мақЫнты ық таст Ұйымы,  кенБірік     лтҰтар ымыҰй. 

6-тапсырма. Мәтінге сүйене отырып, жаттығу жұмысын жүргізіңіздер.
Көп нүктенің орнына тиісті сөздерді жазыңыздар.
1. Қазақстанның ШЫҰ бойынша ................... Қазақстанның өңірдегі ұстанымын күшейтеді.
2. Ресей мен Қытайдың арасында орналасқан Қазақстан өңірлік  ынтымақтастықтың жасампаз бастамалары мен жобаларын белсенді қолдайтын Ұйымның ...........болып табылады.
3.  ................................ БҰҰ жүйесінің жеткеші ұйымы болып табылады.
4. .......................... Қазақстанмен ынтымақтастығын          1993 ж. осы ұйымға кірген кезден бастады.
5. ................. басқа мемлекеттерге немесе халықаралық ұйымдарға қарсы бағытталған әскери блок болып табылмайды.
7-тапсырма. Грамматикалық анықтағыш. Мұны білгеніңіз жөн! Есімше.
Есім сияқты түрленіп, сөйлемде есімнің де, етістіктің де қызметінде қолданылатын етістіктің түрін есімше дейміз. Мысалы: Оқыған адам, Білгеннен үйрен. 

Есімше мынандай жұрнақтар арқылы жасалады:

1. -қан, -кен, -ған, -ген: барған, кеткен.

2. -ар, -ер, -р, -с: барар, келмес.

3. –атын, -етін, -йтін: баратын, келетін.
8-тапсырма. Мына етістіктерге есімшенің жұрнақтарын жалғаңыздар.

Орнату, келісу, аулау, ықпал ету, белгілеу, бөлу, қорғау, күшейту, көмектесу, 
9-тапсырма. Мәтіннен есімшелі сөйлемдерді табыңыздар. Олардың қандай жұрнақтар арқылы жасалып тұрғанын ажыратыңыздар.

10-тапсырма. Мына сөздерге лексикалық түсініктеме жазыңыздар.
Ұйым. Халықаралық ұйым, қор, бағдарлама.

11-тапсырма. Сөз тіркестерін сәйкестендіріңіздер.
Еңбек            ~                     құқық
кадр              ~                     Ұйымы

ғаламдық      ~                     блок
маңызды       ~                    буыны
әскери           ~                     мүдделер
қауіпсіздік    ~                     бағдарламаларды
ғаламдық     ~                      проблемалар     

ұлттық          ~                     саласындағы
моральдық   ~                     саясаты
Тест тапсырмалары

1. ШЫҰ қай ұйымның атауы?

А. Дүниежүзілік денсаулық сақтау ұйымы  
Б. Халықаралық Еңбек Ұйымы
 С. Дүниежүзілік сауда ұйымы
Д. Шанхай Ынтымақтастық Ұйымы
2. Есімшелі сөйлем қай қатарда?
А. Қазақстанның өңірдегі ұстанымын күшейтеді
Б. Қордың тұрақты бағдарламасы бойынша жұмыс басталды
С. Құрылтайшылар болып алдынан Қазақстан, Қырғызстан, Қытай, Ресей және Тәжікстан кірген
Д. Қазақстанның БҰҰ-ға кіруі өзінің маңызы жағынан тарихи акция болды
3. Қате жауапты табыңыздар.
А. ЮНИСЕФ Қазақстандағы жұмысын 1992 ж. бастады
Б. ШЫҰ – 1996 жылы «Шанхай бестігі» деп атаумен құрылған халықаралық ұйым
С. 2006 ж. Қазақстанда ЮНИСЕФ-тің Өкілдігі ашылды
Д. 1991 ж. Семей ядролық сынақ алаңы жабылды 
4. Қазақстан БҰҰ-ға қашан  кірді?
А. 1994 жылғы тамызда
Б. 1991 жылғы желтоқсанда
С. 1992 жылғы 2 наурызда
Д. 2010 жылғы қаңтарда
Студенттердің білімін тексеруге арналған бақылау сұрақтары:
1.  Қазақстан қандай Халықаралық ұйымдарға мүше?
2. ЮНИСЕФ қандай ұйым?
3. Халықаралық Еңбек Ұйымы Қазақстанмен ынтымақтастығын қашан бастады?

4. Есімше дегеніміз не? Қалай жасалады?

5.  Қазақстанға  моральдық құқық берген қандай жағдай?

СӨЖ тапсырмасы:  «Қазақстан және ДСҰ»  туралы баяндама жазып келіңіздер.
27-тақырып

ХАЛЫҚАРАЛЫҚ ҰЙЫМДАР
ЕУРОПАДАҒЫ ҚАУІПСІЗДІК ЖӘНЕ ЫНТЫМАҚТАСТЫҚ  ҰЙЫМЫ
( 1-тапсырма. Ой шақыру. Пікірлесу. 

· Қандай халықаралық ұйымдарды білесіздер?

·  Қазақстан қандай халықаралық ұйымдарға мүше?

·  Қазақстан үшін мұндай халықаралық ұйымдарға мүше болудың қаншалықты маңызы бар?
2-тапсырма. Сөздікті оқыңыз, жазып алыңыз.
Қауіпсіздік – безопасность
Ынтымақтастық – сотрудничество, согласованность, единодушие, солидарность

Ұйым – организация

Келісімшарт – договор
Үлес – вклад

Шиеленіс – обострение, осложнение.
3-тапсырма.  Мәтінді оқыңыз.

Еуропадағы Қауіпсіздік және Ынтымақтастық Ұйымы

     Еуропадағы Қауіпсіздік және Ынтымақтастық Ұйымы – дүниежүзіндегі ең ірі қорғаныс мекемесі болып табылады. Негізінен БҰҰ-ға көмекші ұйым ретінде құрылды. Алғашында Еуропадағы қауіпсіздік және Ынтымақтастық ұйымы бізге Еуропадағы қауіпсіздік және ынтымақтастық кеңесі ретінде  танымал болды. ЕҚЫК 1975 жылы Хельсинки Қорытынды Акт негізінде құрылды. Кеңес шеңберінде көптеген маңызды конференциялар өткізіліп, көптеген құжаттар қабылдап, келісімшарттарға қол қойылды. Сонымен бірге, мемлекеттер арасында жақсы қарым-қатынастар орнатуға өз үлесін қосты. Кейін, 1994 жылы Будапешт келісімі бойынша   Еуропадағы Қауіпсіздік және Ынтымақтастық Ұйымы болып өзгерді. ЕҚЫҰ қарама-қарсылықтарды ескерту, алдын алу, дағдарыс және шиеленісті жағдайды шешу, сонымен қатар мемлекеттердің постконфликті реаблитациясымен айналысады. Ұйымның Копенгагенде, Женевада, Гаагада, Прагада Варшавада өкілеттіктері орналасқан.
ЕҚЫҰ міндеті: аймақтағы қақтығыстардың алдын алу,  дағдарысты жағдайды реттеу, қақтығыс салдарын ликвидациялау.

Ұйымның негізгі мәселелерді шешудегі құралдары:

1. Қарудың таралуын бақылау;

2. Қақтығыстың алдын алудағы дипломатиялық талпыныстар;

3.Сенімді қатынастар мен қауіпсіздікті қамтамасыз етудегі шаралар;
4. Адам құқықтарын қорғау;

  5. Демократиялық институттардың дамуы;

  6. Сайлау мониторингі;

  7. Экономикалық және экологиялық қауіпсіздік.
     Бүгінгі таңда ЕҚЫҰ құрамына 56 мемлекет мүше. Барлық мүше мемлекеттер тең мәртебеге ие және шешімдер консенсус негізінде қабылданады. Шешімдер қандай да бір құқықтық сипатқа ие емес, бірақ саяси маңыздылығы бар.  Ұйым штаты – 370 адам, (ұйымның басқарушы  органдарында шамамен  3500-ге  жуық   қызметкерлер әр түрлі миссияларда  жұмыс істейді).                                           

      ЕҚЫҰ Еуроатлантика және Еуразия кеңістігін біріктіріп отыр. 1992 ж. Қаңтарда Қазақстан  ЕҚЫҰ-ның жаңа мүшесі болып қабылданды. 1995 ж. Вена қаласынан  ҚР өзінің тұрақты өкілдігін ашты. 2010 ж. Қазақстан ЕҚЫҰ төраға болып сайланды.
4-тапсырма. Мәтінмен жұмыс. Түсінігіңізді тексеріңіз. Сұрақтарға жауап беріңіздер.
1. ЕҚЫҰ қандай мекеме?
2.   Ол қашан құрылды?
 3.  Атқаратын қызметі қандай?
 4.  Қазақстан бұл ұйымға қашан мүше болды?
  5. ЕҚЫҰ-ға  қанша ел мүше?
5-тапсырма. Мәтінге сүйене отырып, сөйлемді толықтырыңыздар.
Еуропадағы Қауіпсіздік және Ынтымақтастық Ұйымы – дүниежүзіндегі .......... болып табылады. Негізінен БҰҰ-ға ......... ретінде құрылды. Алғашында Еуропадағы қауіпсіздік және Ынтымақтастық ұйымы бізге ............. ретінде  танымал болды.   Кеңес шеңберінде көптеген ....... өткізіліп, .......... қабылдап, ........ қол қойылды. Сонымен бірге, мемлекеттер арасында жақсы ......... орнатуға өз үлесін қосты.   ЕҚЫҰ ........ ескерту, алдын алу, ............. шешу, сонымен қатар мемлекеттердің постконфликті реаблитациясымен айналысады. Ұйымның Копенгагенде, Женевада, Гаагада, Прагада Варшавада .......... орналасқан.

6-тапсырма. Мәтіннің жалғасын оқыңыз. Таныс емес сөздерді сөздіктен қараңыз.
ЕҚЫҰ-ның құрылымы, институттары
Саммит –  ЕҚЫҰ елбасшылары мен үкімет басшыларының мерзімді өткізілетін кездесуі. М., Хельсиндік саммит (1975) – қортытынды акт қабылданды. Париждік саммит (1990) – Жаңа Еуропа үшін Хартия мен Еуропадағы қарулы күштер жөніндегі Шартқа қол қойылды. Будапештік саммит (1994) – бірқатар институтционалдық реформалар жүзеге асты. ЕҚЫК тұрақты ұйым ЕҚЫҰ-ға ауыстырылды. Стамбул саммиті  (1999) – Еуропалық қауіпсіздік Хартиясына қол қойылды. 

Сыртқы істер министрлігінің Кеңесі – ЕҚЫҰ құрамындағы елдердің сыртқы істер министрлерінің жыл сайын өткізілетін кездесуі. Негізгі қызметі: ЕҚЫҰ-ның бас хатшысын тағайындап, жұмыс істеп отырған төрағаны ұйымдасқан түрде қолдау. Сонымен қатар, ЕҚЫҰ миссиялары мен жобаларына қолдау көрсету, үкіметаралық және үкіметтік емес ұйымдармен байланыс орнату, ЕҚЫҰ-ның экономика мен қоршаған ортаны қорғау саласындағы саясатын айқындау. 
Тұрақты кеңес –  ЕҚЫҰ-ның атқарушы органы болып табылады. Кеңес аптасына бір рет веналық «Хофбург» конгрес орталығына жиналады. Онда ЕҚЫҰ-ның территориялық жауапкершілік зонасындағы мәселелер талқыланып, сәйкесінше шешімдер қабылданып отырады. 
Қауіпсіздік саласындағы ынтымақтастық форумы – жыл сайын Венада жиналып, қарулануды бақылау мәселесін талқылайды. 
Аз ұлт өкілдері ісі жөніндегі жоғары комиссар.

ЕҚЫҰ демократиялық институттары мен адам құқықтары жөніндегі бюро.

 ЕҚЫҰ парламенттік ассамблеясы.
БАҚ еркіндігі ісі бойынша өкіл – ЕҚЫҰ құрамына кіретін 56 мемлекеттің бұқаралық ақпарат құралдарының даму үрдісі мен жағдайын бақылайды.
7-тапсырма. Түсінігіңізді тексеріңіздер.
 –   ЕҚЫҰ  қандай құрылымдары бар?
·  Олардың негізгі қызметтері?

8-тапсырма. Сөйлемдерден қысқарған сөздерді табыңыз. Өзіңіз тағы да қандай қысқарған атауларды білесіз? Жазыңыз.

9-тапсырма. Грамматикалық анықтағыш. Мұны білгеніңіз жөн!
Жатыс септік. 
Жатыс септігі  істің, қимылдың жасалу орнын, мезгілін, мекенін, көлемін білдіреді. Мысалы: Өмірде себепсіз іс болмайды. Мен ауылдамын, сен қаладасың.  Сұрақтары: Кімде? Неде? Қайда?
10-тапсырма.  Екі  мәтіннен жатыс септік тұлғасында тұрған сөздерді табыңыздар.
Деректер  сөйлейді.

 1992 ж. қаңтар - Қазақстан Республикасы ЕҚЫҰ-ның мүшесі болып қабылданды.

1995 ж. -  Вена қаласында ҚР ЕҚЫҰ  жанындағы өзінің тұрақты өкілдігін ашты.

1999 ж. қаңтар - Алматыдағы ЕҚЫҰ Орталығы ашылды.

2004 ж. 3 сәуір - Алматы қаласындағы  ЕҚЫҰ орталығының басшысы И.Викки (Норвегия) Қазақстандағы жұмысын бастады.

2007 ж. 21 маусым айынан бастап ҚР ЕҚЫҰ-дағы Тұрақты кеңесінің шешіміне сәйкес Орталық ЕҚЫҰ Орталығы болып атауы өзгерді.

2008 ж. маусым айынан бастап - Астанадағы ЕҚЫҰ Орталығын А. Кельчевски (Франция) басқарады. 

 2010 жылы  Қазақстан  ЕҚЫҰ төрағасы болды

 Сөзіңіз құнарлы болсын!
Жалпақ  әлемді аузыңа қарату үшін – рухани ерлік керек, жалпақ әлемге қысылмай, қымтырылмай қарау үшін – рухани байлық керек (Әбіш Кекілбайұлы. Қазақ афоризмдері). 

· «Рухани ерлік» дегенді сіз қалай түсінесіз?

· «Рухани байлық» деген қандай байлық?

· Бұл екі қасиеттің өлшемдері қандай?
11-тапсырма.  Мәтінді оқыңыз.





ЕҚЫҰ:

Қазақстан ірі жауапкершілік кезеңінде
     Қазақстан биыл Европалық қауіпсіздік және ынтымақтастық ұйымына басшылық  ету миссиясын қолға алды. Бұл тәуелсіз ел тарихындағы ең ірі, ең елеулі әрі маңызды оқиға.  Қазақтан бұл ұйымға төрағалық етуіне орай өткен ЕҚЫҰ Тұрақты кеңесінің мәжілісінде Нұрсұлтан Назарбаев 11 жыл бойы бас қоспаған ЕҚЫҰ саммитін өткізу идеясын ұсынған болатын: «Қазақстанға ЕҚЫҰ-да сәтті төрағалық тілегім келеді. Бұл үлкен күш-жігерді қажет ететін жұмыс. Қазақстанға біз жан-жақты көмектесуге әзірміз, бірлескен бастамаларды жүзеге асыруға күрделі мәселелерді бірлесіп шешуге дайынбыз», деді  Ресей басшысы өз сөзінде. Қазақстан Республикасы Президенті жанындағы Адам құқықтары жөніндегі коммисияның төрағасы Парламент Мәжілісінің депутаты Сағынбек Тұрсынов былай дейді:   «Әлемдік жаһанданудың тағы бір айқын көрінісі – адамзат тарихында тұңғыш рет Еуропадағы қауіпсіздік пен ынтымақтастық ұйымының тізгінін 70 пайыз мұсылман халықтар тұратын Орталық Азиядағы түбі түркі Қазақстан мемлекеті ұстады. Әлемнің   көптеген беделді де белгілі саяси қайраткері мұны Қазақстанның және оның басшысы Нұрсұлтан Назарбаевтың үлкен абыройы, саяси және тарихи оқиға деп бағалауда.  Осы уақытқа дейін бұл ұйымға тек Еуропа елдері ғана жетекшілік жасап келді. Өйткені Азия елдерінен біздер тәуелсіздік алғанға дейін бірде-бір  ел ұйымды басқарып көрген жоқ. Мұның өзі ұйым жұмысын бірсарындылыққа итермеледі. Тіпті кейбір елдердің ұйымға жетекшілігі әлемдік аренада елусіз өтіп жатты. Бір сөзбен айтқанда, Еуропадағы қауіпсіздік пен ынтымақтастық ұйымына жетекшілік етуі еліміздің әлемдік саяси аренадағы беделі мен берерін таразыға салумен бірге Ұйымның тағдырын шешуге де зор ықпалын тигізгелі отыр. 

Сонымен, Қазақстан ЕҚЫҰ-ға жетекшілік етуге қандай дайындықпен, қандай  мақсат-жоспарлармен келді?

Қазақстан Республикасының Президенті Нұрсұлтан  Назарбаев 2005 жылдың 1 қыркүйегіндегі сөзінде: «Қазақстанның  Еуропаның үлгілері мен Азияның дәстүрлері бар, бейбітшілікпен тұрақтылықты, қоғамдағы конфессияаралық және ұлтаралық келісімді нығайтуда жинақтаған бірегей тәжірибесі Еуропадағы қауіпсіздік және ынтымақтастық ұйымының осы заманғы әлемнің сан алуандығы мен ашық, демократиялық қоғам орнатудың түрлі жолдары жөніндегі түсінігін едәуір байытуға жәрдемдесетініне толық  сенемін», –  деген болатын. Әлем бойынша төртінші орындағы ядролық қарудан бас тартып, демократияландырудың жандануына, сонымен бірге ұйымның бұдан әрі Азия елдерінің қауіпсіздігіне назар аударуына мол мүмкіндік ашады.

ЕҚЫҰ үшінші бағыты адам құқықтарын қорғау ісінде де Қазақстанның басқаларға үлгі боларлық істері жоқ емес. Соңғы жылдары сандық (цифрлы) кітапхана жасалды, базалық баяндама дайындалды. Қазақстан Республикасында адам құқығы жөніндегі 2009 -2011 жылдарға арналған іс шараларының  Ұлттық  жоспары бекітілді. Ұлттық  жоспардың негізінде еліміздегі адам құқықтарының тұғырнамасы әзірленді. Осы аталған шаралар негізінде көптеген жаңа заңдар өмірге келіп, адам құқығына көңіл бөлетін бірқатар заңдарға өзгерістер енгізілді.

Біздің ендігі міндетіміз Ұлттық жоспардың, Тұғырнаманың орындалуын, онда айтылған ұсыныстардың өмірге енуін қадағалау, мемлекеттік органдардың өз құзіретіне сәйкес адам құқықтарының қорғалуына барынша жағдай жасауын талап ету болмақ («Экономика» газеті. № 7. 18-24 ақпан 2010 ж).

12-тапсырма. Мәтінмен жұмыс.  Түсінігіңізді тексеріңіз. Мәтінге сұрақ қою арқылы түсінгеніңізді баяндаңыз.
1. Мәтіндерге  абзац бойынша  сұрақ дайындаңыздар.

2. Қазақстан ЕҚЫҰ төраға болуға қандай дайындықтармен келді?

 13-тапсырма.  Жатыс септікті сөздерді табыңыз. Қандай қосымшалармен жасалып тұрғанын айтыңыздар.
14-тапсырма.  Пікірлесу. 
· Үстіміздегі жылдың жетістіктері туралы топпен пікірлесейік.

15-тапсырма. Көру диктанты.  Жазылуына, айтылуына назар аударыңыз.
Тұғырнама, құзірет, ұлтаралық келісім, жаһандану.
16-тапсырма.   Осы сөздерді қатыстырып, жатыс септіктің жалғауларымен сөйлем құрастырыңыздар.

Тест тапсырмалары

1. ҚР ЕҚЫҰ-ның мүшесі болып  қай жылы қабылданды?

А.  2007 ж. 21 маусым  

Б.  2004 ж. 3 сәуір     

С. 2008 ж. маусым

Д. 1992 ж. қаңтар
2. ...... ЕҚЫҰ-ның атқарушы органы болып табылады.
А. Сыртқы істер министрлігінің Кеңесі
Б. Тұрақты кеңес 

С. ЕҚЫҰ парламенттік ассамблеясы

Д. Аз ұлт өкілдері ісі жөніндегі жоғары комиссар
3. Стамбул саммиті  (1999) –........қол қойылды. 

А. Еуропалық қауіпсіздік Хартиясына
Б. Париждік саммит (1990) – Жаңа Еуропа үшін Хартия мен Еуропадағы қарулы күштер жөніндегі Шартқа
С. Хельсиндік саммит (1975) – қорытынды актісіне    
Д. Будапештік саммит (1994) – бірқатар институционалдық реформаларға  
4. Жатыс септікті сөйлем қай қатарда?
А.  Қазақстанның басқаларға үлгі боларлық істері жоқ емес
Б. Адам құқығына көңіл бөлетін бірқатар заңдарға өзгерістер енгізілді
С. Ұйымның тағдырын шешуге де зор ықпалын тигізгелі отыр
Д. Жыл сайын Венада жиналып, қарулануды бақылау мәселесін талқылайды
Студенттердің білімін тексеруге арналған бақылау сұрақтары:
1. ЕҚЫҰ немен айналысады?
2. Біздің бұл ұйымда қандай мүддеміз бар?

3. Құрылымдарын атаңыздар.

4. Жатыс септігі қалай жасалады? Сұрақтары қандай?

5. ЕҚЫҰ төрағалық жасау бізге қандай міндеттер артып отыр?

СӨЖ тапсырмасы: «ЕҚЫҰ төрағалық жасаудың артықшылықтары мен кемшіліктері жайында болашақ дипломат ретіндегі көзқарасыңыз» Реферат дайындау.
28-тақырып
БАСҚАРУ

МЕМЛЕКЕТТІК ЖӘНЕ 

ЖЕРГІЛІКТІ БАСҚАРУ 

( 1-тапсырма. Ой шақыру. Төменде берілген басқарудың ұстанымдары туралы пікір алысыңыздар. 

((  - Басқарудың ұстанымдары -  ((
Заңмен басқарсаң,  жазамен жасқасаң халық тітіреп тұрады, бірақ ұятын ұмытады. Кісілік жөнімен басқарсаң, халық елбіреп тұрады, һәм арын сақтайды. 



Кон-фу-цзы

Басқаруға кедергі келтіретін қағида: 

- принципсіз саясат (ұстаным); 

- еңбексіз табылған байлық, 

- мінез-құлықсыз білім, 

- санасыз сайраңдау. 

Махатма Ганди

Басқару ұстанымдары: ептілік, шыдамдылық,  төзімділік. 

Дала ойшылдары

Адамгершілікке сүйеніп басқару.

Аристотель
· Өз пікіріңізді қосыңыз.
2-тапсырма. Мәтінді оқыңыздар және аударыңыздар.

Басқарудың түрлері

Басқару дегеніміз – іс-әрекетті жүзеге асырудың тиімді жолдары. Басқару - үздіксіз үрдіс.  Ол адамзат дамуының әр кезеңінде жаңа идеяларға, жаңа бағыттарға өзгеріп отырады. Басқару қызмет аясына қарай әлеуметтік, саяси, экономикалық, экологиялық, рухани, мәдени т.б. болып бөлінеді. Басқарудың екі түрі бар: мемлекеттік басқару және жергілікті басқару. Мемлекеттік басқару дегеніміз – экономиканы, әлеуметтік тұрмыстық ахуалды,  әскери істі ұйымдастыру т.б. мемлекеттің әл-ауқатын жақсартудың ерекшеліктерін басшылыққа алу. Жергілікті басқару жоғарыдан берілген талаптарға бағынады. 

3-тапсырма. Мәтінмен жұмыс. Сұрақтарға жауап жазыңыздар. 

1. Басқару дегеніміз не, оның қандай түрлері бар?

2. Жергілікті басқару мен мемлекеттік басқарудың қандай айырмашылықтары бар?

3. Еліміздегі мемлекеттік басқаруды жетілдіру бағыттары қалай дамуда деп ойлайсыз?

4-тапсырма. Жағдаяттық тапсырма

Сіз премьер-министрсіз.  Еліміздің экономикасын мемлекеттік және жергілікті басқару үшін  қандай ұсыныстар айтар едіңіз?

5-тапсырма.  Мәтінді оқыңыз.
Парламент

      Парламент – Қазақстан Республикасының заң шығару қызметін жүзеге асыратын Республиканың ең жоғарғы өкілді органы. Парламенттің өкілеттілігі оның бірінші сессиясы ашылған сәттен басталып, жаңадан сайланған парламенттің бірінші сессиясы жұмысқа кіріскен кезде аяқталады.  Парламенттің ұйымдастыруы мен қызметі, оның депутаттарының құқықтық жағдайы конституциялық заңмен белгіленеді. Парламент тұрақты негізде жұмыс істейтін екі палатадан, сенаттан және мәжілістен тұрады. Республикамыздың  жоғары өкілді және заң шығарушы органы болғандықтан, Парламент елде мемлекеттік билікті орнықтыру, тұрақтандыру бағытында кәсіби шеберлікпен жұмыс істейді.

6-тапсырма. Мәтін бойынша түсінігіңізді тексеріңіз.

– Парламент  қандай орган?

– Парламенттің өкілеттігі қаншаға созылады?

– Депутаттардың құқықтық жағдайы  немен белгіленеді?

7-тапсырма.  Мәтінге сүйене отырып, сөйлемдерді аяқтаңыз.
1. Басқару дегеніміз – іс-әрекетті жүзеге асырудың .............   .

2. Басқару – ..........  .

3. Басқарудың екі түрі бар:  ..............  . 

4. Мемлекеттік басқару дегеніміз – экономиканы, әлеуметтік тұрмыстық ахуалды,  әскери істі ұйымдастыру т.б. мемлекеттің әл-ауқатын жақсартудың ерекшеліктерін ......... . 

5. Жергілікті басқару жоғарыдан берілген ........... . 

8-тапсырма. Грамматикалық анықтағыш. Мұны білгеніңіз жөн! Үстеу және оның түрлері.

Үстеу – қимылдың жайы-күйін, әр түрлі белгілерін сипаттайтын сөз табы. Мысалы:     Оқты жаңбырша жаудырады.      

Үстеу – қимылды жан-жақты сипаттайтын сөз табы.  Оған қимылдың болған иә болатын мезгілі, орны, мекені, мөлшері, қалай жасалғаны, мақсаты, себебі сияқты алуан түрлі мағыналар жатады. Мысалы: Бүгін қымыз жақсы ашыған екен. 

Үстеулер: мекен (жоғары, төмен, жол-жөнекей), мезгіл (таңертең, ертең, кешке, биыл), мөлшер (сонша, талай, недәуір), сын-қимыл (әрең, шалқасынан, кенеттен), мақсат (әдейі, қасақана), себеп-салдар (амалсыздан, шарасыздан), күшейткіш (орасан, тіпті, босқа). 
9-тапсырма. Мәтіндерден үстеулерді табыңыздар. Түрлеріне  ажыратыңыздар.

Глоссарий

Мемлекет – қоғам өмірін ұйымдастырудың саяси нысаны.

Басқару – іс-әрекетті жүзеге асырудың тиімді жолдары.

Мемлекеттік басқару – экономиканы, әлеуметтік тұрмыстық ахуалды, әскери істі ұйымдастыру т.б. мемлекеттің әл-ауқатын жақсартудың ерекшеліктерін басшылыққа алу.

Жергілікті басқару – заң актілерінде белгіленген құзырет шегінде жергілікті өкілді және атқарушы органдар тиісті аумақта мемлекеттік саясатты жүргізу, оны дамыту мақсатында жүзеге асыратын, сондай-ақ тиісті аумақтағы істің жай-күйіне жауапты болып табылатын қызмет.

Менеджмент - өндірісті басқару принциптерінің, әдіс-тәсілдерінің және құралдарының жиынтығы. 

Мемлекеттік саясат – мемлекетпен және қолданылатын құралдарымен жүзеге асырылатын мақсаттар мен міндеттерінің жиынтығы.

Үкімет – Қазақстан Республикасының атқарушы билігін жүзеге асырады, атқарушы органдардың жүйесін басқарады және олардың қызметіне басшылық жасайды.

Құқықтық реттеу – адамдар әрекетінің заңды нормаларын, ережелерін анықтаумен байланысты болатын мемлекет қызметінің түрі.

Басқару мәдениеті – басқару процесін ұйымдастыру мен жүзеге асырудағы, басқарушылық еңбекті ұйымдастырудағы жетістіктердің, сондай-ақ қоғамдық мораль, этика, эстетика, құқық нормалары мен қағидаларына сай келетін басқару жүйесі мен қызметкерлерге қойылатын талаптардың жиынтығы.

Билік - өзара байланыс процесі кезінде адамдардың басқалардың үстемдігін мойындауды білдіреді.
Тест тапсырмалары
1.  Мезгіл үстеуді көрсетіңіз.
А. Көп

Б. Ерте 

С. Жоғары

Д. Астында

2.  ........... - өндірісті басқару  принциптерінің, әдіс-тәсілдерінің және құралдарының жиынтығы.

А. Маркетинг 

Б. Менеджмент 

С. Аукцион 

Д. Жәрмеңке

3. Көп нүктенің орнына қажетті үстеуді қойыңыз: ... қалаға жүретін боламыз. 

А. Ертең

Б.  Тікелей
С. Өңкей
Д. Мұндайлық
4. Менеджментті қызметкерлер үшін заңды күші бар   нұсқаулықтар, ережелер негізінде ...............      әзірлейді.

А. Мемлекеттік ұйымдар  

Б. Жоғары лауазымды басшылық 

С. Заңды тұлғалар 

Д. Жеке тұлғалар

5. Мекен үстеуді  көрсетіңіз.

А. Дереу

Б. Тез

С. Ертең

D. Ілгері 

Студенттердің білімін тексеруге арналған бақылау сұрақтары:
1.  Басқарудың қандай түрлері бар?

2. Үстеу дегеніміз не?

3. Үстеу мағынасына қарай қалай бөлінеді?

4. Үстеу құрамына қарай нешеге бөлінеді. Мысал келтіріңіз. 

5.  Қалай ойлайсыз, басқарушы қандай қасиет-сапаларға ие болуы керек?

СОӨЖ  тапсырмасы: 

   «Қазіргі Қазақстандағы Мемлекеттік басқару» тақырыбында шағын шығарма  жазыңыздар.  Жаңа тақырып бойынша жаңа сөздерді пайдалануға тырысыңыздар.

СӨЖ   тапсырмасы: 

1. Қазақтың би-шешендері ел басқаруда қандай әдіс-тәсілдерді қолданған?

2. «Шағын кәсіпорынды басқару» тақырыбында монолог-мәтін жазыңыздар. 

29-тақырып
БАЛАЛАР ҚҰҚЫҒЫ
( 1-тапсырма. Ой шақыру. Балалар өмірінің әр қырынан слайдты көрсете отырып, әңгіме өткізу.
1. «Бала – біздің болашағымыз» дегенді қалай түсінесіз?

2. Біздің еліміздегі балаларға қамқорлық жөнінде не айтасыз?
2-тапсырма. Мақалдарға назар аударыңыз.
1. Бала – бауыр етің.
2. Балалы үй – базар,

         Баласыз үй  – қу мазар.

3. Ұлы бардың ұрпағы бар (Қазақ мақал-мәтелдері).

· Мақал-мәтелдердің мағынасын түсіндіңіз бе?

· Өзіңіз тағы қандай мақал-мәтел, қанатты сөздер білесіз?

3-тапсырма. Жаңа сөздермен жұмыс.

Жеке меншік мекемелер, қамсыз тіршілік,  кәмелетке жету, қанау, қамтамасыз ету, нәсілі, қанау, қамсыз тіршілік.
4-тапсырма. Мәтінді оқыңыздар.
Бала құқықтарын  қорғау жөніндегі Конвенция
      Бұл Конвенция Біріккен Ұлттар Ұйымының Бас Ассамблеясында 1989 жылдың 20 қарашасында қабылданып, 1980 жылдың 2 қыркүйегінде күшіне енді. 1994 жылға дейін Конвенцияны 150-ден астам ел бекітті. Конвенцияны бекіте отырып, «мемлекет баланың немесе оның ата-анасының немесе заңды қамқоршысының нәсіліне, терісінің түсіне,  жынысына,  тіліне, дініне саяси немесе басқа қөзқарастарына, ұлттық, этникалық немесе әлеуметтік шығу тегіне, мүлік иелігіне, денсаулық жағдайына, туылуына немесе басқадай жағдайларына қарамастан»  өз  елінде  балаларға  кең ауқымды азаматтық саяси  экономикалық әлеуметтік және мәдени құқықтар беруге өзіне міндеттеме алады (2/1/бап). Осы Конвенцияның анықтамасына сәйкес «он сегіз жасқа толмаған, оған қолданылатын заң бойынша ерте кәмелетке жету жағдайларын қоспағанда, кез келген адам»  бала болып табылады (1 бап). Конвенцияның негізгі принципі 3(1) бапта баяндалған, онда былай делінген: «Мемлекеттік немесе әлеуметтік қамсыздандырумен  айналысатын жеке меншік мекемелері, соттар, әкімшілік немесе заң органдары болуына қарамастан, балаларға қатысты барлық әрекеттерінде баланың мүддесін барынша ойдағыдай қамтамасыз етуге бірінші кезекте көңіл бөлінеді».
Конвенция жария еткен құқықтардың көпшілігі қолданып жүрген адам құқықтары жөніндегі халықаралық шарттарда белгілі бір түрде баяндалғанымен, бұл Конвенция баланы тұңғыш рет халықаралық ұйымдардың қорғауындағы халықаралық субъектісі ретінде бөліп көрсетіп отыр. Конвенция балаларды еш қамсыз тіршілігіне аса қауіп төндіретін әрекеттерден, соның ішінде экономикалық қанаудан, есірткіні заңсыз қолданудан, жыныстық пайдаланудың барлық түрінен және жаман әдеттен, балаларды сатудан қорғауға ұмтылады. Сонымен бірге, ол он бес жасқа толмаған балаларды қатысушы мемлекеттердің қарулы күштер қатарына алынуына тыйым салады.
Конвенция Бала құқықтары жөніндегі комитетті (БҚК) құрады. БҚК жұмысына шолу Бала құқықтары жөніндегі комитеттің баяндамасында берілген.
4-тапсырма. Мәтінмен жұмыс. Түсінігіңізді тексеріңіз. 
1. Тірек сөйлемдерді табыңыз. 

2. Бала құқықтарын  қорғау жөніндегі Конвенция қашан қабылданды?
3. Бұл конвенцияда нелер баяндалған?
5-тапсырма. Назар аударыңыз!
Баланың құқықтары
 Баланың отбасында өмір сүруге  және тәрбиелену құқығы
Әрбір баланың мүмкін болғанынша отбасында өмір сүруге және тәрбиеленуге құқығы, өзінің ата-анасын білуге құқығы, олардың қамқорлығына құқығы, өзінің мүдделеріне қайшы келетін жағдайларды қоспағанда, олармен бірге тұруға құқығы бар.
Баланың ата-анасымен және басқа да туыстарымен қарым-қатынас жасау құқығы
     Баланың ата-анасының екеуімен де, аталарымен, әжелерімен, аға-інілерімен, апа-сіңлілерімен (қарындастарымен) және басқа да туыстарымен қарым-қатынас  жасауға  құқығы бар.  Ата-анасы некесінің бұзылуы, оның жарамсыз деп танылуы немесе ата-анасның бөлек тұруы баланың құқығына әсер етпеуі тиіс.
Баланың өз пікірін білдіру құқығы Бала отбасында өз мүддесін қорғайтын кез келген мәселені шешу кезінде өзінің пікірін білдіруге, сондай-ақ кез келген сот немесе әкімшілік                              іс                                                                                                            қарау     барысында тыңдалуға құқылы.
Баланың ат алуға, әкесінің атын және тегін алуға құқығы.
Баланың ат алуға, әкесінің атын және тегін алуға құқығы  бар.                           

Баланың аты мен тегін өзгерту.
Бала дүниеге келген соң өзіне есім алуға құқылы. Бала, соңдай-ақ, азаматтық алуға  және  мүмкіндігі болғанша  өз ата-анасын танып білуге, олар тарапынан қамқорлық көруге құқылы.
 Баланың ұлты
1. Баланың ұлты оның ата-анасының ұлтымен айқындалады.
2. Егер ата-анасының ұлты әртүрлі болса, ол баланың қалауы бойынша оған жеке басының куәлігі немесе паспорт берілген  кезде әкесінің немесе шешесінің ұлтымен айқындалады.
Баланың мүліктік құқықтары
Баланың осы   белгіленген тәртіппен және мөлшерде өзінің ата-анасынан және отбасының басқа да мүшелерінен асырау қаражатын алуға құқығы бар.
 Баланың қорғалу құқығы
Баланың өз құқықтары мен заңды мүдделерін қорғауға құқығы бар.
Баланың өз құқықтары мен заңды мүдделерін қорғауды ата-анасы (олардың орнындағы адамдар),  ал осы көзделген жағдайларда қорғаншы және қамқоршы орган, прокурор және сот жүзеге асырады.
6-тапсырма.

· Баланың құқықтарын санамалап айтып беріңіз.

7-тапсырма. Мәтінді оқыңыз. Таныс емес сөздермен  сөздікті  пайдаланып жұмыс істеңіздер. 
Бала құқықтары жөніндегі халықаралық құжаттар
идеяларының тәрбие мазмұнында ескерілуі
       Бала құқықтары, оның өміріне, дамуына, білім алуына, тәрбиесіне қамқорлық қашанда бүкіләлемдік проблема болған. Қабылданған  халықаралық құжаттарда (Бала құқықтары Декларациясы, 1959 ж; Бала құқықтары жөніндегі Конвенция,1989 ж; Балалар тіршілігін сақтау, қорғау және оларды дамыту Декларациясы, 1998 ж; Ымырашылдық принциптері Декларациясы 1995 ж;  Әлем мәдениеті жөніндегі Декларация, 1998 ж.  және т.б.) қоғамда бала құқықтарының үстемдігін, оларда ымырашылдық, басқыншылыққа бармау сезімдерін оятып, тыңдай білу мен зер салуға үйрету қажеттігі жария етілді.  Бұл құжаттарда хатталған бағдармалар  барша  аймақтардағы барлық халықтар үшін теңдей маңызды да олар тарапынан бірдей орындалуы міндетті.
       Аса жоғары педагогикалық маңызға ие болған құжат — бұл Бала құқықтары  жөніндегі Конвенция. Қазақстан Республикасында  бұл Конвенция ресми түрде бекіп, қабылданды. Оның тұжырымдары төрт негізгі талаптарға саяды: баланың тіршілік ету, даму, қорғану және қоғам өміріне белсенді араласу құқықтарын  қамтамасыз ету. Конвенцияда ересектердің балалармен қарым-қатынас жасаудың жалпы адамзаттық мәдениет идеяларының негізіне арқау адамгершілік-инабаттық қағидалары айқындалған. Мұнда барша жұртшылыққа  өзара қатынастар гуманистік негізде құрып, бала тұлғасын құрметтеу және әлпештеу, оның ой-пікірлері мен көзқарастарын қолдап-қуаттау және осылардың бәрін ізгілік тәрбиесінің негізіне қалау қажеттігі жөнінде ұран тасталды.
      Бала құқықтары жөніндегі БҰҰ Конвенциясы тұжырымдарын, Бала тіршілігі қорғанысы мен дамуын қамтамасыз ету туралы дүниежүзілік Декларациясы және оны іске асыру әрекеттерінің Жоспарын орындау мақсатында ҚР үкіметі өз Қаулысын қабылдады. Осыған сәйкес Республикалық Бағдарлама түзіліп, Сара Назарбаева бастаған «Бөбек» қоры және балалар қамқорлығын өз міндетіне алған басқа да қоғамдық мекемелер іске қосылды.
Бала кұқықтары жөніңдегі Конвенция және БҰҰ-ның басқа да тұғырлы құжаттарында жарияланған Ережелердің түпкі мәні — білім және тәрбие толығымен тұлға дамуына, сонымен бірге адамның құқықтарын және негізгі еркіндіктерін құрмет тұтуға бағышталуы.
8-тапсырма. Түсінігіңізді  тексеріңіздер.
1. Мәтіннен не түсіндіңіздер?

2. Абзац бойынша сұрақтар дайындаңыздар.

9-тапсырма. Мәтінге сүйене отырып, сөйлемдерді аяқтаңыздар.
1. Аса жоғары педагогикалық маңызға ие болған құжат — ........  .
2. Оның тұжырымдары төрт негізгі талаптарға саяды: ............   .
3. Бала құқықтары жөніндегі БҰҰ Конвенциясы тұжырымдарын, Бала тіршілігін қорғанысы мен дамуын қамтамасыз ету туралы .............. .
4. Осыған сәйкес Республикалық Бағдарлама түзіліп............. .
5. Бала құқықтары жөніндегі Конвенция және БҰҰ-ның басқа да тұғырлы құжаттарында жарияланған Ережелердің түпкі мәні — ...............      .
9-тапсырма. Лексикалық минимум. Мына сөздерге лексикалық түсініктеме жазыңыздар.
Балалар құқығы – 

Қамқорлық – 

Ізгілік тәрбиесі – 
10-тапсырма.  Адасқан сөздерді дұрыс орналастырып, сөйлем құраңыздар.

1. Әрбір баланың отбасында және тәрбиеленуге құқығы бар мүмкін болғанынша өмір сүруге.
2. Баланың, құқығы  бар әкесінің атын және тегін алуға ат алуға.
3. Құқылы бала дүниеге келген соң өзіне есім алуға.
4. Баланың мүдделерін қорғауға өз құқықтары мен заңды құқығы бар.
5. Олармен құқығы бар бірге тұруға.
11-тапсырма. Грамматикалық анықтағыш. Мұны білгеніңіз жөн! Өздік есімдік. Жалпылау есімдігі.
Жалпылау есімдіктері  бірнеше зат құбылыстардың  жалпылама түрде атау мақсатымен қолданылады. Мысалы: Барлық халық бейбітшілікті қалайды. Мұнда түрлі халықтарды аттарын атап жатпай, оларды жалпылама бір ғана сөзбен (барлық) деп атаған.

Жалпылау есімдігі мыналар: бәрі, барлық, барша, күллі, бүкіл, бүтін, түгел. 

Өздік есімдік әр субъектіні өзгеден бөліп көрсетеді. Өздік есімдігіне бір ғана өз сөзі жатады. Бұл сөз тәуелденіп, 3 жақта жекеше, көпше, сыпайы, анайы түрде қолданылады: өзім, өзі, өзіміз, өздеріміз, өздерің, өздеріңіз, өздері. Өздік есімдігіне септік жалғауы тікелей жалғанбайды. Ол тәуелденіп барып септеледі. 

12-тапсырма. Мәтіннен өздік, жалпылау есімдіктерін тауып, қалай түрленіп тұрғанын айтыңыздар.

13-тапсырма. Бала құқығы  тіркесімен сөйлем құрастырыңыздар.

14-тапсырма. Барлық, бәрі сөздерін тәуелдеңіздер. Тәуелденген есімдіктерді септеңіздер.
Тест тапсырмалары

1. Бала құқығы туралы Конвенциясын қай ұйым  бекітті? 
А. Біріккен Ұлттар Ұйымының Бас Ассамблеясы
Б. БҰҰ-ның Балалар Қоры (ЮНИСЕФ)
С. Дүниежүзілік денсаулық сақтау ұйымымен  (ДДҰ)
Д. Шанхай Ынтымақтастық Ұйымы
2. Бала құқығы туралы Конвенциясы қашан қабылданды? 
А. 1989 жылдың 20 қарашасында
Б. 1898 жылдың 20 қарашасында
С. 1989 жылдың 20 қарашасында
Д. 1980 жылдың 2 қыркүйегінде

3. Өздік есімдігі қай сөйлемде?
А.   Аса жоғары педагогикалық маңызға ие болған құжат — бұл Бала құқықтары  жөніндегі Конвенция
Б. «Бөбек» қоры және балалар қамқорлығын өз міндетіне алған басқа да қоғамдық мекемелер іске қосылды
С. Ережелердің түпкі мәні —  адамның кұқықтарын және негізгі еркіндіктерін құрмет тұтуға бағышталуы
Д. Бала дүниеге келген соң өзіне есім алуға құқылы
4. Тәуелденіп барып септеліп тұрған өздік есімдігі қай қатарда?  
А.   Баланың осы   белгіленген тәртіппен және мөлшерде өзінің ата-анасынан және отбасының басқа да мүшелерінен асырау қаражатын алуға құқығы бар
Б. Бала     өз ата-анасын танып білуге, олар тарапынан қамқорлық көруге құқылы
С.   Бала дүниеге келген соң өзіне есім алуға құқылы
Д.   Баланың өз құқықтары мен заңды мүдделерін қорғауға құқығы бар
5. Жалпылау есімдігі қай қатардағы сөйлемде?

А. Аса жоғары педагогикалық маңызға ие болған құжат — бұл Бала құқықтары  жөніңдегі Конвенция
Б. Баланың осы   белгіленген тәртіппен және мөлшерде өзінің ата-анасынан және отбасының басқа да мүшелерінен асырау қаражатын алуға құқығы бар
С. Баланың ат алуға, әкесінің атын және тегін алуға құқығы  бар  
Д. Бұл құжаттарда хатталған бағдармалар  барша  аймақтардағы барлық халықтар үшін теңдей маңызды да олар тарапынан бірдей орындалуы міндетті
Студенттердің білімін тексеруге арналған бақылау сұрақтары:

1. Бала құқықтарын  қорғау жөніндегі Конвенция қашан күшіне енді?

2.  Бала құқықтары  жөніндегі Конвенция қандай маңызға ие?
3. Бала құқықтарын қорғау мақастымен Қазақстанда қандай қор құрылды?
4. Өздік есімдігі дегеніміз не? Өздік есімдігі қалай түрленеді?

5. Жалпылау есімдігі дегеніміз не? Мысалдар келтіріңіз.
СОӨЖ тапсырмасы: «Бала құқықтарының тапталуы» тақырыбына реферат дайындаңыздар.
30-тақырып
АҚБАС ШЫҢДАРЫМЫЗ АЛАСАРЫП БАРАДЫ
ЖАҺАНДЫҚ ЖЫЛЫНУ
Данышпандар сөзінен.
Табиғат адам өмірінің барлық қажетін толық өтей алу үшін ол міндетті түрде ештеңемен былғанып, уланбаған болу керек (Қасым Аманжолов).

1-тапсырма. 
· Сіздің ойыңыз?

2-тапсырма. Жаңа сөздермен жұмыс. 
Ғаламдық  жылыну,   орта көрсеткіш, өзекті, шаңды боран, шөл мен шөлейтті аймақтар, жауын-шашын, мұздық, бітік, 
3-тапсырма. Ой шақыру.
· Жаһандық жылыну туралы не білесіз?
· Ауа райындағы мезгілсіз құбылыстарды байқай алдыңыз ба?
· Қазір бүкіл  әлем жанұшыра дабыл қағып жатқан жаһандық жылынудың себебі неде деп ойлайсыз?
4-тапсырма. Жаңа сөздермен жұмыс.
Шөлді аймақтар, өзекті, шөл, жердің тозуы, сарқылу, қауіп төндіреді, жойқын апатты сел.
5-тапсырма. Мәтінді оқыңыздар.

Жаһандық  жылынудан  ең алдымен Қазақстан зардап шегеді

       Қазақстан  климаты әлемдегі орта көрсеткішпен салыстырғанда екі есе жылдам жылып келеді. «2010-2020 жылдарға арналған Қазақстан экологиясы» атты мемлекеттік бағдарламада осындай мәлімет келтірілген. «Климаттың жылынуы мәселесі Қазақстан үшін де өте өзекті. Еліміздің аумағындағы орта температура деңгейі 100 жыл ішінде 1,8 С-ге өскені байқалды. Бұл әлемдік көрсеткіштен екі есеге артық», – деп көрсетілген бағдарламада.

      Климат эволюциясының заманауи үлгісі бойынша, Қазақстанда ауа температурасы тағы көтеріле беруі ықтимал. Бұл табиғи аймақтардың ауысуы, жердің тозуы, шөлге айналуы процесін күшейтуі әбден мүмкін.  Шаңды боран жиі тұрып, дәнді-дақылдар өнім бермей қалуы кәдік. Бір тамшы жаңбыр тамбайтын шөлді аймақтардың көлемі бара-бара  ұлғая түспек. Өзен-көлдердің де сарқылуы ғажап емес.

      Климат өзгерісі жан-жануарлар мен өсімдіктер әлеміне де үлкен қауіп төндіреді. Экологтардың айтуынша, қазірдің өзінде олар құрып кетуге айналып, республика аумағының 70 пайызында экожүйе құлдыраған. Қазақстан территориясының үлкен бөлігі шөл мен шөлейтті аймақтардан тұратынын ескерсек, бұл жерлердің экожүйесі, әсіресе,  ауыл және су шаруашылықтары климат өзгерісі тәрізді табиғаттың төтенше құбылысының алдында шарасыз.

      Бағдарламадағы болжамға сенсек, климат өзгерісі нәтижесінде ылғал аймақтарының шекарасы солтүстікке қарай жылжиды екен. Бұл – аймақтағы жауын-шашын азаяды деген сөз. Осының кесірінен жаздық бидай кем дегенде 25 пайызға аз түсім бермек. Температураның көтерілуі жем-шөптің бітік шығуына  қолайсыз болып,  30-дан  90 пайызға дейін қысқаруы ықтимал.

    Іле Алатауының солтүстік беткейінде мұздықтар 1955-2004 жылдар аралығында 40,8 пайызға азайған. Климат өзгерісіне байланысты болжамға сенсек, болашақта мұздықтар одан әрмен жылдам ери бастайды. Қырық жылдан соң Жетісу Алатауында мұздық қалмайды. Ал ХХІ ғасырдың аяғына қарай  Іле Алатауында ешқандай мұз болмайды. Мұздықтардың жаппай еруі  тау басында үлкен көлдер пайда болуына әкеп соғады. Мұның кесірінен жойқын апатты сел көбейеді. Мұздықтардың кішіреюі тау өзендерінің су режимі мен арнасын түбегейлі өзгертеді. Іле Алатауының өзен-сулары 16 пайызға дейін азаяды.

      «Табиғат өзгерісі алдындағы осалдығымызды айтпағанда, Қазақстан Республикасының антропогендік жүйесінің бейімделу потенциялы да өте төмен. Сондықтан климат өзгерісіне қарай заманауи бейімделу шараларын жасау және жүзеге асыру – аса өзекті мақсат. Әрі бұл мақсат Киото протоколына қол қою арқылы бекітілген»,  – делінген құжатта (Ғаламдық жылынудан ең алдымен  Қазақстан зардап шегеді. Жас алаш, № 101, 2009 ж.). 
6-тапсырма.  Мәтінмен жұмыс.
1. «2010-2020 жылдарға арналған Қазақстан экологиясы» атты мемлекеттік бағдарлама не жайында?
2. Климаттағы өзгеріс қандай қауіп төндіруде?
7-тапсырма.  Халық болжамдары. 

1. Қысты күні ағаш шуласа, күн жылынады. 

2. Қазан айының алғашқы күндері суық болса, әрі ағаш жапырақтары сарғайып түспесе, онда күн қайтадан жылынады.
3. Қыста қаздар қаңқылдаса, жылы болады, аяқтарын бауырына тығып жатып алса, күн суытады немесе боран болады. 
4. Аралар омартадағы өздері кіріп-шығатын есігін жартылай жапса, қыс суық болады, ашық қалдырса, қыс жылы болады. 
· Өздеріңіз тағы қандай халық болжамдарын білесіздер?
8-тапсырма. Жаңа сөздермен жұмыс.

Салдар, мұздықтардың жылжу процесі, қатерлі қауіп, ұшар басы, асқақтаған Алатау, Алатау жоталары,  көз  сүйсіндірер, Алатау сілемдері.

9-тапсырма. Мәтінді оқыңыздар.

Ақбас шыңдарымыз аласарып барады

       Қазір әлем ғалымдары күннің шамадан тыс жылынуы салдарынан полюстік мұздардың тез еріп бара жатқандығын айтумен келеді. Мәселен, Арктика мұздықтары еруін жарты ғасыр бұрын бастаған. Бірақ, 50-жылдары еру процесі аса қауіп төндіре қойған жоқ. Солтүстік жартышарда орналасқан Гренландия аралының шығысындағы мұздықтардың жылжу процесі жылдам жүріп жатыр. Жаһандық жылыну бүкіл планетаға ортақ қауіп болғандықтан дүниежүзі ғалымдары жиі бас қосып, осы мәселені шешу жолдарын қарастыруда.  «Табиғат» экологиялық ұйымының басшысы Мелс Елеусізов: «... Біз үлкен қауіп алдында тұрмыз. Гренландия мұздары ерісе, мұхит деңгейі 7 метрге дейін көтеріледі. Мұндай жағдай орын алса Мальдив сияқты теңіз деңгейінен бір метрге  ғана жоғары орналасқан елдер су астында қалары сөзсіз. Ал Антарктика мен Арктика мұздары ерісе мұхит 60-70 метрге жоғарылайды. Бұл кезде атом бомбасының зардаптары түкке тұрғысыз болып қалады». 
      Жаһандық жылыну – дүниежүзі елдерінің басына төнген қатерлі қауіп. Іле Алатауындағы мұздықтар соңғы 53 жылда 41 пайызға қысқарды. Яғни мұздықтың  118 шақырымы еріп кетті деген сөз. Алатау сілемдерінің жылдам еруіне Арал теңізінен ұшып келген тұздар да әсер етіп жатыр. Бұдан былай да еру процесі жылдамдай түспек. Ақ басты Алатаудың сәнін кіргізіп тұрған Жетісу Алатауы жоталарының ұшар басындағы мыңжылдық мұздықтар түгелімен еріп кетеді. Ал XXI  ғасырда асқақтаған Алатауымызда адам көзін сүйсіндірер мұздықтар қалмайды. Бұл деректер «2010-2020 жылдарға арналған Қазақстан экологиясы» атты мемлекеттік бағдарламада көрсетілген (Ақниет Бейімбетқызы. «Түркістан» газетінен. 28 қаңтар 2010 ж.).
10-тапсырма. Мәтінмен жұмыс. Түсінігіңізді тексеріңіздер.
1. Арктика мұздарының еруі қашан басталды?
2. Жаһандық жылыну қандай қауіп?
11-тапсырма.  Грамматикалық анықтағыш. Мұны білгеніңіз жөн! Сын есімнің шырайлары.

Заттың сындық сапасының басқа заттан артық не кемдігін білдіретін сын есім мағынасын шырай дейміз. Шырайлар:  салыстырмалы шырай, күшейтпелі шырай болып бөлінеді. 
1. Салыстырмалы шырай жасайтын жұрнақтар: -ырақ, -ірек, рақ, -рек, -лау, -леу, -дау, -деу, -тау,- теу.  Мысалы: жақсырақ, әдемірек, жастау, үлкендеу.
2. Күшейтпелі шырай  сындық сапаның басқа заттың сапасымен салыстырғанда, өте артық я өте кем екенін көрсетеді. Мысалы: қып-қызыл, өте сұлу.
Күшейтпелі шырай екі жолмен жасалады: 
1. Күшейткіш буынның сын есіммен қосақталуы арқылы жасалады. Мысалы: үп-үлкен, әп-әдемі.

2. Сын есімнің алдынан күшейткіш демеуліктердің тіркесуі арқылы жасалады. Мысалы: өте жақсы, аса сұлу, ең терең.
12-тапсырма. Мәтіндерден  шырайларды табыңыздар. Түрлеріне ажыратыңыздар.
13-тапсырма.    Мәтінге сүйене оырып, сөйлемді толықтырыңыздар.
1. Бірақ, 50-жылдары еру процесі ...........қауіп төндіре қойған жоқ.
2. «Климаттың жылынуы мәселесі Қазақстан үшін де ........    өзекті.
3. «Табиғат өзгерісі алдындағы осалдығымызды айтпағанда, Қазақстан Республикасының антропогендік жүйесінің бейімделу потенциялы да ............   
4. Сондықтан климат өзгерісіне қарай заманауи бейімделу шараларын жасау және жүзеге асыру – ..........                                                 мақсат.
 Тест тапсырмалары
1. Іле Алатауындағы мұздықтар соңғы 53 жылда қанша пайызға қысқарды?

А. 61 пайызға

Б.  41 пайызға

С. 21 пайызға

Д. 31 пайызға

2. Күшейтпелі  шырай қай сөйлемде?
А.  Жаһандық жылыну – дүниежүзі елдерінің басына төнген қатерлі қауіп
Б.  «Климаттың жылынуы мәселесі Қазақстан үшін де өте өзекті
С.  Біз үлкен қауіп алдында тұрмыз
Д.  Ал XXI  ғасырда асқақтаған Алатауымызда адам көзін сүйсіндірер мұздықтар қалмайды
3. Іле Алатауының солтүстік беткейінде мұздықтар ..... жылдар аралығында 40,8 пайызға азайған.

А. 1945- 1955

Б.  1955-2004

С. 2004- 2008

Д. 2008- 2010

4. Әлем ғалымдары жанұшыра дабыл қағып жатқан мәселе?

А. Жаһандық дағдарыс

Б. Жаһандық экономика

С. Жаһандық саясат

Д.  Жаһандық жылыну

Студенттердің білімін тексеруге арналған бақылау сұрақтары:

1. Жаһандық жылыну туралы бізде қандай бағдарламада көрсетілген?
2. Бағдарламадағы болжамдар қандай?

3. Бізде қандай экологиялық партия жұмыс істейді? Оның төрағасы кім?
4. Сын есімнің шырайлары дегеніміз не? Ол қалай жасалады?

5. Алатаудағы мұздықтар жағдайы қалай? 
СОӨЖ тапсырмасы:  «Планеталық қатердің алдын алу, ауаны ластауды тоқтату, жаһандық жылыну салдарлары» атты дөңгелек үстел өткізу.

СӨЖ тапсырмасы: Парникті газдар туралы әңгімелеңіз.

Тақырыптарға қатысты дипломатиялық терминдер

Агреман (келісім) – агреман. Агреман сұрау, агреман беру, жазбаша агреман, ауызша агреман

Адам құқықтары – права человека, әлеуметтік-экономикалық, азаматтық, саяси, мәдени және басқа да құқықтар мен бостандықтар кешені.

Азаматтық – гражданство, жеке тұлағаның мемлекетпен орнықты саяси-құқықтық байланысы. Зандық мағынада адамның мемлекетке қатысты болуы. Азаматық алу, азаматтықтан айырылуы.

Аймақтық келісімдер – региональные соглашения, көп тараптық халықаралық шарттар. Қатысушылары қандай да бір географиялық ауданда орналасқан мемлекеттер болып табылады.

Айналадағы ортаны қорғау – охрана окружающей среды, жер биосферасын сақтауға және жақсартуға бағытталған шаралар кешені. Қазіргі заманғы ғаламдық проблемалардың бірі.

Айрықша аумақтық тәртіптер (режимдер) – особые территориальные режимы, халықаралық-құқықтық тәртіптер. Қандай д бір шектеулі аумақтың немесе кеңістіктің құқықтық мәртебесі мен пайдалану тәртібін айқындады.

Ақпараттық агенттіктері – информационные агенства, мемлекеттік, кооперативтік немесе жекеменшік-коммерциялық ұйымдар. Ақпарат жинаумен және таратумен араласады. Бұқаралық ақпарат құралдарының әлемдік жүйесі. Халықаралық жаңа ақпараттық тәртіп ұстанымдары. Өз тілшілер торабы арқылы. Ел ішінде бұқаралық ақпарат құралдарының ұлттық жүйесі арқылы.

Альтернат, теңдестік – альтернат. Альтернатты қос тараптық шарттарда қолдану.

Аннексиялау, заңсыз қосып алу – аннексия. Басқа елді аннексиялау.

Араағайындық (бәтуагершілік) – посредничество, халықаралық дауларды бейбіт жолмен шешу құралдарының бірі, үшінші тараптың егеске араласуы ретінде қаралмайды.

Арнаулы аймақтар – специальная миссия, өкілдік және уақытша сипатқа ие және бір мемлекет екінші бір мемлекетке белгілі бір мәселелерді қарау үшін жібереді.

Артықшылықтар (жеңілдіктер) – преференции, сауда-экономикалық байланыстар саласындағы арнаулы артықшылықтар.

Басқыншылық, агрессия – агрессия. Басқыншылық соғыс, басқыншылық актісі, басқыншылықтың анықтамасы

Баспасөз мәслихаты – пресс-конференция, ресми адамдардың, саяси және қоғам қайраткерлерінің, ғылым және мәдениет өкілдерінің тілшілермен тақырыптық кездесуі, әңгімелесуі.

Бейбіт қатар өмір сүру – мирное сосуществование, қоғамдық құрылыс алуан түрлі мемлекеттердің өзара қарым-қатынастарындағы аса маңызды қағида.

Бейбіт қатар өмір сүрудің бес қағидасы. Халықаралық дауларды бейбіт жолмен шешу.

Бейбітшілік аймақтары – зоны мира. Аймақта кең ауқымды іс-шаралар жүзеге асырылады. Баянды бейбітшілікті, мемлекеттердің қауіпсіздігі мен жан-жақты ынтымақтастығын қамтамасыз ету. Жанталаса қарулануды шектеу. Шетелдік әскери базаларды жою.

Бейтараптық – нейтралитет, мемлекеттің айрықша халықаралық-құқылық мәртебесі. Соғыс кезіндегі (эветуальды) бейтараптық, тұрақты бейтараптық.

Бекіту – ратификация, мемлекеттік биліктің жоғарғы органының халықаралық шартты бекітуі. Көп тараптық шартты бекіту. Бекіту грамотасы депозитарийге сақтауға тапсырылады.

Босату қағазы – отпускные грамоты. Дипломатиялық арналар арқылы жолданады. Дипломатиялық өкіл қайтып кеткен соң.

БҰҰ Жарғысы бойынша мәжбүр ету шаралары – принудительные меры по Уставу ООН. Біріккен Ұлттар Ұйымының негізгі алты органының бірі. БҰҰ-ның ұйымдастыру-әкімшілік қызметін орындау үшін құрылған.

Бірлесім, коалиция – калиция, екі немесе бірнеше мемлекеттің, халықтың, саяси партиялардың және басқа да ұйымдардың блогы, одағы. Бірлескен бой көрсетуге немесе іс-әрекетке арналған. Саяси немесе әскери сипаттағы.

Біріккен Ұлттар Ұйымы (БҰҰ) – Организация Объединенных Наций. БҰҰ мақсаттары оның Жарғысында бекітілген. БҰҰ мүшелері мынадай қағидаларға сәйекс әрекет етуге міндеттенді. БҰҰ-ның негізі органдары Бас Ассамблея, Қауіпсіздік Кеңесі, Экономикалық және Әлеуметтік Кеңес (ЭКОСОС), Қамқоршылық Кеңесі, Халықаралық Сот Және Хатшылық болып табылады.

Бітімгер (парламентер) – параламентер, жауласушы тараптардың бірінің ресми өкілі. Соғыс әрекеттері аймағында жаумен келіссөздер жүргізу үшін. Бітімгерге тиісуге болмайды.

Виза – виза. Кету, келу және транзит визалары. Визасыз келу, кету. Дипломаттық виза. Сыртқы істер ведомствасы, дипломатиялық өкілдік немесе консулдық қояды.

Визит карточкасы – визитная карточка. Дипломатиялық протокол тәжірибесінде пайданалады. Аты, тегі және лауазымы басылады.

Геосаясат – геополитика. Қоғам өміріндегі географиялық факторлардың рөлі.

Дипломат, мәмілегер – дипломат, белгілі бір мемлекеттің шетелдік мемлекеттермен ресми карым-қатынастарын жүзеге асыру жөніндегі жұмыстарды жүргізетін өкілі. Қажетті арнаулы даярлығы бар.

Дипломат киімі – дипломатическая форма, дипломаттардың ерекше салтанатты жағдайларда киетін арнаулы киім түрлері. Сенім грамоталарын тапсыру кезінде, ұлттық мерекелерге байланысты қабылдауларда, мемлекет басшысының қабылдауларында.

Дипломатия, мәлімгерлік – дипломатия, мемлекеттің сыртқы саясатын жүзеге асыру құралы. Әскери емес, практикалық іс-шаралар, тәсілдер мен әдістер жиынтығы. Мемлекет және үкімет басшыларының ресми қызметі. Мемлекеттің сыртқы саясатының мақсаттары мен міндеттерін жүзеге асыру жөніндегі. Мемлекеттің, оның шетелдегі мекемелері мен азаматтарының құқықтары мен мүдделерін қорғау жөніндегі. Келіссөздер жүргізу өнері. Халықаралық жанжалдарды болдырмау немесе реттеу мақсатында. Халықаралық ынтымақтастықты өрістету және тереңдету. Аса жоғары және жоғары деңгейдегі ресми және өзге де сапарлар мен келіссөздер. Дипломатиялық конгрестер, мәслихаттар, мәжілістер және кездесулер. Қос тараптық және көп тараптық халықаралық шарттарды әзірлеу және жасасу. Көп тараптық дипломатия мемлекеттің дипломатиялық қызметіне үкімет басшылық жасайды. Тікелей жедел басшылықты сыртқа істер ведомствосы жүргізеді. Жаңа тәуелсіз мемлекеттер дипломатиясының негізгі мақсаттары. Олардың тәуелсіздігі мен мемлекеттік егемендігін қорғау.

Дипломатиялық агенттік – дипломатическое агентство, дипломатиялық өкілдіктің атауы. Қазіргі халықаралық практикада мемлекеттің дипломатиялық өкілдерінің жалпы атауы. Дипломатиялық агент. Елшіліктер мен миссиялардың дипломатиялық персоналды мүшелеріне арналған. Шетелдік консулдықтардың орналасқан, көп мөлшердегі шетелдіктердің өту пункттерінде.

Дипломатиялық артықшылықтар мен иммунитеттер – дипломатические привилегии и иммунитеты. Шетелдік дипломатиялық өкілдерге арнаулы миссияларға, мемлекеттердің халықаралық үкіметаралық ұйымдар жанындағы өкілдіктеріне, олардың басшылары мен қызметкерлеріне беріледі. Салықтардан босату.  Өз үкіметімен байланыс еркіндігі. Кеден артықшылықтары. Өкілдік үйіне жалау мен елтаңба ілу құқығы.

Дипломатиялық баспана -  дипломатическое убежище. Дипломатиялық және консулдық өкілдіктер үй-жайларында баспана беру. Дипломатиялық баспана туралы  шарттық нормалар. Олардың қолданылу тәжірибесі қарама-қайшылықты. Мемлекеттердің көпшілігі танымайды.

Дипломатиялық бой көрсету (іс-қимыл), демарш – демарш. Нысаны жағынан нота, жадығат, мәлімдеме, т.б. болуы мүмкін. Халықаралық құқықтың жалпы жұрт таныған нормаларын сақтай отырып жүзеге асырылады.

Дипломатиялық жалғастықтар (жалғасулар) – дипломатические контакты, мемлекеттердің басшы қайраткерлері арасындағы жеке жалғастықтар. Мезгіл-мезгіл кездесулер жолымен жүзеге асырылады. Дипломатиялық конференциялар, сапарлар, келіссөздер, дипломатиялық қабылдаулар барысында.

Дипломатиялық жолығысулар (сапарлар) – дипломатические визиты. Протокол бөлімі бастығымен жолығысу. Тіркеу тәртібі және жергілікті протокол тәжірибиесінің мәселелері. Сыртқы істер министрімен жолығысу. Сенім грамотасының, кері шақыру грамотасының көшірмелері. Сенім грамотасын тапсыру. Ресми адамдармен жолығысу. Жеке жолығысулар (сапарлар). Ресми делегациялардың жолығысулары (сапарлар).

Дипломатиялық келіссөздер – дипломатические переговоры. Ресми талқылау. Екі тараптық және көп тараптық катынастардың саяси, экономикалық және басқа да мәселелерін, даулар мн жанжалдарды бейбіт шешудің негізгі құралы. Дипломатиялық келіссөздерге қатысушылар деңгейі. Оларға қатысушылардың жеке кездесуі жолымен немесе дипломатиялық хат-хабар жазысу арқылы (жазбаша). Сыртқы саясат стратегиясын, тактикасын немесе тиісті дипломатиялық іс-қимылды келісу мақсатымен. Алдын ала үлкен даярлық жұмыс жүргізілді. Пікірлер, ақпарат алмасу.

Дипломатиялық корпус – дипломатический корпус. Шетелдік дипломатиялық өкілдіктер басшыларының жиынтығы. Дипломатиялық өкілдіктердің барлық дипломатиялық қызметкерлері. Дипломатиялық корпустың ұжымдық бой көрсетулері. Рәсімдік (протоколдық) мәселелер бойынша. Дипломатиялық корпус дуайені.

Дипломатиялық қабылдау (аудиенция) – дипломатическая аудиенция. Қабылдау сипаты. Мемлекет басшысының дипломатиялық өкілді қабылдауы.

Дипломатиялық қабылдаулар – дипломатические приемы, маңызды оқиғалар мен мерекелік күндерді атап өту үшін өткізілетін ресми шаралар.

Дипломатиялық қатынастар – дипломатические отношения, мемлекеттер арасындағы ресми қатынас. Халықаралық құқық нормаларына және халықаралық қатынас тәжірибесіне сәйкес. Дипломатиялық қатынастар орнату фактісі. Дипломатиялық өкілдіктер деңгейі. Өзара келісім бойынша.

Дипломатиялық қатынастарды үзу – разрыв дипломатических отношений, дипломатиялық қатынастарды тоқтату. Дипломатиялық өкілдіктерді кері шақырып алу.

Дипломатиялық миссия – дипломатическая миссия, уәкіл немесе сенімді өкіл басқаратын дипломатиялық өкілдік.

Дипломатиялық мұрағаттар – дипломатические архивы. Дипломатиялық және консулдық мұрағаттарға тиісуге болмайды.

Дипломатиялық нота – дипломатическая нота, дипломатиялық хат-хабар құжатының түрі. Вербальды және жеке түрлерге бөлінеді. Вербальді нота үшінші жақта түзіледі. Нота бланкісіне басылады және оған қол қойылмайды. Мөр басылады және мекен-жайы көрсетіледі. Жеке нота оған қол қоюшының атынан бірінші жақта жасалады. Мөр қойылмайды.

Дипломатиялық өкілдік – дипломатическое представительство, шетелдік мемлекеттік сыртқы қарым-қатынастар органы. Дипломатиялық өкіл басқарады. Елші басқаратын өкілдік елшілік деп аталады. Уәкіл немесе тұрақты сенімді өкіл басқаратын өкілдік миссия деп аталады. Елшілік пен миссияға нунциатуралар мен интернунциатуралардың пап өкілдіктері сәйкес келеді. Халықаралық ұйымдар жанында. Байқаушылар миссиялары. Жартылай тұрақты сипаттағы дипломатиялық өкілдік.

Дипломатиялық пошта – диломатическая почта, мемлекет пен оның шетелдергі дипломатиялық, консулдық және басқа да өкілдіктері арасындағы байланыс. Ресми хат-хабар, құжаттар және қызметтік пайдалануға арналған заттар дипломатиялық вализаға оралып, буып-түйіледі.

Дипломатиялық протокол – дипломатический протокол, жалпы жұрт қабылдаған ережелер, дәстүрлер және шарттылықтар жиынтығы. Халықаралық қатынаста үкіметтер, сыртқы істер ведомстволары, дипломатиялық өкілдіктер және ресми адамдар сақтайды. Әрбір елдің дипломатиялық протоколының өз ерекшеліктері бар. Дипломатияның маңызды саяси құралы болып табылады. Мемлекеттік протокол.

Дипломатиялық сыныптар және дәрежелер – дипломатические классы и ранги. Өкілдіктер басшылары үш сыныпқа бөлінеді. Елшілер мен нунцийлер, уәкілдер мен интернунцийлер мемлекет басшысының жанында тіркеледі. Сенімді өкілдер сыртқы істер министрлері жанында тіркеледі. Ерекше қызметтік атақтар. Дипломатиялық дәрежелер жүйесі ішкі заңдармен белгіленеді. Елші мен уәкіл қызметтік атақтарын әдетте мемлекет басшысы береді. Қалған барлық атақтарды сыртқы істер министрі береді.

Дипломатиялық тіл – дипломатический язык. Ресми дипломатиялық қарым-қатынастар жүргізіледі. Дипломатиялық құжаттар жасалады (түзеледі). Жалпы жұрт қабылдаған дипломатиялық терминдер мен сөз орамдары. Ресми тілдері.  Жұмыс тілдері. БҰҰ басты органдарының ресми тілдері. Ағылшын, араб, испан, қытай, орыс және француз тілдері.

Дипломатиялық үлкендік – дипломатическое старшинство. Дипломатиялық протоколдың аса маңызды ережелерінің бірі. Дипломатиялық корпус ұжымы арасындағы үлкендік дәрежесінде байланысты сақталады. Дипломатиялық өкілдік басшылары арасындағы өзара үлкендігіне байланысты.

Дипломатиялық хат-хабар жазысу – дипломатическая переписка, дипломатиялық сипаттағы алуан түрлі ресми хат-хабар мен құжаттамалардың жиынтығы. Мемлекеттің сыртқы саяси және дипломатиялық қызметінің негізгі нысандарының бірі.

Дипломатиялық шабарман – дипломатические курьер. Дипломатиялық поштаны жеткізіп беру тапсырылады. Жеке басына тиіспеушілік пайдаланады. Тұтқындалуға немесе ұсталуға жатпайды.

Достастық – соодружество. Тәуелсіз Мемлекеттер Достастығы. Бұрынғы кеңес республикаларының мемлекетаралық бірлестігі. Ұлыбритания және оның көптеген бұрынғы отарлары мен тәуелді аумақтары құрамындағы мемлекетаралық бірлестік.

Егес, конфронтация – конфронтация, мемлекеттер арасындағы қатынастардағы қарама-қарсы тұрушылық. Әскери қақтығыстың туындауы.

Елші – посол, дипломатиялық өкілдіктің 1-сыныпты басшысы. Төтенше және Өкілетті Елші. Жоғары дипломатиялық дәреже.

Елшілік – посольство. Дипломатиялық өкілдік. Төтенше елшілік. Арнаулы үкімет делегациясы. Ел тәуелсіздігінің жариялануына байланысты.

Жаднама жазба – памятная записка, дипломатиялық хат-хабар құжаттарының бір түрі.

Жадығат, меморандум – меморандум, дипломатиялық құжат түрі. Дипломатиялық нотаға қосымша. Нотаға қоса жолданатын жадығат нота қағазына басылады.

Жазбаша мәлімдеу, нотификация – нотификация, дипломатия және шарт жасасу практикасында кең таралған ресми мәлемдеме. Дипломатиялық нота немесе басқа құжаттар тапсыру жолымен жүргізіледі.

Жариялау – промульгация, халықаралық шартты ел ішіндегі жұртшылыққа жария ету. Оны жариялау жолымен жүзеге асырылады.

Жасырын шарттар – тайные договоры. Үкіметтердің өз халқынан жасырын жасасқан және жарияланбаған шарттары.

Заңқұзіреті (мемлекеттің) – юрисдикция (государства), мемлекет органдарының фактілерге құқықтық баға беру, санкциялар белгілеу, заңдық дауларды шешу, қандай да бірқұқықтық мәселелерді шешу өкілеттіктері. Мемлекет өз аумағының шегінде заңқұзіретін толық көлемде жүзеге асырады.

Иммигранттар – иммигранты, бір мемлекеттің екінші мемлекет аумағына тұрақты немесе ұзақ уақытқа қоныс тепкен азаматтары.

Кедендік артықшылықтар – таможенные привилегии, жүктерін, жеке қол жүктерін және басқаларын кедендік тексеруден  және кедендік баж салығынан босату. Шетелдік дипломатиялық өкілдіктерге, консулдық мекемелерге, халықаралық үкіметаралық ұйымдарға және олардың жанындағы шетелдік мемлекеттер өкілдіктеріне беріледі. Мемлекеттік шекара арқылы өтетін белгілі бір адамдар санатына.

Кедендік тексеру – таможенный контроль, елдің кеден мекемелерінің оның кеден заңдары мен ережелерін заңды тұлғалар мен жеке адамдардың сақтауына бағытталған іс-әрекеттер жиынтығы. Жүктерді тасып әкелу, әкету немесе транзит арқылы алып өту тәртібі.

Кемсітушілік, дискриминация – дискриминация, екінші бір мемлекеттің құқықтары мен заңды мүдделерін бір мемлекеттің шектеуі немесе кемсітуі (қысым көрсетуі). Халықаралық адам құқығын қорғау саласында. Нәсілдік, ұлттық, діни, саяси, тілдік және т.б. кемсітушілік.

Кері шақыру қағаздары (грамоталары) – отзывные грамоты, дипломатиялық өкілді кері шақырып алу.

Конвенция, келісім-шарт – конвенция. Конвенция оның қатысушыларына нақты міндеттемелер жүктейді.

Кондоминиум, бірлесіп басқару – кондоминиум. Басқаша жолмен шешілмейтін қайшылықтар. Жоғары билікті бірлесіп иелену, бірлесіп жүргізу.

Консул – консул, бір мемлекеттің лауазымды тұлғасы. Екінші бір мемлекетке тағайындалады. Консулдық артықшыларды және иммунитеттерді пайдаланады. Штаттағы немесе штаттан тыс.

Консулдық алымдар – консульские сборы. Атқарылған консулдық қызметтері үшін. Паспорттар бергені үшін немесе олардың қолданыс мерзімін ұзартқаны үшін. Визалар бергені үшін.

Консулдық артықшылықтар мен иммунитеттер – консульские привилегии и иммунитеты. Консулдық мекемелерге, консулдық лауазымды тұлғаларға және консулдық мекеме қызметкерлеріне беріледі. Консулдық үйінде жіберген мемлекеттің консулдық тақтасын орнату және жалауын көтеру құқығы. Өз үкімітімен, өз елінің дипломатиялық өкілдігімен және консулдық мекемелерімен бөгетсіз байланысу құқығы. Салықтардан, адамдардың және баждардың кез келген түрінен босату.

Консулдық дәрежелер – консульские ранги, консулдардың айрықша қызметтік атақтары. Бас консулдар, консулдар, вице-консулдар, консулдық агенттер.

Консулдық корпус – консульский корпус. Консулдық мекемелер басшылары. Шетелдік консулдық мекемелердің барлық консулдық лауазымды тұлғалары. Консулдық қатынастар. Консулдық қатынастар орнату. Мемлекеттер арасындағы өзара келісім бойынша.

Консулдық мекеме – консульское учреждение, мемлекеттік тұрақты сыртқы қатынастар органы. Екі мемлекет арасындағы шарт негізінде шетелдік мемлекет.

Консулдық аймақ (округ) – консульский округ, оның шегінде консулдық міндеттерін атқаратын консулдық лауазымды тұлғаның барған мемлекеттің аумағы. Консулдық аймақ консулдық патентте немесе консулдық мекеме басшысын тағайындау туралы өзге құжатта көрсетіледі.

Консулдық патент – консульский патент. Аталмыш адамның консулдық мекеме басшысы ретінде тағайындалу фактісін растайды. Осы адамның толық аты, азаматтығы, консулдық дәрежесі, сондай-ақ консулдық аймақ көрсетіледі. Консулдық орналасқан жер.

Консулдық тақта – консульский щит, жіберген мемлекеттің белгісі (эмблемасы). Оның елтаңбасы бейнесі мен консулдық мекеме атауы.

Көңіл айту (дипломатиялық тәжірибиеде) – соболезование                                   (в дипломатической практике), ел басына орнаған бақытсыздыққа байланысты ресми көңіл айту. Мемлекет басшысының, үкімет басшысының, басқа да көрнекті басшы қайраткердің қазасына байланысты, аса қатты бүліншілікке, адам өліміне соқтырған табиғат апатына байланысты. Аза жарияланған елдегі дипломатиялық корпус білдіреді.

Көптараптық дипломатия – многосторонняя дипломатия, бірнеше мемлекет өкілдері қатысатын дипломатиялық қызмет.

Күшін жою (тоқтату) – денонсация. Мемлекеттің өзі жасасқан халықаралық шарттан бас тартуы. Тиісті түрде ресімделген бас тартушылық. Халықаралық шарт күшінің заңды түрде тоқтатылуы.

Кірігу, интеграция – интеграция. Дамушы мемлекеттер арасындағы кірігу үдерісі (процесі). Экономикалық кірігу.

Кіріспе (преамбула) – преамбула, халықаралық шарттың кіріспе бөлігі.

Қабылдаушы мемлекет – принимающее государство. Дипломатиялық практикада және халықаралық құқықты. Аумағында халықаралық мәслихат, мәжіліс өткізілетін мемлекет. Халықаралық Ұйымның штаб-пәтері немесе шетелдік мемлекеттің өкілдігі орналасқан.

Қарар – резолюция, халықаралық конференция немесе халықаралық үкіметаралық ұйым органы қабылдайтын шешімдердің түрі. Кеңес беру сипатында болады.

Қарусыздану – разоружение. Қазіргі заманның маңызды ғаламдық проблемаларының бірі. Жаппай және толық карусыздану. Әлемнің барлық мемлекеттерінің карулы күштерін таратуы.

Қол сұқпау, араласпау – невмешательство. Халықаралық құқықтың негізгі қағидаларының бірі. Өзге мемлекеттің ішкі және сыртқы істеріне тікелей немесе жанама қол сұғуға құқы жоқ.

Қорытынды акті – заключительный акт, халықаралық конференция қорытындылайтын құжаттың атауы. Қостараптық келіссөздердің немесе халықаралық кеңестердің қорытынды құжаты.

Қорытынды хаттама – заключительный протокол. Қостараптық немесе көптараптық келісімдерге қосымша. Келісімнің ажырамас бөлігі. Ескертпелер, нақтылаулар, түсініктемелер.

Құзірет – прерогатива, қандай да бір мемлекет органға немесе лауазымды тұлғаға тиесілі айрықша құқық.

Құн төлеу (репарация) – репарация, халықаралық құқық субъектісінің материалдық жауапкершілік нысаны.

Мазмұндама – коммюнике, халықалық келіссөздер барысы немесе нәтижелері туралы ресми хабарлама. Бірлескен мазмұндама.

Мемлекеттік аумақ – государственная территория, жер шарының белгілі бір мемлекет шекаралары шегінде орналасқан және оның егеменді иелігіне қарайтын жоғарғы бет-бөлігі. Құрлықтағы, судағы және әуедегі аумақтар болып бөленеді. 

Мемлекеттік әнұран – государственный гимн. Мемлекет егемендігінің нышаны. Мемлекеттік ресми шаралар, мерекелік салтанат кездерінде орналады. Шетелдік мемлекеттік (үкіметтік) делегацияларды қарсы алу және шығарып салу кездерінде.

Мемлекет басшысы – глава государства, елдің мемлекеттік басшылығы мен сыртқы өкілдігінің ең жоғарғы конституциялық органы. Мемлекет басшысының сыртқы қатынастар саласындағы өкілеттігі.

Мемлекеттік жалау – государственный флаг, мемлекет егемендігінің рәмізі. Дипломатиялық және сауда өкілдіктері, консулдық мекемелер үйлерінде көтеріледі.
Мемлекеттік сапарлар – государственные визиты. Мемлекеттердің сыртқы саяси қызметінің маңызды нысаны. Мемлекет, үкімет басшыларының, жоғары деңгейдегі рәсімі делегациялардың сапарлары.

Мемлекеттік хатшы – государственный секретарь. Негізінен сыртқы саясатты әзірлеуге және жүзеге асыруға жауап береді. Түрлі елдердің мемлекеттік хатшыларының міндеттері мен құқықтарын тиісті елдердің ішкі заңдары белгілейді.

Мемлекеттік шекаралары – государственные границы. Мемлекет аумағының шегін айқындайды. Мемлекет егемендігінің таралу шегі. Шектес мемлекеттер арасындағы құрлық және теңіз арқылы өтетін мемлекеттік шекаралар. Мемлекеттік шекараның мызғымастық қағидасы.

Мемлекеттің шетелдік заңқұзіретке қарсы иммунитеті – иммунитет государства от иностранной юрисдикцией. Мемлекеттердің егемендік және егеменді тепе-теңдік ұстанымдары.

Мемлекеттердің мәдени ынтымақтастығы – культурное сотрудничество, мемлекеттер арасындағы қатынастар нысандарының бірі. Орындаушылық және бейнелеу өнері саласындағы алмасулар. Ғалым, білім, денсаулық сақтау саласындағы ынтымақтастық. Мәдени құндылықтар.

Ноталар алмасу – обмен нотами. Халықаралық шарттар жасау нысандарының бірі. Мемлекеттер арасында келісімдер жасасу кезінде пайдаланылады. Дипломатиялық қатынастар орнату кезінде. Дипломатиялық миссияны елшілік етіп қайта құру кезінде.

Одақтастық (халықаралық құқықта) – уния (в международном праве), екі немесе бірнеше мемлекеттің бір басшысы бағынатын бірлестік нысаны. 

Өкілеттік – полномочия. Онда көрсетілген адамның халықаралық шартқа қол қою құқығын куәландыратын құжат.

Өтемқұн – реституция, халықаралық құқық субъектілерінің материалдық жауапкерлік нысандарының бірі. Заңсыз іс-әрекет салдарынан келтірілген материалдық залалдың орнын толтыру.

Персона грата (жағымды тұлға) – персона грата, оған өзі тағайындалатын мемлекет үкіметінің келісімі берілген дипломатиялық өкіл. Келуге рұқсат (виза) оған кез-келген өзге дипломатиялық  өкіл.

Персона нон грата (жағымсыз тұлға) – персона нон грата, дипломатиялық қызмет мүшесі. Қолайсыз адам ретінде.

Протекторат – протекторат. Отаршылдық тәуелділік нысандарының бірі. Бір мемлекет екінші бір мемлекетке өзінің сыртқы қатынастарын жүргізуді және өзін қорғауды тапсырады.

Ресми және жұмыс тілдері – официальные и рабочие языки, ұйымның ресми тілі. Конференциялық жұмыс тілі.

Рұқсатнама, лицензия – лицензия. Экспорттық немесе импорттық рұқсатнама. Тауарларды әкетуге немесе әкелуге рұқсат. Патенттік рұқсатнама. Өнертапқыштықты, тауар белгісін пайдалануға рұқсат.

Сенім грамоталары – вверительные грамоты. Сенім грамоталарын тапсыру. Дипломатиялық өкілді тағайындайтын мемлекеттік басшысы қол қояды. Елшілерге, уәкілдерге   (төтенше),  делегациялар басшыларына беріледі. 

Сенім шаралары – меры доверия. Мемлекеттік ұжымдық және бір тараптық  бой көрсетулер (іс-әрекеттері). Сенім мен қауіпсіздікті нығайту жөніндегі шаралар.

Соғыс ашпау, шабуыл жасамау – ненападение, қандай да ірі мемлекеттің екінші бір мемлекетке қарсы бірінші болып қарулы күш қолданбауы. Халықаралық құқықтың негізгі қағидаларының бірі.

Мәртебе (статус) – статус, халықаралық құқықта жеке адамның немесе заңды тұлғаның құқықтық жағдайы.

Статут – статут, халықаралық құқықта әдетте қандай да бір халықаралық органды құру және оның жұмыс тәртібі туралы ереже. Халықаралық шарт түрінде қабылданады.

Сыртқы одақ, конфедерация – конференция. Мемлекеттік құрылым нысаны. Екі немесе бірнеше егемен мемлекеттердің тұрақты одағы.

Сыртқы саясат – внешняя политика. Мемлекеттің халықаралық істердегі жалпы бағыты. Мемлекеттер мен халықтар арасындағы қарым-қатынастарды реттейді. Сыртқы саясаттың аса маңызды құралы.

Сыртқы саясат ақпараты – внешнеполитическая информация. Сыртқы саясат ақпаратының міндеттері. Сыртқы саяси ақпараттың маңызды көздері. Елшінің премьер-министрі, сыртқы істер министрімен және үкіметтің басқа да мүшелерімен әңгімелесулері. Мемлекеттің сыртқы істер және ішкі саясаты мәселелері жөніндегі ресми құжаттарды зерттеу.

Сыртқы саясат болжамы – внешнеполитическое прогнозирование, болуы мүмкін өзгерістер тенденцияларын талдау. Әлеуметтік болжамдау.

Сыртқы саясатты жоспарлау – внешнеполитическое планирование, сыртқы саяси қызмет жоспарын қалыптастыру процесі. Мемлекеттің сыртқы саясатының сан алуан бағыттағы міндеттерін айқындау. Сыртқы саяси іс-шаралардың кешенді жоспарларын әзірлеу. 

Сыртқы саясат құралдары – средства внешней политики, халықаралық салада өз мақсатына жету үшін пайдаланылатын күштер мен ресурстар жиынтығы. Ақпараттық және материалдық құралдар деп бөлінеді. Ақпараттық құралдарға дипломатиялық байланыс арналары арқылы ықпал ету құралдары жатады. Материалдық ықпал ету экономикалық құралдарды пайдалану болып табылады.

Сыртқы істер министрлігі – министерство иностранных дел. Мемлекеттік департамент. Сыртқы қатынастар министрлігі. Ведомствоның құрылымы. Аумақтық, функционалдық және әкімшілік бөлімдер, басқармалар және департаменттер.

Талап (үзілді-кесілді), ультиматум – ультиматум, бір мемлекет үкіметінің екінші бір мемлекет үкіметінен көрсетілген мерзім ішінде белгілі бір іс-әрекет жасауын үзілді-кесілді талап етуі.

Соғыс кезінде әскери басшылық жау әскеріне үзілді-кесілді талап коюы мүмкін. Жазбаша немесе ауызша нысанда қойылуы мүмкін.

Тараптар – стороны. Уағдаласушы тараптар. Қостараптық келіссөздер. Көптараптық шарттар.

Тауарлық белгі – товарный знак, оларды даралау мақсатында тауарларға салынатын шартты белгі немесе дербес көркем бейне.

Тежеуіл, мораторий – мораторий, халықараылқ құқық субъектілерінің қандай да бір іс-әрекетті кешеуілдетіп немесе тежеу туралы уағдаластығы. Белгілі бір мерзімге тежеуілдетілуі.

Тең төрағалар – сопредседатели. Кейбір халықаралық конференциялардың немесе орган сессиясы төрағасының міндеттерін бір мезгілге екі мемлекеттің өкілі атқарады

Төтенше жағдай – чрезвычайное положение, елдегі немесе оның жекелеген аудандарындағы құқықтық жағдай. Сыртқы немесе ішкі қатерден қорғау, қоғамдық тәртіпті сақтау мақсатында айрықша шаралар қолданылуы мүмкін.

Төтенше заң шығару – чрезвычайное законодательство, елде қандай да бір айрықша ахуал орнаған жағдайда қабылданатын заң актілері. Атқарушы билікке төтенше өткілеттіктер мен төтенше жағдай енгізу құқығын береді.

Транзит (халықаралық) – транзит (международный), қандай да бір мемлекеттің аумағы арқылы шетел азаматтарының сондай-ақ шетелдік жүктердің, көлік құралдарының, пошта жөнелтілімдерінің өтуі. Әдетте өзаралық негізінде беріледі.

Тізе бүгу (капитуляция) режимі – режим капитуляций. Айрықша құқықтық режим.

Тіркеу – аккредитование. Дипломатиялық өкілді тіркеу. Журналистерді тіркеу.

Уағдаластықтан бас тарту, келіспеушілікті мәлімдеу – дезавуирование. Тиісті тапсырманың болмауы. Өкілеттігін асыра пайдалану.

Уақытша сенімді өкіл – временный поверенный в делах. Дипломатиялық өкілдікті оның басшысының жоқ болған кезінде басқарады. Уақытша сенімді өкіл тағайындау. Дипломатиялық өкілдің барлық құқықтары мен артықшылықтарын пайдаланады.

Уәкіл – посланник. Дипломатиялық өкілдіктің 2-сыныпты башысы.

Ұлттық тәртіп (режим) – национальный режим. Құқықтық тәртіп түрі. Шетелдік заңды және жеке тұлғаларға таралады (қолданылады). Шектеусіз және шектеулі.

Үкімет басшысы – глава правительства. Үкіметтің қызметіне басшылық жасайды. Әр түрліелдерде ресми түрде түрліше аталады. Дипломатиялық және өзге де ресми өкілдерді қабылдауға құқылы.

Халықаралық аймақ (зона) – международная зона. Мүдделі тараптар белгіленген. Басқарудың айрықша халықаралық тәртібі.

Халықаралық кепілдіктер – международные гарантии, халықаралық құқық нормаларын сақтау және халықаралық міндеттемелердің орындалуын қаматамасыз ету тәсілі. Халықаралық қатынастарда қалыптасқан ахуалдың сақталуы туралы кепілдік шарттар.

Халықаралық бәтуагершілік (концессия) – международная концессия, нақты өндіріс-экономикалық қызметті жүзеге асыру құқығын беру. Арнаулы шартқа сәйкес.

Халықаралық қатынастар – международные отношения, экономикалық саяси, идеологиялық, құқылық, дипломатиялық, әскери және басқа да қатынастар жиынтығы. Мемлекетаралық қатынастар. Халықаралық демократиялық қозғалыс.

Халықаралық қатынастардың теориясы – теория международных отношений. Қоғамдық қатынастардың ерекше саласы. Халықаралық жағдайы және нақты сыртқы саяси ахуалды талдаудың, бағалаудың және дамуын болжаудың теориялық негізі. Сыртқы саясаттың стратегиясы мен тактикасын әзірлеу.

Халықаралық қатынастарға күш қолданбау – неприменение силы в международных отношениях, аумағына тиіспеушілікке қарсы күш қолдану қатерінен немесе оны қолданудан бас тарту.

Халықаралық қауіпсіздік -  международная безопасность. Халықаралық қатынастардың жай-күйі. Бірлескен күш-жігер арқылы қамтамасыз етіледі. Ұжымдық қауіпсіздік.

Халықаралық құқық – международное право. Заңдық қағидалар мен нормалар жүйесі. Заң ғылымдарының саласы.

Халықаралық құқық субъектілері – субъект международного права, халықаралық қатынастардың халықаралық құқық бойынша құқықтар мен міндеттемелерге ие болып табылатын қатысушылары. Халықаралық құқықтың егемен субъектілері. Мемлекеттер мен тәуелсіздік үшін күресіп жатқан ұлттар мен халықтар. Халықаралық құқықтың егемен емес субъектілері. Халықаралық үкіметаралық ұйымдар. Ерікті қалалар тәрізді айрықша саяси бірліктер.

Халықаралық құқықты қисындау – кодификация международного права. Халықаралық құқықтың қолданыстағы нормаларын реттеу. Халықаралық құқықтың түрлі негіздерін зерттей және есепке ала отырып.

Халықаралық құқықтың негізгі қағидалары – основные принципы международного права. Халықаралық қатынастарда күш қолданбау. Халықаралық дауларды бейбіт жолмен шешу. Кез келген мемлекеттің ішкі істеріне қол сұқпау. Мемлекеттердің егеменді теңдігі.

Халықаралық-құқықтық жал (жалдау) – международно-правовая аренда. Жалға беруші мемлекет. Жалдаушы мемлекет.

Халықаралық-құқықтық жауапкершілік - международно-правовая. Айрықша халықаралық-құқықтық институт. Халықаралық құқықтың кағидалары мен калыптарының бұзылуы салдарынан туындайды.

Халықаралық-құқықтық тану – международно-правовое признание, мемлекеттердің жаңа мемлекеттерді немесе үкіметтерді тануы. Олармен ресми немесе ресми емес қатынастар орнату мақсатында.

Халықаралық мәслихат (конференциялар) – международные конференции. Алуан түрлі атаулары бар. Мәслихаттар, конгрестер, кеңестер, колоквиумдар, жиындар және т.б. Үкіметаралық және үкіметтік емес, шартараптық және аймақтық.

Халықаралық өзендер – международные реки. Халықаралық сипаттағы ішкі су жолдары. Бірнеше мемлекеттің аумағы арқылы ағып өтеді.

Халықаралық сыпайыгершілік – международная вежливость. Халықаралық сыпайгершілік актілері.

Халықаралық тауар келісімдері – международные товарные соглашения. Көптараптық экономикалық келісімдердің ерекше түрі. Белгілі бір шикізат тауарының әлемдік рыногын реттейді. Сұраныс пен ұсынысты теңдестіру жолымен.

Халықаралық терроризм – международный терроризм, адамдар өліміне әкеліп соқтыратын халықаралық ауқымдағы қоғамдық қауіпті іс-әрекет. Мемлекеттер мен олардың өкілдерінің қалыпты дипломатиялық қызметін бұзады. Әуе кемелерін басып алу.

Халықаралық төрелік – международный арбитраж. Халықаралық төрелік сот.

Халықаралық ұйымның жарғысы – устав международной организации. Халықаралық ұйым қызметінің мақсатын, принциптерін, жұмыс істеу тәртібі мен ұйымдастыру нысандарын белгілейтін құжат. Мүше болу шарттарын, қаржыландыру тәртібін белгілейді.

Халықаралық шарттарды түсіндіру – толкование международных договоров, халықаралық шарттың түпкі мәні мен мазмұнын айқындау. Оның шарттарын барынша толық және дәлме-дәл жүзеге асыру мақсатында.

Халықаралық шарттарды тіркеу – регистрация международных договоров, арнайы тізімге халықаралық шартты енгізу. БҚҚ және басқа да халықаралық ұйымдар хатшылықтарында жүзеге асырылады.

Халықаралық шиеленісті бәсеңдету – разрядка международной напряженности, шиеленісті шешу және мемлекеттер арасындағы қатынастарды қалыпқа түсіру үдерісі. Бейбіт қатар өмір сүру негізінде.

Хаттама – протокол, халықаралық шарттар атауларының бірі. Негізгі шартқа қосымша болып табылады. Қорытынды хаттама. Қол қою хаттамасы. Шартқа түзету енгізу туралы хаттама.

Шапқыншылық – интервенция, бір немесе бірнеше мемлекеттің екінші бір мемлекеттің істеріне қол сұғушылығы. Қарулы күштерді пайдалану жолымен. Шапқынщылыққа тыйым салу.

Шарт – договор. Қазақстан Республикасы мен Ресей Федерациясы арасындағы шарт. Халықаралық шарттар. Қос тараптық, көп тараптық. Сауда және төлем. Уағдастық негізінде.

Шекаралық бақылау – пограничный контроль, мемлекеттік шекара тәртібін қамтамасыз етуге байланысты шаралар кешені.

Шекаралық өзендер – пограничные реки. Мемлекеттік шекара арқылы өтетін өзеңдер.

Шекаралық шарттар – пограничные договоры, шектес мемлекеттер арасындағы келісімдер. Шекараны белгілеу, айқындау. Шекара сызығының жалпы бығытын айқындау. Келіссөздер жолымен. Шекара сызығы өтуінің сипаттамасы. Айқындалған шекара сызығы картаға түсіріледі.

Шекараны жүргізу (орнату) – демаркация границы, жергілікті жерде мемлекеттік шекараны орнату. Оны арнаулы шекаралық айырым белгілермен көрсете отырып. Шекараны айқындау туралы құжаттар негізінде. Шекара белгілері орнатылады.

Шекараны қайта жүргізу – редемаркация границы, мемлекеттік шекараның жүргізілген сызығын бірлесіп тексеру және жергілікті жерде қалпына келтіру. Шекара белгілерінің бүлінгендерін алмастыру және жаңаларын орнату.

Шекараны түзету – ректификация границы, мемлекеттік шекара сызығын болмашы ғана нақтылау, өзгерту.

Шетелдіктер – иностранцы, аталмыш мемлекеттің азаматтары болып табылмайтын және өздерінің басқа мемлекет азаматына жататындығы туралы дәлелдемелері бар адамдар.

Тұрақты тұратын және уақытша болатын шетелдіктер. Шетел азаматтарының айрықша санаты. Дипломатиялық және консулдық өкілдіктер басшылары мен қызметкерлері.

Ішкі одақ, федерация – федерация, заңдық тұрғыда белгілі бір саяси дербестікке ие бірнеше мемлекеттік құрылымдардың бір одақтас мемлекет құратын мемлекеттік құрылым нысаны.

Ішкі сулар – внутренние воды. Мемлекеттің аумақтық суларын қоспағанда. Мемлекеттің күллі сулы аумағы. Ішкі сулардағы кеме жүзу режимі. Ұлттық заңдармен реттеледі.

Экзекватура – экзекватура, қабылдаушы мемлекет үкіметінің шетелдік консулды сол лауазымды иесі ретінде танитын куәландыратын ресми құжат. Экзекватура нысанын қабылдаушы мемлекеттің ішкі заңдары белгілейді. Мемлекет басшысының қолымен және мөрмен расталады.

Экономикалық аймақ – экономическая зона. Аумақтық сулармен шектесетін теңіз ауданы. Жағалау мемлекеті аумағының құрамына енбейді. Теңіз құқығында.

Эмиссар – эмиссар, мемлекеттің немесе жекеменшік ұйымның басқа елдегі түрлі тапсырмаларын орындайтын арнаулы өкілі. Эмиссардың миссиясы ресми сипатта болмайды.

